
ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓗᐃ ᐅᑦᑕᒃ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᓄᕕᐱᕆ 6, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᕐᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᖅ, ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᒫᓐᓇ ᓂᐱᖃᖏᑲᐃᓐᓇᖃᑎᒋᔪᒪᓪᓗᓯ, ᑕᒡᒐᓚᔅ ᓯᑳᑦ ᐸᓖᓯᐅᓚᐅᖅᑐᖅ, 
ᑕᐃᓐᓇ ᐃᖅᑲᓇᐃᔭᖅᑐᓂ. 
 
>>ᓂᐱᖃᖏᑲᐃᓐᓇᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ. (ᑐᓵᔨᒃᑰᕈᓐᓃᖅᐳᖅ) ᓯᕗᓕᖅᑎ, ᒥᓂᔅᑐᐃᑦ, ᒪᓕᒐᓕᐅᖅᑏᑦ. 
ᐅᓪᓗᒥ ᑲᑎᒪᒡᔪᑎᔅᓴᑦᑕ ᐊᐃᑉᐹ, ᒥᓂᔅᑐᐃᑦ ᐅᖃᐅᓯᒃᓴᖏᑦ. Mr. Premier. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 114 - 2(4): ᓇᓪᓕᒋᔭᐅᓂᖏᑦ ᐸᓖᓯ ᑕᒡᓚᔅ ᓯᑳᑦ ᐃᓚᒋᔭᖏᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. (ᑐᓵᔨᒃᑯᑦ): ᐅᖃᖅᑏ, ᓄᓇᕗᒻᒥᐅᓕᒫᑎᐊᓃᓐᖔᕐᓗᑎᒃ 
ᐱᓗᐊᖅᑐᒥᓪᓗ ᒪᓕᒐᓕᐅᖅᑎᓂᒃ, ᑖᒃᑯᐊ ᓇᓪᓕᒋᑦᑎᐊᕐᕈᒪᕙᒃᑲ ᐃᓚᒋᔭᖏᑦ, ᐱᖃᓐᓂᕆᔭᖏᑦ, 
ᐃᖅᑲᓇᐃᔭᖃᑎᖏᑦ ᐸᓕᓯᐅᑉ, ᑕᒡᒐᓚᔅ ᓯᑳᑦ.  
 
ᐅᓐᓅᓚᐅᖅᑐᖅ ᐸᓖᓯ ᑕᒡᒐᓚᔅ ᓯᑳᑦ ᑐᖁᑕᐅᓚᐅᕐᖓ ᐃᖅᑲᓇᐃᔭᖅᑐᓂ ᑭᒻᒥᕈᒻᒥ, ᓄᓇᕗᒻᒥ. ᑖᓐᓇ ᑕᒡᒐᓚᔅ ᓯᑳᑦ 
ᐊᒃᓱᐊᓗᒃ ᑭᔅᓵᒍᑎᒋᒐᒃᑯ ᐊᒻᒪᓗ ᑕᐃᒃᑯᐊ ᓇᓪᓗᒋᑦᑎᐊᐸᒃᑲ ᖃᐅᔨᒪᓚᐅᖅᑐᑦ ᑕᐃᒃᓱᒥᖓ. ᑕᐃᒪ ᔭᒐᐃᒻᒥᒐᑦᑕ 
ᐅᕕᒃᑳᓗᒻᒥᒃ, ᐊᔪᓐᖏᑦᑐᒥᑦ. ᖁᔭᒋᑦᑎᐊᑕᒃᑲ ᑕᒪᒃᑯᐊ ᐊᔅᓱᕈᕐᓂᕆᕙᑦᑕᖏᑦ ᐸᓖᓯᒃᑯᓐᓄᑦ ᐃᓚᒋᔭᐅᔪᑦ 
ᓄᓇᖁᑎᑦᑎᓐᓂᑦ ᐊᑦᑕᓇᓐᖏᑦᑐᒦᖁᔨᓪᓗᑎᒃ. ᐃᒪᐃᑦᑐᖃᖅᑎᓪᓗᒍ ᐃᖅᑲᐃᑎᑕᐅᕙᑦᑐᒍᑦ ᓯᓚᑐᓂᖏᓐᓂᑦ,  

ᐊᖏᖅᓯᒪᓂᖏᓐᓂᑦ ᐅᕙᑦᑎᓐᓄᑦ ᑲᓇᑕᓕᒫᒧᓪᓗ. ᐊᒻᒪᓗ ᑕᐃᒪ ᖁᔭᓐᓇᒦᕈᒪᑦᑎᐊᑕᒃᑲ ᑕᐃᒃᑯᐊ ᐸᓖᓯᐅᔪᑦ 
ᑕᐃᑯᖓ ᐃᑲᔪᕆᐊᓚᐅᖅᑐᑦ, ᐱᓕᕆᑦᑎᐊᕐᓂᖏᓐᓄᑦ ᑖᒃᑯᐊ ᓄᓇᓕᐅᔪᑦ ᐊᑦᑕᓇᓐᖏᑦᑐᒦᒻᒪᑕ ᑎᒍᔭᐅᓪᓗᓂᓗ.  
 
ᐅᖃᖅᑏ, ᐃᓱᒪᒃᑲ ᑐᔅᓯᐊᓂᒃᑲᓗ ᑕᐃᒃᑯᐊ ᐃᓚᒋᔭᖏᓐᓃᑉᐳᑦ ᐱᖃᓐᓇᕆᔭᖏᓐᓂᑦ ᐸᓖᓯᒃᑯᓄᓪᓗ 
ᐱᓕᕆᖃᑎᖃᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑮᓇᐅᔭᓕᕆᔨᒃᑯᓐᓄᑦ 
ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 115 - 2(4): ᐋᖅᑭᒋᐊᖅᑕᐅᔪᑦ ᓄᓇᕘᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒻᒥ 

(ᓯᒪᐃᓚᒃ) 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᕿᒥᕐᕈᓂᖃᖅᑎᓪᓗᒋᑦ ᓄᓇᕗᒻᒥ 
ᐱᓕᕆᕕᖃᖅᑐᓄᑦ ᐊᑐᖅᑐᐊᕐᕕᐅᔪᖅ ᕿᒥᕐᕈᔭᐅᓚᐅᕐᖓᑕ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᒧᑦ ᓴᖅᑭᑕᐅᓚᐅᕐᒪᖓ 
ᒪᓕᒐᓕᐅᕐᕕᒻᒥ. ᑕᐃᒪ ᑕᒻᒪᖅᓯᒪᔪᖅᓯᐅᖅᑎ ᐅᖃᕈᒪᓯᒪᓐᖏᒻᒪᕆᒻᒪᑦ ᐊᒻᒪᓗ ᑖᓐᓇ ᐊᔅᓱᐊᓗᒃ ᐃᑉᐱᒋᒐᒃᑯ. ᐅᓪᓗᒥ 
ᐱᒋᐊᖅᑐᒍ ᑎᓕᓯᒪᓕᖅᑕᒃᑲ ᑖᒃᑯᐊ ᑯᐊᐳᕋᐃᓴᒃᑯᑦ ᐊᑐᖅᑐᐊᖅᑎᑦᑎᓂᕆᕙᑦᑕᖏᑦ ᓄᖅᑲᖓᑎᑕᐅᑲᐃᓐᓇᖁᓪᓗᒋᑦ. 
ᓄᖅᑲᖅᓯᒪᔪᑦ ᑕᐃᒃᑯᐊ ᐱᖓᓲᔪᑦ ᓄᖅᑲᕈᒪᓯᒪᒻᒪᑕ ᑲᑎᒪᔨ, ᐃᒃᓯᕙᐅᑕᖅ ᑐᖏᓕᖓᓗ. 
 
ᐅᓪᓗᓂᒃ ᐊᒡᒋᖅᑐᓂᒃ ᓄᑖᖑᔪᒥᑦ ᑲᑎᒪᔨᐅᓂᐊᖅᑐᓂᒃ ᑎᒃᑯᐊᖅᑕᐅᔪᖃᑲᐃᓐᓇᓂᐊᕐᒥᔪᖅ. 
 
ᐅᖃᖅᑏ, ᑎᓕᓯᓯᒪᒋᓪᓗᖓ ᐱᓕᕆᔨᐅᔪᓂᒃ ᐱᓕᕆᖃᑎᖃᖁᓪᓗᒋᑦ ᓄᓇᕗᒻᒥ ᐊᑐᖅᑐᐊᕐᕕᐅᔪᒧᑦ ᐱᓕᕆᕕᒻᒧᑦ 
ᑖᒃᑯᓄᖓ ᓇᓗᓇᐃᖅᑕᐅᓚᐅᖅᑐᓂᒃ ᑕᒻᒪᖅᓯᒪᔪᖅᓯᐅᑎᒧᑦ ᐊᒻᒪᓗ ᓱᓕ ᐅᓪᓗᒥ ᑮᓇᐅᔭᓕᕆᓂᕐᒥᑦ ᓄᓇᕗᒻᒥ 
ᑐᓂᓯᒪᕗᑦ ᑮᓇᐅᔭᐃᑦ ᖃᓄᐃᓕᖓᓯᒪᓂᖏᑦ ᑎᑎᕋᖅᓯᒪᓂᖏᑦ ᐸᓖᓯᒃᑯᓐᓄᑦ ᐃᓱᒪᔅᓴᖅᓯᐅᕈᑕᐅᖁᓪᓗᒋᑦ. 
 
ᐅᖃᐅᑎᔪᒪᕙᒃᑲ ᑖᒃᑯᐊ ᐃᑲᔪᖅᑕᐅᕙᑦᑐᑦ ᐊᑦᑐᖅᑕᐅᓂᖃᔾᔮᓐᖏᑦᑐᑦ ᑖᒃᑯᓇᓐᖓᑦ ᐊᒻᒪᓗ ᖃᓄᖅ 
ᐃᑉᐱᓇᕐᓂᖃᔾᔮᓐᖏᑦᑐᑦ ᓄᓇᓕᓐᓂᑦ ᐱᓕᕆᕕᐅᔪᓂᑦ ᐊᑭᑐᔪᖅᑐᕈᑎᓄᑦ.  
 
ᐱᒻᒪᕆᐅᕗᖅᑕᐅᖅ, ᑕᐃᓐᓇ ᐊᐅᓚᑦᑎᔨᒋᔭᖓᑦ ᐃᖅᑲᓇᐃᔭᖅᑎᐅᔪᖅ ᐃᖅᑲᓇᐃᔭᓚᐅᖅᓯᒪᔪᖅ 2005-06 ᑕᐃᓐᓇ 
ᑕᒻᒪᖅᓯᒪᔪᖅᓯᐅᖅᑎᐅᔪᖅ ᕿᒥᕐᕈᓂᖃᖅᑎᓪᓗᒍ ᑮᓇᐅᔭᖁᑎᖏᓐᓂᑦ ᑕᐃᒃᑯᐊ ᑕᕝᕙᓂ ᐃᓚᒋᔭᐅᒍᓐᓃᕐᖓᑕ. 
 
ᐅᖃᖅᑏ, ᒪᓕᒐᓕᐅᖅᑏᑦ ᑐᓴᖃᑦᑕᐃᓐᓇᓲᖑᒐᑦᑕ ᐅᓂᒃᑳᖑᔪᓂᑦ ᑕᒻᒪᖅᓯᒪᔪᖅᓯᐅᖅᑎ 
ᐊᑲᐅᓐᖏᓕᐅᕈᑎᖃᕐᓂᖏᓐᓂᑦ ᑕᕝᕙᓂ ᓄᓇᕗᒻᒥ ᐱᓕᕆᓂᕐᒧᑦ ᐊᑐᖅᑐᐊᕐᕕᐅᔪᒧᑦ  ᒐᕙᒪᒃᑯᓪᓗ ᑎᓕᓯᒪᓕᖅᑲᒃᑲ 
ᐊᑐᓕᖁᔭᐅᓯᒪᔪᓂᒃ ᒪᓕᖁᓪᓗᒋᑦ. ᑕᒪᒃᑯᐊ ᐃᓕᓚᐅᖅᓯᒪᒻᒥᒐᑦᑕ ᓄᕕᐱᕆ 2006 ᐊᑲᐅᓐᖏᓕᐅᕈᑕᐅᔪᑦ  

ᑕᒻᒪᖅᓯᒪᔪᖅᓯᐅᖅᑎᐅᔪᖅ ᐅᖃᐅᔾᔨᓂᕐᒪᑦ ᑮᓇᐅᔭᓕᕆᔨᒃᑯᓐᓂᑦ 2005-06-ᒥ ᑮᓇᐅᔭᐃᑦ 
ᖃᐅᔨᓴᖅᑕᐅᓂᖃᖅᑎᓪᓗᒋᑦ.  
 
ᑖᓐᓇ ᐃᕐᖐᓐᓇᖅ ᖃᐅᔨᒋᐊᕈᑎᒋᓚᐅᕋᑦᑎᒍ ᐱᖃᓯᐅᑎᓪᓗᒋᑦ ᐃᓗᐊᓂ ᑮᓇᐅᔭᐃᑦ ᖃᐅᔨᓴᖅᑕᐅᓂᖏᓐᓄᑦ 
ᐃᑲᔪᖅᑕᐅᔾᔪᑎᒋᓚᐅᖅᑕᕗᑦ ᑕᒻᒪᖅᓯᒪᔪᖅᓯᐅᖅᑎᒧᑦ ᐊᒻᒪᓗ ᐱᐅᓯᕚᓪᓕᕈᑎᔅᓴᐃᑦ ᐊᑲᐅᔪᑦ ᓴᖅᑭᖅᓯᒪᓕᖅᑐᑦ. 
 
ᐅᖃᖅᑏ, ᑕᖅᑭᓂᐊᖅᑐᓂᒃ ᐱᓕᕆᖃᑎᖃᕈᒪᓂᐊᖅᑯᖓ ᑲᑎᒪᔨᕋᓛᓂᒃ ᑲᑎᒪᔨᐅᔪᑦ ᑖᒃᑯᐊ ᓄᓇᕗᒻᒥ ᐱᓕᕆᓂᕐᒧᑦ 
ᐊᑐᖅᑐᐊᕐᕕᒻᒧᑦ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎ ᑕᒪᒃᑯᐊ ᐊᑲᐅᓯᕚᓪᓕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᓕᖅᑯᓯᓕᕆᔨᒃᑯᓐᓄᓪᓗ 
ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 116 - 2(4): ᐃᑦᑕᕐᓂᓴᓕᕆᓂᖅ ᓴᐅᓂᒥᓂᑐᖃᓕᕆᓂᕐᒧᓪᓗ ᐃᓕᓐᓂᐊᖅᑎᓂᑦ 

ᐃᑲᔫᑎᑦ (ᑕᐹᕐᔪᒃ) 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑲᔪᔅᓱᕆᐊᓪᓚᓚᐅᕐᓂᐊᕋᒪᓕ. ᐊᐃᐳᕈ 1, 1999-ᒥᑦ 
ᐱᒋᐊᖅᑐᒍ ᓄᓇᕗᑦ ᒐᕙᒪᒃᑯᑦ ᑕᒫᓂ ᐃᒻᒪᖃ 200-ᓂᒃ ᐱᔪᓐᓇᐅᑎᓂᒃ ᑐᓂᓯᓯᒪᓕᕐᒪᑕ ᑕᒪᒃᑯᓂᖓ 
ᖃᐅᔨᓴᕈᒪᔪᓄᑦ ᐃᑦᑕᕐᓂᓴᕕᓂᕐᓂᑦ ᐅᕝᕙᓘᓐᓃᑦ ᓴᐅᓂᕕᓃᑦ ᐅᔭᕋᓐᖑᖅᓯᒪᓕᖅᑐᑦ. ᐃᓛᒃ ᑭᓱᑐᐃᓐᓇᐃᑦ ᑕᒪᒃᑯᐊ 
ᐆᒪᔪᕕᓃᑦ ᐅᔭᕋᓐᖑᖅᓯᒪᓕᖅᑐᑦ ᑕᒪᒃᑯᐊ ᖃᐅᔨᓴᖅᑕᐅᑎᓪᓗᒋᑦ.  
 
ᑕᒪᒃᑯᐊ ᐃᓕᓐᓂᐊᕈᑕᐅᑦᑎᐊᖃᑦᑕᖅᑐᐊᓘᒻᒪᑕ ᖃᐅᔨᓴᖅᑕᐅᑎᓪᓗᒋᓪᓗ ᓄᓇᕗᒻᒥᐅᓄᑦ ᑕᒪᒃᑯᓄᖓ 
ᖃᐅᔨᓴᖅᑎᐅᕙᑦᑐᓄᑦ ᐊᒻᒪᓗ ᐱᓗᐊᖅᑐᒥᑦ ᑕᒪᒃᑯᐊ ᓄᓇᕗᒻᒥᐅᑦ ᐃᓚᖏᑦ ᑕᒪᑐᒥᖓ ᐃᓕᓐᓂᐊᕈᑕᐅᖃᑦᑕᕐᒪᑕ 
ᑕᒪᒃᑯᓂᖓ ᖃᐅᔨᓴᒻᒪᒻᒪᕆᑦᑐᓂᒃ ᐱᓕᕆᖃᑎᖃᖅᑎᓪᓗᒋᑦ. 
 
ᑕᒪᒃᑯᐊ ᐱᓕᕆᐊᕆᑦᑎᐊᕋᓱᓐᓂᐊᑐᐊᕈᑦᑎᒍ ᑕᒪᒃᑯᐊ ᑎᓕᐅᕈᒪᒐᓗᐊᕋᑦᑎᒍ ᖃᐅᔨᓴᕆᐊᖅᐸᑦᑐᑦ ᓄᓇᓕᓐᓂᑦ 
ᐱᓕᕆᖃᑎᖃᒃᑲᓐᓂᖁᓪᓗᒋᑦ. ᑕᒪᒃᑯᐊ ᖃᐅᔨᓴᖅᐸᒃᑐᑦ ᐱᔪᒪᑦᑎᐊᖃᑦᑕᕐᒪᑕ ᐃᓕᓐᓂᐊᖅᑎᑦᑎᓯᓐᓈᓐ 
ᖃᐅᔨᓴᐅᔮᖅᔪᓪᓗᑎᒃᓗ ᑕᐃᒪᐃᖃᑦᑕᕐᒪᑕ ᑭᓯᐊᓂ ᑮᓇᐅᔭᒧᑦ ᐃᓛᓐᓂᑦ ᐊᔪᕈᑕᐅᖃᑦᑕᕐᒪᑦ. 
 
ᐅᖃᖅᑎᑦᑎᔩ, ᒫᓐᓇᓕ ᑐᓴᖅᑎᑦᑎᔪᒪᓕᖅᐳᖓ 2008-2009 ᐊᕐᕌᒍ ᐊᑐᖅᑎᓪᓗᒍ, ᐃᓕᖅᑯᓯᓕᕆᔨᒃᑯᑦ ᑮᓇᐅᔭᒥᒃ 
ᐃᑲᔪᕈᓐᓇᕐᓂᐊᓕᕐᒪᑕ ᑕᒪᑯᓄᖓ ᐃᓕᓐᓂᐊᖅᑐᓄ ᐃᓕᓴᖅᑐᓄᓂᓛᒃ ᐃᓛᒃ ᖃᐅᔨᓴᕐᓂᕐᒧᑦ ᐱᕙᓪᓕᐊᔪᒪᔪᓄᑦ.  
 
ᑕᐃᒪ ᑕᓪᓕᒪᐅᖃᑦᑕᕐᓂᐊᕐᒪᑕ ᐃᑲᔫᑎᒋᖃᑦᑕᕐᓂᐊᖅᑕᕗᑦ ᐅᓄᕐᓂᖃᖅᑎᓪᓗᒋᑦ 5,000 ᑖᓛᔅᒧᑦ ᑕᒪᒃᑯᓄᖓ 
ᖃᐅᔨᓴᕐᓂᕐᒧᑦ ᐃᓕᓐᓂᐊᒃᑲᓐᓂᕈᒪᔪᓄᑦ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᒪᑐᒥᖓ ᐱᓕᕇᓐᓇᕋᓱᖕᓂᐊᖅᐳᑦ 
ᐃᓕᓐᓂᐊᖅᑎᑦᑎᕙᓪᓕᐊᓇᓱᐊᕐᓗᑎᒃ ᓄᓇᕗᒻᒥᐅᓂᑦ ᑕᒪᒃᑯᓄᖓᐃᓛᒃ ᐃᑦᑕᕐᓂᓴᓕᕆᓂᕐᒧᑦ ᑕᒪᑐᒥᖓ 
ᐱᓕᕆᐊᖃᕐᓂᕐᒥᒃ ᖃᐅᔨᓴᕐᓂᕐᒥᒃ ᐱᕙᓪᓕᐊᔪᓐᓇᖁᓪᓗᒋᑦ.  
 
ᑕᐃᒪᓐᓇᐃᓕᖓᑎᓪᓗᒍ ᑖᒃᑯᐊ ᑐᑭᓯᕙᓪᓕᐊᑦᓯᐊᕐᓂᐊᕐᒪᑕ ᓄᓇᕗᒻᒥᐅᑦ ᐃᓄᒋᓚᐅᖅᑕᖓᑕ  ᑭᖑᕚᕆ-ᐃᓛᒃ 
ᓯᕗᓪᓕᕆᔭᕗᑦ ᖃᓄᖅ ᐃᓅᓯᖃᖅᐸᓚᐅᕐᒪᖔᑕ ᖃᐅᔨᓴᕐᓂᒃᑯᑦ ᑕᐅᑐᖅᑰᓕᖅᑎᑕᐅᕙᓪᓕᐊᔪᓐᓇᕐᓂᐊᕋᑦᑕ ᐊᒻᒪᓗ 
ᑕᒪᑯᐊ ᒪᒃᑯᒃᑐᑦ ᑕᐃᒪᓐᓇᐃᑦᑐᒧᑦ ᖃᐅᔨᓴᕐᓂᕐᒧᑦ ᐱᓕᒻᒪᒃᓴᖅᑕᐅᒃᑲᓐᓂᕈᓐᓇᕐᓂᐊᕐᒪᑕᐃᓛᒃ ᐃᓛᒃ 
ᐱᔪᒪᓯᖅᑕᐅᒃᑲᓐᓂᕐᓗᑎᒃ ᑕᐃᒪᓐᓇᐃᑦᑐᓕᕆᔨᖑᓛᕈᓐᓇᖁᓪᓗᒋᑦ ᑕᒫᓂ ᓄᓇᕘᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓅᓯᓕᕆᔨᒃᑯᓐᓄᓪᓗ 
ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 



ᐊᐃᑉᐱᖅ, ᓄᕕᐱᕆ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2376 

 
ᐊᖓᔪᖅᑳᑉ ᐅᖃᐅᓯᖓ 117 - 2(4): ᐃᓄᓕᒫᓂᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᖅᑯᓯᒃ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊᓗ Constable Scott ᐃᓚᒋᔭᖏᓐᓄᑦ 
ᓇᓪᓕᒋᕙᒃᑲ.  
 
ᖁᕕᐊᓱᒃᐳᖓ ᐅᓪᓗᒥ ᓴᖅᑮᓂᐊᕋᒪ ᐱᕙᓪᓕᐊᓂᐅᔪᑦ ᖃᓄᐃᖏᑦᑐᑦ ᓄᓇᓖᑦ ᐋᓐᓂᖃᖅᑕᐃᓕᒪᓂᕐᒧᑦ ᓄᓇᕗᒻᒥ 
ᑖᓐᓇ ᐱᔭᕇᔭᖅᑕᐅᓯᒪᓕᕐᒪᑦ ᐊᒻᒪᓗ ᐊᑐᓕᑐᐃᓐᓇᕆᐊᖃᓕᖅᑐᑎᒃ. ᐃᑲᕐᕋᒐᓵᓗᖕᓂᑦ ᓄᓇᓕᖕᓂᑦ  
ᓄᓇᖃᖅᑑᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃᓗ ᐱᓕᕆᖃᑎᖃᖅᓯᒪᔪᒍᑦ. 
 
ᐅᖃᖅᑏ, ᐱᔪᓐᓇᖅᓯᕙᓪᓕᐊᖁᒐᑦᑎᒍᑦ ᑕᒪᒃᑯᐊ ᓴᖅᑭᖅᑐᖃᓗᐊᖏᓪᓗᓂ ᑎᒥᒧᑦ 
ᖃᓄᐃᖏᑦᑎᐊᖔᕋᓱᐊᓕᖁᓪᓗᒋᓪᓕ ᑭᓯᐊᓂ ᑕᒪᒃᑯᐊ ᓇᓗᓇᐃᖅᑕᐅᓯᒪᔪᑦ ᐃᑲᔪᕆᐊᖅᐸᓪᓕᐊᒍᓐᓇᕐᓗᑎᒃ 
ᓴᖅᑭᔮᖅᑎᑦᑎᓂᖅ ᖃᓄᐃᖏᑦᑎᐊᕐᓂᕐᒥᒃ ᐃᓚᒋᒻᒪᕆᖕᒪᒍ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᐊᖏᑕ. 
ᐊᒻᒪᓗ ᑖᓐᓇ ᓴᖅᑭᑕᐅᓯᒪ-ᐃᓛᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᒪᔭᐅᒐᑦᑕ ᓄᓇᕗᒻᒥᐅᓂᑦ ᐋᖅᑭᒃᓯᒪᓪᓗ.  
 
ᐃᓛᒃ ᐋᓐᓂᐊᖅᑕᐃᓕᒪᓂᕐᒧᑦ ᐅᖃᖅᑏ, ᑖᒃᑯᐊ ᐱᓕᕆᐊᖑᔪᑦ ᐃᓛᒃ ᑎᑎᕋᖅᓯᒪᔪᓂᓛᒃ ᐊᕐᕋᒍᓄᑦ ᑕᓪᓕᒪᓄᑦ 
ᐸᕐᓇᒍᑎᒋᓂᐊᖅᑕᕗᑦ ᐊᒻᒪᓗ ᖃᓄᖅ ᕿᑐᕐᖓᖅᑖᕆᔭᐅᔪᑦ ᖃᓄᐃᖏᑦᑎᐊᕐᓂᖅᓴᐅᔪᓐᓇᖁᓪᓗᒋᑦ ᐊᒻᒪᓗ 
ᓂᕿᖃᖅᑎᑦᑎᑦᑎᐊᕈᓐᓇᕐᓂᕐᒧᑦ ᑕᒪᒃᑯᓄᖓ ᕿᑐᕐᖓᖃᖅᑐᓄᑦ ᐃᓛᒋᖑᔪᓄᑦ.  
 
ᐊᒻᒪᓗ ᑕᒪᒃᑯᐊ ᖃᑦᑏᓐᓇᕈᖅᐸᓪᓕᐊᑎᒐᓱᐊᕋᑦᑎᒍᑦ ᐃᓱᒪᖓᒍᑦ ᑎᒥᖓᒍᑦ ᐃᒃᐱᒋᔭᖓᒍᑦ ᖁᓄᔪᕐᓂᐊᖅᑕᐅᓯᒪᔪᑦ 
ᐱᓗᐊᖅᑐᒥᒃ ᓱᕈᓰᐅᔪᑦ ᑕᒪᒃᑯᐊ ᐊᑦᑕᓇᖏᑦᓂᖅᓴᒥᓪᓗ ᐃᓅᓇᓱᐊᔪᓐᓇᖁᓪᓗᒋᑦ ᐊᒻᒪᓗ ᐊᑐᖏᓐᓂᖅᓴᐅᓗᑎᒃ 
ᑐᐹᑭᒥᒃ ᐊᖓᔮᕐᓇᖅᑐᒥᒃ ᐃᒥᐊᓗᖕᒥᒃᓘᓐᓃᑦ ᐊᑐᑲᒻᒪᓗᐊᖏᓪᓗᑎᒃ ᓴᖅᑭᔮᖅᑎᑦᑎᓂᐊᖅᑲᑕ ᑎᒥᑦᑎᐊᕆᒃᓗᑎᒃ 
ᐃᒃᐱᒋᔭᐅᓗᐊᖑᐊᑕᕐᓗᑎᒃ ᓱᕈᓯᐅᔪᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᑦᑕ ᐊᐃᑉᐹ, ᒥᓂᔅᑕᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᒻᒪᓗ ᐃᑯᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 118 - 2(4): ᑐᑭᓯᒋᐊᕈᑎᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ. ᐊᒥᓱᐊᖅᑎᖃᓪᓚᒃᑐᑕ 
ᑐᓴᖅᑎᑕᐅᖃᑦᑕᖅᓯᒪᓕᕋᒪ ᐱᓕᕆᐊᕆᕙᓪᓕᐊᔭᑦᑎᓐᓂᑦ ᓄᓇᕗᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᑦ. ᐅᖃᖅᑏ, 
ᐅᓪᓗᒥ ᐅᖃᓕᒫᕐᓂᖃᕐᓂᐊᖅᑐᒍ, ᐊᐃᑉᐸᖓᓂᑦ ᒪᓕᒐᒃᓴᖅ 21 ᓴᖅᑭᑎᓪᓗᒍᓗ.  

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᖅᑎᖃᖅᑐᑎᒃ ᓄᓇᕘᒥ ᑐᓐᖓᕕᒃᑯᓐᓂᑦ ᐱᓕᕆᑎᖃᖅᓯᒪᔪᐃᑦ 
ᐃᓕᓐᓂᐊᕐᕕᐅᔪᓂᑦ ᐊᖓᔪᖅᑳᕆᔭᐅᔪᓂᑦ ᓄᓇᓕᖕᓂᑦ ᓴᖅᑮᔪᒪᓪᓗᑎᒃ ᐱᖁᔭᐅᔪᒥᒃ ᐃᓄᐃᑦ ᐃᓕᖅᑯᓯᖏᓐᓂᑦ 
ᒪᓕᒃᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓗ ᐊᕐᕌᒍ ᒪᕐᕉᓐᓂᑦ, 100-ᖑᓗᐊᖅᑐᓂᒃ ᑲᑎᒪᓂᖃᖃᑦᑕᖅᓯᒪᓕᖅᑐᒍᑦ 
ᐋᖅᑭᒃᓱᑦᑎᐊᕋᓱᐊᖅᑐᒍᑦ ᒪᓕᖕᓂᐊᕐᖓᑦ ᓄᓇᕗᒻᒥ ᐊᒻᒪ ᑭᓐᖒᒪᔭᐅᔪᓂᒃ ᐃᓄᖏᓐᓂᑦ. 
 
ᐅᖃᖅᑏ, ᑖᓐᓇ ᐊᑐᕐᓂᐊᖅᑐᖅ $14,000,000-ᓂᒃ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐊᓯᔾᔨᕈᑕᐅᓗᐊᕐᓂᐊᖅᑐᑦ 
ᑖᒃᑯᐊ ᓴᓐᖏᓂᖃᖅᑎᑕᐅᓂᖅᓴᐅᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᓂᓗ. ᐱᖁᔭᐅᔪᕐᓗ 
ᐱᖃᓯᐅᔾᔨᖕᒥᔪᖅ ᐃᑲᔪᖅᑐᐃᒃᑲᓐᓂᕐᓗᑕ ᐃᓕᓴᔪᓂᒃ ᐊᒻᒪᓗ ᒪᕐᕉᖕᓂᒃ ᐅᖃᐅᓯᖃᕐᓗᑎᒃ ᐱᔭᕇᖃᑦᑕᕈᓐᓇᖁᓪᓗᒋᑦ 
ᐃᓄᒃᑎᑐᑦ ᖃᓪᓗᓈᑎᑐᓪᓗ. 
 
ᐅᖃᖅᑏ, ᕿᒥᕐᕈᑦᑎᐊᖁᕙᒋᑦ 21 ᐊᒻᒪᓗ ᐱᓕᕆᖃᑎᒋᕙᓪᓕᐊᓂᐊᖅᑐᒋᑦ ᐊᖓᔪᖅᑳᕆᔭᐅᔪᑦ ᐃᓕᓴᕕᐅᔪᑦ 
ᓄᓇᓂᓪᓗ ᑕᐃᒃᑯᐊ ᐊᑐᐃᓐᓇᐅᒃᑲᓐᓂᓛᕐᒥᔪᑦ ᓇᓗᓇᐃᓯᓯᒪᑦᑎᐊᕐᓗᑎᒃ. 
 
ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᓈᓚᓯᒪᔪᑦ ᓄᓇᕗᒻᒥᐅᓂᒃ ᐃᓚᓕᐅᑎᓯᒪᓪᓗᒋᓪᓗ ᐅᖃᐅᓯᕆᓯᒪᔭᖏᑦ ᑖᒃᓱᒧᖓ 
ᒪᓕᒐᕐᒧᑦ. ᑖᓐᓇ ᐊᑦᔨᐅᖏᑦᑐᒥᒃ ᒪᓕᒐᐅᔪᖅ ᐱᕙᓪᓕᐊᓂᖃᖅᓯᒪᐃᓐᓇᕐᖓᑦ 2004-ᒥ ᐊᒻᒪᓗ 
ᑐᓐᖓᕕᓪᓗᐊᑕᕆᔭᐅᓂᐊᖅᑐᓂᒃ ᐃᓕᓐᓂᐊᕐᓂᕐᒧᑦ ᓄᓇᕘᑦᒥ 2007-ᕙᒥ ᐅᖓᑖᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓄᓪᓗ 
ᐱᓕᕆᐊᕐᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 119 - 2(4): ᓄᓇᕘᒥ ᓄᓇᓕᓐᓂᑦ ᐃᑦᑕᕐᓂᓴᖃᕐᕕᓐᓂᑦ ᓈᓴᐅᑎᑦ (ᑕᐹᕐᔪᒃ) 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᖃᖅᑎᑦᑎᔩ, ᑕᒫᓂ 8,900-ᖑᖅᑰᒻᒪᑕ ᑕᒪᒃᑯᐊ ᐃᑦᑕᕐᓂᓴᖅᑲᕝᕕᒥᓃᑦ ᑕᒫᓂ 
ᓄᓇᕗᒻᒥ ᖃᐅᔨᓴᖅᑕᐅᓯᒪᓕᖅᑐᑦ ᐊᒻᒪᓗ ᑕᒪᓐᓇ ᐅᓄᖅᓯᕙᓪᓕᐊᖏᓐᓇᖅᖢᑎᒃ. ᑕᒪᒃᑯᐊ ᖃᒻᒪᖃᕝᕕᒥᓃᓪᓘᓐᓃᑦ, 
ᐃᑦᑕᕐᓂᓴᖃᕝᕕᒥᓃᓪᓘᓐᓃᑦ ᐃᓛᓐᓂᒃ ᓱᕋᑉᐸᓪᓕᐊᔪᕈᓘᖃᑦᑕᕐᒪᑕ ᓄᓇᐅᑉ ᐊᐅᓚᑦᔭᐸᓪᓕᐊᓂᖓᓄᑦ ᐊᒻᒪᓗ 
ᐱᓗᐊᖅᑐᒥᒃ ᑕᒪᒃᑯᓄᖓ ᐱᓕᕆᕝᕕᐅᔭᕌᖓᑕ ᑕᒪᓐᓇ ᓄᓇ. 
 
ᑕᒪᒃᑯᐊ ᖃᓄᐃᓕᐅᖅᑐᖃᑦᑎᓪᓗᒍ ᑕᒪᓐᓇᐃᓛᒃ ᓄᓇᐅᑉ ᑲᒪᒋᔭᐅᓂᖓ ᐱᕚᓪᓕᖅᓯᒪᒻᒪᕆᓕᕐᒪᓐ 1999-ᒥᓂᒃ 
ᒫᓐᓇᒧᑦ ᑎᑭᑦᖢᒍ ᑕᒪᒃᑯᐊᓗ ᐊᒃᑐᖅᑕᐅᓂᖃᑉᐸᑦᖢᑎᒃ ᐃᑦᑕᕐᓂᓴᖃᕝᕖᑦ. ᑕᒪᓐᓇ ᐃᑲᔪᖅᐹᓪᓕᕈᓐᓇᖁᓪᓗᒍ 
ᑖᒃᑯᐊ ᐱᓕᕆᕝᕕᒋᔭᕗᑦ ᒫᓐᓇ ᐋᖅᑭᒃᓱᐃᖃᑦᑕᓕᕐᒪᑕ ᓄᓇᓕᓐᓂ ᓄᓇᓐᖑᐊᓂᒃ ᓇᓗᓇᐃᖅᓯᓯᕙᓪᓕᐊᔪᓂᒃ 
ᓇᐅᒃᑯᑦ ᖃᒻᒪᕕᓂᖅᑕᖃᒻᒪᖔᖅ ᐅᕝᕙᓘᓐᓂᑦ ᐃᑦᑕᕐᓂᓴᖅᑕᖃᒻᒪᖔᑦ ᑕᒪᒃᑯᐊ ᓄᓇᓖᑦ ᒐᕙᒪᒃᑯᒋᔭᖓᑕ 
ᓄᓇᖁᑎᖏᓐᓂ. ᑕᒪᓐᓇ ᖃᐅᔨᓴᖅᐸᓪᓕᐊᒻᒪᑕᐃᓛᒃ ᖃᓄᑎᒋ ᐱᑕᖃᑦᑎᒋᒻᒪᖔᖅ ᑕᒪᒃᑯᐊ ᕼᐋᒻᓚᒃᒋᔭᐅᔪᓪᓗ 
ᐃᓛᒃ ᓄᓇᓖᑦ ᓄᓇᖁᑎᖏᑦᑕ ᐃᓗᐊᓂ. ᑕᒪᒃᑯᓂᖓ ᓇᓗᓇᐃᔭᐃᕙᓪᓕᐊᒻᒪᑕ. 
 
ᐅᖃᖅᑎᑦᑎᔩ, ᑕᒪᓐᓇ ᓲᕐᓗ ᑲᑐᔾᔨᖃᑎᒋᑦᖢᑎᒃ ᐱᓕᕆᑦᑎᐊᕐᒪᑕᐃᓛᒃ ᑖᒃᑯᐊ ᓴᐳᒻᒥᔭᐅᔭᕆᐊᖃᓐᓂᖏᑦ 
ᐃᑦᑕᕐᓂᓴᖃᕝᕕᒥᓃᑦ ᖃᒻᒪᖃᕝᕕᒥᓃᓪᓘᓐᓃᑦ. ᑕᒪᒃᑯᐊ ᓄᓇᓐᖑᐊᑎᒍᑦ ᓇᓗᓇᐃᖅᑕᐅᓯᓕᖅᐸᑕ ᑕᒪᒃᑯᐊ 
ᐊᑦᑕᓇᓐᖏᓐᓂᖏᑦ ᐅᕝᕙᓘᓐᓃᑦ ᓱᕋᑦᑕᐅᖏᑉᐹᓪᓕᕈᓐᓇᕐᓂᖏᓐᓂᒃ. ᑕᒪᓐᓇ ᓲᕐᓗ ᑐᕌᒐᕆᒐᑦᑎᒋᑦ  

ᓂᕆᐅᒋᒐᑎᒍᓪᓗ ᑕᒪᒃᑯᐊ ᓄᓇᓖᑦ ᐃᓗᐊᓐᓂ ᕼᐋᒻᓚᑦᒋᔭᐅᔪᑦ ᓄᓇᖁᑎᖏᑦᑕ ᐃᓗᐊᓐᓂ. ᑖᒃᑯᐊ 
ᐱᑐᐃᓐᓇᐅᓕᑐᐊᖅᑲᑕ ᑕᖅᑭᕆᓂᐊᖅᑕᑎᓐᓂ ᓄᓇᓖᑦ ᑕᒪᕐᒥᒃ ᐊᐅᓚᑎᑦᑎᕕᐅᓂᐊᖅᐳᑦ ᓇᐅᒃᑯᑦ 
ᐃᑦᑕᕐᓂᓴᖃᒻᒪᖔᑕ ᓄᓇᓐᖑᐊᑎᒍᑦ ᓇᓗᓇᐃᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᑦᑕ ᐊᐃᑉᐹ, ᒥᓂᔅᑐᐃᑦ ᐅᖃᐅᓯᒃᓴᖏᑦ. ᑲᑎᒪᒡᔪᑎᔅᓴᑦᑕ ᐱᖓᔪᐊᑦ, 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᓐᖓᓐᓄᑦ ᐊᒻᒪ ᑭᒻᒥᕈᒻᒧᑦ ᒪᓕᒐᓕᐅᖅᑎ, ᒥᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 247 - 2(4): ᐃᓱᒪᒋᔭᖃᕐᓂᖅ ᐃᓚᒋᔭᓂᑦ ᐸᓖᓯ ᑕᒡᓚᔅ ᓯᑳᑦᒥᒃ ᐊᒻᒪ 

ᑭᒻᒥᕈᒻᒥᐅᓂᑦ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᓂᑯᕕᑎᑕᐅᔪᓐᓇᕋᒪ ᑕᕝᕙᓂ ᑕᐃᒃᑯᐊ ᐸᓖᓯᒃᑯᑦ ᐃᓚᓐᖓᓚᐅᖅᑐᐃᑦ, 
ᑕᒡᒐᓚᔅ ᓯᑳᑦ, ᐃᓚᖏᓪᓗ ᑕᐃᒃᑯᐊ ᐃᓱᒪᒋᕙᕗᑦ, ᑐᒃᓯᐊᓂᒃᑯᓪᓗ ᐃᓚᒋᕙᕗᑦ ᐊᒻᒪᓗ ᑕᐃᒃᑯᐊ ᑭᒻᒥᕈᒻᒥ ᓄᓇᓖᑦ, 
ᑭᒡᒐᑐᖅᑕᒃᑲ ᑕᐃᒃᑯᐊ ᐃᑲᔫᑎᖃᑎᒌᑦᓯᐊᕐᓂᐊᖅᑐᑦ ᓇᓗᓇᓐᖏᑦᑐᖅ. ᐃᓱᒪᒋᒋᕙᕗᑦ ᑕᒪᓐᓇ 
ᐊᒃᓱᕉᓐᓇᖅᑐᒦᒐᓗᐊᖅᑎᓪᓗᒋᑦ ᒫᓐᓇ ᑲᔪᓯᒐᓱᐊᑦᓯᐊᑐᐃᓐᓇᕐᓕᑦ.  
 
ᐅᕙᒍᑦᑕᐅᖅ ᑕᕝᕙᓃᑦᑐᒍᑦ ᒪᓕᒐᓕᐅᖅᕕᒻᒥ ᐊᒻᒪᓗ ᑕᐃᒃᑯᐊ ᓄᓇᕗᒻᒥ ᑕᐅᑐᓐᓂᐊᖅᑐᐃᑦ ᑕᕝᕙᓂ 
ᑐᒃᓯᐅᑎᖃᑦᑕᕈᑦᑎᒍᑦ ᑭᒻᒥᕈᒻᒥᐅᑦ ᐊᒻᒪᓗ ᑕᐃᒃᑯᐊ ᐃᓚᓐᖓᓚᐅᖅᑐᐃᑦ ᐃᓱᒪᒋᖃᑦᑕᕈᑦᑎᒍ ᑕᒪᓐᓇ 
ᐃᑲᔪᓐᓂᖃᑦᓯᐊᓂᐊᖅᑐᖅ. ᑕᑲᒃᑯᐊ ᑭᒻᒥᕈᒻᒥᐅᑦ ᐃᓱᒪᒋᑦᓯᐊᖅᑲᕗᑦ, ᑕᒪᓐᓇ ᐱᔭᕆᐊᑐᔪᖅ ᐱᒐᓗᐊᖅᑎᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒪᓕᒐᓕᐅᖅᑎ ᖁᓪᓗᖅᑑᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 248 - 2(4): ᐱᑕ ᐊᒻᒪ ᓯᓯᐅᓪ ᓇᕝᕙᓇ ᖃᒥᓐᖑᐊᖅ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᐊᓇᖅᑯᑎᑦ ᐅᖃᖅᑎᑉᑎᔩ. ᖁᕕᐊᕼᐅᒃᑎᐊᖅᑐᖓ ᓂᑯᕕᔾᔪᑎᖃᕋᒪ ᐅᑉᓗᒥ ᓇᓪᓕᐅᑎᒻᒪᒻᒥᒃ 
ᑖᒃᑯᐊᒃ ᐲᑕ ᐊᒻᒪᓗ ᓯᓯᐅᓪ ᑲᒥᓐᖑᐊᖅ, ᐊᒃᑐᐸᐅᑎᓪᓗᒍ ᖁᕐᓗᖅᑑᒻᒥᐅᑖᒃ. ᑲᑐᐃᖅᕼᐊᐃᔾᔪᑖᑦ 
ᓇᓪᓕᐅᑎᕼᐃᒪᒻᒪᓐ. 
 
ᐅᖃᖅᑎᑉᑎᔩ, ᐲᑕᓗ ᓯᓯᐅᓗ, ᑲᑎᒪᓕᖅᑐᒃ ᐅᑉᓗᒥᒧᑦ 64-ᓂᑦ ᐅᑭᐅᓂᑦ. ᑲᑎᓕᖅᕼᐃᕼᐃᒪᔫᒃ ᐊᒃᑑᕙ 11, 1943, 
ᓄᑕᕋᖃᕆᓪᓗᑎᒃ 11-ᓂᒃ, 25-ᓂᒃᑕᐅᒃ ᐃᕐᖑᑕᖃᕆᑉᓗᑎᒃ, ᐃᕐᖑᑕᐃᑎᑦᑕᐅᖅ ᓄᑕᕋᐃᑦ 20-ᒋᑉᓗᑎᑦ. 
ᑖᒃᑯᐊᒃᑕᐅᖅ ᓄᑕᕋᐃᑦ ᐃᓅᔪᓐᓇᐃᖅᕼᐃᒪᔫᒃ ᒪᑉᕉᒃ ᐸᓂᖏᑦ, ᐊᖓᔪᖦᖠᖅᐹᒃ ᔪᐊᓐ ᐊᑦᔪᓐ, ᓄᑲᖅᑎᖅᐹᒃᑕᐅᖅ 
ᓵᓐᑐᐊ ᖃᒥᓐᖑᐊᖅ ᐊᒻᒪᓗ ᐃᕐᓂᖓᑦ ᔪᐊᔾ. 
 
ᐅᖃᖅᑎᑉᑎᔩ, ᖁᕕᐊᕼᐅᖃᑎᒋᔪᒪᒐᓗᐊᕆᕙᒃᑲ ᐅᑯᐊᑦ ᑲᑎᒪᔨᐅᖃᑎᒃᑲ ᓇᓪᓕᐅᑎᒻᒪᓂᒃ ᑖᒃᑯᐊ ᐲᑕ 
ᖃᖃᒥᓐᖑᐊᕐᓗ ᓯᓯᐅᓪ ᓇᕝᕙᓇ ᖃᒥᓐᖑᐊᖅ ᐅᑭᐅᓂᑦ ᐊᒥᕼᐅᓂᑦ ᑲᑎᒪᒻᒪᓂᒃ. ᖁᐊᓇᖅᑯᑎᑦ ᐅᖃᖅᑎᑉᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ ᒪᓕᒐᓕᐅᖅᑎ ᐃᖃᓗᑦᑑᑦᓯᐊᒧᑦ, ᒥᔅᑕ 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 249 - 2(4): ᐃᖃᓗᑦᑑᑦᑎᐊᑉ ᖃᖓᑕᓲᒃᑯᕕᖓ ᐃᓚᒋᐊᖅᑕᐅᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᑦ ᐅᖃᐅᑎᓚᐅᕐᓯᒪᖕᒫᖓ ᑕᐃᓐᓇ ᐃᖃᓗᑦᑑᑦᑎᐊᕐᒥ ᒥᑉᕕᒃ $20,000,000-
ᖏᓐᓃᓕᕐᒪᑕ. ᓇᑉᐸᓪᓗᐊᕆᓚᐅᕐᓯᒪᔭᖓ ᐊᕐᕌᒍᕋᓵᕈᓘᓚᐅᖅᑐᓂ ᐊᒻᒪᓗ ᐊᕐᕌᒍᑦ ᐱᖓᓱᑦ ᐊᓂᒍᕐᒥᒃᐸᑕ 
ᒪᕐᕈᓪᓗᐊᖑᓕᕐᓂᐊᕐᒥᔪᑦ.  
 
ᑕᐃᒪᐃᑦᑑᑎᓪᓗᒍ ᐊᒃᓱᐊᓗᒃ ᓴᐱᕐᓇᕐᔫᒥᓕᓲᖅ ᒐᕙᒪᐅᓪᓗᓂ ᑮᓇᐅᔭᖃᖅᑎᑦᑎᓇᓱᒃᖢᓂ 
ᐊᖏᓪᓕᒋᐊᖅᑎᑦᑎᓇᓱᒃᖢᓂᓪᓗ ᒥᒡᕕᑎᓐᓂᒃ.  
 
ᑖᓐᓇ ᑎᓴᒪᒋᔭᐅᓪᓗᓂ ᒥᒡᕕᖕᓂ ᓇᓗᓇᐃᖅᑕᐅᓯᒪᔪᖅ ᑐᑭᒧᐊᕈᑎᑎᒍᑦ. 2003-ᒥ ᖃᐅᔨᓴᐃᑎᓪᓗᒋᑦ ᓇᓖᕌᕈᑏᑦ 
ᐅᓂᒃᑳᖏᑦ ᓇᓗᓇᕈᓐᓃᖅᑎᐊᓚᐅᖅᑐ ᐃᖃᓗᑦᑑᑦᑎᐊ ᒥᕕᖓ ᒥᕕᐅᖃᑦᑕᖅᑎᓪᓗᒍ ᓱᐴᔫᕐᓄᑦ ᓇᐃᓗᐊᕐᓂᖓᓂᒃ. 
ᐊᒻᒪᓗ, ᒪᓕᒐᓂᒃ ᒪᓕᒃᓯᒪᖏᓗᐊᕐᓂᕋᖅᑕᐅᓚᐅᕐᖢᓂ ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᓐᓄᑦ.  
 
ᐅᖃᖅᑏ, ᖃᐅᔨᒪᔪᖓ ᐊᑭᑐᔪᖅᑐᕈᑎᒃᓴᐃᑦ ᐅᓄᙱᑦᑑᓂᖏᓐᓂᒃ ᐊᒻᒪᓗ ᖃᓄᐃᓕᑦᑎᐊᕈᓐᓇᖃᑦᑕᖏᒃᖢᒍ 
ᑲᓇᑕᐅ ᒐᕙᒪᒃᑯᖏᓐᓂᒃ ᑭᓯᐊᓂ ᑮᓇᐅᔭᖅᑖᖅᑎᑕᐅᖃᑦᑕᕋᑦᑕ ᒥᒡᕕᓐᓄᑦ. ᐃᖃᓗᑦᑑᑦᑎᐊᕐᒥ ᒥᒡᕕᖃᖅᑐᒍᑦ 
ᐅᐸᒃᑕᐅᒐᔪᖕᓂᕐᐹᖑᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᖃᐅᔨᓴᖅᑕᐅᑲᑕᕈᓘᔭᕐᖢᓂ ᐊᑕᐅᓯᐊᕐᓇᓂ 
ᓇᓗᓇᙱᑦᑐᑐᖃᐅᔫᒐᓗᐊᖅ ᑕᒃᖠᒋᐊᖅᑕᐅᔭᕆᐊᖃᕐᓂᖓᓂ.  
 
ᐅᖃᖅᑏ, ᑲᓇᑕᐅ ᒐᕙᒪᒃᑯᖏᑦ ᐊᓯᖏᓐᓄᑦ ᓄᓇᕗᒻᒦᑦᑐᓄᑦ ᒥᒃᕕᖕᓄᑦ ᐃᑲᔪᖃᑦᑕᕐᓯᒪᔪᑦ ᐊᑭᑐᔪᖅᑐᕈᑎᒃᓴᓄᑦ 
ᒪᓕᒐᓂᒃ ᒪᓕᒃᓯᒪᙱᑎᓪᓗᒍ ᐊᒻᒪᓗ, ᐃᓚᖏᑦ ᐱᓗᐊᙳᐊᖅᑐᑦ ᐅᓗᕆᐊᓇᕐᓯᓲᖑᒻᒪᑕ ᖃᖓᑕᓂᐊᖅᑐᓄᑦ 
ᖃᖓᑕᓲᖅᑎᓄᑦ ᐊᒻᒪᓗ ᖃᖓᑕᓲᓄᑦ.  
 
March-ᖑᓚᐅᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ ᐅᖃᓚᐅᕐᒥᔪᒍᑦ ᑐᒃᓯᕋᐅᑎᓂᒃ 
ᐊᖅᑭᒃᓱᐃᑲᓐᓂᕋᓱᖕᓂᕋᕐᖢᓂᒋᑦ ᐊᒻᒪᓗ ᑲᓇᑕᐅ ᒐᕙᒪᒃᑯᖏᓐᓄᑦ ᑐᓐᓂᖅᑯᑕᐅᓂᐊᕐᓂᕋᕐᖢᓂᒋᑦ ᐊᒃᑑᕙ 2007-ᒥ 
ᑕᐃᒪ ᑐᑭᓯᓕᓚᐅᕆᕗᒍᑦ ᐱᓇᓱᐊᕈᓯᕐᒥ ᑕᐃᒃᑯᐊ ᑮᓇᐅᔭᒡᒎᖅ ᐱᓂᐊᙱᑕᕗᑦ.  
 
ᐅᖃᖅᑏ, ᑖᓐᓇ ᑐᑦᑕᕐᕕᓪᓗᐊᖑᑎᓪᓗᒍ ᐃᖃᓗᒃᑑᑦᑎᐊᑉ ᒥᒡᕕᖓ ᐅᐊᓕᓂᕐᒥ ᑮᓇᐅᔭᖃᖅᑎᑕᐅᓚᕆᒋᐊᓕᒃ. 
ᐋᖅᑭᒃᓱᖅᑕᐅᓗᓂᓗ ᕿᑎᕐᒥᐅᑦ ᒪᑐᐃᕐᐸᓪᓕᐊᒍᓐᓇᕐᓂᐊᕐᒪᑕ ᑕᒪᒃᑯᓄᖓ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ 
ᐳᓚᕋᖅᑐᓕᕆᓂᕐᒧᓪᓗ ᓄᓇᕗᒻᒥ.  

ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ ᐊᖏᖃᑎᖃᖅᑐ ᐅᕙᓐᓂᒃ ᐃᖃᓗᒃᑑᑦᑎᐊᖅ ᒥᒡᕕᖓ 
ᑐᒃᑕᕐᕕᓪᓚᕆᐊᓘᓂᖓᓂᒃ ᓄᓇᕗᑦ ᒥᕝᕕᖏᓐᓂ. ᐊᖏᖅᑕᐅᔪᒪᔪᖓ ᐅᖃᐅᓯᔅᓴᒃᑲ ᐃᓱᓕᓐᓂᐊᕋᒃᑭ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐲᑕᓴᓐ. ᐊᐱᕆᒻᒪᑦ ᑕᒪᔅᓯᓐᓂ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᙱᒻᒪᑦ ᑲᔪᓯᒋᐊᕈᓐᓇᖅᑯᑎᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ ᑕᐃᓚᐅᕐᓯᒪᔭᖓᑦ 7-ᓄᑦ 
ᐊᕐᕌᒍᓄᑦ ᑮᓇᐅᔭᖃᖅᑎᑕᐅᓂᐊᖅᑐᑦ ᐊᒻᒪᓗ $25,000,000-ᓂᒃ ᑮᓇᐅᔭᖃᖅᑎᑦᑎᓂᐊᕐᖢᓂ ᓄᓇᕗᒻᒥᐅᓄᑦ 
ᑕᒪᒃᑯᓄᖓ ᒥᒡᕕᓐᓄᑦ ᐅᖃᖅᑏ, ᒥᓂᔅᑕ ᐊᔭᐅᖅᑐᓪᓚᕆᒃᐸᕋ ᑖᒃᑯᐊ ᑮᓇᐅᔭᑦ ᐊᑐᐃᓐᓇᕈᕐᐸᑕ ᑲᓇᑕᐅ 
ᒐᕙᒪᒃᑯᖏᓐᓂᖔᖅᑐᑦ ᑐᓐᓂᖅᑯᑕᐅᖁᓪᓗᒋᑦ ᐃᖃᓗᒃᑑᑦᑎᐊᕐᒧᑦ ᓯᕗᓪᓕᐅᔾᔭᐅᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 250 - 2(4): ᓄᓇᕘᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᕐᕕᐅᑉ ᖃᐅᔨᓴᖅᑕᐅᓂᖓ 

(ᑐᑐ) 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᕐᓯᔪᖓ ᐅᖃᐅᓯᖃᕈᒪᓪᓗᖓ 
ᑕᒻᒪᕐᓯᒪᔪᕐᓯᐅᖅᑎᕐᔪᐊᑉ ᐅᓂᑳᓕᐊᕆᓚᐅᖅᑕᖏᑦ ᒪᓕᒐᓕᐅᕐᕕᖕᒧᑦ ᐱᔾᔪᑎᓖᑦ ᓄᓇᕘᒥ ᓇᒻᒥᓂᕆᔭᓄᑦ ᑯᐊᐳᕇᓴᓐ 
ᐊᑐᖅᑐᐊᕐᕕᖓᓐᓂᒃ.  
 
ᐅᓪᓗᒥᐅᖅᑲᐅᔪᖅ ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᑕᖅᑲᐅᖓ 
ᐅᖃᖅᑲᐅᔪᑦ ᓈᓚᒋᐊᖅᑎᑦᑎᖃᑦᑕᕐᓂᐊᕐᓂᕋᕐᖢᑎᒃ ᑕᒪᑐᒪᓂ ᑕᖅᑭᐅ ᐃᓱᐊᓂ ᐱᔾᔪᑎᖃᕐᓗᑎ ᑕᒻᒪᕐᓯᒪᔪᕐᓯᐅᖅᑎᐅ 
ᐅᓂᒃᑳᖓᓐᓂᒃ.  
 
ᑕᖅᑲᒃᑯᐊ ᐱᕙᓪᓕᐊᔪᓕᕆᔩᓪᓗ ᖃᐃᖃᑦᑕᕈᓐᓇᕐᓂᐊᖅᑐᐃᑦ ᐊᒻᒪᓗ ᓄᓇᕗᒻᒥᐅᑕᐃᑦ ᖃᐅᔨᔪᒪᔪᑦ. ᐅᖃᖅᑏ, 
ᒪᓗᖕᓇᖅᑐᖅ ᑕᒪᑐᒧᖓ ᑎᑭᓐᓇᑦᑕ ᐊᒻᒪᓗ ᐅᖃᖅᑏ, ᖃᐅᔨᓴᔪᒃᓴᐅᕗᑎᑦ ᐊᒻᒪᓗ ᒪᓕᔪᓕᐅᖅᑎᐅᖃᑎᒃᑲ 
ᐊᑯᓂᐊᓗᒃ ᑕᒪᑐᒪ ᒥᒃᓵᓄᑦ ᐊᐱᖅᓱᖃᑦᑕᖅᓯᒪᓕᖅᑐᒍᑦ. 
 
ᑲᑎᒪᔨᕋᓛᑦ ᑕᒪᒃᑮᓐᓂᒃ ᓯᕗᓪᓕᕐᓂᒃ ᑐᒡᓕᖏᓐᓂᓪᓗ ᒪᓕᒐᓕᐅᖅᑎᓂᒃ ᐃᓱᒫᓘᑎᖃᖃᑦᑕᖅᓯᒪᔪᑐᖄᓗᐃᑦ 
ᓄᓇᕗᒻᒥ (ᓇᒻᒥᓂᖃᖅᑐᓄᑦ) ᐊᑐᖅᑐᐊᕐᕕᒻᒥᑦ ᐅᓂᒃᑳᑦ ᐱᔾᔪᑎᒋᓪᓗᒋᑦ. ᐊᒻᒪᓗ ᑕᒪᒃᑯᐊ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᑦ ᐊᕐᕌᒍᓐᖑᕌᖓᑦ ᑕᐃᒪᓐᖓᓕᒫᑦᑎᐊᖅ ᐊᐱᖅᑯᑎᖃᖃᑦᑕᖅᑐᑦ. 
 
ᐅᖃᖅᑏ, ᑐᑭᓯᔪᓐᓇᖏᑦᑐᖓ ᓱᒻᒪᑦ ᑕᒪᒃᑯᐊ ᐅᔾᔨᖅᓱᕆᐊᖃᖅᑕᕋᓗᐊᕗᑦ ᐃᓱᒪᓕᐅᕈᑎᒋᔭᐅᓚᐅᓐᖏᒻᒪᖔᖏᑦ.  

ᑕᐃᒪᐃᒃᑲᓗᐊᖅᑎᓪᓗᒍ ᒫᓐᓇ ᓵᓐᖓᔭᕆᐊᖃᓕᖅᑕᕗᑦ ᑲᑎᒪᔨᕋᓛᓪᓗ ᐱᔭᒃᓴᖅᑖᕆᓯᒪᔭᒥᓂᒃ ᐃᓱᓕᓪᓗᒍ 
ᐱᓕᕆᓇᓱᓐᓂᐊᖅᑐᑦ ᑕᒪᓐᓇ ᖃᐅᔨᓴᖅᑕᐅᑦᑎᐊᕐᓂᐊᕐᒪᑦ. 
 
ᐅᖃᖅᑏ, ᓂᕆᐅᑉᐳᖓ ᓇᖏᖅᓯᓂᐊᕋᒪ ᑕᒪᑐᒪᓂ ᐊᕐᕌᒍᒥ ᓄᑖᒥ ᐊᒻᒪᓗ ᐅᓂᒃᑲᐅᓯᕆᓗᒋᑦ ᑐᑭᓯᔭᕗᑦ 
ᐊᑐᓕᖁᔭᓕᐅᕈᑎᒋᔭᕗᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪ 
ᑎᑭᕋᕐᔪᐊᕐᒧᑦ, ᒥᓂᔅᑕ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 251 - 2(4): ᐃᓕᑕᖅᓯᓂᖅ ᑕᔅᑎᓐ ᒪᒃᑖᓄᒥᒃ - MAHL Hᐋᑭᖅᑏᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓇᖏᖅᓯᕗᖓ ᑭᒡᒐᖅᑐᖅᑐᒍ 
ᑲᖏᖅᖠᓂᐅᑉ ᐅᐊᓐᓇᖓᓄᑦ ᐊᔪᓐᖏᑦᑐᕐᔪᐊᒻᒪᕆᐊᓗᒻᒥᑦ ᖁᕕᐊᓲᑎᖃᕈᒪᓪᓗᑕ ᑖᓐᓇ ᓄᓇᕗᒻᒥᐅᑕᖅ ᔭᔅᑎᓐ 
ᒪᒃᑖᓄᑦ ᑲᖏᖅᖠᓂᕐᒥᐅᑕᖅ ᑖᓐᓇ ᕼᐋᑭᕆᐊᓚᐅᖅᑐᖅ ᒥᐊᓕᒐᐃᑦ ᓄᓇᖏᓐᓂᑦ ᓄᕕᐱᕆ 2, ᐱᓇᓱᐊᕈᓯᐊᑕ 
ᓄᓐᖑᐊᓂ. 
 
>>ᐸᑦᑕᑐᖅᑐᑦ 
 
ᔭᔅᑕᓐ ᒪᒃᑖᓄᑦ ᐱᓐᖑᐊᖅᑐᖅ ᐊᑯᓐᓂᖅᓱᖅᑐᓂᒃ ᕼᐋᑭᖅᑐᓂᒃ MAHL-ᑯᓐᓂᑦ. ᑖᒃᑯᐊ ᓄᐃᑕᐅᓵᓚᐅᖅᓯᒪᔪᑦ. 
ᑕᐃᒃᑯᐊ ᐊᔪᓐᖏᑦᑐᑦ ᐱᒃᑲᕐᔪᐊᓄᑦ ᖁᑦᑎᓐᓂᖅᐹᓄᑦ ᑎᑭᓚᐅᖅᑎᓐᓇᒋᑦ ᑕᕝᕗᖓ ᐱᓐᖑᐊᖅᑎᑕᐅᑲᐃᓐᓇᓲᑦ, 
ᔭᔅᑕᓐ ᑕᕝᕙᓂ ᓄᖅᑲᖅᑕᖅᑎᒋᔭᐅᔪᖅ ᒥᐊᓕᒐᐃᑦ ᓄᓇᖓᓐᓂ. 
 
ᔭᔅᑕᓐ ᓯᕗᓪᓕᖅᐹᒥ ᐱᓐᖑᐊᕆᐅᕋᒥ ᑲᓇᑕᒥᐅᑕᑐᐊᖑᑦᑎᐊᓚᐅᖅᑐᖅ ᐃᓅᓪᓗᓂᓗ ᐱᓐᖑᐊᖅᑐᖅ ᑕᐃᒪᐃᑦᑐᒥᑦ 
ᕼᐋᑭᕐᓂᕐᒥᑦ. ᑖᓐᓇ ᓯᕗᓪᓕᐅᑎᓗᒍ ᑖᓐᓇ ᐃᑲᔪᖅᑎᒋᔭᐅᓚᐅᖅᑐᖅ ᐴᖅᑎᑦᑎᔪᖃᖅᑎᓪᓗᒍ ᐊᒻᒪᓗ 
ᐃᓯᖅᑎᑦᑎᓚᐅᓐᖐᓐᓇᖅᑐᓂ ᑕᐃᒪᓐᖓᓂᑦ ᐱᒋᐊᕋᒥ. 
 
ᑖᓐᓇ ᐱᕙᓪᓕᐊᔪᒃᑰᖅᑎᑕᐅᓚᐅᖅᑐᖅ ᐅᖃᖅᓯᒪᓚᐅᖅᑐᖅ “ᓄᖅᑲᖅᑎᑦᑏᓐᓇᖅᑐᖅ ᑕᐃᒪᓐᖓᓕᒫᖅ ᔭᔅᑕᓐ 
ᒪᒃᑖᓄᑦ”. ᑲᑎᓕᒫᖅᑐᒋᑦ 61 ᐃᓯᖅᑎᑕᐅᓇᓱᑦᑐᑦ ᐃᓯᖅᑎᓚᐅᓐᖏᑕᖏᑦ, ᓲᕐᓗ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ 
ᐱᓐᖑᐊᖅᑐᑎᑐᑦ ᐃᖅᓯᑎᑦᑎᓚᐅᓐᖏᑦᑐᖅ. ᑕᐃᓐᓇ ᒪᓕᒐᐃᑦ ᒪᓕᒃᓯᒪᓪᓗᒋᑦ ᐆᕙᑕᐃᓕᖅᑎᓪᓗᒋᑦ ᓱᓖᓛᒃ ᑖᒃᑯᐊ 
ᐊᑕᐅᓯᕐᒥᑦ ᐃᓄᖃᕐᓂᖅᓴᐅᑎᓪᓗᒋᑦ ᖁᓕᓂᒃ ᐃᓯᖅᑎᑦᑎᓚᐅᓐᖏᑦᑐᖅ 5-ᒥᓂᔅ ᐃᓗᐊᓂ, ᑭᓯᓂᐊ ᒪᑦᑖᓄᑦ 
ᖁᓖᖅᖢᖅᑐᓂ ᐆᑦᑐᖅᑕᐅᓚᐅᖅᑐᖅ.  
 
ᓯᕗᓪᓕᖅᐹᖅ ᑖᒃᑯᐊ MAHL ᐱᔭᕇᖅᓯᒪᓕᖅᑎᓪᓗᒋᑦ ᓱᓖᓛᒃ ᐊᔾᔨᒌᓚᐅᖅᑐᑦ ᐃᓯᖅᑎᑦᑎᓂᖏᑦ, ᑕᐃᒪ 
ᐃᓄᑑᑦᑕᖅᑐᑎᒃ ᐃᓯᖅᑎᑦᑎᓇᓱᖃᑦᑕᓕᓚᐅᖅᑐᑦ.  
 
>>ᐃᓪᓚᖅᑐᑦ 
 
ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐊᐱᕆᔪᒪᒐᓗᐊᕋᒪ ᑖᓐᓇ ᐱᐊᓂᒍᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅ ᐳᕋᐅᓐ. ᑲᑎᒪᔨᐅᖃᑎᓯ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᑲᒪᑎᔨᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᔭᔅᑕᓐ ᑖᓐᓇ 
ᐱᓐᖑᐊᖅᓯᒪᓕᖅᑐᖅ ᐋᓐᑎᐅᕆᐅᒥ 11-ᒋᔭᐅᓚᐅᖅᑐᑎᓪᓗ ᑕᐃᒃᑯᐊ ᐱᖃᑎᒋᓚᐅᖅᑕᖏᑦ 
ᓯᕗᓪᓕᖅᐹᖑᓚᐅᖅᑐᓂᓗ ᐃᓯᖅᑎᑎᑦᑕᐃᓕᒪᑎᑦᑎᔨᓂᒃ. 
 
ᑎᓴᒪᓂᒃ ᐊᕐᕌᒍᖃᖅᖢᓂ ᕼᐋᑭᖃᑦᑕᓕᓚᐅᖅᓯᒪᔪᖅ ᖃᓪᓗᓈᑦ ᓄᓇᖓᓐᓄᐊᓚᐅᓐᖏᓂᒥᓂᒃ ᐊᒻᒪᓗ 
ᖁᕕᐊᓲᑎᒋᔪᒪᒻᒥᔭᕋ ᑖᓄᑦ ᐹᒃ, ᑲᖏᖅᖠᓂᕐᒥᐅᑕᖅ ᓄᓇᕗᒻᒥ ᕼᐋᑭᖅᑏᑦ ᐊᖏᔪᖅᑳᕆᓕᕐᒪᒍ ᑕᐃᒪᐃᑦᑐᑦ ᒥᔅᑕ 
ᔭᔅᑎᓐ ᐊᒻᒪᓗ ᒪᒃᑖᓄᑦ ᑮᓇᐅᔭᓕᕆᔨᖏᑦ, ᑕᒪᒃᑯᐊ ᑭᓯᐊᓂ ᐊᖅᑯᑎᒋᓗᒋᑦ ᔭᔅᑕᓐ ᒪᒃᑖᓄᒃᑯᑦ ᐅᑭᐅᖃᑎᖏᓪᓗ 
ᔪᐊᑕᓐ ᑐᑐ ᐊᓯᖏᓪᓗ ᑕᒪᒃᑯᓄᖓ ᐱᕐᔪᐊᓄᑦ ᐊᑭᑦᑐᕋᐅᑎᖃᑦᑕᕈᓐᓇᖅᓯᖃᑦᑕᖅᑐᑦ.  
 
ᔪᐊᑕᓐ ᑕᐃᑲᓂ ᐱᓐᖑᐊᖃᑦᑕᓚᐅᖅᓯᒪᒻᒪᑦ ᓯᓐᓇᑦᑑᒪᒋᔭᑎᑦ ᑕᑯᔪᒪᔭᑎᑦ ᒪᓕᒃᑯᑦ. ᐊᒻᒪᓗ 
ᐊᑭᓕᖅᓱᖅᑕᐅᓐᖏᑦᖢᑎᒃ ᐃᖅᑲᓇᐃᔭᓲᑦ ᐅᓄᖅᑐᓐ ᓄᓇᕗᒻᒥᐅᑕᐃᓐ ᒪᒃᑯᑐᑦᑎᓐᓄᑦ ᐱᕚᓪᓕᐅᑎᒋᔭᐅᖃᑦᑕᖅᑐᓐ 
ᐱᕕᖃᑦᑎᑦᑎᕋᑦᑕᖅᖢᑎᓪᓗ. ᑖᒃᑯᐊ ᖁᔭᓐᓇᒦᕈᒪᕚᒃᑲ ᐃᓚᐅᔪᓐᓇᓚᐅᕐᒪᑎᒃ ᐊᒻᒪᓗ ᑕᐃᒃᑯᐊ 
ᐊᑭᓕᖅᓱᑕᐅᖏᑦᖢᑎᒃ ᓄᓇᕗᒻᒥ ᐃᖅᑲᓇᐃᔭᖃᑦᑕᖅᑐᓐ, ᒪᓕᒐᓕᐅᖅᑏᓪᓗ.  
 
ᐃᓘᓇᑕ ᒫᑐᕆᐊᒥᒃ ᐃᑲᔪᖅᑐᐃᔪᖅᔪᐊᕐᒪᕆᐊᓘᒐᑦᑕ. ᑖᓐᓇᓗ ᓯᕗᓕᖅᑎᕗᑦ ᖃᐅᔨᒪᒻᒥᔪᖅ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 252 - 2(4): ᖃᖓᑕᓲᖃᑦᑎᐊᖃᑦᑕᓐᖏᓐᓂᖅ ᖁᑦᑎᑦᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᑕᒪᓐᓇ ᓱᓕ ᐃᖏᕐᕋᓂᖅ ᑕᑉᐹᓂ ᖁᑦᑎᑦᑐᒧᑦ 
ᐋᖅᑭᑎᐊᖅᓯᒪᖏᒻᒪᓐ.  
 
ᑕᐃᒪ ᒫᑦᓯ 30-ᖑᑎᓪᓗᒍ 2006-ᒥ ᑖᒃᑯᐊ ᕘᔅᑎᐅᒃᑯᑦ ᓯᕗᓕᖅᑎᖏᑦ ᑕᑉᐸᐅᖓ ᑲᑎᒪᔭᖅᑐᖃᑎᒋᓚᐅᖅᓯᒪᒐᒃᑭᓐ. 
ᑖᒃᑯᓂᓐᖓᓪᓗ ᑭᒡᒐᑐᖅᕕᒋᔭᓐᓂᒃ ᓇᓗᓇᐃᖅᓯᕕᐅᑦᑎᐊᖅᖢᑎᒃ ᑭᐅᖃᑦᑕᓚᐅᕐᒪᑕ ᑕᑉᐱᑲᓂ ᑲᑎᒪᖃᑎᒋᑎᓪᓗᒋᑦ. 
ᑭᓯᐊᓂ ᐅᓪᓗᒥ ᓱᓕ ᑕᒪᒃᑯᐊ ᑭᐅᔾᔪᑎᒋᓚᐅᖅᑕᖓᑕ ᐃᓚᖏᑦ ᐊᑐᓕᖅᓯᒪᖏᒻᒪᑕ.  

ᑕᒪᓐᓇ ᐃᖏᕐᕋᓂᕆᔭᖓ ᖃᖓᑕᖃᑦᑕᕐᓂᐱᔭᖓ ᐅᓄᖅᓯᕚᓪᓕᐊᔪᑦᑑᒐᓗᐊᖅ. ᑭᓯᐊᓂ ᐅᖃᓚᐅᖅᓯᒪᒻᒪᑕ 
ᕘᔅᑎᐅᒃᑯᑦ ᑕᒪᒃᑯᓂᖓ 748-ᓂᑦ ᐃᓄᒃᑕᖃᑦᑕᔾᔮᕈᓐᓃᕐᓂᕋᖅᖢᑎᒃ ᑭᓯᐊᓂ ᐅᓪᓗᒥ ᓱᓕ ᑖᒃᑯᐊ ᐃᓄᒃᑕᐅᑕᐅᒻᒪᑕ 
747, ᐱᖁᑎᑕᖅᑎᑐᐃᓐᓇᐅᓂᐊᓚᐅᖅᑐᐃᓐ. 
 
ᐊᒻᒪᓗᒃᑕᐅᖅ ᑖᒃᑯᐊ ᑭᒡᒐᑐᖅᑕᒃᑲ ᐅᖃᖃᑦᑕᓚᐅᕐᒥᒻᒪᑕ ᓲᕐᓗ ᐊᑭᑭᓐᓂᖅᓴᒦᓚᐅᖅᑐᑎᒃ ᐋᑐᕚᒥ ᒪᐅᖓ 
ᖃᖓᑕᔭᕌᖓᒥᒃ ᑕᕝᕙᓐᖓᑦ ᐃᖃᓗᓐᓂᑦ ᑕᑉᐸᐅᖓᒃᑲᓐᓂᖅ ᖃᖓᑦᑕᕆᐊᕌᖓᒥᒃ ᖃᐅᓱᐃᑦᑐᒧᓪᓘᓐᓃ, 
ᓇᓂᓯᕗᒻᒧᓘᓐᓃᑦ ᐅᕝᕙᓘᓐᓂᑦ ᐊᐅᓱᐃᑦᑐᒧᑦ. ᑖᒃᑯᐊ excess baggage-ᒥᑦ ᐊᑭᓖᑎᑕᐅᓕᖅᖢᑎᒃ ᑕᕝᕙᓐᖓᑦ. 
ᑕᒪᓐᓇ ᑐᑭᓯᔭᐅᔪᓐᓇᖏᑦᑐᖅ ᖃᓄᐃᒻᒪᑦ ᑕᐃᒪᓐᓇᐃᓕᖓᒻᒪᖔᖅ. ᓲᕐᓗ ᐊᑭᓖᑎᑕᐅᖏᓚᐅᖅᖢᑎᒃ ᑕᐅᓇᓐᖓᑦ 
south-ᒦᖔᖅᑐᒥᒃ.  
 
ᐊᒻᒪ ᓱᓕᑦᑕᐅᖅ, ᐅᖃᖅᑎᑦᑎᔩ, ᑖᓐᓇ ᑭᒡᒐᑐᖅᑕᒪ ᐃᓚᖓ ᐊᓯᐊᓂᒃ Airline-ᒥᒃ ᖃᖓᑕᓂᖃᒻᒪᑦ, Ken Borek-
ᑯᓐᓂᑦ. ᑖᓐᓇ Ken Borak-ᑯᑦ President-ᖓ ᑎᑎᕋᖅᕕᒋᓚᐅᕐᕋᓗᐊᕐᕋᒃᑯᑦ. ᐅᓪᓗᒥᒧᑦ ᓱᓕ ᑭᐅᓯᒪᖏᒻᒪᑦ. 
ᑖᒃᑯᓇᓐᖓᑦ ᑭᒡᒐᑐᖅᑕᓐᓂᒃ ᐊᐅᓱᐃᑦᑐᕐᒥᐅᓂᒃ ᐃᓱᒫᓘᑎᒋᔭᐅᔪᑦ ᑲᑎᒪᖃᑎᒋᔪᒪᓪᓗᒋᑦ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ 
ᑕᐃᑲᓂ ᑐᓴᖅᑕᐅᖁᓪᓗᒋᑦ ᑖᒃᑯᓄᖓ.  
 
ᑭᓯᐊᓂ ᑖᒃᑯᐊ ᖃᖓᑕᓲᑭᔅᓴᐃᓇᖅᐸᑦᑐᑎᓪᓗ Grise Fiord-ᒥᐅᑦ ᐊᒻᒪᓗ ᒪᕐᕈᐃᖅᓱᕆᐊᖃᓚᐅᖅᐸᑦᖢᑎᒃ 
ᖃᖓᑕᓲᖏᑦ ᑕᑉᐱᑯᖓᑕᓐᖏᓗᐊᕐᓂᖓᓄᑦ ᖃᖓᑕᓲᑦ. ᐊᒻᒪ ᑕᑉᐸᐅᖓᕋᓱᓚᐅᕐᕋᓗᐊᕐᕋᒪ ᑭᖑᓪᓕᖅᐹᒥᒃ 
ᐳᓚᕋᕋᓱᒃᖢᒋᑦ ᑖᒃᑯᐊ ᖃᖓᑕᓲᑦ ᓱᕋᔅᓯᒪᒻᒪᕆᓚᐅᕐᒥᒻᒪᑦ ᑎᑭᑕᐅᔪᓐᓇᓕᐅᖅᑲᓕᖅᖢᑎᒃ ᑕᑉᐱᒃᑯᐊ Grise Fiord-
ᒥᐅᑦ. 
 
ᑕᐃᒪᓐᓇᐃᓕᖓᑎᓪᓗᒍ, ᐅᖃᖅᑎᑦᑎᔩ, ᑕᒪᓐᓇ ᑕᒪᐅᖓᑐᐃᓐᓇᖅ ᑐᓗᖅᑕᕈᑎᒋᔪᒪᒍᓐᓃᕋᒃᑯᑦ motion-
ᓕᐅᖅᓯᒪᑎᓪᓗᖓ ᐋᖅᑭᒋᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 253 - 2(4): ᓄᓇᕗᑦ ᒐᕙᒪᖓ ᐊᑐᖃᑦᑕᓐᖏᓐᓂᖏᑦ ᐃᓄᐃᑦ 

ᐃᓕᖅᑯᓯᑐᖃᖏᓐᓂᑦ ᐃᓕᖅᑯᓯᖏᓐᓂᓪᓗ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᒫᓂ ᒪᓕᒐᓕᐅᖅᑎ ᐅᖃᐅᓯᒃᓴᖏᓐᓂᒃ ᐃᓚᖓᒍᑦ ᐆᒪᑎᓐᓂ ᐅᕙᖓ ᐱᓯᒪᔪᓂᒃ 
ᐅᖃᐅᓯᖃᑉᐸᑦᑐᖓ ᐊᒻᒪ ᐃᓄᐃᑦ ᐆᒪᑎᖓᑕ ᐱᐅᓯᖓᓂᒃ ᑕᒫᓂ ᐅᖃᖅᐸᑦᑐᖓ ᑭᓯᐊᓂ ᖃᐅᔨᒪᒋᕗᖓ ᑖᒃᓱᒪ 
ᒐᕙᒪᐅᑉ ᐊᐅᓚᓂᖓ ᓲᕐᓗ ᐃᓅᑉ ᐆᒪᑎᒋᖏᓂᖅᓴᖓᓂᒃ ᐆᒪᑎᖃᑉᐸᑦᑐᖅ.  
 
ᐅᑯᐊ ᐆᑦᑑᑎᒋᓗᒋᑦ, ᒪᓐᓇ ᐃᓄᓕᕆᓂᖅ. ᑖᒃᓱᒪ ᓄᓇᕘᑦ ᒐᕙᒪᖓᑕ ᐃᓄᓕᕆᓂᖓ ᓲᕐᓗ ᐃᓄᐃᑦ ᐱᐅᓯᖓᓂᒃ 
ᐊᑐᓗᐊᖏᑦᑐᖅ ᐊᒻᒪᓗ ᒪᑯᐊ ᐆᒪᔪᐃᑦ ᒪᓕᒐᖏᑦ ᐃᓄᐃᑦ ᒪᓕᒐᖏᓐᓂᒃ ᐃᓚᖓᒍᑦ ᐊᑐᓗᐊᖏᑦᑐᑦ. ᑕᒪᒃᑯᐊ 
ᐃᒻᒪᖃ, ᑕᒪᒃᑯᐊ ᓯᕗᓂᒃᓴᕆᓂᐊᖅᑕᑎᓐᓂ ᐋᖅᑭᑕᐅᕋᑕᓐᓂᐊᖅᑐᓐ ᓂᕆᐅᓇᕆᐊᓖᑦ.  
 
ᐅᕙᖓ ᐃᒻᒪᖃ ᑕᒫᓂ ᐃᓅᒍᓐᓃᕋᓗᐊᖅᑎᓪᓗᖓ. ᑕᒪᓐᓇ ᑕᑯᓐᓇᐸᒃᑲᒃᑯ ᐃᓄᐃᑦ ᐱᐅᓯᖏᑦ ᒐᕙᒪᒃᑯᓐᓄᑦ 
ᐊᑐᖅᑕᐅᔫᒥᒋᐊᓖᑦ. ᒪᑯᐊ ᐃᓄᐃᑦ ᐆᒪᑎᖃᒻᒪᑕ ᓲᕐᓗ ᓇᓪᓕᒍᓱᒃᑐᒥᒃ. ᑕᐃᒪᐃᓐᓂᖓᓄᑦ ᑖᓐᓇ ᒐᕙᒪ 
ᐋᖅᑭᔫᒥᒋᐊᓕᒃ ᑕᒪᒃᑯᐊ ᐃᓄᐃᑦ ᐆᒻᒪᑎᒥᐅᑕᖏᑦ ᐅᒃᐱᕆᔭᖏᑦ ᐊᑐᖅᑕᐅᒋᐊᓪᓚᖁᓪᓗᒋᑦ ᐊᒻᒪᓗ ᐅᐱᒍᓱᒃᐳᖓ 
ᒫᓂ ᐃᖃᓗᖕᓂᑦ ᑕᒫᓂ ᓯᓚᑐᐃᓐᓇᒥ ᐅᐱᒋᔭᐅᕙᒃᑲᒪ ᑕᒪᒃᑯᐊᒎᖅ ᐆᒻᒪᑎᓐᓂᑦ ᐅᕙᖓ ᐱᓯᒪᔪᓂᒃ ᐅᖃᖅᐸᒃᑲᒪ 
ᑕᐃᒃᑯᐊ ᐅᐱᒋᔭᒃᑲ ᐅᕙᓐᓂᒃ ᐅᐱᒍᓱᒃᐸᒃᑐᐃᑦ. ᓇᑯᕐᒦᒃ ᐅᖃᖅᑎᑦᓯᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 254 - 2(4): ᑲᑉᐱᐊᑕᐃᑦᑑᓚᐅᕐᓂᖓ ᐅᖅᓱᖅᑑᒥ ᐃᓕᓴᐃᔨ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒫᓐᓇ ᒪᓕᒐᓕᐅᕐᕕᖕᒥᒃ 
ᑐᓴᖅᑎᑦᑎᔪᒪᓪᓗᖓ ᑲᑉᐱᐊᓱᖏᑦᑎᐊᖅᖢᓂ ᐊᕐᕌᒍᖃᖅᑐᖅ ᑕᓪᓕᒪᓂᒃ ᐱᓂᐊᕐᓂᖃᓚᐅᖅᑐᖅ ᐅᖅᓱᖅᑑᕐᒥ.  
 
ᐃᒪᓐᓇ ᓯᑎᐱᕆᒥ ᐃᒪᓐᓇᐃᓕᐅᓚᐅᕐᒪᑦ ᒪᒃᑯᒃᑐᑯᓗᒃ ᓱᕈᓯᑯᓗᒃ ᑖᓐᓇ ᐃᓕᓴᐃᔨᓗ ᓄᑖᖅ ᖃᓄᐃᓕᑲᐅᓪᓚᓕᕐᒪᑦ 
ᐃᓕᓴᐃᔨ ᓄᑖᖅ ᑕᐃᓐᓇ ᒥᔅᑕ ᐊᐅᕗᑦᓴᐃᓐ ᐊᔾᔨᓕᐅᕆᑎᓪᓗᒍ ᑕᑯᒐᒥ ᓱᕈᓯᕐᒥᒃ ᐱᓐᖑᐊᖅᑐ ᕿᒻᒥᕐᓗ 
ᐅᔾᔨᕆᖕᒪᒍ ᑖᒃᑯᐊ ᐱᓐᖑᐊᖅᑰᕆᔫᒐᓗᐊᖅ ᕿᐊᔪᒥᒃ ᑐᓵᓚᐅᕐᒪᑦ. ᑕᑯᔭᖅᑐᓕᓚᐅᖅᑕᖓ ᑕᐃᓐᓇ.. 
 
ᐅᖃᖅᑎᑦᑎᔩ, ᑕᐃᓐᓇ ᑕᐃᑯᓐᖓᕋᒪ ᐃᓕᓴᐃᔨ ᖃᐅᔨᒋᐊᕋᒥ ᖃᓄᐃᓕᕐᒪᖔᑦ, ᕿᒻᒥᖅ ᐅᓂᖃᐊᖅᑕᕕᓂᖓ ᐃᒡᓘᑉ 
ᓴᓂᐊᓄᑦ. ᒥᔅᑕ ᓵᒃ ᑕᑯᒐᒥᒃ, ᕿᒻᒥᒃ ᑖᔅᓱᒧᖓ ᐹᔪᒃ ᓄᑲᑉᐱᐊᕐᒧᑦ. ᓄᑲᑉᐱᐊᖅ ᑎᒍᓪᓗᓂᐅᒃ ᐊᖅᓵᖅᖢᓂᐅᒃ 
ᕿᒻᒥᕐᒥᑦ.  
 
ᑕᐃᔅᓱᒪᓂ ᕿᒻᒥᖅ ᐱᒋᐊᒃᑲᓐᓂᖅᖢᓂ ᒥᔅᑕ ᓵᒃᒧᓪᓗ ᓱᕈᓯᕐᒧᓪᓗ ᒥᓗᕆᐊᖅᖢᓂᐅ. ᑕᐃᓐᓇ ᓱᕈᓯᑯᓗᒃ ᑕᖅᑲᐅᖓ 
ᓴᓂᑦᑎᐊᖓᓄᑦ ᐃᓕᓪᓗᓂᐅᒃ ᐃᑲᔪᕋᓱᓕᖅᖢᓂᐅᒃ. ᐅᖃᖅᑎᑦᑎᔩ, ᐃᓚᖓ ᖃᓂᒋᔭᓃᑦᑐᖅ ᐃᒡᓗᖃᖅᑐᖅ 
ᑕᑯᓚᐅᕋᒥ ᖃᓄᐃᓕᐅᓕᕐᒪᑦ ᐅᐸᒍᑎᑲᐅᖅᑐᖅᖢᓂ ᑎᓴᒪᓕᒃᑯᑦ ᑕᐃᓐᓇ ᐋᓐᓂᐊᕕᓕᐊᕈᔾᔭᐅᓪᓗᓂ ᓱᕈᓯᖅ. ᓱᕈᓯᖅ 
ᐊᐅᓪᓚᖅᑎᑕᐅᔭᕆᐊᖃᓚᐅᖅᑐᖅ ᑐᐊᕕᕐᓇᖅᑐᒃᑯᑦ ᐃᐊᑦᒪᓐᑕᓐᒧᑦ. 
 
ᐅᖃᖅᑎᑦᑎᔩ, ᐃᓅᓯᖓ ᐃᓛᒃ ᐃᓅᓕᐊᕆᔭᐅᓚᐅᖅᑐᖅ ᑕᐃᓐᓇ ᓱᕈᓯᑯᓗᒃ ᐊᑦᕗᑦ ᓴᐃᖕᒧᑦ, ᐊᒻᒪᓗᑦᑕᐅᖅ 
ᓴᓂᑦᑎᐊᖓᓄᑦ ᐋᓐᓂᐊᕕᓕᐊᕈᔾᔨᓚᐅᖅᑐᒧᑦ ᐃᓅᓕᐊᕆᔭᐅᓚᐅᖅᑐᖅ. ᖁᔭᓐᓇᒦᕈᒥᓇᖅᑐᖅ, ᖁᔭᓐᓇᒦᕈᒪᔭᕋ 
ᐃᓕᓴᐃᔨ ᑕᐃᓐᓇ ᒥᔅᑕ ᓴᐃᖕ ᐊᒻᒪᓗᑦᑕᐅᖅ Troy Beaulieau, Hannah David Picco-ᒃᑯᑦ 
ᐃᖏᕐᕋᑎᑦᑎᓚᐅᕐᒪᑕ ᑕᐃᒃᓱᒥᖓ ᐊᒃᔭᖅᓯᓪᓗᑎᒃ ᓱᕈᓯᕐᒥᒃ. 
 
ᓱᕈᓯᖅ ᐃᓚᒥᓄᑦ ᐅᑎᖅᓯᒪᓕᖅᑐᖅ ᑖᓐᓇ ᐱᔾᔪᑎᒋᓪᓗᒍ ᑕᐃᒪᓐᓇᐃᓕᑎᓪᓗᒍ ᓂᐅᖓ ᐲᖅᑕᐅᒋᐊᖃᓕᓚᐅᖅᑐᖅ. 
ᐅᖅᓱᖅᑑᕐᒥᐅᑦ ᖁᔭᓐᓇᒦᕈᒪᔭᒃᑯ ᐃᑲᔪᖅᑐᐃᓚᐅᕐᒪᑕ ᑕᐃᔅᓱᒥᖓ ᓱᕈᓯᕐᒧᑦ ᐃᓚᖏᓐᓄᓪᓗ ᐊᒻᒪ ᐃᓕᓴᐃᔨ 
ᐱᓕᕆᑦᑎᐊᓚᐅᕐᓂᖓᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᑲᑕᖏᖅᖠᓂᐅᑉ ᐅᐊᖕᓇᖓᓄᑦ, 
ᒥᔅᑕ ᑰᓕ. 

ᖃᐅᔨᓴᖅᑕᐅᓂᖓ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᓂᑯᕕᔾᔪᑎᒋᔭᕋ ᓯᕗᓪᓕᖅᐹᒥᑦᑕᐅᖅ ᑕᐃᒃᑯᐊ ᐳᕆᒥᐊᑉ ᐅᖃᐅᓯᕆᖅᑲᐅᔭᖏᑦ 
ᐸᓖᓯᒃᑯᓐᓄ ᐃᓚᐃᖅᑐᑯᓗᐃᑦ ᐃᖅᑲᐅᒪᑦᑎᐊᕆᕙᒃᑲ ᓇᒡᓕᒋᕙᕗᓪᓗ ᐊᒻᒪ ᑕᐃᓐᓇ colleague ᑕᐅᕙᓂ 
ᕿᑎᕐᒥᐅᑦ Coppermine-ᒧᑦ ᑖᓐᓇ member-ᖑᔪᖅ ᑕᐃᒃᑯᐊ ᐅᖃᖅᑲᐅᑎᖃᖅᑲᐅᑎᓪᓗᒋᑦ ᐲᑕ 
ᖃᒥᓐᖑᐊᒃᑯᓐᓂᑦ ᑕᐃᒃᑯᐊ congratulate-ᖃᑕᐅᓪᓚᕆᒃᑕᒻᒪᕆᐊᓗᒃᑲ.  
 
ᐲᑕ ᖃᒥᓐᖑᐊᖅ ᐊᔪᖏᒃᑯᒪᓗ recommend-ᒐᔭᖅᑕᕋᓗᐊᕋ ᓄᓇᕗᑦ ᒐᕙᒪᑦ ᐅᕝᕙᓘᓐᓃ awards-ᖃᖅᐸᑦ long 
service-ᖃᕐᓂᖓᓄᑦ Public Service ᐱᒋᐊᓚᐅᖅᓯᒪᖕᒪᑦ ᐃᓄᖕᓂᑦ ᑲᑐᔾᔨᖃᑎᒌᓂᒃ ᐃᑲᔪᖅᑐᐃᓪᓚᕆᒃᖢᓂ 
regional committee-ᒧᓪᓗ ᐃᓚᐅᓚᐅᖅᓯᒪᓪᓗᓂ ITC ᓴᖅᑭᑉᐸᓪᓕᐊᑎᓪᓗᒍ. (ᑐᓵᔨᒃᑯᑦ) ᑕᐃᓐᓇ ᐲᑕ 
ᖃᒥᓐᖑᐊᖅ ᐊᒃᓱᐊᓗᒃ ᐱᓯᑎᐊᓘᖕᒪᑦ ᐃᓐᓇᑐᖃᐅᓕᖅᖢᓂ.  
 
ᒫᓐᓇᐅᔪᖅ ᐅᖃᖅᑎᑦᑎᔩ, ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᐃᓱᒫᓘᑎᒋᔭᒃᑲ ᐅᖃᐅᓯᕆᔪᒪᓪᓗᒋᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᖕᒧᑦ ᑯᐊᐴᕋᐃᓴᓐ.  
 
ᐃᖃᓗᐃᑦ ᕿᑎᐊᓃᑦᑐᖅ, ᑖᓐᓇ ᓇᓗᓇᐃᖅᓯᖅᑲᐅᖕᒪᑦ ,ᐃᓱᒫᓘᑎᒋᔭᒥᓂᒃ ᑖᒃᑯᓄᖓ ᓴᖅᑭᑉᐸᓪᓕᐊᔪᓄᑦ. 
ᖃᐅᔨᒃᑲᐃᔪᒪᔪᖓ ᒪᓕᒐᓕᐅᖅᑎᐅᖃᑎᒋᔭᓐᓂᑦ ᐊᑯᓂᐅᓗᐊᕌᓗᖏᑦᑐᖅ ᓄᓇᕗᑦ ᒐᕙᒪᒃᑯᖏᑦ ᑎᒍᓯᓚᐅᖅᓯᒪᖕᒪᑕ 
ᐱᓕᕆᐊᒃᓴᖓᓂᑦ ᑮᓇᐅᔭᖃᖅᑎᑦᑎᓂᕐᒥᒃ ᓴᓇᓪᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃᓴᒧᑦ  
 
ᐃᒻᒪᖄ ᐊᕐᕌᒍ 7-ᖑᓕᖅᑐᑦ ᐊᑯᓂᐅᓗᐊᕌᓗᖏᑦᑐᖅ ᑕᐃᒃᑯᐊ, ᐅᖃᖅᑎᑦᑎᔩ, ᓄᓇᕗᒻᒥ ᓇᖕᒥᓂᖃᖅᑎᓄᑦ 
ᐊᑐᖅᑐᐊᕐᕕᐅᖃᑦᑕᖅᑐᖅ ᑯᐊᐳᕋᐃᓴᓐ ᑖᓐᓇ ᐱᔭᐅᓚᐅᖅᓯᒪᖕᒪᑦ ᑕᐃᒃᑯᓂᖓ ᓄᓇᑦᓯᐊᖑᑎᓪᓗᒍ ᓄᓇᕗᒻᒥ 
ᐱᔅᓂᓯᖃᖅᑐᓄᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᖁᑎᖏᓐᓂᑦ ᑎᒍᓯᓪᓗᑎᒃ.  
 
ᑕᐃᒃᑯᐊ ᐊᐅᓚᑕᐅᓚᐅᖅᓯᒪᖕᒪᑕ ᐅᖃᕈᓐᓇᕈᒪ ᐃᓄᐃᑦ Eskimo Loan Fund-ᖑᓂᕋᖅᑕᐅᓚᐅᖅᓯᒪᔪᖅ. 
ᓇᖕᒥᓂᖅ ᐃᒻᒥᒃᑰᖅᖢᓂ ᐃᓄᐃᓐᓇᑯᓗᖕᓄᑦ ᐱᔅᓂᓯᖏᓐᓄᑦ ᐊᑐᖅᑐᐊᖅᑎᑦᑎᓚᐅᖅᓯᒪᔪᖅ. 
 
ᑕᐃᒪᓐᖓᑦ ᐅᓄᖅᑐᐊᓗᐃᑦ ᐱᔨᑦᓯᕈᑎᐅᔪᑦ ᓴᖅᑭᑕᐅᓪᓗᑎᒃ ᑕᐃᒪ ᓄᖅᑲᖅᑎᑕᐅᓕᖅᖢᑎᒃ ᐅᓪᓗᒥᒧᑦ. 
ᐊᐃᑦᑕᕌᓘᒐᓗᐊᖅ ᑕᒪᓐᓇ ᐱᓂᐊᕐᓂᕆᓚᐅᖅᑕᖓ ᐅᖃᖅᑎᑦᑎᔩ. 
 
ᐅᖃᖅᑎᑦᑎᔩ, ᒥᓂᔅᑕ ᑖᒃᓱᒥᖓ ᑲᒪᔪᖅ ᑮᓇᐅᔭᓂᒃ ᑲᒪᔪᔅᓴᐅᒻᒪᑦ, ᐊᐅᓚᑦᑎᔭᕆᐊᖃᑦᖢᓂ ᑕᐃᒃᑯᓂᖓ 
ᑮᓇᐅᔭᖁᑎᖏᓐᓂᒃ ᐊᒻᒪ ᓇᑦᓯᖅᖢᐃᓂᕐᒥᒃ ᑲᒪᓂᖃᑦᖢᑎᒃ ᐱᖁᔭᕐᔪᐊᑎᒍᓪᓗ ᒪᓕᒋᐊᖃᑦᖢᑎᒃ, 
ᒥᐊᓂᖅᓯᑦᑎᐊᕐᕆᐊᖃᑦᖢᑎᒃ ᑮᓇᐅᔭᓂᒃ ᓵᑕᔅᓴᐅᔪᓐᓇᕐᓗᑎᒃ, ᓵᑕᔅᓴᐅᔪᓐᓇᕐᓂᖏᑦ ᒪᓕᒐᓕᐅᖅᑎᓄᑦ 
ᓴᓇᔭᐅᓪᓗᑎᒃ ᐊᒻᒪ ᐊᑐᐊᒐᖅᑎᒍᑦ. 
 
ᐅᖃᖅᑎᑦᑎᔩ, ᐅᖃᐅᓯᒃᑲ ᐱᔭᕇᕈᒪᒐᓗᐊᖅᐸᒃᑲ ᐅᖓᕙᕆᐊᖅᑕᐅᔪᒪᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓂᒃ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᒻᒪᖔᖅ? ᐋᒡᒑᖅᑐᖃᖏᒻᒪᓐ, ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᒻᒥᓂᖅ Business-ᖃᑦᑐᑦ ᑕᒪᒃᑯᐊ ᐃᓄᐃᑦ ᑐᒃᓯᕋᖅᓯᒪᓂᑯᐃᑦ 
ᐊᒻᒪᓗᒃᑕᐅᖅ ᑲᔪᓰᓐᓇᖅᑐᑦ ᐱᔨᑦᓯᖅᑕᐅᔪᑦ NBCC-ᑯᓐᓄᑦ. ᓱᓖᓛᖅ ᐊᑐᐃᓐᓇᕆᐊᖃᒻᒪᑕ ᐱᔨᑦᓯᖅᑕᐅᔾᔪᑎᒧᑦ. 
ᐊᔪᓐᓇᖅᑐᖅ ᐱᔨᑦᓯᖅᑕᐅᔾᔪᑎᖏᑦ ᓄᖅᑲᑎᓪᓗᒋᑦ. ᑕᐃᒪᓐᓇ ᐱᔨᑦᓯᖅᑕᐅᑦᑎᐊᖁᓪᓗᒋᑦ. ᒐᕙᒪᒃᑯᑦ 
ᓯᕗᒧᐊᑦᑎᑎᑦᑎᓚᐅᖏᒻᒪᑕ ᐅᑕᖅᑭᒋᐊᑐᓚᐅᖏᑦᑑᒐᓗᐊᑦ ᑕᒻᒪᖅᓯᒪᔪᖅᓯᐅᖅᑎᒥᒃ.  

ᑖᓐᓇ ᐅᖃᐅᓯᕆᔭᕌ ᐃᓛ ᓇᓗᓇᐃᖅᓯᔪᓐᓇᐃᓕᒐᒪ ᐸᐃᑉᐹᓂᒃ ᑎᑎᕋᖅᓯᒪᔪᓂᒃ ᓇᓂᓯᔪᓐᓇᐃᓕᒐᒪ. ᑕᐃᒪᓐᖓᑦ 
ᐱᕕᒃᓴᖃᐃᓐᓇᓚᐅᖅᑐᖅ 1999-ᒥ. ᓯᕗᒧᐊᑦᑎᐊᑦᑎᐊᖁᓪᓗᒋᑦ ᑖᒃᑯᐊ ᑮᓇᐅᔭᓕᕆᔾᔪᑎᖏᑦ ᑲᒪᒋᔭᐅᑦᑎᐊᖁᓪᓗᒋᑦ 
ᒪᓕᒐᖏᓪᓗ ᐊᑐᖅᑕᐅᑦᑎᐊᖁᓪᓗᒋᑦ ᐊᒻᒪᓗᒃᑕᐅᖅ ᒥᐊᓂᖅᓯᔨᖏᑦ ᑕᐃᒃᑯᐊ ᓇᐅᑦᑎᓱᖅᑎᐊᖅᑕᐅᖃᑦᑕᖁᓪᓗᒍ. 
 
ᐅᖃᖅᑎᑦᑎᔩ, ᐅᑉᐱᕈᓱᒃᑐᖓ ᑕᐃᒃᑯᐊ ᓇᒻᒥᓂᖅ business-ᖃᑦᑐᑦ ᐱᔨᑦᓯᖅᑕᐅᑦᑎᐊᕆᐊᖃᕋᓗᐊᕐᒪᑕ. ᐅᓪᓗᒥᓗ 
ᐱᔨᑦᓯᖅᑕᐅᔭᕆᐊᖃᑦᑐᑦ, ᓄᖅᑲᑦᑎᑕᐅᖏᒃᑲᓗᐊᕐᓗᑎᒃ, ᓄᑦᑎᖅᑕᐅᒋᐊᖃᑦᑐᑦ ᐊᓯᐊᓄᑦ ᑎᒥᐅᔪᓄᑦ 
ᐊᐅᓚᑦᑎᑎᐊᖅᑐᓄᑦ. ᐅᓄᖅᑐᐊᓘᒻᒪᑕ ᐊᑐᖅᑐᐊᕕᑦᑕᖃᒻᒥᔪᖅ, business-ᓄᑦ ᐊᑐᖅᑐᐊᖅᕕᐅᔪᖅ ᐃᓄᐃᑦ 
ᐊᑐᖅᑐᐊᖅᕕᖓ. ᓄᑦᑎᖅᑕᐅᖅᑕᐅᑎᒋᔪᓐᓇᓚᐅᖅᑑᒐᓗᐊᖅ ᑕᐃᒃᑯᖓ ᑕᐃᒃᑯᐊ ᑐᒃᓯᕋᖅᑐᒥᓃᑦ 
ᐅᑕᖅᑭᔅᓲᔮᓗᓐᓂᐊᖏᒻᒪᑕ. ᖃᐃᔨᒪᖏᑦᑐᒍᓪᓘᓐᓂᑦ ᑎᒥᐅᔪᒥᒃ ᐋᖅᑭᓯᑦᑎᐊᕐᓂᐊᕐᒪᖔᑕ.  
 
ᒥᓂᔅᑕ ᐃᓱᒪᔅᓴᖅᓯᐅᖁᔭᕋ ᑕᐃᒃᑯᐊ ᐱᔨᑦᓯᕈᑕᐅᔪᑦ ᓄᑦᑎᖅᑕᐅᖁᓪᓗᒋᑦ ᐊᓯᐊᓂᖔᖅ ᓄᖅᑲᑦᑎᑕᐅᖏᖔᓗᑎᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᓪᓗᒃ. 

ᐊᕐᕚᓪᓗᒃ: ᖁᔭᓐᓇᒦᒃ, ᐅᖃᖅᑏ. ᐃᓱᒪᖃᖅᑰᓕᕐᓂᕋᓐᓄᑦ ᐊᑕᐅᓯᕐᒥᓘᓐᓃᑦ ᒐᕙᒪᖃᓕᒧᑦ ᒪᓕᒐᓕᐅᖅᑎ Hudson 
Bay-ᒧᑦ. ᑖᓐᓇ ᐃᓱᒪᒌᓐᓇᐸᒻᒥᒐᒃᑯ ᐅᖃᐅᓯᕆᓚᐅᕐᕋᓗᐊᕐᕋᒃᑯᑦ. ᐅᑯᐊ ᐃᓄᖁᑎᕗᑦ ᓄᓇᕗᒻᒥᐅᑦ ᐊᒥᓱᐊᓗᒻᒪᕇᑦ 
ᖁᕕᐊᓱᒍᓐᓃᓕᕐᒪᑕ ᒐᕙᒪᒃᑯᓐᓂᑦ.  
 
ᖁᕕᐊᓱᓕᖅᐸᓪᓕᐊᖔᖏᒻᒪᑕ. ᓂᕆᐅᒋᔭᖃᓚᐅᕐᕋᓗᐊᕐᒪᑕ ᓄᓇᒥᒃ ᓇᒻᒥᓂᖃᕋᓱᐊᕐᓂᖅ ᐋᖅᑭᒃᒪᓐ. Nunavut 
Act ᐋᖅᑭᒻᒪᑦ ᒐᕙᒪᑖᕈᑦᑕ ᖃᓂᕐᓂᖅᓴᐅᓕᕈᒫᖅᑐᒍᑦ ᐃᓄᓐᓄᑦ. ᐃᓱᒪᒋᔭᖏᓪᓗ ᑐᓴᕋᓱᐊᖃᑦᑕᓕᕐᓗᒋᑦ. ᐊᒻᒪᓗ 
ᓯᕗᓂᒃᓴᕆᔪᒪᓂᐊᖅᑕᖏᑦ ᖃᐅᔨᓴᖅᑎᐊᕋᓱᖃᑦᑕᓕᕐᓗᒋᑦ. ᑕᐃᒪᐃᑦᑐᒥᒃ ᓂᕆᐅᓚᐅᖅᑐᓐ, ᑕᐃᒪᐃᑦᑐᒥᒃ 
ᐅᖃᐅᔾᔭᐅᓚᐅᕐᕋᒥᒃ. ᐊᖏᖅᑎᑕᐅᓪᓗᑎᓪᓗ, Land Claims Agreement ᐊᖏᖁᔭᐅᓪᓗᓂ.  
 
ᒫᓐᓇᓕ ᐃᓱᒪᕙᓕᕐᒪᑕ ᐅᖓᓯᒃᓯᕚᓪᓕᖅᑑᔮᒻᒪᕆᒻᒪᑕᒎᖅ ᐊᒻᒪᓗᒎᖅ ᑖᒃᑯᐊ ᐱᒋᐊᖅᑕᐅᖁᔭᖏᑦ ᓄᓇᓕᓐᓂ 
ᓱᒃᑲᐃᑐᒻᒪᕆᐊᓗᒻᒥᒃ ᐃᓛᓐᓂᒃ ᑎᑭᓐᖏᐸᑦᖢᑎᒃ ᐃᓛᓐᓂᒃ ᓄᖅᑲᑦᑎᑕᐅᑐᐃᓐᓇᒻᒪᕆᑉᐸᑦᖢᑎᒃ ᐸᕐᓇᒃᓯᒪᔫᒐᓗᐊᑦ. 
ᐅᖃᐅᑎᕙᒃᑲᓗᐊᕐᕋᑦᑎᒍᑦ ᒪᓕᒐᓕᐅᖅᑎᐅᓪᓗᑕ ᑲᑎᒪᓪᓗᑕ ᑕᓪᓕᒪᓄᑦ ᐊᕐᕌᒍᓄᑦ ᐊᑐᕐᓂᐊᕐᓚᐅᖅᑐᑦ 
ᐊᖏᖅᑕᐅᓚᐅᖅᑐᑦ. ᑕᕝᕙ ᑖᒃᑯᐊ ᑕᑯᑎᑦᑐᑎᒍ. ᐊᕐᕌᒎᒻᒥᒻᒪᑦ ᐊᓯᔾᔨᖅᑕᐅᕌᓛᓗᒃᑭᓪᓗᑎᒃ. ᓲᕐᓗ ᒪᖓᑕᐃᔪᑦ 
ᑕᐃᒃᑯᓂᖓ ᐅᖃᐅᑎᓚᐅᖅᑕᑎᓐᓂᒃ.  
 
ᐅᓇ ᐅᖃᐅᓯᕆᓇᓱᒃᑕᕋ, ᐅᖃᖅᑏ, ᑕᕝᕙ ᒫᓐᓇ ᐃᒃᓯᕚᕋᑦᑕ ᐊᑭᑐᔪᖅᓯᐅᑎᓕᕆᓪᓗᑕ, ᐱᖁᔭᓐᖑᑎᓐᓂᐊᕐᒥᔭᕗᑦ 
ᒪᓕᒐᓐᖑᑎᓐᓂᐊᕐᒥᔪᖅ ᐊᑐᖅᑕᐅᔭᕆᐊᖃᓕᕐᓗᓂ ᒐᕙᒪᒃᑯᓐᓄᑦ. ᓱᕋᑦᑕᐅᔭᕆᐊᖃᕈᓐᓃᖅᖢᓂ. ᑕᐃᒪ ᑕᑯᓂᐊᕆᕗᑦ,  

ᓂᕆᐅᓐᓇᒻᒪᕆᓕᕇᖅᑐᓘᓐᓃᑦ ᑕᑯᓂᐊᖅᑐᔅᓴᐅᒋᕗᒍᑦ ᑖᓐᓇᒎᖅ ᓄᑖᕐᒥᒃ Supplementary-ᒥᒃ 
ᓴᖅᑭᑦᑐᖃᕆᐊᖃᓕᕐᒪᓐ. ᑖᒃᑯᐊᒎᖅ ᓴᖑᑎᑕᐅᓚᐅᕐᒪᑕ ᐱᖁᔭᐃᑦ ᐃᓗᐊᓂ ᑎᑎᕋᖅᓯᒪᔫᒐᓗᐊᑦ.  
 
ᐃᒪᓐᓇᐃᓕᓇᓱᒃᑐᖓ, Premier ᐊᒻᒪᓗ ᒥᓂᔅᑕᐅᔪᑦ ᐱᖓᓱᑦ ᒥᑦᑎᒪᑕᓕᒃᒦᓚᐅᖅᑐᓐ ᑐᓴᕆᐊᖅᑐᖅᖢᑎᒃ 
ᑎᑭᖁᓯᒪᒐᑦᑎᒍᑦ ᖁ’ᔭᓐᓇᒦᖅᑕᕗᓪᓗ ᑎᑭᓚᐅᕐᒪᑕ. 
 
ᐅᖃᖅᑏ, ᐃᓚᒋᐊᒐᓛᒍᒪᒐᓗᐊᕐᕋᒪ ᑖᓐᓇ ᐱᐊᓂᑲᓴᒃᑲᓗᐊᕐᕋᒃᑯᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓂ ᐊᖏᖅᑕᐅᔪᒪᓪᓗᓐᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᑦ. ᐋᒡᒑᖅᑐᖃᕐᒪᖔᑦ, ᐋᒡᒑᖅᑐᖃᙱᒻᒪᑦ ᑲᔪᓯᒋᐊᕈᓐᓇᖅᑯᑎᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᑕᑉᐱᑲᓃᓚᐅᕐᒪᑕ ᐊᓱᐃᓛᒃ 
ᑲᑎᒪᖃᑎᒋᔭᐅᓕᖅᑐᑎᒃ ᕿᓚᒥᓗᐊᑯᓗᒃ ᑕᑉᐱᑲᓃᓐᓂᐊᕐᒪᑕ ᐊᕕᒃᑕᐅᒻᒪᕆᒃᖢᑎᒃ ᐅᖃᐅᓯᒃᓴᖏᑦ ᐱᔭᐅᓂᐊᕐᒪᑕ 
ᕼᐊᒻᓚᒃᑯᓐᓅᖅᑐᑦ. ᒥᓂᔅᑕ ᐸᕋᐅᓐ ᑲᑎᒪᖃᑎᒋᓪᓗᓂᒋᑦ ᐊᓯᖏᑦ Premier, Transportation-ᒃᑯᓪᓗ 
ᑲᑎᒪᖃᑎᒋᓪᓗᓂᒋᑦ, ᐅᖃᓪᓚᑦᑎᐊᓚᐅᖅᑐᑦ.  
 
ᑕᐃᒃᑯᐊ ᐅᖃᐅᓯᒃᓴᒥᓂᒃ ᐸᕐᓇᑦᓯᒪᔪᑦ ᑭᓯᐊᓂ ᐊᑏ ᐅᖃᓪᓚᒋᐊᖅᑐᕐᓂᐊᕐᐳᑦ. Promise-ᓯᒪᔪᑦ ᑖᒃᑯᐊ ᑭᓯᐊᓂ 
ᑲᑎᒪᖃᑦᑕᓯᐅᔭᖅᑐ ᓯᕗᓂᖓᒍᑦ ᐅᖃᕆᐊᖅᑐᕐᖢᑎᒃ. ᓱᓕ ᒫᓐᓇᒧᑦ ᑐᓴᕐᓯᒪᙱᓚᒍᑦ ᑭᐅᓇᕐᒪᖔᑕ ᒥᓂᔅᑕᐅᔪᑦ 
ᑕᑉᐱᑲᓃᓚᐅᖅᑐᑦ.  
 
ᐃᒪᐃᓕᓇᓱᑦᑐᓂᒃᑯᐊ, ᐃᑲᔪᖅᑕᐅᑲᐃᓐᓇᕈᒪᖃᑦᑕᖅᑐᒍᑦ ᓄᓇᓕᖕᒥᐅᑎᒍᑦ ᓯᕗᓪᓕᕐᐹᒥᒃ ᓯᕗᓪᓕᕐᐹᑐᐊᒥᖑᓐᓃᑦ 
ᑭᖑᓂᖓᒍᑦ ᐅᕙᑦᑎᓐᓂᖔᖅ ᐊᐅᓚᓱᖃᑦᑕᕐᓂᐊᕋᑦᑎᒍᑦ ᑐᓚᑦᑕᕐᕕᒃᑖᕋᓱᖕᓂᕐᒥᒡᓘᓐᓃᑦ, ᓂᕿᓕᕆᕕᒃᓴᖕᒥᒡᓘᓐᓃᑦ 
ᐊᓯᖏᓐᓂᒡᓘᓐᓃᑦ ᓄᓇᓖᑦ ᒪᑭᑕᔾᔪᑎᒃᓴᖏᓐᓂᒃ. ᐃᒻᒥᓂᒃ ᐊᐅᓚᓪᓗᒍ. ᑐᒃᓯᕋᖅᑎᐅᔪᒪᙱᑦᑐᑦ ᒐᕙᒪᒃᑯᓐᓄᑦ. 
ᒐᕙᒪᒃᑯᓐᓄᑦ ᖃᐅᑕᒫᑦ ᐱᑦᑕᕐᑎᑕᐅᔪᒪᙱᑦᑐᑦ.  
 
ᐱᒋᐊᕈᑎᒥᒃ ᐱᑎᑕᐅᔪᓐᓇᕋᔭᕈᑎᒃ ᑖᓐᓇ ᐊᐅᓚᓇᓱᒍᓐᓇᕐᓂᐊᕋᒥᒋ ᐃᒻᒥᓂᒃ ᖃᑭᒪᓇᓱᒡᓗᓂᐅᒃ ᐊᒥᓱᐊᓗᐃᑦ 
ᑕᑯᓚᕗᑦ, ᑯᐊᐸᒃᑯᑦ ᒪᑭᑕᔪᑦ 100 ᖃᓂᒋᔮᓂ ᐃᖅᑲᓇᐃᔭᖅᑎᓖᑦ ᒥᑦᑎᒪᑕᓕᖕᒥᒃ. ᐃᓄᖕᓂ ᐊᐅᓚᑕᐅᔪᑦ ᑕᐃᒪ 
ᐃᒪᐃᓕᓇᓱᑦᑐᖓ, ᖃᐅᔨᓴᕐᔫᒥᒋᐊᓚᐅᖅᑕᑐᖅ ᓄᓇᓕᒃᐳᑦ ᖃᓄᖅ ᒪᑭᑉᐸᓪᓕᐊᔪᓐᓇᕋᔭᕐᒪᖔᑕ ᐅᑭᐅᖑᔪᖅ ᑕᒪᓐᓇ 
ᖃᐅᔨᓂᐊᕋᑦᑕ ᑮᓇᐅᔭᒥᒃ ᐊᑐᖅᑐᐊᖏᓂᕐᓴᐅᖕᒪᑦ ᐃᒥᓐᓂ ᒪᑭᑕᓇᓱᐊᖅᑎᓪᓗᒋᑦ ᓄᓇᓖᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐊᕐᕚᓗᒃ.ᐃᖅᑲᐅᒪᓂᐊᕋᔅᓯᐅᒃ ᑖᒃᑯᐊ ᐅᐃᒍᕆᐊᕈᑎᓯ ᐅᖃᕆᐊᙵᐅᑎᒃᓯᓐᓄᑦ 
ᓯᕿᙳᔭᖓᓂᒃ ᐅᔾᔨᕈᓱᒋᐊᖃᑦᑕᕐᓗᓯ ᑕᑭᓂᕐᓴᐅᓗᐊᓕᙱᒃᑲᓗᐊᕐᒪᖔᑦ ᐅᐃᒍᕆᐊᕈᑎᑐᐃᓐᓇᐅᑎᓪᓗᒍ. 
ᑲᑎᒪᔾᔪᑎᑦᓴᕗᑦ 6, ᒪᒥᐊᓇᖅ, ᐱᖓᔪᐊᑦ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᑦᓴᕗᑦ ᑎᓴᒪᖓᑦ. 
ᑲᑎᒪᔾᔪᑎᑦᓴᕗᑦ 5, ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ, ᒪᒥᐊᓇᖅ, ᒥᔅᑕ Premier. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᖁᕕᐊᓱᑉᐳᖓ ᐃᓕᓴᕐᓯᔪᓐᓇᕋᒪ ᑕᒫᓃᑦᑐᒥᑦ ᖃᐅᔨᒪᔭᖅ 
ᓄᓇᕗᒻᒥᐅᑕᓕᒫᓄᖅᑲᐃ. ᑖᓐᓇ ᐅᑭᐅᖅᑕᖅᑐᒨᕐᐸᓪᓗᓚᐅᕐᓯᒪᔪᖅ 1947-ᒥᑦ ᑕᐃᒃᑰᓇ ᓂᐅᕕᕐᕕᒃᑯᑦ. Hudson 
Bay Company-ᒃᑯᑦ ᐊᒻᒪᓗ ᐅᐱᓇᒻᒪᕆᑦᑐᖅ ᖃᓪᓗᓈᖑᒐᓗᐊᕐᑐᓂ ᐃᓄᑦᑎᑐᑦ ᐃᓕᔅᓯᐊᕐᓯᒪᒻᒪᑦ.  
 
ᑕᒪᒃᑯᐊ ᖁᑦᑎᓂᓴᐅᔫᔮᕐᐸᒻᒪᑕ ᐅᕙᑦᑎᒍᑦ ᐃᓅᓪᓗᑕ ᐃᒫᒃ ᐅᑉᐱᓇᕐᓂᕐᓴᐅᔫᔮᓲᖑᒻᒪᑕ ᑕᒪᒃᑯᐊ ᖃᓪᓗᓈᑦ 
ᐃᓄᑦᑎᑐᑦ ᐃᓕᔅᓯᒪᔪᑯᓗᐃᑦ. ᑖᓐᓇᓗ ᑐᖓᓇᐃᓐᓇᑎᐊᖅᑐᓂ ᑭᒡᒐᑐᖅᑐᒍ ᐊᒻᒪᓗ ᐅᓂᒃᑳᑲᒻᒪᕆᐅᓪᓗᓂ. ᑕᐅᕙᓂ 
ᐊᑐᖅᑕᐅᕙᓚᐅᖅᑐᓂ ᐃᓕᖅᑯᓯᕆᕙᓚᐅᖅᑕᑎᓐᓂ.  
 
ᑖᓐᓇ ᖁᕕᐊᒋᑦᑎᐊᖅᑕᕋ ᑐᙵᓱᖁᑦᑎᐊᖅᑐᒍᓗ. ᑎᑎᖅᑲᑦ Book-ᓕᐅᕈᓐᓇᖅᑲᑦ Book-ᓕᐅᖁᒻᒪᕆᑦᑐᒍ. 
Gordon Renee ᑐᙵᓱᕕᔾᔪᐊᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ Premier. ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ ᐃᓕᓴᕐᓯᓂᖅ 
ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᒃᑐᖓ ᐅᑭᐅᖅᑕᖅᑐᒥᐅᑕᑐᖃᖅ ᐃᓅᓪᓗᓂ 
ᓇᖕᒥᓂᖃᖅᑐᓪᓚᕆᒃ ᐊᑐᖅᑐᐊᖅᑎᑦᑎᕙᒃᖢᓂᓗ ᐱᓕᕆᐊᒃᓴᖅᑖᕋᓱᐊᖅᑐᓂ ᓇᖕᒥᓂᖅ ᖁᕕᐊᓱᒃᑐᖓ 
ᑐᙵᓱᑦᑎᑦᑎᓂᕐᒥᑦ ᐃᓄᖁᑎᒐ ᒥᔅᑕ Bob.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑰᕈᓐᓃᖅᑐ): ᖁᔭᓐᓇᒦᑦ, ᒥᔅᑕ ᐲᑯ, ᑐᙵᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐳᓛᖅᑎᑯᓗᑉᐳᑦ 
ᑐᙵᓱᑦᑎᐊᕐᓕ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᑦᑕ 6-ᒋᔭᖓᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᕐᓯᓂᐅᑉ 
ᐅᐊᓐᓇᖓᓄᑦ ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 326 - 2(4): ᓈᒻᒪᒋᔭᐅᓐᖏᓐᓂᖅ ᐱᓕᕆᓂᕆᔭᐅᔪᒥᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ (ᑲᑦᑐᒃ) 
 
ᑰᓕ: ᖁᔭᓐᓇᒦᑦ ᒥᔅᑕ Speaker. (ᑐᓵᔨᒃᑯᑦ) ᖁᔭᓐᓇᒦᒃ, ᐊᐱᖅᑯᑎᒐ ᒥᓂᔅᑕᒧᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ 
ᑭᕙᓪᓕᒃᑯᑦ ᖁᕕᐊᓱᓐᖏᒻᒪᑕ ᐊᒥᓱᓂᒃ ᐱᑦᔪᑕᐅᔪᓂᒃ ᐃᓄᓕᕆᓂᕐᒧᑦ ᑕᒪᒃᑯᐊ ᐋᓐᓂᐊᓯᐅᖅᑏᓐ, 
ᐃᓪᓗᖃᖏᓗᐊᕐᓂᖅ, ᐃᖅᑲᓇᐃᔭᖅᑎᖃᖏᓗᐊᕐᓂᖅ 24-ᓂᒃ ᐃᑲᕐᕋᓂᒃ ᒥᐊᓂᖅᓯᖃᑦᑕᖅᑐᓐ, ᑐᔪᒻᒥᕕᐅᖃᑦᑕᖅᑐᖅ 
ᐋᓐᓂᐊᕕᓕᐊᖅᑐᓄᑦ, ᐊᑲᐃᖏᓕᐅᕈᑏᑦ ᐃᖏᕐᕋᔭᓐᓂᕐᒧᑦ ᕿᑭᖅᑖᓗᒻᒥᓗ ᐋᓐᓂᐊᕕᓕᐊᖅᑐᓄᑦ.  
 
ᐊᒻᒪᓗ ᐅᖃᖅᑎᑦᑎᔩ, ᒥᓂᔅᑐ ᓴᓂᖅᕙᐃᖏᑦᑎᐊᒻᒪᕆᒻᒪᑦ 2008-09-ᒥ ᑮᓇᐅᔭᓂᒃ ᓴᖅᑭᑎᑦᑎᖏᒻᒪᕆᑦᑐᖅ 
ᑭᕙᓪᓕᕐᒧᑦ. ᑖᓐᓇ ᒥᓂᔅᑕ ᑕᑯᒃᓴᐅᑎᑦᑎᒻᒪᑦ ᑲᔪᓯᓐᖏᒻᒪᑦ ᐱᓕᕆᐊᕆᔭᒥᓂᒃ ᓄᓇᕗᒻᒥᐅᓄᑦ ᑐᕌᖅᑐᓂᒃ. 
ᐅᑉᐱᕈᓱᒃᑐᖓ ᑐᑭᓯᓇᖅᓯᑎᐊᖅᖢᒍ ᖁᕕᐊᒋᖏᓇᒃᑯᑦ ᒥᓂᔅᑕᐅᑉ ᑲᒪᓂᕆᓯᒪᔭᖓ, ᐱᓕᕆᓂᕆᓯᒪᔭᖓ 
ᐋᓐᓂᐊᖅᑕᐃᓕᒪᓂᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓ ᑕᐃᒪ ᓲᖅ ᑕᐃᒪᓐᓇ ᓄᖅᑲᓐᖏᓚᖅ ᐃᓂᒋᔭᒥᓂᒃ 
ᓄᖅᑲᕈᑎᔅᓴᖃᖏᓚᖅ ᓲᖅ ᐅᕝᕙᓘᓐᓂᑦ ᓲᖅ ᓄᖅᑲᖏᓚᖅ. 
 
ᐅᖃᖅᑎ: ᖁᔭᓐᓇᒥᒃ, ᒥᔅᑕ ᑰᓕ. ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᐅᖃᖃᑦᑕᖃᐅᒻᒪᑦ ᑖᒃᑯᐊ 
ᐊᒥᓱᑦ ᐱᑦᔪᑎᒋᓪᓗᒋᑦ ᐃᓪᓗᖅᔪᐊᑦ, 24-ᓂᒃ ᐃᑲᕐᕋᓂᒃ ᐃᖅᑲᓇᐃᔭᖃᑦᑕᖅᑐᑦ, ᐃᓪᓗᖃᑦᑎᐊᖏᓐᓂᖅ. ᐊᒻᒪ 
ᒪᓕᒐᓕᐅᖅᑎ ᖃᐅᔨᒪᒻᒪᑦ ᐃᓪᓗᓕᕆᔨᕐᔪᐊᒃᑯᑦ ᓴᖅᑭᑎᑦᑎᓯᒪᒻᒪᑕ ᐃᓪᓗᕐᔪᐊᔅᓴᓂᒃ ᑲᔪᓯᔪᓂᒃ.  
 
ᖃᐅᔨᒪᓪᓗᓂ ᒪᓕᒐᓕᐅᖅᑎ ᐃᑲᕐᕋᓂᒃ 24-ᓂᒃ ᐃᖅᑲᓇᐃᔭᖃᑦᑕᖅᑐᓐ ᐋᓐᓂᐊᓯᐅᖅᑏᑦ. ᑐᔪᕐᒥᕕᐅᓂᐊᖅᑐᖅ 
ᐋᓐᓂᐊᖅᕕᓕᐊᖅᑐᓄᑦ ᑲᔪᓯᔪᖅ. ᐱᓕᕆᐊᕆᔭᕗᑦ ᒫᓐᓇ ᐊᒻᒪ ᑖᒃᑯᐊᓗ ᑐᔪᕐᒥᕕᒃᓴᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐅᖃᖃᑎᒋᓂᐊᖅᑕᕗᑦ ᓯᑎᕚᒥ ᐊᒻᒪᓗ ᑕᐃᒪ ᓴᖅᑭᑎᑦᑎᓂᐊᖅᑐᖓ ᑐᔪᕐᒥᕕᐅᖃᑦᑕᖅᑐᑦ ᓄᓇᕗᒻᒥ ᐸᕐᓇᒐᓱᒃᑕᕗᑦ 
ᑐᕌᖅᑕᕗᓪᓗ ᐱᓪᓗᒋᑦ ᐋᓐᓂᐊᓯᐅᖅᑏᑦ, ᓇᔭᓐᖑᐊᑦ ᐱᑦᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᐃᓱᒪᒐ ᓴᖑᑎᓐᖏᑕᕋ ᒥᓂᔅᑕᔫᑉ, ᖃᖓᓕ ᐋᓐᓂᐊᖅᑐᓕᕆᔨᒃᑯᑦ 24 hour-ᓂᒃ 
ᐋᓐᓂᐊᖅᕕᖓᓂᒃ ᐅᑭᐅᖅ ᒪᕐᕉᓚᐅᖅᑑᒃ ᑲᖏᖅᖠᓂᕐᒥ ᒪᑐᐃᖓᖃᑦᑕᖏᑦᑐᖅ 24 hours ᐊᒻᒪᓗ 
ᐋᓐᓂᐊᖃᓪᓗᐊᖅᑐᑦ ᑕᐃᒃᑯᐊ ᐊᔪᓐᓇᕈᑎᖃᓪᓗᐊᓕᕐᒪᑕ Winnipeg-ᓕᐊᕆᐊᔅᓴᖅ cancer-ᖃᕌᖓᑕ 
ᐆᑕᖅᑎᑕᐅᔭᖅᑐᖅᖢᑎᒃ. ᓲᖅ ᑕᐃᒪ ᐅᕙᓂ ᐋᓐᓂᐊᕕᒻᒥ ᐱᓕᕆᐊᕐᕆᔭᐅᔪᓐᓇᖏᓚᖅ ᑲᖏᖅᖠᓂᕐᒥ ᐃᓪᓕᖃᒻᒪᑕ. 
ᓲᖅ ᐊᑲᐅᖏᔾᔪᑎᒋᔭᖏᑦ ᑕᒪᒃᑯᐊ ᐱᑕᖃᑦᑐᑦ ᐊᔪᓐᓇᕈᑎᖃᑦᑎᓪᓗᒍ ᑖᒃᑯᐊ ᐱᓕᕆᕝᕕᖓᓂ, ᑖᒃᑯᐊᓗ ᑮᓇᐅᔭᐃᑦ 
ᐊᑭᑐᔫᑎᑦ ᑭᕙᓪᓕᕐᒧᑦ.  
 
ᒥᓂᔅᑕ ᐅᓂᒃᑳᕈᓐᓇᖅᐸ ᓲᖅ ᑭᕙᓪᓕᖅ ᐊᒻᒪᓗ ᑭᒡᒐᑐᖅᑎᖏᑦ ᐅᑉᐱᕈᓱᒋᐊᖃᓕᖅᐸᑦ ᑖᒃᓱᒥᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐆᑕᖅᑎᑦᑎᓂᐅᖃᑦᑕᖅᑐᓐ 
ᐋᓐᓂᐊᕆᔭᐅᔪᓂᒃ ᐋᑐᕚᒥ ᑲᒪᒋᔭᐅᖃᑦᑕᖅᑐᑦ. ᑕᒫᓂ ᐅᑭᐅᖅᑕᖅᑐᒥ ᐱᓕᕆᐊᕆᖃᑦᑕᖏᓐᓇᑦᑎᒍ ᐊᒻᒪ 
ᐋᖅᑭᒃᓯᓯᒪᖏᑦᖢᑕ ᓄᓇᕘᒻᒥ ᑕᒪᒃᑯᐊ ᐆᑕᖅᑎᑦᑎᓂᐅᖃᑦᑕᖅᑐᓐ cancer-ᔫᓂᒃ ᐋᓐᓂᐊᓂᒃ 
ᐋᖅᑭᒃᑕᐅᒍᓐᓇᖏᑦᑐᓂᒃ.  
 
ᑖᒃᑯᐊᓕ ᐊᑭᑐᔫᑏᑦ ᐱᓕᕆᐊᕆᓪᓗᒋᑦ ᐅᑭᐅᓂᒃ ᐸᕐᓇᒃᑕᐅᓯᒪᔪᑦ ᑖᒃᑯᐊ ᒐᕙᒪᒃᑰᓪᓗᑕ ᒪᓕᖃᑦᑕᕋᑦᑎᒍᑦ 
ᐱᓕᕆᐊᕐᕆᔭᐅᔪᑦ ᓇᓗᓇᐃᖅᑕᐅᓯᒪᔪᑦ. ᖃᐅᔨᓴᓚᐅᖅᖢᒋᑦ ᐊᔪᓐᓇᕈᑎᒋᔭᖏᓪᓗ ᑖᒃᑯᐊ ᐊᑐᖃᑦᑕᖅᑕᕗᑦ. 
ᐊᑐᐃᓐᓇᕈᐃᖃᑦᑕᕐᒪᑕ ᐱᓕᕆᕝᕕᑎᓐᓄᑦ ᐊᒻᒪ ᐊᑭᑐᔫᑎᓄᑦ ᐃᓕᔭᐅᓪᓗᑎᒃ ᐅᑭᐅᖑᔪᓂ ᐊᒥᓱᓂᒃ ᑭᕙᓪᓕᕐᒧᑦ 
ᓴᖅᑭᑎᑦᑎᓯᒪᒐᑦᑕ ᒫᓐᓇ ᐅᑭᐅᖅ ᐊᕐᕌᓂ ᒪᕐᕈᐃᓪᓗᐊᖅᖢᓂ ᐊᑭᑐᔫᑎᓄᑦ ᐱᓯᒪᔪᖅ.  
 
ᑖᒃᑯᐊ ᐊᑭᑐᔫᑎᓄᑦ ᑮᓇᐅᔭᐃᑦ ᒐᕙᒪᒃᑯᑦ ᑭᕙᓪᓕᕐᒧᑦ ᑐᕌᖅᑐᓂᒃ 11-ᐳᓴᓐ ᑖᒃᑯᐊ ᐱᓕᕆᐊᕐᕆᔭᕗᑦ 
ᑲᔪᓰᓐᓇᖅᑕᕗᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ. ᓱᓕ ᑲᔪᓯᔭᕗᑦ 2003-ᒥᑦ ᑖᒃᑭᐊ ᕿᒥᕐᕈᓪᓗᒋᑦ, 2003-ᒥ  

ᐅᑭᐅᖓᓂ ᑖᒃᑯᐊ ᒪᕐᕉᒃ ᓱᓕ ᐱᓕᕆᐊᕆᒐᑦᑎᒍ ᐊᒻᒪ ᑖᒃᑯᐊ ᒐᕙᒪᒃᑯᓪᓗ ᐋᓐᓂᐊᖅᑕᐃᓕᒪᔪᓕᕆᔨᒃᑯᓪᓗ 
ᐊᒃᑐᐊᔪᑦ ᑖᒃᑯᓄᖓ ᐋᓐᓂᐊᖅᑕᐃᓕᒪᔪᓕᕆᔩᑦ ᓇᐅᔮᓂᒃ ᑕᓗᕐᔪᐊᕐᒥᓗ. ᑖᒃᑯᐊ ᒪᕐᕉᒃ ᓴᖅᑭᓯᒪᒻᒪᑕ 
ᑲᑎᒪᑐᐃᓐᓇᑎᓪᓗᒋᑦ ᐊᕐᕕᐊᓂ. ᐃᓚᒋᔭᐅᖃᑕᐅᓚᐅᖅᓯᒪᔪᑎᑦ ᑕᐃᑲᓂ.  
 
ᑖᒃᑯᐊ ᑲᔪᓯᓇᓱᒃᑎᓪᓗᑕ ᐊᑭᑐᔫᑎᓄᑦ ᐱᓕᕆᐊᕗᑦ ᑖᒃᑯᓄᖓ ᑮᓇᐅᔭᓕᕆᔨᒃᑯᑦ ᑭᕙᓪᓕᒥᐅᓪᓗ ᒥᓂᔅᑕᐅᓪᓗᑎᒃ, 
ᐊᒻᒪ ᑖᒃᑯᐊ ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᑦ ᑕᕝᕘᓇ ᐱᓕᕆᐊᕐᕆᖃᑦᑕᕋᑦᑎᒍ. ᓇᐅᔮᓂ ᐱᓕᕆᐊᖑᔪᑦ ᐅᑭᐅᓄᑦ 
ᑕᓪᓕᒪᓄᑦ ᐃᓕᔭᐅᓯᒪᔪᖅ. ᑖᓐᓇ ᑎᑎᖅᑲᓂᒃ ᓇᓗᓇᐃᖅᓯᒪᔪᖅ ᓴᓇᑐᐃᓐᓇᖏᑕᒃᑲ ᐊᒻᒪ ᑖᒃᑯᐊ ᐊᑐᖃᑦᑕᕋᑦᑎᒍ 
ᐃᓕᖓᓂᕆᔭᕗᑦ ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᔪᓯᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᑦᑎᓚᖓ ᐃᓂᖅᑎᕈᑎᒋᓚᐅᕐᒥᔭᕋ 
ᒫᓐᓇᕈᓘᓚᐅᖅᑐᖅ ᐅᕙᓂ ᒪᓕᒐᓕᐅᕐᕕᐅ ᐃᓗᐊᓂ. ᐃᒃᓯᕙᐅᑕᒃᑯᑦ ᐅᕝᕙᓘᓐᓃᑦ ᐅᖃᖅᑎᒃᑯᑦ ᐊᐱᖅᑯᑎᓯ 
ᑭᐅᔾᔪᑎᓯᓗ ᐊᖅᑯᓵᖅᑎᖃᑦᑕᕐᓗᓯᐅᒃ ᑎᒃᑯᖅᑑᓯᖃᑦᑕᖏᓪᓗᓯᓗ ᑕᕝᕙᓂ ᒪᓕᒐᓕᐅᕐᕕᐅ ᐃᓗᐊᓂ. ᐊᐃᑉᐹᓂ 
ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓂᒃ ᒪᓕᖅᑰᖅᑐᒍᑦ.  
 
ᒥᓂᔅᑕ ᐱᔭᒃᓴᓕᒃ ᐊᐱᖅᑯᑎᒃᑲᓂᒃ ᑭᐅᓐᖏᑦᑎᐊᕐᒪᑦ ᐅᐊᑦᑎᐊᖅ ᐊᐱᖅᑯᑎᒋᖅᑲᐅᔭᒃᑲ ᑭᕙᓪᓕᕐᒥ 
ᐅᑉᐱᕈᓱᒍᓐᓃᕐᒪᑕ ᐱᓕᕆᓂᕆᔭᖓᓂᑦ ᒥᓂᒡᑕᐅᑉ. ᐅᖃᐅᓯᒃᑲᓕ ᓯᕗᓪᓕᕐᒥ ᑭᐅᓐᖏᑕᖏᑦ ᐃᓱᒫᓘᑏᑦ ᐊᒻᒪᓗ 
ᐊᑲᐅᓐᖏᓕᐅᕈᑏᑦ.  
 
ᒥᔅᑕ ᐲᑯ, ᑲᖏᖅᖠᓂᕐᒥᓗ ᐃᓱᒫᓘᑎᒋᔭᕗᑦ ᑖᒃᑯᐊ ᕿᓂᕐᓂᖅ ᓘᑦᑖᓂᒃ, ᐃᓱᐊᖅᓴᐃᔨᓂᒃ ᑕᐃᑲᓂ ᐋᓐᓂᐊᕐᕕᒻᒥ. 
ᐅᑭᐅᓐᓄᒃ ᒪᕐᕉᓐᓄᒃ ᑭᖑᕙᖅᓯᒪᒐᑦᑕ ᑕᐃᓐᓇ ᐋᓐᓂᐊᕐᕕᒃ ᑲᖏᖅᖠᓂᕐᒥ ᒪᑭᑕᓕᖅᑎᓪᓗᒍ ᖃᓄᐃᑦᑐᓂᒃ ᑖᔅᓱᒥᖓ 
ᐱᓕᕆᐊᖃᖅᐸᑦ ᑖᒃᑯᓄᖓ ᑐᕌᖅᑐᓂᒃ?. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᑭᕙᓪᓕᕐᒥᑦ ᐃᓚᒋᔭᐅᔪᓄᑦ 
ᑭᐅᔭᐅᓇᓱᖃᑦᑕᕋᑦᑕ ᑭᕙᓪᓕᕐᒥ ᐃᒃᓯᕚᖃᑦᑕᖅᑎᓪᓗᒋᑦ ᐊᒻᒪᓗ ᑭᐅᔭᐅᔭᕌᖓᑦᑕ ᑖᒃᑯᐊ ᓴᖅᑭᖃᑦᑕᕐᒪᑕ, ᐊᒻᒪ 
ᐊᓚᕋᓚᒃ ᐱᔾᔪᑎᒋᔭᐅᔪᓂᒃ ᑭᕙᓪᓕᕐᒧᑦ ᐱᓕᕆᐊᖃᖅᑎᓪᓗᒍ. 
 
ᑖᒃᑯᐊ ᐊᑲᐅᓐᖏᓕᐅᕈᑏᑦ ᐱᓪᓗᒋᑦ ᑲᖏᖅᖠᓂᕐᒥ ᐃᖅᑲᓇᐃᔭᖅᑏᑦ ᓴᖅᑭᔅᓯᒪᔭᕗᑦ ᐃᓂᒃᓴᐃᑦ ᑖᒃᑯᓄᖓ 
ᐃᖅᑲᓇᐃᔮᒃᓴᐃᑦ. ᑕᐃᒪ ᓴᖅᑭᑎᑦᑎᓂᐊᖅᑐᖓ ᐅᓂᒃᑳᓕᒃ ᓇᔭᓐᖑᐊᓂᒃ ᕿᓂᕐᓂᐅᖃᑦᑕᖅᑐᓂᒃ. 

ᑖᒃᑯᐊ ᒐᕙᒪᒃᑯᑦ ᐱᓇᓱᐊᖅᑕᖏᑦ ᐊᒻᒪᓗ ᐊᒥᒐᓗᐊᖃᑦᑕᕋᑦᑕ ᐋᓐᓂᐊᖅᓯᐅᑎᓂᒃ, ᓇᔭᓐᖑᐊᓂᑦ ᐊᒻᒪᓗ 
ᐃᑲᔪᖅᑐᖅᑕᐅᔪᓐᓇᕈᒪᓪᓗᑕ ᒐᕙᒪᒃᑯᑦ ᑖᒃᑯᐊ ᓴᖅᑭᑎᑦᑎᓯᒪᓪᓚᑦᑖᕐᒪᑕ. 
 
ᑖᒃᑯᐊ ᐃᓱᐊᖅᓴᐃᔩᑦ ᑕᐃᑲᓃᑦᑑᒃ ᐃᓕᖓᔫᒃ ᑲᔪᓯᓂᐊᖅᑑᒃ ᐱᓕᕆᐊᕆᓂᐊᖅᖢᑎᒍᓗ 
ᐋᖅᑭᓱᖅᑕᐅᒐᓱᐊᕐᓂᖏᓐᓂᑦ ᑖᒃᑯᐊ ᓄᓇᕗᒥ ᑕᒪᒃᑯᐊ ᐋᓐᓂᐊᕐᕖᑦ ᐃᓕᖓᑦᑎᐊᖁᓪᓗᒋᑦ ᐊᒻᒪ 
ᐊᑐᐃᓐᓇᐅᑎᑦᑎᔪᖓ ᐃᓂᓪᓚᒍᑕᐅᓂᐊᖅᑐᓂᒃ ᑕᒪᒃᑯᐊ ᐊᒻᒪᓗ ᑲᔪᓯᓂᐊᖅᑐᒍᑦ, ᑲᔪᓯᔪᖅ ᐃᖏᕐᕋᓯᒪᔪᖅ ᑕᒪᓐᓇ 
ᐊᐱᖅᑯᑎᖓᑕ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᓱᓕᔫᔭᕆᐊᖃᖅᑐᖅ ᐱᔭᒃᓴᖏᓐᓂᑦ ᑐᓂᓯᒪᔭᕗᑦ 
ᐱᔭᒃᓴᖏᓐᓂᑦ ᑕᕝᕙᓂ ᒫᓃᑦᑐᑎᒍᑦ ᐱᓕᕆᐊᒃᓴᒥᑦ ᑐᓂᓯᓯᒪᒐᑦᑎᒍ ᐊᒻᒪᓗ ᒥᓂᔅᑕᐅᖃᑕᐅᓪᓗᓂᓗ. 
 
ᒥᓂᔅᑕ ᐃᔨᖅᓯᒪᔭᕆᐊᖃᓐᖏᑦᑐᖅ ᑐᓄᐊᓂ ᒥᓂᔅᑕᐃᑦ ᑐᓄᖏᓐᓂᑦ ᑭᕙᓪᓕᕐᒥᐅᑦ ᑐᓂᖏᓐᓂᑦ. ᑖᒃᑯᐊ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᓄᑦ ᐋᖅᑭᒋᐊᕈᑕᐅᔪᓄᓪᓗ ᐅᖃᖅᑎᑦᑎᔩ, ᓴᖑᑎᓐᖏᒻᒪᒍ ᐃᓱᒪᒐ 
ᒥᓂᔅᑕᐅᔭᕆᐊᖃᕈᓐᓃᖅᑐᖅ.  
 
ᑖᒃᑯᐊ ᐃᓱᒫᓘᑎᒋᔭᕗᑦ ᐱᔾᔪᑎᖃᖅᑐᑦ ᑕᐃᓐᓇ ᑐᔪᕐᒥᕕᐅᖃᑦᑕᖅᑐᖅ ᑭᕙᓪᓕᕐᒥ ᐅᑭᐅᓐᓄᒃ ᒪᕐᕉᓐᓄᒃ 
ᐱᓂᐊᕐᓂᕋᖅᓯᒪᔭᐃᑦ ᖃᓄᐃᓕᐅᖅᓯᒪᓕᖅᐸᓕ ᒫᓐᓇ ᑕᒪᓐᓇ ᐊᑲᐅᓐᖏᓕᐅᕈᒻᒧᑦ ᐱᓕᕆᐊᕆᓪᓗᒍ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᔨᖅᓯᒪᔪᖃᓐᖏᑦᑐᖅ ᒪᓕᒐᓕᐅᖅᑏᑦ 
ᑐᓄᖏᓐᓂ.  
 
ᐃᒪᓐᓇ ᐅᖃᕋᓱᑐᐃᓐᓇᖅᑐᖅ ᐊᓯᖏᑦᑕᐅᖅ ᒪᓕᒐᓕᐅᖅᑏᑦ ᐃᖅᑲᓇᐃᔭᖃᑎᒋᖃᑦᑕᖅᑕᒃᑲ ᐊᓯᖏᑦ ᑭᕙᓪᓕᕐᒥ 
ᒪᓕᒐᓕᐅᖅᑏᑦ, ᑭᕙᓪᓕᕐᒥᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᔭᒃᑲ ᐱᖓᓱᑦ ᒥᓂᔅᑕᐅᔪᓂᑦ ᐃᒃᓯᕚᖃᑕᐅᔪᑦ ᑕᕝᕙᓂ. 
ᑖᒃᑯᐊ ᐊᔾᔨᒌᓐᖏᑦᑐᑦ ᓄᓇᕗᒻᒥ, ᐃᓛᒃ ᓱᓕᔾᔪᑎᖃᖅᑐᖓ ᑕᕝᕙᓂ ᒪᓕᒐᓕᐅᖅᑎᐅᓂᕐᒧᑦ, ᒪᓕᒐᓕᐅᖅᑎᓂᒃ 
ᑐᕌᖁᔭᐅᔪᓂᒃ ᐱᓕᕆᖃᑦᑕᖅᑐᖓ ᐊᒻᒪ ᑖᒃᑯᐊ ᒥᓂᔅᑕᐅᔪᓪᓗ ᐱᖁᔭᖏᓐᓂᑦ. 
 
ᐅᖃᖅᑎᑦᑎᔩ, ᐱᔾᔪᑎᒋᓪᓗᒋᑦ ᓄᑦᑎᖅᑎᕆᓂᕐᒧᑦ ᑕᐃᒃᑯᐊ ᐋᓐᓂᐊᕕᓕᐊᖅᑐᓄᓪᓗ ᑐᔪᕐᒥᕖᑦ ᑲᑎᒪᔨᕋᓛᓂᑦ 
ᐅᖃᓚᐅᕋᒪ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᓴᖅᑭᑦᑎᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᓕᕆᖃᑎᖃᕐᓗᑎᒃ 
ᑐᔪᕐᒥᕕᐅᖃᑦᑕᖅᑐᓄᑦ ᐋᓐᓂᐊᕐᕕᓕᐊᖅᑐᓄᑦ. 
 
ᐃᓛᒃ, ᐊᑯᓂ ᐱᓕᕆᐊᕆᓇᖃᑦᑕᕐᒪᑕ ᑕᒪᒃᑯᐊ ᑐᔪᕐᒥᕕᒃᓴᐅᔪᖅ ᑭᕙᓪᓕᕐᒧᑦ ᐊᒻᒪᓗ ᕿᑎᕐᒥᐅᓄᑦ ᐊᒻᒪ  

ᐋᖅᑭᒃᓱᐃᑎᓪᓗᑕ ᐋᑐᕚᒥ ᓄᑖᒥᒃ ᓴᖅᑭᑎᑦᑎᓂᐊᕋᑦᑕ ᐊᒻᒪᓗ ᑕᒫᓂ. ᑲᔪᓯᔪᒍᑦ ᐋᓐᓂᐊᖅᑕᐃᓕᔪᓕᕆᔩᑦ ᑲᓇᑕᒥ 
ᐃᖅᑲᓇᐃᔭᖃᑎᒋᔭᕗᑦ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᐊᐱᖅᑯᑦ 327 - 2(4): ᓄᓇᕘᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᕐᕕᐅᑉ ᖃᐅᔨᓴᖅᑕᐅᓂᖓ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᕌᖅᑎᑕᕋ ᐊᐱᖅᑯᑎᒐ ᐃᒃᓯᕙᐅᑕᖓᓐᓄᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᑮᓇᐅᔭᓕᕆᔨ ᒥᓂᔅᑕᖓᓐᓄᑦ.  
 
ᑕᐃᒪ ᑭᖑᓪᓕᖅᐹᒥ ᑲᑎᒪᑎᓪᓗᒍ ᐅᓂᒃᑳᓕᐊᑦ ᓄᓇᕗᒻᒥ ᓇᒻᒥᓂᖃᑦᑐᑦ ᑖᒃᑯᐊ ᑎᒥᐅᔪᑦ ᓴᖅᑭᑎᑦᑎᓚᐅᕐᒪᑕ ᒫᑦᓯ 
16, 2006-ᒧᑦ, 2005, 2004 ᐅᑭᐅᖓᓄᑦ. ᑖᒃᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ, 2005, 2006 ᐊᒻᒪ 2007, ᓱᓕ 
ᓴᖅᑭᑎᑕᐅᔭᕆᐊᖃᒻᒪᑕ. ᐃᑉᐸᔅᓴᖅ ᐅᓂᒃᑳᓕᐊᑦ ᑖᒃᑯᐊ ᑕᒻᒪᖅᓯᒪᔪᓂᒃ ᕿᓂᖅᑎᐅᖃᑦᑕᖅᑐᖅ ᓴᖅᑭᑎᑦᑎᓚᐅᕐᒪᑦ 
ᑖᒃᑯᐊ ᐱᒻᒪᕆᐊᓘᔪᓂᒃ ᐊᑲᐅᖏᓕᐅᕈᑕᐅᔪᓂᒃ ᑖᒃᑯᐊ ᑯᐃᓐ ᑭᒡᒐᑐᖅᑕᖏᓐᓂᒃ ᑎᒥᐅᔪᓄᑦ.  
 
ᑕᒪᒃᑯᐊ ᒥᔅᓴᐅᔾᔨᒻᒪᑕ ᑖᒃᑯᐊ ᐊᑐᖅᑐᐊᑎᑦᑎᔨᐅᖃᑦᑕᖅᑐᑦ ᓄᓇᕗᒻᒥ ᐸᕐᓇᔅᓯᒪᔭᕆᐊᖃᑦᑐᑦ ᑖᓐᓇ ᓲᕐᓗ 
ᐅᑦᔨᑐᕈᑕᐅᔭᕆᐊᖃᓚᐅᕐᒪᓐ ᒐᕙᒪᒃᑯᓐᓄᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 
 
ᑐᑐ (ᑐᓵᔨᑎᒍᑦ): ᒥᓂᔅᑕ ᖃᐅᔨᒪᒻᒪᑦ ᑕᒪᒃᑯᐊ ᐊᑲᐅᖏᓕᐅᕈᑎᑕᖃᒻᒪᑕ ᑖᒃᑯᓄᖓ NBCC-ᑯᓐᓄᑦ ᐊᒻᒪᓗ 
ᖃᓄᐃᓕᐅᕆᒋᐊᕐᓂᐊᖅᐸ ᒥᓂᔅᑕᐅᓪᓗᓂ ᑖᒃᑯᓂᖓ ᐊᑲᐅᖏᓕᐅᕈᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓪᓚᒡᕕᕗᑦ ᑕᐃᒃᑯᐊ ᑲᓇᑕᐅᑉ 
ᑭᒡᒐᑐᖅᕕᒋᔭᖏᓐᓂ ᐅᓂᒃᑳᖏᑦ 2001-02-ᒥ, 2004-05-ᒥᓗ ᐅᑭᐅᖓᓂ, 2005-06-ᒥ, ᐊᕐᕌᒍᑕᒫᑦ ᐅᓂᒃᑳᓕᐊᑦ 
ᑐᓂᔾᔪᑕᐅᓚᐅᕐᒪᓐ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᐱᓇᓱᐊᕈᓯᐅᑉ ᓄᓐᖑᐊᓂ ᓴᖅᑭᖅᑲᐅᔪᑦ.  
 
ᐊᒻᒪ ᐃᓕᑦᑎᖅᑲᐅᒐᑦᑕ ᐊᑲᐅᖏᓕᐅᕈᑕᐅᒃᑲᓂᖅᑐᓂᒃ ᑖᒃᑯᐊ ᑯᐊᐳᕇᓴᐅᔪᒧᑦ 2006 ᐊᒻᒪ ᑖᒃᑯᐊ ᕿᓂᖅᑎᐅᔪᑦ 
ᑕᒻᒪᖅᓯᒪᔪᓂᒃ ᑮᓇᐅᔭᓕᕆᔨᒃᑯᑦ ᑖᒃᑯᐊ ᐱᒻᒪᕆᐅᓂᖏᓐᓂᒃ ᑕᒻᒪᕈᑕᐅᓯᒪᔪᓂᒃ ᐱᑦᑎᐊᖏᓐᓂᐅᔪᓂᒃ 2006-ᒥ 
ᑖᒃᑯᐊ ᖃᐅᔨᓴᖅᑕᐅᓂᐅᔪᑦ ᑮᓇᐅᔭᐃᑦ. ᑖᓐᓇ ᖃᓄᐃᓕᐅᖅᐱᑕᓖ ᑕᒪᒃᑯᓂᖓ ᐊᑲᐅᖏᓕᐅᕈᑎᓂᒃ.  
 
ᑕᐃᒪ ᒪᓕᒐᓕᐅᖅᑎ ᑎᓯᕙ 2005-ᒥ, ᑖᓐᓇ ᑐᖏᓕᕋ ᑎᑎᕋᖅᑐᖅ ᐅᑦᔨᖅᑐᐃᖁᔨᓪᓗᓂ. ᑖᒃᑯᐊᓗ ᐱᔭᒃᓴᕗᓪᓗ 
ᐱᑦᔪᑎᒋᓪᓗᒍ ᑕᐃᒃᑯᐊ ᑐᓂᕐᕈᑕᐅᓚᐅᖅᑐᑦ ᔮᓄᐊᓕᒥ ᐊᒻᒪ ᐃᐳᕈ 2006-ᒥᓗ ᑎᑎᖅᑲᖅ ᐱᒃᑲᓐᓂᓚᐅᖅᑐᖅ 
ᑐᖏᓕᕋᓂᒃ ᑕᐃᒃᑯᓄᖓ ᐊᖓᔪᖅᑳᕆᔭᖓᓐᓄᑦ CEO-ᒧᑦ.  
 
ᐅᓂᒃᑳᓕᐊᖅ ᓇᓗᓇᐃᖅᓯᓚᐅᖅᑐᖅ ᐊᑲᐅᖏᓕᐅᕈᑕᐅᔪᖅ ᐱᑦᔪᑎᒋᓪᓗᒍ ᐊᐅᓚᑦᑎᓂᕆᔭᖏᓐᓄᓪᓗ. ᐊᒻᒪ 
November 25, 2006, ᑖᒃᑯᐊ ᖃᐅᔨᓚᐅᕐᒪᑕ ᐸᐃᑉᐹᓂᒃ ᖃᐅᔨᔾᔪᑕᐅᔪᓂᒃ ᐊᒻᒪ ᑎᑎᖅᑐᖅᖢᑎᒍᓪᓗ ᐊᒻᒪ  

ᑖᓐᓇ ᑐᖏᓕᕋ ᑎᑎᕋᓚᐅᖅᑐᖅ ᐊᖓᔪᖅᑳᖓᓐᓄᑦ ᑖᒃᑯᐊ NBCC-ᑯᓐᓄᑦ ᑕᒪᓐᓇ ᐋᖅᑭᒋᐊᖅᑕᐅᖁᓪᓗᒍ 
ᐊᕐᕕᓂᓕᓐᓂ ᐱᓇᓱᐊᕈᓯᓂᒃ ᑖᒃᑯᐊ ᐅᖃᐅᔨᒋᐊᖅᓯᒪᔪᒍᑦ 2006-ᒥ ᑖᒃᑯᐊ ᑕᒻᒪᖅᓯᒪᔪᓂᒃ ᕿᓂᖅᑏᑦ. ᑕᐃᒪ 
ᑕᐃᑲᓐᖓᑦ ᑲᒪᒋᔭᐅᒋᐊᓕᓚᐅᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑖᒃᑯᐊ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᑦ 
ᑲᑎᒪᔨᕋᓛᖑᔪᑦ ᓴᖅᑮᓚᐅᕐᖓᑕ ᑐᓴᕋᔅᓴᐅᔪᒥᒃ ᑕᒻᒪᖅᓯᒪᔪᖅᓯᐅᖅᑏᑦ ᐅᓂᒃᑳᖓᓂᒃ. ᑕᐃᒪᓕ ᒥᓂᔅᑕᐅᔪᖅ 
ᐅᖃᐅᔾᔨᒍᓐᓇᖅᐸ ᒪᓕᒐᓕᐅᖅᕕᒻᒥᒃ ᐱᓕᕆᖃᑎᖃᕐᓂᐊᕐᕋᒪ ᑐᑭᓯᒋᐊᕈᑎᔅᓴᐅᔪᓂᓪᓗ ᓱᓕᔪᓂᒃ ᑲᑎᒪᔨᕋᓛᓄᑦ 
ᒪᓕᓪᓗᑎᒃ ᖃᐃᖁᔨᓯᒪᓂᕆᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᑮᓇᐅᔭᓕᕆᔨᒃᑯᓐᓂ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐃᓚᒋᔭᐅᒍᓐᓇᓛᖅᑐᖅ ᑖᒃᑯᓄᖓ ᑲᑎᒪᓂᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐅᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ ᒥᓂᔅᑕᐅᔪᖅ ᐊᒻᒪᓗ ᐊᓯᖏᓐᓂᒃ ᐱᑕᖃᓛᖅᑐᓴᐅᒻᒥᒻᒪᑦ 
ᐃᖅᑲᓇᐃᔭᖅᑏᓂᓛ ᐊᐱᖅᓱᖅᑕᐅᔪᓐᓇᕋᔭᖅᑐᒥᒃ ᑖᓐᓇ ᑕᒻᒪᖅᓯᒪᔪᖅᓯᐅᖅᑎ ᐅᖃᕈᒪᓚᐅᖏᒪᓪᓘᓐᓂᑦ ᓄᓇᕗᒻᒥ 
ᐱᓕᕆᕙᖃᑦᑐᑦ ᐊᑐᖅᑐᐊᖅᕕᖓᓄᑦ ᑮᓇᐅᔭᐃᑦ ᖃᓄᐃᓕᖓᓂᖏᓐᓄᑦ.  
 
ᐊᐃᑉᐸᕆᕙᓪᓚᐃᓕᕐᖓᒍᑦ ᑖᓐᓇ ᑕᒻᒪᖅᓯᒪᔪᖅᓯᐅᖅᑎᐅᔪᖅ ᑕᐃᒪᐃᓕᐅᖅᑎᓪᓗᒍ ᑭᓯᐊᓂ ᐊᕐᕌᒍᓄᑦ ᐊᒥᓲᔪᓄᑦ 
ᐅᖃᐅᑎᖃᖃᑦᑕᖅᓯᒪᒐᒪ ᐃᓱᒫᓗᒍᑎᒋᔭᓐᓂᒃ 2006-ᒥ ᑲᑎᒪᔨᕋᓛᖑᔪᑦ ᑲᑎᒪᓂᖃᖅᑎᓪᓗᒋᑦ, 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓄᑦ ᐅᖃᐅᓯᖃᓚᐅᖅᓯᒪᖕᒥᔪᖅ ᒐᕙᒪᒃᑯᓪᓗ ᐊᕐᕌᒍᓄᑦ ᐊᒥᓱᓄᑦ ᖃᐅᔨᒪᓕᖅᑐᑦ 
ᐊᑲᐅᓐᖏᓕᐅᕈᑕᐅᔪᓂᒃ ᑎᑎᕋᖃᑦᑕᖅᑐᑎᒃᓗ, ᖃᓄᐃᒻᒪᓄᑯᐊᖅ ᖃᓄᐃᓕᐊᒋᐊᕈᓐᓇᓚᐅᓐᖏᓚᑦ ᓯᕗᓂᐊᒍᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓇᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᓄᐃᓕᐅᕋᓱᐊᖃᑦᑕᖅᓯᒪᔪᒍᑦ ᐊᕐᕌᒎᔪᒥᑦ 
ᐊᓂᒍᖅᑐᒥ.  

ᓯᕗᓪᓕᕐᒥᒃ ᑕᒪᓐᓇ ᖃᐅᔨᓕᓚᐅᕋᑦᑎᒍᑦ ᓄᕙᒻᐸᒥ ᐊᑲᐅᓐᖏᓕᐅᕈᑎᖃᒻᒪᕆᖕᓂᖓᓂᑦ ᑕᐃᒪᓕ 
ᖃᓄᖅᑑᕆᐊᓕᓚᐅᖅᑐᑦ ᑮᓇᐅᔭᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ ᐱᓕᕆᖃᑎᖃᖅᑐᑎᒃ ᑕᒻᒪᖅᓯᒪᔪᖅᓯᐅᖅᑎᓂᒃ 
ᐊᒻᒪᓗ ᓄᓇᕗᒻᒥᑦ ᐱᓕᕆᓂᕐᒧᑦ ᑯᐊᐳᕋᐃᓴᒃᑯᓐᓄᑦ ᑮᓇᐅᔭᐃᑦ ᖃᓄᐃᓕᖓᓂᖏᑦ ᕿᒥᕐᕈᔭᐅᑦᑎᐊᖅᑐᑎᒃ ᐊᒻᒪᓗ 
ᐋᖅᑭᒃᓱᖅᐸᓪᓕᐊᖏᓐᓇᖅᓱᒍ ᐊᕐᕌᒍᑲᓴᒻᒥᒃ ᐱᓕᕆᖃᑎᒋᓯᒪᔭᕗᑦ ᑖᒃᑯᐊ ᑕᒪᒃᑮᒃ. 
 
ᐋᖅᑭᒐᓱᐊᖅᑐᒍ ᑕᒪᒃᑯᐊ ᐊᑲᐅᓐᖏᓕᐅᕈᑕᐅᔪᑦ ᕿᓚᒻᒥᐅᓂᖅᐸᒃᑯᑦ ᐋᖅᑭᒐᓱᒃᑐᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒐᕙᒪᒃᑯᓐᓂᑦ ᑮᓇᐅᔭᖏᓐᓄᑦ ᖃᓄᐃᓕᖓᓂᕐᒧᑦ 2005-2006ᒥ 
ᓴᖅᑭᑕᐅᓯᒪᖏᒻᒪᑕ ᓱᓕ ᒪᓕᒐᓕᐅᕐᕕᖕᒥ. ᑖᓐᓇ ᑕᖅᑮᑦ 8 ᐊᓂᒍᓕᖅᑐᑦ ᐊᕐᕌᒍ ᐃᓱᓕᓚᐅᕋᓗᐊᖅᑎᓪᓗᒍ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ, ᑖᓐᓇ ᑕᒻᒪᖅᓯᒪᔪᖅᓯᐅᖅᑎ ᓂᓪᓕᕈᒪᖏᓐᓂᕆᓚᐅᖅᑕᖓ ᑕᐃᒃᑯᓄᖓ 
ᑯᐊᐳᕋᐃᓴᖑᔪᓄᑦ ᐸᓯᔭᒃᓴᐅᖕᒪᖔᑕ ᑭᖑᕝᕕᖅᑕᐅᓂᖓᓄᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᖏᓐᓄ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ ᒥᔅᑕ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 2005-2006ᒥ ᑖᒃᑯᐊ ᑭᖑᓪᓕᖅᐹᖓᓂᑦ 
ᕿᒥᕐᕈᔭᐅᕙᓪᓕᐊᔪᑦ ᑕᒻᒪᖅᓯᒪᔪᖅᓯᐅᖅᑎᓄᑦ ᑖᒃᑯᐊ ᓴᖅᑭᒍᒫᕐᒥᔭᒃᑲ ᐊᑐᐃᓐᓇᕈᑐᐊᖅᑲᑕ. ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᖃᓗᒃᑑᑦᑎᐊᒧᑦ, 
ᒥᔅᑕ ᐲᑕᓴᓐ. 
 
ᐊᐱᖅᑯᑦ 328 - 2(4): ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᐱᔪᓐᓇᕐᓂᕆᔭᖓᑦ ᐊᐅᓚᑦᑎᓂᕐᒥᒃ 

ᓇᒻᒥᓂᖃᕐᓂᕐᒥᓪᓗ ᑐᓴᕈᑎᓕᕆᔾᔪᑎᒥᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔭᕋ ᖁᓪᓕᒃᑯᓐᓄᑦ ᑕᐃᒪ ᓴᖅᑮᓚᐅᕋᒪ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑕᐃᒃᑯᐊ ᖃᕆᓴᐅᔭᓕᕆᔨᒃᑯᓐᓄᑦ ᑕᐃᒪ ᐅᖃᕈᓐᓇᖏᑦᑐᐊᓘᒋᕗᖓ ᐅᓪᓗᒥ 
ᓇᐃᓈᖅᓯᒪᔪᑦ ᐊᒥᓲᓗᐊᓕᕐᖓᑕ.  
 
>>ᐃᓪᓚᖅᑐᑦ 
 
ᑖᒃᑯᐊ ᒥᓂᔅᑕᐅᓪᓗ ᑭᐅᔾᔪᑎᒋᓚᐅᖅᑕᖏᑦ ᑖᒃᑯᓄᖓ ᒪᓕᒐᓕᐅᖅᑎᐅᖃᑎᒋᔭᑦᑎᓐᓄᓂᓛᒃ. ᓇᓗᓕᑦᑎᐊᕋᒪ ᖃᓄᖅ 
ᓱᒻᒪᑦ ᑖᒃᑯᐊ ᖁᓪᓕᒃᑯᑦ ᐱᓕᕆᕕᐅᔪᓂᑦ ᓄᓇᕗᒻᒥ ᑐᑭᓯᓚᐅᖏᓐᓇᒃᑯᑦ ᐊᐅᔭᐅᓚᐅᖅᑐᖅ ᒫᓐᓇᓗ ᑐᑭᓯᒻᒥᓇᒍ  

ᑖᒃᑯᐊᖃᐃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᓪᓗᑎᒃ ᑕᐃᒪᓕ ᒥᓂᔅᑕᐅᔪᖅ ᓇᓗᓇᐃᖅᓯᖁᕙᕋ ᑖᒃᑯᐊ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑕᒪᒃᓱᒧᖓ ᐅᖃᐅᓯᓕᕆᓂᕐᒧᓗᓐᓃᑦ ᐊᐅᓚᑦᑎᓂᐊᕐᒪᖔᑕ ᐋᖅᑭᒃᓯᒪᓂᕆᔭᖏᓐᓂᑦ 
ᐱᖁᑎᒋᔭᖏᓐᓂᒃᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᐆᒻᒪᖅᑯᑎᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓇᓗᓕᕐᖓᑦ ᐅᒡᒍᐊᕋᓗᐊᖅᑐᖓ ᑭᓯᐊᓂ ᑖᒃᑯᐊ 
ᑯᐊᐳᕋᐃᓴᖑᔪᓂᓛᒃ ᖁᓪᓕᒃᑯ... 
 
>>ᐃᓪᓚᖅᑐᑦ 
 
...ᐱᓕᕆᐊᒃᓴᖃᕐᒥᒻᒪᑕ ᑕᒫᓂ ᓄᓇᕗᓕᒫᒥ ᐱᓗᐊᖅᑐᒥᒃ ᐆᒻᒪᖅᑯᑎᓂᒃ ᓴᖅᑮᓂᕐᒥᒃ ᑖᔅᓱᒧᖓ ᐃᖅᑲᖅᑐᐃᕕᒦᑦᑐᒧᑦ 
ᐃᖅᑲᖅᑐᐃᕕᒦᑎᑕᐅᖕᒪᑦ ᐅᖃᐅᓯᕆᔪᓐᓇᖏᑕᕋ.  
 
ᐊᖏᖃᑎᒌᒃᑎᑦᑎᓇᓱᒃᑑᒐᓗᐊᑦ ᒫᓐᓇ ᐊᒻᒪᓗ ᖃᐅᔨᕚᓪᓕᕈᑕᐅᒃᑲᓐᓂᕋᔭᖅᑐᓂ ᓇᓗᒋᔭᐅᔪᒥᒃ 
ᐅᖃᕈᓐᓇᕋᓗᐊᖅᑐᖓ ᑖᔅᓱᒧᖓ ᒪᓕᒐᓕᐅᖅᑎᒥ ᖁᓪᓕᕐᒥ ᐃᑯᒻᒪᖅᑯᑎᓕᕆᔨᒃᑯᑦ 2001-2002ᒥ 
ᐊᖏᓂᖅᓴᐅᔪᓐᓇᖅᑎᑦᑎᓪᓗᑎᒃ ᐊᐅᓚᐅᑎᐅᔪᑦ ᑕᐃᒃᑯᐊ ᑲᒪᒋᔭᐅᔪᓐᓇᕐᓂᐊᕐᒪᑕ ᐊᐅᓚᐅᑎᐅᔪᑦ 
ᑲᔪᓯᓕᓚᐅᖅᑐᒍᓪᓕ ᑖᒃᑯᓄᖓ ᖃᕋᓴᐅᔭᓕᕆᔨᒃᑯᑦ ᑲᒪᒋᔪᓐᓇᖃᑦᑕᕐᓂᐊᕋᑦᑎᒍᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᓲᕐᓗ 
ᐅᕙᓂ ᐃᖃᓗᖕᓂ ᑖᓐᓇ ᐱᔾᔪᑎᒋᓗᐊᖅᑐᒍᑦ ᐋᖅᑭᒃᓯᔾᔪᑕᐅᓗᐊᓚᐅᖅᓯᒪᔪᖅ. ᖁᔭᓐᓇᒦ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑭᐅᒻᒪᓐ. ᐅᖃᖅᑏ, ᑕᐃᒃᑯᐊ 
ᐃᖅᑲᑦᑐᐃᔨᒃᑯᑦ ᑎᓕᔾᔪᑕᐅᔪᑦ ᓴᖅᑭᖅᑕᐅᓚᐅᖅᓯᒪᒻᒪᑕ ᓱᓕ ᐃᓱᒪᓕᐅᕈᑕᐅᓚᐅᖅᐸᓚᐃᖏᒻᒪᑕ.  
 
ᐅᖃᖅᑏ, ᑐᑭᓯᑦᑎᐊᕐᕋᓗᐊᕐᒪᖔᒃᑯ ᓇᓗᔪᖓ. ᓇᓗᓇᐃᖅᓯᑲᓐᓂᕈᓐᓇᖅᑯᖃᐃ ᑖᒃᑯᐊ ᐱᓕᕆᐊᕐᕆᔭᕆᐊᖃᒻᒪᒑᖏᑦ 
ᖁᓪᓕᒃᑯᑦ ᐆᒪᖅᑯᑎᓕᕆᔨᒃᑯᑦ ᑖᒃᑯᐊ ᐊᔪᓐᖏᓐᓂᖃᑉᐸᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᕈᓐᓇᕐᓗᑎᒃ ᑕᐃᒃᑯᓂᖓ 
ᐱᖁᑎᒋᔭᐅᔪᓂᒃ ᖃᖓᑦᑕᖅᑎᑕᐅᓯᒪᔪᓄᑦ ᐃᒻᒥᓄᑦ ᐊᑐᕐᓂᐊᕐᓗᓂᒋᑦ ᑖᒃᑯᐊᓗ ᑎᒥᖁᑎᒋᔭᐅᔪᑦ, ᑭᒡᒐᑐᖅᑎᐅᔪᑦ 
ᒐᕙᒪᒃᑯᓐᓄᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᖃᐅᒻᒪᖅᑯᑎᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒫᒃ ᑕᕐᕆᓯᒪᓇᓱᓐᖏᑦᑐᖓ 
ᐃᖅᑲᑦᑐᐃᕕᒻᒦᓐᓂᕋᑐᐃᓐᓇᕐᓗᒋᑦ, ᑭᓯᐊᓂᓕ ᐃᖅᑲᑦᑐᐃᔨᐅᔪᖅ ᐅᖃᓚᐅᕐᖓᑦ ᓇᓗᓇᐃᖅᓯᒪᓂᐊᕐᖓᑦ ᐃᒫᒃ 
ᐃᔨᖅᓯᒪᖏᑎᐊᖅᑐᒍ ᐃᖅᑲᑦᑐᐃᕕᒻᒦᓂᖓᓄᑦ ᐱᑦᔪᑎᒋᓪᓗᒍ. ᑭᓯᐊᓂ ᐃᒪᐃᑦᑕᕆᐊᖃᒻᒪᑕ ᒪᕐᕉᒻᒪᑎᒃ ᐊᐃᑉᐸᖓ 
ᐊᖏᖃᑎᒌᑎᑦᑎᒍᑕᐅᒐᓱᐊᖅᑐᖅ ᐊᒻᒪᓗ ᑕᒪᓐᓇ ᐃᖅᑲᑦᑐᐃᕕᒻᒦᑦᑐᓂᒃ.  
 
ᑖᒃᑯᐊ, ᐄ, ᐊᓯᖏᓐᓂᒃ ᕿᒥᕐᕈᒍᓐᓇᕐᒥᔪᑦ. ᑖᒃᑯᐊᓕ ᐆᒪᖅᑯᑎᓕᕆᔨᒃᑯᑦ ᐅᑦᔨᖅᓱᕈᒪᒍᓐᓇᓚᐅᕐᖓᑕ ᑕᒪᒃᑯᓂᖓ 
ᑕᐃᒫ ᖃᖓᑦᑕᖅᑎᑕᐅᓯᒪᔪᒃᑯᑦ ᐋᖅᑭᒃᓯᔭᕆᐊᖃᓕᓚᐅᖅᑐᒍᑦ. ᑖᒃᑯᐊ ᐱᔪᒪᔭᖏᑕ ᓯᓚᑖᒍᑦ. ᖁᓛᓃᓚᐅᕐᒪᑦ.  
 
ᑖᓐᓇᓕ ᐱᑦᔪᑎᒋᓪᓗᒍ ᕿᒥᕐᕈᓕᓚᐅᖅᑯᑦ ᑕᒪᒃᑯᓂᖓ ᐊᓯᖏᓐᓄᑦ ᐱᓕᕆᖃᑕᐅᒍᒪᒐᔭᖅᑐᓂᒃ 
ᑐᓐᖓᓱᒃᑎᑕᐅᑦᑎᐊᖅᑐᑎᒃ ᖁᓪᓕᒃ ᑯᐊᐳᕇᓴᓐᑯᓐᓄᑦ ᐊᑐᕈᓐᓇᓂᐊᕐᒪᑕ ᑖᒃᑯᓂᖓ. ᐱᖁᑎᒋᔭᐅᔪᒥᒃ ᐊᒻᒪᓗ 
ᑐᓴᐅᒪᔪᓕᕆᔨᒃᑯᓐᓂᑦ ᐱᓕᕆᓂᕐᒧᓪᓕ ᐊᑲᐅᖏᓕᐅᕈᑕᐅᔪᑦ ᓴᖅᑭᓕᓚᐅᕐᕆᕗᑦ ᑖᒃᑯᓇᓐᖓᑦ ᒪᕐᕉᓐᓂᒃ ᒫᓐᓇ ᑖᓐᓇ 
ᑲᒪᒋᔭᐅᔪᖅ ᐃᖅᑲᑦᑐᐃᔨᒃᑯᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᕋᓴᐅᔭᓕᕆᔨᒃᑯᑦ 3,000-ᓂᖅᑲᐃ 
ᖃᕋᓴᐅᔭᒃᑯᑦ or ᐊᑐᖅᐸᑦᑐᓂᒃ ᐱᔨᑦᑎᕐᖓᑕ. ᑖᓐᓇ ᐊᑦᑕᓇᖅᓯᕈᔪᒻᒪᕆᑲᐃᓐᓇᓚᐅᕐᕋᓗᐊᕐᖓᓐ 
ᑐᓴᖅᓴᐅᖃᑦᑕᕐᓂᐊᕐᕋᓗᐊᕐᒪᖔᑕ ᐱᐅᓯᕚᓪᓕᕈᑎᔅᓴᐅᒐᔭᓐᖑᐊᖅᑐᓂᒃ. ᖃᐅᔨᒪᖏᑦᑐᒍᑦ ᐅᓪᓗᒥᒧᑦ ᖃᓄᐃᒻᒪᖔᖅ. 
ᓇᓗᓇᐃᖅᓯᕕᐅᓯᒪᖏᓇᑦᑕ ᑕᐃᒃᑯᓇᓐᖓᑦ Broadband-ᑯᓐᓂᑦ.  
 
ᐱᓕᕆᑦᑎᐊᖅᑐᐊᓘᓪᓗᑎᒃ ᑖᒃᑯᐊ ᖁᓪᓕᕐᒥᒃ ᐆᒪᖅᑯᑎᓕᕆᔨᒃᑯᑦ ᐆᒪᖅᑯᑎᖃᑦᑎᑦᑎᔨᐅᓪᓗᑎᒃ. ᓱᒻᒪᑦ 
ᐊᑲᐅᖏᓕᐅᕈᑎᖃᓚᐅᖅᑲᑦ. ᒥᓂᔅᑕᐅᔪᑦ ᐅᖃᕈᓐᓇᖅᑲ ᒪᓕᒐᓕᐅᖅᕕᒻᒧᑦ ᑕᐃᒃᑯᐊ ᐆᒪᖅᑯᑎᓕᕆᔨᒃᑯᑦ 
ᐊᑭᑦᑐᕋᐅᑎᖃᖁᔨᓐᖏᓪᓗᒋᑦ ᑕᐃᒃᑯᓄᖓ ᖃᕋᓴᐅᔭᒃᑯᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑲᒪᕙᑦᑐᓂᒃ ᑕᒫᓂ ᓄᓇᕗᒻᒥ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐆᒪᖅᑯᑎᓕᕆᔨᒃᑯᓐᓂᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᓇᓗᓕᕐᖓᓄᓇ ᒪᓕᒐᓕᐅᖅᑎᐅᔪᖅ. 
ᐃᖅᑲᑦᑐᐃᔨᒃᑰᑎᑦᑎᓂᐅᔪᖅ ᐊᒻᒪᓗ ᓯᕗᓂᐊᒍᑦ ᑐᓴᖅᑎᑎᔾᔪᑕᐅᓚᐅᖅᑐᖅ ᐅᖃᓚᐅᖅᓯᒪᔪᖅ ᓇᓗᓇᐃᖅᓯᒪᒻᒪᑕ 
ᑭᓱᓂᒃ ᐊᑲᐅᖏᓕᐅᕈᑎᖃᒻᒪᖔᖅ. ᑖᓐᓇᓕ ᐅᖃᐅᓯᕆᔪᒪᖏᑕᕋ ᐅᖃᕝᕕᒋᔪᓐᓇᖅᑕᕋᓗᐊᕐᕋ ᐆᒪᖅᑯᑎᓕᕆᔨᒃᑯᑦ 
ᐱᕕᖃᒃᑲᓐᓂᕈᓐᓇᓚᐅᕐᖓᑕ ᑖᒃᓱᒧᖓ ᖃᖓᑦᑕᖅᑎᑕᐅᓯᒪᔪᒃᑯᑦ ᕿᒥᕐᕈᓚᐅᕐᖓᑕ ᐃᑲᔪᕈᓐᓇᓂᐊᕐᒪᒑᑕ ᕿᓂᒃᑯᑦ 
ᐱᓕᓚᐅᕐᖓᑕ ᐱᔨᑦᑎᓂᐊᕐᓗᑎᒃ ᓄᓇᕗᒻᒥ.  
 
ᑕᐃᒃᑯᐊᓗ ᐊᑐᖅᐸᑦᑐᑦ ᐊᑐᖃᑦᑕᕈᓐᓇᓂᐊᕐᓗᑎᒃ ᑕᕝᕗᖓ ᖃᕋᓴᐅᔭᒃᑰᕈᑎᒥᒃ. ᑕᐃᒃᑯᐊ ᐱᓯᒪᓕᑐᐊᕈᒃᑭᓐ ᑖᒃᑯᐊ 
ᑐᓴᐅᒪᑎᑦᑎᔾᔪᑕᐅᔪᑦ ᖃᕋᓴᐅᔭᒃᑯᑦ ᐆᒪᖅᑯᑎᓕᕆᔨᒃᑯᑦ ᐱᖁᑎᒋᔭᖓᓄᑦ ᑕᒫᓂ ᓄᓇᕗᒻᒥ. ᑕᐃᒪᓕ ᓄᓇᕗᒻᒥᐅᑦ 
ᓇᓗᓇᐃᖅᓯᕕᒋᔪᒪᔭᒃᑲ ᖃᓄᐃᓕᐅᖅᐸᓪᓕᐊᔫᒐᓗᐊᖅ ᑭᓯᐊᓂ ᐃᖅᑲᑦᑐᐃᔨᓃᓐᓂᖓᓄᑦ ᐊᒻᒪᓗ Broadband-ᑯᑦ 
ᕿᓂᒃᑯᑦ ᓯᕗᕋᔭᕆᐊᖃᖏᒻᒪᕆᑦᑐᑦ ᖃᓄᕈᔪᒃ. ᑕᐃᒃᑯᐊ ᓇᑲᑕᐅᔾᔮᖏᑦᑎᐊᕐᖓᑕ ᐆᒪᖅᑯᑎᓕᕆᔨᒃᑯᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᖅᑲᖅᑐᐃᕕᒻᒦᓐᓂᕋᐃᕋᑖᕐᖓᑦ 
ᐅᖃᐅᓯᕆᔭᕆᐊᖃᖅᑑᔮᓐᖏᒃᑲᓗᐊᖅᑎᓪᓗᒍ, ᐃᖅᑲᖅᑐᐃᔨᐅᔪᖅ ᐅᖃᓚᐅᕐᖓᑦ ᐃᒫᒃ ᐊᒃᓱᕈᕈᑕᐅᓕᖅᓯᒪᒻᒪᑦ 
ᐅᓪᓗᓂᒃ 30-ᓂᒃ ᓴᖅᑮᓚᐅᖅᑎᓪᓗᒋᑦ. ᐃᖅᑲᖅᑐᐃᔨᐅᔪᖅ ᐅᖃᓚᐅᕐᖓᑦ ᐆᒻᒪᖅᑯᑎ, ᖁᓪᓕᒃᑯᑦ ᐊᑭᓖᖁᔨᓪᓗᑎᓪᓗ 
ᐊᑭᓕᖅᑕᐅᔭᕆᐊᓕᓐᓂᒃ ᐃᖅᑲᖅᑐᐃᕕᒃᑰᑎᑦᑎᔾᔪᑎᖏᓐᓂᑦ ᑖᒃᑯᐊ.  
 
ᐊᐱᕆᔪᒪᔭᕋᓕ ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᐸ ᒪᓕᒐᓕᐅᕐᕕᒻᒥ ᐆᒻᒪᖅᑯᑎᓕᒃᑯᑦ ᖃᓄᖅ ᑐᑭᖃᖅᑎᑦᑎᒻᒪᖔᖅ 
ᐊᒻᒪᓗ ᑕᐃᒃᑯᓂᖓ ᐊᑭᖏᓐᓂᑦ ᐊᑭᓖᒋᐊᖃᖅᑎᑕᐅᓪᓗᐅᖅᑐᑎᒃ ᖃᕋᓴᐅᔭᒃᑯᑦ ᖃᖓᑦᑕᖅᑎᑕᐅᓯᒪᔪᒃᑯᑦ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐆᒻᒪᖅᑯᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᖅᑲᖅᑐᐃᔨᒃᑰᕐᖓᑦ ᒫᓐᓇᐅᔪᖅ 
ᐅᖃᐅᓯᕆᔪᓐᓇᓐᖏᑕᕋ ᖃᓄᐃᓕᐅᕈᓐᓇᕐᒪᖔᖅ ᐃᖅᑲᖅᑐᐃᔨ, ᖃᓄᐃᓕᐅᕐᒪᖔᖅ. ᑖᒃᑯᐊᓕ ᐊᑭᖏᑦ 
ᑎᓕᔾᔪᑕᐅᑲᐃᓐᓇᓚᐅᖅᑐᑦ. ᓱᓕ ᑖᓐᓇ ᐃᖅᑲᖅᑐᐃᔨᒃᑯᓃᒻᒪ ᐅᖃᕈᓐᓇᖏᑦᑐᖓ ᖃᓄᖅ ᐊᑭᖃᕐᓂᐊᕐᒪᖔᖅ 
ᐋᖅᑭᑦᑕᐅᓯᒪᓐᖏᒪᑦ ᓱᓕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 

ᐊᐱᖅᑯᑦ 329 - 2(4): ᓇᓗᓇᐃᖅᓯᒋᐊᒃᑲᓐᓂᕈᑎᑦ ᑮᓇᐅᔭᓕᕆᔨᖅᔪᐊᑉ ᑎᓕᓯᓂᖓᓂᑦ ᐸᓖᓯᒃᑯᓐᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑭᑕᐅᓴᕋᐃᓐᓂᐊᖅᑐᒋᖅᑲᐅᓐᖏᒃᑲᓗᐊᕋᒪ. ᐊᐱᕆᔪᒪᔪᖓ ᒥᓂᔅᑕᒧᑦ 
ᐱᕙᓪᓕᐊᔪᓕᕆᔨᒃᑯᓐᓄᓪᓗ ᐃᖏᕐᕋᔪᓕᕆᔨᒃᑯᓐᓄᓪᓗ ᐅᖃᐅᓯᕆᖅᑲᐅᔭᖏᓐᓄᑦ ᒥᓂᔅᑕᐃᑦ ᐅᖃᐅᓯᖏᓐᓂ, ᑕᐃᒪ 
ᐅᖃᐅᓯᕆᖅᑲᐅᔭᖓ, ᑖᒃᑯᐊ ᐅᖃᐅᓯᕆᖅᑲᐅᔭᖏᓪᓗ ᓴᖅᑭᓯᒪᓕᖅᑐᑦ ᐅᖃᖅᓯᒪᓪᓗᓂ ᐅᖃᖅᑲᐅᔭᖓᓂ ᑕᐃᓐᓇ 
ᑮᓇᐅᔭᓕᕆᔨᐅᔪᖅ ᓄᓇᕗᒻᒥ ᑐᓂᓯᓯᒪᒻᒪᑦ ᐸᓖᓯᒃᑯᓐᓄᑦ ᖃᐅᔨᓴᖅᑕᐅᔪᓐᓇᖁᓪᓗᒋᑦ ᑖᒃᑯᐊ ᐸᐃᑉᐹᕆᔭᖏᑦ. 
 
ᓇᓗᓇᐃᖅᓯᒍᓐᓇᖅᑳ ᓱᒻᒪᑦ ᑕᐃᒪᐃᑦᑕᕆᐊᖃᖅᑐᒋᓕᓚᐅᕐᒪᖔᕐᒥᒃ ᐊᒻᒪ ᓱᒻᒪᑦ ᐸᓖᓯᒃᑯᓐᓅᖅᑕᐅᖁᒻᒪᖔᒋᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᔨᒃᑯᓐᓂᑦ, ᐃᖏᕐᕋᔪᓕᕆᔨᒃᑯᓐᓄᑦ, ᑮᓇᐅᔭᓕᕆᓂᕐᒧᓪᓗ 
ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 
ᓇᓗᓇᐃᖅᓯᓚᐅᕐᒪᑕ ᒪᓕᑦᑕᐅᔭᕆᐊᖃᖅᑐᑦ ᐊᒥᓱᑦ ᓯᖁᒥᑕᐅᓚᐅᕐᖓᑕ ᑕᕝᕙᓂ ᐃᓗᐊᓂ. ᑕᐃᒪᓕ 
ᓯᓚᐃᕐᕆᔭᐃᔪᓂᓪᓘᓐᓃᑦ ᐱᑕᖃᓚᐅᓐᖏᒃᑲᓗᐊᕐᒪᖔᖅ ᖃᐅᔨᑦᑎᐊᕈᒪᑐᐃᓐᓇᖅᑐᖓ ᑕᕝᕗᖓ ᒐᕙᒪᒃᑯᓐᓄᑦ 
ᑕᖅᑲᒃᑯᓄᖓᓗ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᐅᖃᖅᓯᒪᒻᒥᒻᒪᑦ ᑕᕝᕙᓂ ᑖᒃᑯᐊ ᐊᑦᑐᖅᑕᐅᔾᔮᓐᖏᒻᒪᑕᒎᖅ 
ᐃᑲᔪᖅᑕᐅᔭᕆᐊᖃᖅᐸᑦᑐᑦ ᖃᓄᐃᓕᐅᕐᓂᕆᔭᖏᓐᓂᑦ ᑖᒃᑯᐊ. ᑕᐃᒪᓕ ᐅᖃᖅᑏ, ᓇᓗᓇᓐᖏᑦᑐᖅ 
ᐃᔨᕋᖅᑑᐅᓐᖏᑦᑐᕐᖏᓛᒃ ᑭᕙᓪᓕᕐᒥᑦ ᐱᓕᕆᓂᕐᒧᑦ ᑯᐊᐳᕋᐃᓴᓐᖑᔪᑦ ᑖᒃᑯᐊ ᐅᐃᒍᓕᐅᑎᓯᒪᒻᒪᑕ ᓄᓇᕗᒻᒥ 
ᐱᓕᕆᓂᕐᒧᑦ ᐊᑐᖅᑐᐊᕐᕕᒻᒧᑦ ᑕᐃᒪᓕ ᓇᓗᓇᕈᓐᓃᖅᑑᒐᓗᐊᖅ ᑕᐃᒫᖃᐃ ᐊᑲᐅᓗᐊᕋᔭᕐᓂᖏᒻᒥᔫᒐᓗᐊᖅ. 
 
ᐊᒻᒪᓗ ᐅᖃᖅᑏ, ᖃᐅᔨᒪᓪᓗᖓ ᐊᑕᐅᓯᕐᒥᑦ ᐱᑕᖃᖅᑐᓂ ᐊᔅᓱᒻᒪᕆᐊᓗᒃ ᐱᓕᕆᑦᑎᐊᖅᑐᑎᒃ 
ᐊᐅᓚᓂᖃᑦᑎᐊᖅᑐᑦ, ᒥᔅᑕ ᐲᑯ, ᐹᑉ ᓛᖕ, ᕿᑭᖅᑖᓗᒻᒥ ᐱᓕᕆᕕᓐᓄᑦ ᐊᑐᖅᑐᐊᕐᓂᕐᒧᑦ. ᕿᒥᕐᕈᕙᓪᓕᐊᒻᒪᑕ 
ᐊᐅᓚᓂᖃᖅᑐᖃᖅᑎᓪᓗᒍ ᑕᐃᒪᓕᖃᐃ ᐃᒫᒃ ᓯᕕᑭᑦᑐᒧᓪᓘᓐᓃᑦ ᐋᖅᑮᓇᓱᓐᓂᖏᓐᓂ ᕿᒥᕐᕈᖃᑎᒌᒃᑯᔅᓯᖃᐃ 
ᖃᓄᕐᓕ ᑖᒃᑯᐊ ᑲᔪᓯᑦᑎᐊᕐᓂᖃᕐᒪᖔᑕ, ᑲᔪᓯᑦᑎᐊᕈᑎᒋᔭᖏᖅᑲᐃ ᑐᒃᓯᕌᕆᒍᔅᓯᐅᒃ ᐃᑲᔪᖅᑕᐅᒍᒪᓗᓯ ᑕᐃᒫᒃ 
ᐋᖅᑭᔅᓯᒪᑲᐃᓐᓇᕈᓐᓇᕋᔭᖅᑐᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᒧᐊᑉᐸᓪᓕᐊᑎᓪᓗᑕ ᑕᒪᒃᑯᐊ 
ᐋᖅᑭᒃᓱᖅᑕᐅᕙᓪᓕᐊᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᔾᔪᑎᓕᕆᔨᒃᑯᓐᓄᑦ. ᕿᒥᕐᕈᓇᑉᐸᓪᓕᐊᒥᔭᕗᑦ 
ᑕᐃᒃᑯᐊ NBCC-ᑯᑦ ᐊᒻᒪᓗ ᓄᓇᕘᒻᒥ Business-ᓕᕆᓂᕐᒧᑦ ᑯᐊᐳᕋᐃᓴᓐ.  
 
ᒫᓐᓇ ᓇᓖᕌᕈᑎᓂᒃ ᕿᒥᕐᕈᓇᑉᐸᓪᓕᐊᔪᒍᑦ. ᑕᐃᒃᑯᐊᓗ ᑐᑭᓯᒍᑦᑎᒃᑯᑦ ᖃᓄᐃᓕᖓᓂᐊᕐᒪᖔᖅ ᖃᐅᔨᓂᐊᖅᐳᒍᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᓪᓗᒥ ᐊᒃᓱᕈᖅᑐᕈᓘᔭᐅᒐᑦᑕ, ᐅᖃᖅᑏ, ᑖᓐᓇ ᒥᓂᔅᑕ 
ᐅᖃᖅᑲᐅᒻᒪᓐ, ᑖᓐᓇᒎᖅ ᕿᒥᕐᕈᓇᒃᑕᐅᒻᒪᑦ ᒫᓐᓇ ᐊᒻᒪᓗ ᐅᖃᖅᑲᐅᒋᓪᓗᓂ ᑲᑎᑎᑕᐅᓂᐊᖅᕙᓗᒃᖢᑎᒃ ᓄᓇᕘᒻᒥ 
Business Development-ᑯᑦ ᐊᒻᒪᓗ ᓄᓇᕘᒻᒥ ᐱᕙᓪᓕᐊᔪᓕᕆᔨᒃᑯᑦ ᑎᒥᓐᖑᖅᑎᑕᐅᓯᒪᓂᖏᑦ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ, ᑖᓐᓇ ᑲᑎᑎᑦᑎᔪᒪᓂᖅ ᓇᑭᓐᖔᕐᒪᖔᓐ. ᐃᖅᑲᓇᐃᔮᖏᑦ 
ᐊᑦᔨᒌᖏᑦᑑᑎᓪᓗᒋᑦ. ᑕᐃᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᖑᖅᑎᑕᐅᓯᒪᔪᑦ ᐋᖅᑭᒃᓱᐃᕙᓪᓕᐊᒻᒪᑕ 
ᐃᖅᑲᓇᐃᔮᒃᓴᓂᒃ ᓴᖅᑭᑦᑎᕙᓪᓕᐊᓪᓗᑎᒃ ᓄᓇᓕᓐᓂ. ᓇᒻᒥᓂᖅ business-ᒋᔭᐅᔪᓄᑦ ᒪᑭᑎᑕᐅᔪᓐᓇᖏᑦᑕᕌᖓᑕ. 
ᑕᐃᒃᑯᐊ ᓄᓇᕘᒻᒥ business-ᓕᕆᓂᕐᒧᑦ ᐊᑐᖅᑐᐊᖅᑏᑦ ᐊᑐᖅᑐᐊᑎᑦᑎᖃᑦᑕᖅᐳᓐ ᓇᒻᒥᓂᕆᔭᐅᔪᓂᒃ 
ᒪᑭᑉᐹᓪᓕᕈᓐᓇᓂᐊᕐᒪᑕ.  
 
ᖃᓄᑭᐊᖅ ᑕᐃᒪ ᐊᑕᐅᓯᓐᖑᖅᑎᑕᐅᔪᒪᓕᕐᓂᖅᐸᑦ ᑖᒃᑯᐊ ᒪᕐᕉᒃ ᐃᓪᓗᒌᖏᑦᑐᓂᒃ, ᐃᓛᒃ ᐊᑦᔨᒌᖏᑦᑐᓂᒃ 
ᐃᖅᑲᓇᐃᔮᖃᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑏ, ᒪᒥᐊᓇᖅ. ᑕᐃᒪᓐᓇ 
ᐊᑕᐅᓯᓐᖑᖅᑎᑕᐅᓯᒪᖃᑦᑕᖅᓯᒪᔪᑦ, ᐃᓛᒃ ᐊᑕᐅᓯᓐᖑᖅᑎᑕᐅᓚᐅᖅᓯᒪᔪᖅ ᓄᓇᑦᓯᐊᕐᒥ. ᐊᒻᒪᓗ 
ᐃᖏᕐᕋᑎᐊᖅᑐᖅᔪᐊᕐᒪᕆᐊᓘᓪᓗᑎᒃ ᑕᐅᕙᓂ. ᑕᐃᒪᐃᑦᑑᓂᖓᓄᑦ ᑕᒪᓐᓇ ᐃᓱᒪᔅᓴᖅᓯᐅᕈᑎᒋᓯᒪᔭᕗᑦ ᐃᒻᒪᖄᓗ 
ᐊᑕᐅᓯᓐᖑᖅᑎᑕᐅᔪᓐᓇᖅᖢᑎᒃ ᐃᖏᕐᕋᑦᑎᐊᓚᐅᕐᓂᖓ ᓄᓇᑦᓯᐊᕐᒥ ᐱᑦᔪᑎᒋᓪᓗᒍ.  
 
ᑖᓐᓇ ᐊᐅᓚᑦᔭᐃᔾᔪᑎ ᐸᕐᓇᐅᑎᖏᓐᓃᖃᑕᐅᓚᐅᖅᑐᓐ ᑕᒻᒪᖅᓯᒪᔪᖅᓯᐅᑎᐅᓪᓗ 
ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᕐᓂᕋᓚᐅᖅᖢᓂᐅᒃ. ᑕᒪᒃᑯᐊ ᓇᓖᕌᕈᑏᑦ ᐊᒥᓱᕈᓘᔭᐃᑦ ᐊᑐᕈᓐᓇᖅᑕᕗᑦ ᖃᓄᖅ ᑖᒃᑯᐊ 
ᓴᓐᖏᑦᑎᑉᐹᓪᓕᖅᑎᑐᓐᓇᓂᐊᕐᒪᖔᑦᑎᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐅᒫᑐᐃᓐᓇᖅ ᑖᓐᓇ ᒥᓂᔅᑕᕆᐅᔭᔪᖅ ᐃᒻᒪᑲᓐᓂᖅ, ᐃᓛ 
ᐅᐊᑦᑎᐊᕉᓕᖅᑐᖅ ᖃᐅᔨᓚᐅᖅᓯᒪᒻᒪᑕ ᖃᓄᑎᒋ ᑖᓐᓇ ᒪᓗᓐᓇᖅᑎᒋᒻᒪᖔᑦ ᐊᒻᒪᓗ ᑭᓯᐊᓂ ᐅᓪᓗᒥᒧᑦ ᑎᑭᑦᖢᒍ  

ᐊᑐᖅᑐᐊᑎᑦᑎᖃᑦᑕᑐᑦ ᓱᓕ ᐊᑐᖅᑐᐊᑎᑦᑎᖃᑦᑕᕐᓂᖓᓐ ᓄᖅᑲᑦᑎᑕᐅᓯᒪᑲᐃᓐᓇᓕᖅᑐᖅ ᐊᒻᒪᓗ 
ᓄᖅᑲᖅᓯᒪᓕᖅᖢᑎᒃ ᑕᐃᒃᑯᐊ ᒪᐅᓇᑐᐃᓐᓇᖅ ᖃᑎᒪᔨᖏᑦ.  
 
ᐊᕐᕌᒎᑉ ᐅᖓᑖᓄᑦ ᖃᐅᔨᒪᔭᑐᖄᓘᓕᖅᑐᖑᓇ ᐊᑲᐅᖏᓕᐅᕈᑖ. ᓱᒻᒪᒃᑭᐊᖅᑕᐃᒪ ᐅᓪᓗᒥ ᖃᓄᐃᓕᒋᐊᕈᑎᔅᓴᓂᒃ 
ᐊᑐᓕᖅᑎᑦᑎᓂᖅᐸᑦ ᐊᒻᒪᓘᓐᓃᑦ ᐊᓯᔾᔨᕆᐊᕈᑎᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑎᕗᑦ ᒐᕙᒪᐅᑉ 
ᐃᓗᐊᓂ ᐊᑐᓕᖅᑎᑦᑎᕙᓪᓕᐊᓕᓚᐅᖅᓯᒪᔪᑦ ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᓂᒃ ᐊᕐᕌᓂ.  
 
ᐅᓄᖅᑐᓂᒃ ᐱᔭᕇᖅᓯᓯᒪᓕᖅᑐᒍᑦ ᑎᓯᕙᒥᓂᒃ ᒪᑯᐊ ᐊᐅᓚᑦᔪᑎᑦᑕ ᒪᓕᒐᖏᑦᑕ ᐅᖃᓕᒫᒐᓐᖑᖅᑎᑕᐅᓂᖏᑦ, 
ᑕᐃᒪᐃᑦᑐᓂᒃ ᐅᓄᖅᑐᖅᔪᐊᕐᒪᕆᐊᓗᓐᓂᒃ ᐱᓕᕆᐊᖃᖅᓯᒪᓕᖅᑐᒍᑦ December-ᖑᓚᐅᖅᑐᓂ. ᐊᒻᒪᓗ 
ᐊᐅᓚᑦᔭᐃᒃᑯᑏᑦ ᒪᓕᓚᐅᖅᖢᒋᑦ ᑭᓱᓐ ᑭᖑᓪᓕᖅᐹᖅᓯᐅᑏᑦ ᑕᑯᓚᐅᖅᖢᑎᒃᑯ ᑭᓯᐊᓂ ᐃᓱᒪᓕᐅᕈᒪᓕᓚᐅᕐᕋᑦᑕ.  
 
ᑕᒪᓐᓇ ᐊᑯᓐᓂᖓ ᐊᑐᖅᑎᓪᓗᒍ ᐱᓕᕆᐊᕆᕈᓘᔭᖅᓯᒪᔭᕗᑦ. ᐊᑲᐅᖏᓕᐅᕈᑎᒋᔭᕗᑦ ᑕᒪᒃᑯᐊ 
ᐋᖅᑭᒋᐊᕈᓐᓇᓂᐊᕐᒪᑕ. ᑕᒻᒪᖅᓯᒪᔪᖅᓯᐅᑎᓗ ᐱᓕᕆᐊᕐᕆᖃᑦᑕᓚᐅᖅᑕᖏᑦ ᐊᒻᒪᓗ ᓇᒻᒥᓂᖅ ᑮᓇᐅᔭᓕᕆᔨᒃᑯᑦ 
ᐱᓕᕆᐊᕐᕆᖃᑦᑕᖅᓯᒪᔭᖏᑦ ᒪᓕᒃᖢᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 
ᐊᕐᕚᓪᓗᒃ. 
 
ᐊᐱᖅᑯᑦ 330 - 2(4): ᐋᓐᓂᐊᕕᓕᐊᕈᔾᔭᐅᓯᒪᔪᖅ ᐊᖏᕐᕋᒍᓐᓇᐃᓕᐅᖅᑲᓯᒪᔪᖅ (ᐊᕐᕌᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᒥᓂᔅᑕᖓᓐᓄᑦ 
ᐊᐱᕆᔪᒪᔪᖓ.  
 
ᖃᐅᔨᑎᖅᑳᕐᓗᒍᖃᐃ ᐃᒃᐸᒃᓴᕐᖔᓯᑦ ᖃᐃᔪᖃᑦᑎᐊᒻᒪᕆᓕᓚᐅᕐᒥᒻᒪᑕ ᑕᕝᕗᖓ ᒪᓕᒐᓕᐅᕐᕕᒻᒧᑦ ᑎᑎᕋᕐᕕᓐᓄᑦ, 
ᕿᒪᒃᑕᖅ ᐃᓛᒃ ᐊᖏᕐᕋᕈᓐᓇᐃᓕᐅᖅᑲᔪᒥᒃ. ᑖᓐᓇ ᐅᖃᐅᑎᓪᓗᒍ ᑎᑎᖅᑲᒥᒃ ᖃᐃᑦᑎᔭᐅᒻᒪᑦ ᑐᓂᓂᐊᕋᒃᑯ 
ᖃᐅᔨᒪᓂᐊᕐᒪᑦ ᐅᖃᓪᓚᑐᐃᓐᓇᕌᖓᒪ ᐅᒃᐱᕆᖃᑦᑕᖅᑰᖏᒻᒪᖓ ᖃᐅᔩᓐᓇᕈᒪᖃᑦᑕᕐᒪᑦ ᑭᓇᒃᑯᑦ ᐊᑎᕆᒻᒪᖔᒍ.  
 
ᑎᑎᕋᕐᒪᑦ ᒥᓂᔅᑕᐅᑉ ᐊᒡᓚᒡᕕᖓᓄᐊᕈᒃᑯ ᐊᐱᕆᔪᒪᔪᖓ, ᑖᓐᓇ ᐋᖅᑭᓚᐅᕐᐸᐅᒃ ᐊᖏᕐᕌᖅᐹ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᑐᓐᓂᖅᑯᑕᐅᓯᒪᓕᖅᑐᖅ ᐱᓕᕆᕕᑦᑎᓐᓄᑦ 
ᐊᒻᒪᓗ, ᖃᕆᓴᐅᔭᒃᑯᑦ ᑎᑎᕋᕐᕕᒋᓂᐊᕐᖢᒍ ᖃᓄᐃᑕᐅᓚᐅᕐᒪᖔᑦ ᑕᐃᓐᓇ ᕿᒪᒃᑕᐅᓚᐅᖅᑐᖅ. ᐊᒻᒪᓗ 
ᑐᑭᓯᓯᒪᓂᒃᑯᑦ ᑖᓐᓇᒎᖅ ᐊᖅᑭᒃᓯᒪᓕᖅᑐᖅ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑰᕈᓐᓃᖅᑐ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᐃᒻᒪᖄ ᑎᑎᕋᕈᓂ ᐅᕙᓐᓄᑦ ᐃᓚᒋᔭᐅᑎᑦᑐᓐᓇᕐᓂᐊᕐᐸᐅ. ᖃᑦᓯᓂᒃ ᐅᓪᓗᓂᒃ 
ᐊᐅᓪᓚᕐᓂᖏᑦᑐᕕᓂᐅᑉᐸᑦ ᖃᐅᔨᓴᖅᑕᐅᓂᐊᕐᒪᒡᒎᖅ ᐊᒻᒪᓗ ᖃᑦᓯᑐᕐᐸ ᐅᓪᓗᒥᒧᑦ ᑎᑭᒃᖢᒍ ᑖᓐᓇ. 
ᖃᐅᔨᔪᒪᓂᐊᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ ᒥᔅᑕ ᐊᕐᕚᕐᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᑦ ᐱᓕᕆᐊᓕᒃ ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᕕᐊᓱᑐᐃᓐᓇᑦᑎᐊᖅᑐᖓ ᑕᐃᒪᐃᑦᑐᓂᒃ. 
ᑕᐃᒪᐃᑦᑐᓂᒃ ᑐᑭᓯᔪᒪᒍᕕᑦ ᑖᒃᑯᐊ ᒪᓕᒐᓕᐅᕐᕕᐅ ᐃᓗᐊᓂᐅᙱᑦᑐᖅ ᐅᖃᐅᓯᕆᓗᒋᑦ ᐱᐅᓂᕐᓴᐅᖅᑰᕐᓂᐊᕐᒪᑦ. 
ᑭᓯᐊᓂ ᐊᑕᐅᓯᐅᙱᑦᑐᓂᒃ ᐱᔾᔪᑎᒃᓴᖃᕐᖢᓂ ᑖᓐᓇ ᕿᒪᑉᑕᐅᓚᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑎᓐᓄᑦ, ᑲᑎᒪᔾᔪᑎᒃᓴᕗᑦ 6 ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᒃᑑᑦᑎᐊᒧᑦ ᒥᔅᑕ ᐲᑕᓴᓐ. 
 
ᐊᐱᖅᑯᑦ 331 - 2(4): ᓇᓗᓇᐃᖅᓯᓂᖅ ᓴᓇᔭᐅᓂᕐᒥᒃ ᐃᓕᓐᓂᐊᕐᓂᕐᒥᒃ ᕿᑎᕐᒥᐅᓂ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐱᕙᓪᓕᐊᔪᕈᓘᔭᕐᓂᒃ ᑐᓴᖃᑦᑕᕐᓯᒪᒐᑦᑕ ᓄᓇᕗᑦ ᐃᓗᐊᓂ ᓴᓇᔨᓪᓚᕆᙳᕆᐅᕐᓴᕐᓂᐅᑉ ᒥᒃᓵᓄᑦ ᐊᒻᒪᓗ 
ᐃᓕᓐᓂᐊᕐᕕᓕᐅᕐᐸᓪᓕᐊᓪᓗᑎᒃ, ᐊᒃᓱᐊᓗᒃ ᐃᑲᔪᕐᓂᖃᕐᓂᐊᖅᑐᑦ ᓄᓇᕗᒻᒥᐅᓄᑦ.  
 
ᒥᑦᑎᒪᑕᓕᖕᒥ ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑐᖃᕐᓂᐊᖅᑐᑦ ᓄᓘᔮᖕᓂᒃ ᐅᔭᕋᕐᓂᐊᕐᕕᒃ ᐊᖅᑯᑎᒋᔭᐅᓗᓂ 
ᕿᑎᕐᒥᐅᓂᓕᑭᐊ ᖃᓄᐃᓕᖓᓂᐊᖅᑲᑦ. ᖁᔭᓐᓇᒦᒃ. (ᑐᓵᔨᒃᑰᕈᓐᓃᖅᑐ) 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ,ᒃ ᐅᖃᖅᑏ. ᖁᕕᐊᒋᔭᕐᔪᐊᒻᒪᕆᐊᓗᕗᑦ ᑕᐃᓐᓇ 
ᐃᓕᓐᓂᐊᕐᓂᓕᕆᓂᐅ ᒥᒃᓵᓅᖓᔪᑦ ᐊᒻᒪᓗ ᐱᓕᒻᒪᒃᓴᐃᓂᖅ ᑕᐃᑲᓂ ᑕᐅᕙᓂ ᕿᑎᕐᒥᐅᓂ.  
 
ᑕᐃᓐᓇ ᐃᓕᓐᓂᐊᕐᕕᒃ ᐊᖏᓪᓕᒋᐊᖅᑕᐅᓯᒪᖕᒪᑦ ᑖᕙᓂ ᐃᓕᓐᓂᐊᓪᓚᕆᓕᓚᐅᙱᓐᓂᖏᓐᓂ ᑕᐃᒃᑯᐊ 
ᐃᖅᑲᓇᐃᔭᓯᓐᓈᓂᐊᖅᑐᑦ ᓯᕗᕐᖓᓂ ᐃᓕᓐᓂᐊᕈᑎᒃᓴᖏᓐᓂ ᐋᖅᑭᒃᓯᓯᒪᓕᖅᑐᒍᑦ.  

ᐊᒻᒪᓗ, ᕿᑎᕐᒥᐅᓂ ᐱᒋᐊᖅᑎᑦᑎᓯᒪᓕᖅᑐᒍᑦ Grade 11, Grade 12-ᒦᑦᑐᑦ ᐱᓕᒻᒪᒃᓴᖅᑎᑉᐸᒌᕋᖢᑎᒃᑯᑦ 
ᓴᓇᔨᓪᓚᕆᙳᕆᐅᕐᓴᕐᓂᕐᒧᑦ ᐊᒻᒪᓗ, ᐅᖁᒪᐃᑦᑐᓂᒃ ᐊᖁᒋᐅᕐᓴᕐᓂᕐᒥᒃ ᐱᓕᕆᒋᐅᕐᓴᕐᓂᒥᒡᓗ 
ᐃᓕᓐᓂᐊᖅᑎᑦᑎᕙᓪᓕᐊᒻᒥᔪᒍᑦ.  
 
ᑕᒪᓐᓇᓕ ᑲᓇᑕᓕᒫᒥᒃ ᐊᔪᕈᓐᓃᕈᑎᒃ ᓇᒥᓕᒫᖅ ᐊᑐᖅᑕᐅᕈᓐᓇᕋᔭᖅᑐ. ᖁᔭᓐᓇᒦᒃ. (ᑐᓵᔨᒃᑰᕈᓐᓃᖅᑐ) 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᕐᖢᒍ ᐊᒻᒪᓗ ᖁᔭᓐᓇᒦᓚᐅᕐᖢᒍ September-ᒥ 
ᕿᑎᕐᒥᐅᓅᕈᓐᓇᓚᐅᕐᓯᒪᖕᒪᑦ ᑕᑯᒃᓴᐅᑎᑦᑎᓪᓗᑕ ᐃᖅᑲᓇᐃᔮᑦ ᒥᒃᓵᓄᑦ.  
 
ᐃᑲᔫᑎᓕᓪᓚᕆᐊᓘᓂᐊᖅᑐᖅ, ᐄ, ᐃᓕᓐᓂᐊᕐᕕᒃᑎᓐᓄᑦ ᐊᒻᒪᓗ ᖁᕕᐊᓱᓪᓚᕆᓐᓂᐊᕐᖢᑕ ᑕᐃᑲᓂ 
ᐃᓕᓐᓂᐊᕐᕕᒃᑕᖃᕐᓂᐊᖅᑎᓪᓗᒍ ᐱᓕᒻᒪᒃᓴᐅᑎᒃᓴᓂᒃ. ᐅᔭᕋᕐᓂᐊᕐᕕᖕᒥ ᐃᖅᑲᓇᐃᔭᕐᓂᐊᕐᖢᓂ ᐱᑐᐃᓐᓇᐅᙱᒪᑦ. 
ᖃᔅᓯ ᕼᐊᓐᓇᓚᖏᓐᓂ ᐃᖅᑲᓇᐃᔮᒃᓴᓂᒃ ᓄᐃᑦᑎᕕᐅᓂᐊᕐᒪᑦ? ᕿᑎᕐᒥᐅᓄᑦ ᑐᕌᖓᔪᓂᒃ ᖃᓄᐃᑦᑐᓂᒃ 
ᓴᓇᔨᓪᓚᕆᙳᕆᐅᕐᓴᕐᓂᕐᒧᑦ ᐃᓕᓐᓂᐊᕈᑎᒃᓴᓂ ᓴᖅᑭᑦᑎᓂᐊᕐᐸᑦ? ᖁᔭᓐᓇᒦᒃ. (ᑐᓵᔨᒃᑰᕈᓐᓃᖅᑐ) 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᓕᕌᖓᑦᑕ ᐃᓕᓐᓂᐊᓂᕐᒥᑦ 
ᐱᓕᒻᒪᖅᓴᐃᓂᕐᒥᓪᓗ ᐃᖅᑲᓇᐃᔮᖑᐃᓐᓇᖅᐸᓚᐅᖅᓯᒪᔪᑦ ᐊᔾᔨᒋᒍᓐᓃᕐᒪᒋᑦ ᓱᕐᓗ ᐳᐊᕐᕆᔭᐅᒻᒥᑦ 
ᐊᑐᑐᐃᓐᓇᕈᓐᓃᕐᒪᑕ ᑕᐅᕙᓂᓕ ᖁᕕᐊᓱᑦᑎᐊᖅᑐᖓ ᐊᒻᒪᓗ ᑖᓐᓇ ᒪᓕᒐᓕᐅᖅᑎ ᐃᑲᔪᖅᓱᑦᑎᐊᖃᑦᑕᖅᓯᒪᓪᓗᓂ. 
 
ᐅᔭᕋᓐᓂᐊᕕᒻᒧᑦ ᑐᕌᖓᔪᓂᑦ ᐃᓕᓐᓂᐊᕈᑎᔅᓴᓂᑦ ᓴᖅᑮᓯᒪᔪᒍᑦ ᐃᖃᓗᒃᑑᑦᑎᐊᕐᒥ ᐊᖅᑯᑎᒋᓪᓗᑎᒃᑯ ᓯᓚᑦᑐᓴᕐᕕᒃ 
ᐊᒻᒪᓗ ᑖᒃᑯᐊᖑᒐᓗᐊᕐᒥᑎᓪᓗᒋᑦ ᐊᓯᖏᓐᓂ ᐃᓕᓐᓂᐊᓯᓐᓈᕐᓗᑎᑦ ᐃᖅᑲᓇᐃᔭᖅᑐᓂᑦ ᐃᓕᓐᓂᐊᑎᑎᒻᒥᔪᒍᑦ 
ᕿᑎᕐᒥᐅᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᐹᓂ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕐᕌᒍᒐᓴᐅᓕᖅᑎᓪᓗᓂᑦ ᐃᓕᓐᓂᐊᓯᓐᓈ 
ᐃᖅᑲᓇᐃᔭᖅᑎᑦᑎᓂᕐᒥᑦ ᐅᖃᐅᓯᖃᖃᑦᑕᖅᓯᒪᓕᕋᒪ ᐊᑯᓂᐅᓕᖅᑐᖅ ᐅᔭᕋᓐᓂᐊᖅᑎᓄᓪᓗ ᐊᖓᔪᖅᑲᐅᑎᖏᓐᓄᑦ 
ᐅᖃᐅᓯᕆᖃᑦᑕᖅᓯᒪᓪᓗᒋᑦ ᑕᒪᒃᑯᐊ ᑭᓐᖒᒪᔭᐅᔪᑦ ᕿᑎᕐᒥᐅᓂ. 

ᐊᕐᕌᒎᓕᖅᑐᒥ ᑕᐃᒃᑯᐊ ᐅᖃᐅᑎᓚᐅᕋᓗᐊᖅᑎᓪᓗᒋᑦ ᐱᓕᕆᐊᖃᕐᓂᐊᕐᓂᕋᓚᐅᖅᓯᒪᒐᓗᐊᖅᑎᓪᓗᒋᑦ ᓄᓇᕗᑦ 
ᒐᕙᒪᒃᑯᑦ ᐊᕐᕌᒍᓪᓗᐊᖑᓕᖅᑐᖅ, ᓱᓖᓛ ᐅᑕᖅᑭᔪᒍᑦ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᐅᔭᕋᓐᓂᐊᕕᒻᒥ 
ᐃᖅᑲᓇᐃᔭᖅᑐᔅᓴᐃᑦ ᐃᓕᓐᓂᐊᖅᑎᑕᐅᓂᐊᕐᓂᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᖅ ᑖᓐᓇ ᒪᓕᒐᓕᐅᖅᑎ 
ᐊᔭᐅᖅᑐᐃᔨᓪᓚᕆᐋᓘᖃᑦᑕᖅᓯᒪᒻᒪᑦ ᕿᑎᕐᒥᐅᑦ ᑭᒡᒐᑐᖅᖢᓂᒋᑦ.  
 
ᐃᒪᓕᒐᔪᓐᓇᖅᑐᖓ ᖃᖓᑐᐃᓐᓇᖅ ᐅᖃᓪᓚᖃᑎᒋᔪᓐᓇᕌᖓᒃᑭᑦ ᑕᐃᒃᑯᐊ ᐊᖏᔪᖅᑲᐅᑎᒋᔭᐅᔪᑦ ᐱᓗᐊᕐᓗᒋᑦ 
ᐅᔭᕋᓐᓂᐊᓂᕐᒧᑦ ᑐᕌᖓᔪᑦ. ᐄ, ᑕᐃᒪᐃᓕᐅᖅᓯᒪᓕᖅᑐᒍᑦ ᐊᒻᒪᓗ ᑖᒃᑯᐊᖑᒻᒥᑎᓪᓗᒋᑦ ᐅᔭᕋᓐᓂᐊᖅᑏᑦ 
ᐅᕙᑦᑎᓐᓄᑦ ᐅᖃᓪᓚᒋᐊᖅᑐᕈᒪᑉᐸᑕ ᐊᒻᒪᓗ ᐃᓂᒃᓴᓕᐅᕈᒪᓗᑎᑦ ᓱᕐᓗ 15-ᓂᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᕈᑎᒋᔭᐅᒐᔭᖅᑐᓂᑦ ᐋᖅᑭᔅᓱᐃᒍᓐᓇᕋᔭᖅᑐᒋᑦ ᐃᓕᓐᓂᐊᕈᑎᔅᓴᓂᑦ ᑖᒃᑯᓄᖓ ᑐᕌᖓᓇᔭᖅᑐᓂᑦ 
ᐅᔭᕋᓐᓂᐊᕐᓂᑐᐃᓐᓇᕐᒧᑦ ᓵᓐᖓᓗᑎᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂ ᐊᒻᒪ ᑭᖑᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑭᐅᓚᐅᖅᑐᒥ Miramar Mining-ᑯᓐᓂ ᐅᔭᕋᓐᓂᐊᖅᑏᑦ 
ᑭᒡᒐᖅᑐᐃᔨᖓ ᐅᖃᓚᐅᖅᓯᒪᒻᒪᑦ ᐅᕙᓐᓄᑦ 200-ᖏᓐᓃᑦᑐᓂᒎᖅ ᓄᓇᐅᑉ ᐃᓗᐊᓂ ᐃᖅᑲᓇᐃᔭᖅᑎᔅᓴᓂᑦ 
ᕿᓂᖅᑐᖅ ᐊᕐᕌᒎᒃ ᒪᕐᕉᒃ ᐊᒡᒋᖅᑐᓂ ᐱᒋᐊᕐᓗᒍ ᐊᕙᑎᓄᑦ ᐊᕐᕌᒍᓄᑦ ᑎᑭᓪᓗᒍ. ᑕᐃᒫᒃ ᐃᓕᓐᓂᐊᕈᑎᔅᓴᐃᑦ 
ᐅᓄᖅᑐᕐᔪᐊᒻᒪᕆᐋᓘᓇᔭᖅᑐᑦ ᕿᑎᕐᒥᐅᓂᑦ ᐃᓛ, ᐃᓄᖁᑎᕗᑦ ᐃᖅᑲᓇᐃᔭᖅᐸᓪᓕᐊᒍᓐᓇᓂᐊᕐᒪᑕ ᓄᓇᐅᑉ 
ᐃᓗᐊᓂ. 
 
ᐅᖃᖅᑏ, ᐅᖃᓚᐅᕋᒪᓗ ᓄᓇᕗᒻᒥ ᓯᓚᑦᑐᓴᕐᕕᒃ ᐃᖃᓗᒃᑑᑦᑎᐊᕐᒥ ᓄᑕᐅᓐᖏᑐᕐᔪᐊᒻᒪᕆᐋᓘᒻᒪᑦ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᕙᑦᑎᓄᑦ ᐅᖃᕈᓐᓇᖅᐹ ᑕᐃᒃᑯᐊ ᑐᔪᕐᒥᕕᒋᔭᐅᖃᑦᑕᖅᑐᑦ ᐃᓕᓴᖅᑎᓄᑦ 
ᓄᑖᕐᖑᕆᐊᖅᑎᑕᐅᔪᓐᓇᓂᐊᕐᒪᖔᖅ ᐋᖅᑭᒋᐊᖅᑕᐅᓗᑎᓪᓗ ᐃᓕᓐᓂᐊᑦᑎᐊᕈᓐᓇᓂᐊᕐᒪᑕ ᑕᒪᒃᑯᓂᖓ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᔭᕇᓚᐅᖅᑕᕗᓂᒃᑯᐊ 
ᕿᒥᕐᕈᓇᖅᑕᐅᓂᖏᑦ ᐊᑭᑐᔪᖅᑐᕈᑎᔅᓴᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᑦᑕᐅᖅ ᐅᖃᕈᒪᔪᖓ ᒪᓕᒐᓕᐅᖅᑎᐅᔪᒧᑦ  

ᒪᓕᒐᓕᐅᕐᕕᒧᓪᓗ ᐃᒻᒪᖃ ᐱᕕᔅᓴᖅᑕᖃᕐᓂᐊᖅᑐᖅ ᐊᕐᕌᒍᒥ ᓄᑖᒥ ᕿᒥᕐᕈᓇᒍᓐᓇᖁᓪᓗᑕ ᐊᑭᑐᔪᖅᑐᕈᑎᔅᓴᓂᑦ 
ᑕᐃᒃᑯᐊ ᑲᒪᒋᔭᐅᔪᓐᓇᕐᒪᖔᑕ ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᐸᕐᓇᐅᑎᒋᔭᐅᔪᓄᑦ ᓯᕗᒧᐊᖅᑕᐅᔪᓐᓇᕐᒪᖔᑕ ᐃᓚᖏᑦ 
ᒪᓕᒐᓕᐅᖅᑎᐅᑉ ᑕᒪᒃᑯᐊ ᐅᖃᐅᓯᕆᔭᖏᑦ. 
 
ᐄ, ᑕᐃᓐᓇ ᐃᖃᓗᒃᑑᑦᑎᐊᕐᒥ ᐱᑐᖄᓘᓂᕋᕐᓗᒍ ᑭᓯᐊᓂ ᐊᒡᒍᖅᑐᖅᓯᒪᕈᓘᔭᕐᒪᑕ ᓇᓃᕈᓘᔭᑲᑕᒻᒪᑕ ᐊᒻᒪᓗ 
ᐃᒡᓗᕈᓯᕐᒥ ᐊᑕᐅᓯᕐᒦᖏᑦᑐᑎᑦ ᐃᖃᓗᓐᓂ ᑕᒫᓂ ᐊᔾᔨᒋᓐᖏᒻᒪᒍ.  
 
ᑕᒪᓐᓇ ᐅᖃᖅᑎᑦᑎᔩ ᐊᖏᕐᓂᐊᖅᑕᕋ ᑖᓐᓇ ᕿᒥᕐᕈᓇᒐᓛᒍᓐᓇᕐᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 332 - 2(4): ᖃᐅᔨᓴᖅᑕᐅᓂᖓ ᓄᓇᕘᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᕐᕕᒃ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᒃᑲᓐᓂᕈᒪᔭᕋ ᐅᐃᒍᒋᐊᖅᖢᒍ ᑖᔅᓱᒪ ᐱᕙᓪᓕᐊᔪᓕᕆᔨᒃᑯᑦ 
ᐅᖃᐅᓯᕆᖅᑲᐅᔭᖓ ᐅᑉᓛᖅ.  
 
ᐃᒻᒪᖃ ᐃᑲᔪᒃᑲᓐᓂᕋᔭᕋᑦᑎᒍ ᑕᐃᓐᓇ NBCC-ᒎᖅ ᑕᐃᒃᑯᐊ ᐱᓕᕆᐊᕆᓚᐅᖅᑕᖏᑦ Suspend-ᑕᐅᒻᒪᑕ. ᐃᒻᒪᖃ 
ᐅᖃᐅᑎᔪᓐᓇᖅᐱᑎᒎᑦ ᖃᓄᖅ ᑖᓐᓇ (suspending)-ᑕᐅᑉᐸᑦ ᓄᖅᑲᖅᑎᑕᐅᑉᐸᑦ ᐱᓕᕆᐊᖅ, ᖃᓄᐃᓕᓗᒍ 
ᓄᖅᑲᖅᑎᑕᐅᕙ (cabinet)-ᓄᓗ ᐅᕝᕙ ᓄᖅᑲᖅᑎᑕᐅᕙ, ᐅᕝᕙᓗᐅᕝᕙ ᑕᐃᒃᑯᐊ (directors)-ᓄᑦ ᐅᖃᐅᑎᔭᐅᕙᑦ 
ᐅᒃᑯᐊᓕᕆᔅᓯ (procedure)-ᖓ ᑖᓐᓇ ᖃᓄᓪᓚᑦᑖᖅ ᐋᖅᑭᑦᑕᐅᒻᒪᖔᖅ ᑐᑭᓯᑎᑕᐅᔪᒪᒐᓗᐊᖅᑐᖓ ᑕᕝᕙᓂ 
ᐃᒡᓗᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᐄ, ᑖᒃᑯᐊ ᐃᖅᑲᓇᐃᔭᖅᑎᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᑎᓕᓚᐅᕋᒃᑭᑦ ᑖᒃᑯᐊ NBCC-ᑯᑦ ᐊᑐᖅᑐᐊᖅᑎᑦᑎᓂᖓ ᒫᓐᓇ ᓄᖅᑲᖓᑲᐅᖁᓪᓗᒍ, ᒪᑐᓯᒪᓚᐅᖁᓪᓗᒍ 
ᐊᑐᖅᑐᐊᖅᑎᑦᓯᕕᒃ. ᒫᓐᓇ ᒪᕐᕈᐃᓐᓈᓐᓂᒃ ᐱᓕᕆᔨᖃᕐᒪᑕ ᑕᐃᑲᓂ ᑎᑎᕋᕐᕕᖓᓐᓂᑦ: ᑮᓇᐅᔭᓕᕆᔨᒥᑦ 
(comptroller) ᐊᕐᕌᓂ ᐊᐃᐳᕈᒥ ᐱᒋᐊᓚᐅᖅᑐᓂ ᐊᒻᒪᓗ ᐅᖃᓘᒻᒥᑦ ᑭᐅᔨᒥᑦ (receptionist). 
 
ᑖᒃᑯᓂᖓ ᒫᓐᓇ ᐱᓕᕆᔪᓐᓇᕐᒪᑕ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓐᓂ ᐃᖅᑲᓇᐃᔭᖅᑎᓂᒃ ᑐᓂᓯᔭᐅᓯᒪᓕᕐᒪᑕ ᑖᒃᑯᐊ 
ᖃᓄᖅ ᐃᖏᕐᕋᓂᖓ ᐊᐅᓚᓐᓂᖓ, ᑖᒃᑯᐊ NBCC-ᑯᑦ ᖃᓄᐃᓕᐅᓕᕐᒪᖔᑕ ᑕᒪᓐᓇ ᑐᐊᕕᕈᑎᒋᔭᐅᔪᖅ, 
ᑐᑭᓯᑐᐊᕈᑦᑎᒍᓗ ᐊᑐᖅᑐᐊᖅᑎᑦᑎᔨᐅᓪᓗᐊᕐᓂᖓ ᑲᔪᓯᒋᐊᕈᓐᓇᕐᓂᐊᖅᑑᔮᖅᑐᖅ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᐃᖅᓯᑦᑎᐊᕈᒪᔪᖓ ᑕᖅᑲᒃᑯᐊ ᑐᓴᐅᒪᑦᑎᐊᕆᐊᖃᕐᒪᑕ 
ᑐᑭᓯᒪᑦᑎᐊᕐᓗᑎᒃ ᖃᓄᖅ ᓄᖅᑲᖅᑎᑦᑎᑦᑎᓂᖅ ᒥᓂᔅᑕ. ᒥᓂᔅᑕ ᐅᖃᖅᑲᐅᒻᒪᑦ ᐱᔨᑦᓯᕈᑕᐅᔪᑦ ᑕᐃᒃᑯᐊ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᐅᔪᖅ.  
 
ᐅᖃᖅᑲᐅᒻᒥᒻᒪᑦ, ᐊᐱᕆᓚᐅᕐᒥᒻᒪᒍ ᐸᓖᓯᒃᑯᑦ ᑖᒃᑯᓂᖓ ᕿᒥᕐᕈᓇᖁᓪᓗᓂᒋᑦ ᑖᔅᓱᒪ ᑎᒥᐅᔫᑉ ᐊᐅᓚᓂᕆᔭᖓᓄᑦ. 
ᐅᔾᔨᖅᓱᖅᑎᐊᕆᐊᖃᕋᑦᑕ ᖃᓄᖅ ᑐᑭᖃᕐᒪᖔᑕ.  

ᓄᖅᑲᖅᑎᑦᑎᓂᖅ ᐱᔨᑦᓯᕈᑎ ᑖᒃᓱᒪ ᑎᒥᐅᔫᑉ ᑖᓐᓇ ᓄᖅᑲᖅᑎᑕᐅᓐᓂᖅᐸᑦ ᑎᒥᐅᔪᖅ, ᑖᓐᓇᓕ 
ᐃᖅᑲᓇᐃᔭᖅᑎᒋᔭᖓᑦ ᓄᖅᑲᖅᑎᑕᐅᕚ? ᑐᑭᓯᑦᑎᐊᖏᓐᓇᒪ ᑲᑎᒪᔨᐅᖃᑕᐅᔪᑦ ᐃᓚᐅᖏᓐᓇᕈᒪᓂᐊᕐᒪᖔᑕ 
ᖃᐅᓴᖅᑕᐅᑎᓪᓗᒋᑦ ᐸᓖᓯᓄᑦ.  
 
ᑖᒃᓱᒪ ᒥᓂᔅᑕᐅᑉ ᐃᑲᔪᕈᓐᓇᖅᐹᑎᒎᑦ ᖃᓄᐃᓕᐅᖅᓯᒪᒻᒪᖔᑕ ᐱᔨᑦᓯᖅᑕᐅᔾᔪᑎᖏᑦ ᓄᖅᑲᖅᑎᑕᕐᓄᑦ? 
ᓄᓇᕗᒻᒥᐅᓄᑦ ᐱᒻᒪᕆᐅᒻᒪᑕ ᐱᔨᑦᓯᖅᑕᐅᔾᔪᑎᖏᑦ ᑖᒃᑯᓄᖓ ᑎᒥᒥᒃ ᐊᑐᓐᖏᒃᑲᓗᐊᕈᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᔨᒃᑯᓐᓄᑦ, ᐱᕙᓪᓕᐊᔪᓕᕆᔨᒃᑯᓐᓄᑦ, ᐃᖏᕐᕋᔪᓕᕆᔨᓕᒃᑯᓐᓄᓪᓗ 
ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ ᒥᓂᔅᑕᐃᑦ 
ᐅᖃᐅᓯᒃᓴᖏᑎᒍᑦ ᑖᒃᑯᐊ ᑎᒥᐅᔫᒻ ᐊᑐᖅᑐᐊᕈᑎᒋᖃᑦᑕᖅᑕᖓᑦ ᒫᓐᓇ ᓄᖅᑲᖅᑎᑕᐅᑲᐃᓐᓇᖅᑐᑦ, 
ᐊᑐᖅᑐᐊᖅᑎᑦᑎᓂᕐᒧᑦ ᓄᖅᑲᖅᑎᑕᐅᑲᐃᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᓯᕆᖅᑲᐅᔭᓂ ᐅᐊᑦᑎᐊᖅ ᐅᖃᖅᑲᐅᒐᒪ ᐱᒻᒪᕆᐊᓘᒻᒪᑦ 
ᐱᔨᑦᓯᕈᑎᖓ ᒪᑐᐃᖓᐃᓐᓇᖁᓪᓗᒍ ᐱᔨᑦᓯᖅᑕᐅᔪᑦ ᑕᖅᑳᓃᒻᒪᑕ (ᓇᒻᒥᓂᖃᖅᑐᑦ) ᑲᒻᐸᓂᒥᑦ ᐊᐅᓚᑦᑎᔪᒪᔪᑦ 
(ᓇᒻᒥᓂᖁᑎᒥᓪᓘᓐᓃᑦ) ᓄᓇᕗᒻᒥᐅᑦ. ᐱᒻᒪᕆᐅᒻᒪᑦ ᑕᐃᒪᓐᓇᐃᑦᑐᖅ ᐲᖅᑕᐅᓂᖓ ᓄᖅᑲᖅᑎᑕᐅᖁᓇᒍ. 
 
ᑕᖅᑲᒃᑯᐊ ᓄᖅᑲᖅᑎᑕᐅᖔᕆᐊᓖᑦ ᑎᒥᐅᔪᒥᑦ ᑕᐃᑲᓂ ᒐᕙᒪᒃᑯᑦ ᑎᒥᖁᑎᒋᔭᖏᑦ ᑕᐃᒃᑯᐊ 
ᐱᔨᑦᓯᑦᑎᐊᓚᐅᓐᖏᑦᑐᑦ, ᐃᖅᑲᓇᐃᔭᕆᐊᖃᖅᑕᒥᓂᒃ ᐱᓕᕆᑦᑎᐊᓚᐅᓐᖏᑦᑐᑦ.  
 
ᐃᒻᒪᖃ ᒥᓂᔅᑕ ᐸᕐᓇᔅᓯᒪᕚ ᐆᒻᒪᖅᑎᑕᐅᒃᑲᓐᓂᕈᓐᓇᕐᒪᖔᑦ ᐅᕝᕙᓘᓐᓃᑦ ᑐᓴᕋᓱᐊᕐᓂᖃᓛᖅᐸ, ᐅᕝᕙᓘᓐᓃᑦ 
ᐊᓪᓚᕝᕕᐅᑉ ᐃᓗᐊᒍᑦ ᑕᐃᒪᓕᐅᖅᑕᐅᓂᐊᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᕿᒥᕐᕈᓇᒃᑕᐅᓕᕐᒪᑦ ᒫᓐᓇᐅᔪᖅ 
ᐱᕙᓪᓕᐊᔪᓕᕆᔨᒃᑯᑦ ᒥᑦᑕᐅᓯᕆᔨᒃᑯᓪᓗ ᐊᓪᓚᕝᕕᖓᑕ ᐃᓗᐊᓃᓐᖔᖅᑐᖅ ᐊᒻᒪᓗᑦᑕᐅᖅ ᒫᓐᓇ 
ᐃᖅᑲᓇᐃᔭᖃᑎᖃᖅᑐᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᒋᔭᖓᓐᓂᑦ, ᑖᒃᑯᓂᖓ ᕿᒥᕐᕈᓇᒃᑕᐅᔪᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᖏᑦ ᒪᓕᒐᓕᐅᖅᑎᐅᖃᑎᒃᑲ ᑖᒃᓱᒥᖓ ᐅᖃᖅᑲᐅᒻᒪᑕ 
ᐅᐊᑦᑎᐊᖅ, ᐊᑲᐅᓐᖏᓕᐅᕈᑎ ᑖᓐᓇ ᐊᕗᖓᐅᔨᑎᑕᐅᔭᕆᐊᖃᓚᐅᓐᖏᑦᑑᒐᓗᐊᖅ ᑖᒃᓱᒪ ᐊᑲᐅᓐᖏᓕᐅᕈᑎᒋᔭᖓ. 
ᐅᓄᑲᓪᓚᑦᑐᐊᓗᓐᓂᑦ ᐊᑲᐅᓐᖏᓕᐅᕈᑎᓂᒃ ᐱᑕᖃᕐᒪᑦ, ᑖᓐᓇ ᑎᒥᐅᔪᖅ ᐊᑲᐅᖏᓕᐅᕈᑎᑕᖃᒻᒪᒡᒎᖅ.  

ᐊᑐᖅᑐᐊᕈᑎᒋᔭᖏᓐᓂᒃ ᑖᒃᑯᐊ ᐊᑐᖅᑐᐊᑎᑦᑎᔾᔪᑎᒋᖃᑦᑕᖅᑕᖓᓐ ᒪᓕᒃᑎᐊᖏᒻᒪᑦ. ᑕᐃᒪᓐᓇ ᐊᐱᕆᔪᒪᔭᕋ 
ᖃᓄᖅ ᕿᓚᒻᒥᐅᑎᒋᔪᖅ, ᐊᑯᓂᐅᑎᒋᔪᕐᓘᓐᓃᑦ ᕿᒥᕐᕈᓇᒃᑕᐅᓂᐊᖅᐸ. ᒥᓂᔅᑕᓘᓐᓃᑦ ᓴᖅᑭᑦᑎᓛᖅᐹ 
ᒪᓕᒐᓕᐅᖅᕕᒻᒧᑦ ᑕᐃᒃᓱᒥᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᕕᒃ ᐱᓕᕆᓇᓱᓐᓂᐊᖅᑐᖅ 
ᕿᓚᒻᒥᐅᓂᖅᐹᖑᓇᓱᒃᑐᒃᑯᑦ ᕿᒥᕐᕈᓇᓪᓗᑎᒃ ᐊᒻᒪ ᓴᖅᑭᓂᐊᕐᒪᖔᑦ ᒪᓕᒐᓕᐅᖅᕕᒻᒧᑦ ᑖᓐᓇ 
ᐅᖃᐅᓯᕆᔭᐅᓂᐊᖅᑐᖅ ᒥᓂᔅᑕᐃᑦ ᑲᑎᒪᔨᖏᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᑦ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᐊᐱᖅᑯᑦ 333 - 2(4): ᓄᓇᕘᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᕐᕕᐅᑉ ᖃᐅᔨᓴᖅᑕᐅᓂᖓ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒥ ᑲᒪᔪᒧᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ.  
 
ᐅᖃᖅᑎᑦᑎᔩ, ᑐᑭᓯᑦᑎᐊᕈᓐᓃᕋᒪ ᒥᓂᔅᑕ ᐅᖃᑦᑎᓪᓗᒍ ᓇᓗᓇᐃᖅᓯᖃᐅᒻᒪᑦ ᖃᐅᔨᓚᐅᕐᒪᑕᒎᖅ 
ᐊᑲᐅᖏᓕᐅᕈᑎᓂᒃ ᓄᕕᐱᕆ 2006-ᖑᑎᓪᓗᒍ ᐊᕐᕌᒍ ᐊᑕᐅᓯᖅ ᐊᓂᒍᖅᓯᒪᓕᖅᑐᖅ ᐅᖓᑖᓂ ᐱᒻᒪᕆᐊᓘᑎᓪᓗᒍ 
2005, 2006, ᑮᓇᐅᔭᓕᕆᓐᓇᐅᑉ ᐊᕐᕌᒎᐊᓂ.  
 
ᑕᒻᒪᖅᓯᒪᔪᖅᓯᐅᖅᑕᐅᓂᕐᒪᑕ ᑮᓇᐅᔭᖅᑐᕈᑎᖏᑦ ᑭᓯᐊᓂ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᖏᑦ ᓴᖅᑭᑕᐅᒻᒪᑕ ᐃᑉᐸᔅᓴᖅ ᐊᐅᓚᑦᔭᐃᓕᑕᐃᓐᓇᖅᖢᓂᒃ ᑕᒪᑐᒥᖓ. ᖃᐅᔨᒪᓚᐅᕐᒪᑕ ᐊᕐᕌᓂᓕᒫᖅ. 
ᖃᓄᐃᒻᒪᑦ ᐅᑕᖅᑭᔅᓲᔭᖅᑐᐊᓘᓐᓂᖅᐸᓐ? ᑕᒪᒃᑯᓂᖓ ᐊᓯᔾᔨᖅᓯᓇᓱᒃᖢᑎᒃ ᐊᑐᓕᖅᑎᑦᑎᓇᓱᒃᖢᑎᓪᓗ. ᑕᒪᓐᓇ 
ᐊᑐᓕᖅᑎᑦᑎᓂᖅ ᓱᒋᐊᕈᑎᖓᓗ ᐊᖏᔪᑲᓪᓚᐅᒻᒪᑦ ᒥᓂᔅᑕᐅᑉ ᐅᖃᐅᓯᕆᔭᖓᓂ ᖃᓄᐃᒻᒪᒃᑭᐊᖅ 
ᐅᑕᖅᑭᔅᓲᔭᕐᓂᖅᐸᓇᐃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ 
ᐊᐱᖅᓱᖅᑕᐅᑎᓪᓗᖓ, ᑎᑎᖅᑲᓂᒃ ᐊᒥᓱᑲᓪᓚᓐᓂᒃ ᑎᑎᕋᖃᑦᑕᓚᐅᕐᒪᑕ ᑐᖏᓕᐅᔪᑦ ᐊᒻᒪ ᐊᓪᓚᕕᒻᒥ 
ᐊᖓᔪᖅᑳᖓᓐᓄᑦ ᑕᐃᒃᓱᒪᓂ ᓄᓇᕗᒻᒥ ᓇᒻᒥᓂᓕᓐᓄᑦ ᐊᑐᖅᑐᐊᖅᕖᑦ ᑯᐊᐳᕋᐅᓴᖓᓐᓄᑦ.  
 
ᑕᐃᒪᓐᖓᓪᓗ ᓅᕕᕚ 2005-06-ᖑᑎᓪᓗᒍ ᖃᓄᑎᒋᐊᓗᒃ ᐱᕐᔪᐊᓂᕐᒪᒑᖅ ᑕᒪᓐᓇ ᖃᐅᔨᓕᓚᐅᖅᓯᒪᒐᒃᑯᑦ 
ᑕᐃᒃᓱᒪᓂ ᑮᓇᐅᔭᓕᕆᔨᒃᑯᑦ ᐱᓕᕆᕕᒋᔭᖓᓐ ᐊᓪᓚᕕᒻᒥ ᑕᒻᒪᖅᓯᒪᔪᖅᓯᐅᖅᑎ ᓇᐃᓴᐃᔨᖏᑦ ᐊᑐᖅᑕᐅᓪᓗᑎᒃ 
ᑕᒻᒪᖅᓯᒪᔪᖅᓯᐅᑎᕐᔪᐊᕐᒧᑦ ᑲᓇᑕᒥ ᐃᑲᔪᖃᑎᖃᓕᓚᐅᖅᑐᑦ ᑕᒪᑐᒥᖓ ᓇᐃᓴᐃᑎᓪᓗᒋᑦ ᑕᒻᒪᖅᓯᒪᔪᖅᓯᐅᑎᓪᓗᒋᑦ 
ᑎᒥᐅᔫᑉ. ᐅᓪᓗᒥᒧᑦ ᑎᑭᒃᖢᒋᑦ ᑎᑎᕋᖅᓯᒪᔪᖁᑎᖏᑦ ᖃᕋᓴᐅᔭᒃᑰᑐᓪᓗ ᑎᑎᖅᑲᓐ ᖃᐅᔨᓴᖅᑕᐅᓪᓗᑎᒃ. 
ᐃᓘᓐᓇᑦᑎᐊᖏᑦ ᐱᓕᕆᔭᐅᓚᐅᖅᓯᒪᔪᑦ ᑎᓯᐱᕆ 2006-ᖑᑎᓪᓗᒍ. ᒫᓐᓇ ᓱᓕ ᑲᔪᓯᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᓐᖏᑦᑐᖓ ᖃᓄᐃᒻᒪᒃᑭᐊᖓᐃ ᒐᕙᒪᒃᑯᑦ ᑖᒃᑯᐊ 
ᓱᒋᐅᓚᐅᖏᒻᒪᖔᑕ. ᐊᐅᓚᔾᔭᐃᒋᐊᓚᐅᖏᒻᒪᖔᑕᓘᓐᓃᑦ. ᖃᓄᐃᒻᒪᒃᑭᐊᖅ ᐊᒃᓱᐊᓗᒃ ᓴᓐᖏᔪᒥᒃ  

ᐊᐅᓚᑦᔭᐃᒋᐊᖅᓯᒪᓕᖅᐸᑦ ᐅᓪᓗᒥ ᒥᓂᔅᑕᐅᔪᖅ ᑭᓯᐊᓂ ᓴᖅᑭᑕᐅᔭᕇᒻᒪᑦ. ᑕᒻᒪᖅᓯᒪᔪᖅᓯᐅᑎᕐᔪᐊᑉ ᐅᓂᒃᑳᖓ 
ᖃᐅᔨᒪᔭᐅᔭᕇᓐᓂᕈᑎᒃ ᑖᒃᑯᐊ ᓯᕗᓐᖓᒍᑦ.  
 
ᓇᓗᓇᐃᖅᓯᖅᑲᐅᒥᒻᒪᑦ ᒪᑐᐃᕆᐊᕈᑎᖏᓐᓂᒃ ᐅᖃᓪᓚᒃᑕᖏᓐᓂ ᑕᐃᒃᑯᐊ ᐃᓚᐅᓚᐅᖅᑐᓐ ᑕᐃᒃᓱᒪᓂ 
ᐱᓕᕆᖃᑕᐅᓪᓗᑎᒃ ᑕᐃᑲᓃᑦᑐᓐᓃᒻᒪᑕᒎᖅ. ᓱᓕᓛᒃ ᐊᐱᖅᑯᑎᒐ, ᖃᓄᐃᒻᒪᓐ ᑭᖑᓐᖓᒍᑦ ᑭᓯᐊᓂ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓ ᓴᖅᑭᑕᐅᓚᐅᖅᑎᓪᓗᒍ ᒐᕙᒪᒃᑯᑦ ᑕᒪᒃᑯᓂᖓ ᐊᐅᓚᑦᔭᐃᓕᑕᐃᓐᓇᖅᐸᑦ 
ᓴᓐᖏᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᖃᓚᐅᖅᐳᖓ ᑕᒪᒃᑯᐊ ᐱᓕᕆᐊᕆᒋᐊᓚᐅᖅᑕᕗᑦ ᑎᓯᕙ 
2006-ᒥ ᐱᒋᐊᖅᖢᑕ. ᑖᒃᑯᐊ Nunavut Business Credit Corporation ᐃᑲᔪᖅᑐᒋᑦ. ᑕᐃᒃᑯᐊ 
ᑎᑎᕋᖅᕕᖓᓐᓂ ᐱᓕᕆᔾᔪᑎᖏᑦ ᐊᓖᓚᔫᑎᖏᓪᓗ ᐋᖅᑭᒋᐊᕆᐊᖃᕕᔾᔪᐊᓕᓚᐅᕐᒪᑕ.  
 
ᑕᒪᑐᒨᓇ ᐃᑲᔪᐃᓐᓇᖅᑕᕗᑦ. ᐊᕐᕌᒍᖄᖑᓕᖅᑐᒥ. ᐅᓪᓗᒥᓕ ᐅᖃᐅᓯᕆᓚᐅᖅᑕᒃᑲ ᐅᑕᖅᑭᔭᕆᐊᖃᓚᐅᕐᕋᑦᑕ ᑖᓐᓇ 
ᖃᐅᔨᓴᖅᑎᕗᑦ ᖃᐅᔨᓴᕐᓂᕆᓚᐅᖅᑕᖓᓂᒃ. ᐃᑉᐸᔅᓴᖅ ᑕᕝᕙᓂ ᐃᓪᓗᒥ ᓴᖅᑭᑎᑕᐅᓕᑕᐃᓐᓇᓚᐅᕐᒪᓐ. ᑖᓐᓇ 
ᐅᑕᖅᑭᔭᕆᐊᖃᓚᐅᕐᕋᑦᑐᒍᑦ ᖃᓄᓪᓗᐊᕕᒃ ᑎᑎᕋᖅᓯᒪᓂᐊᕐᒪᖔᖅ, ᖃᓄᓪᓗᐊᕕᒃ ᐱᖁᔨᓯᒪᓂᐊᕐᒪᖔᓪᓗ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃᑲᓐᓂᖅ ᑕᐃᒃᑯᐊ ᑐᓴᒐᒃᓴᓂᒃ ᐱᕙᓪᓕᐊᖅᑐᑦ. ᑕᐃᒃᑯᐊ 
ᐅᑕᖅᑭᔭᕆᐊᖃᓚᐅᕐᒪᑕᒎᖅ ᐅᓂᒃᑳᑦ ᐱᒻᒪᒍᑦ ᐊᐅᓚᔾᔭᐃᓂᐊᖅᑎᓪᓗᒍ. ᐅᖃᖅᑲᐅᒐᒪᐃᓛᒃ ᑕᐃᒃᑯᐊ 
ᐱᒋᐊᓚᐅᕐᓯᒪᖕᒪᑕ ᐊᕐᕌᓂ ᐅᖓᑖᓂᓘᓐᓃᑦ. ᑕᒪᑐᒥᖓ ᐋᖅᑭᒃᓱᐃᓪᓗᑎᒃ ᑭᐅᓇᓱᒃᖢᑎᒃ ᐊᒻᒪᓗᑦᑕᐅᖅ, 
ᐅᖃᖅᑲᐅᒥᖕᒪᑦ ᐊᖏᔪᐊᓗᖕᒥ ᐊᖏᔪᑲᓪᓚᓐᓂ ᐱᓕᕆᐊᕐᓯᒪᖕᒪᑕ ᑕᒪᑐᒥᖓ ᐱᓕᕆᐊᖃᕐᖢᑎᒃ ᐊᕐᕌᓂ 
ᐃᖅᑲᓇᐃᔭᓚᐅᖅᑐ ᑕᕝᕙᓂ ᑕᐃᑲᓃᑦᑐᓃᕐᒪᑕ.  
 
ᖃᓄᐃᒻᒪᓪᓕ, ᓄᖅᑲᖅᑎᑦᑎᕙ ᐱᔨᔅᓯᕈᑎᖓᓂ ᐊᓯᔾᔩᕐᓗᑎᒡᓗ ᐊᖏᔪᕐᔪᐊᕐᒥᒃ, ᐊᕐᕌᓂᑐᖃᖅ ᑕᒪᒃᑯᐊ 
ᖃᐅᔨᔭᐅᓚᐅᕐᓯᒪᔫᒐᓗᐊᑦ ᐃᑲᔪᖅᑐᐃᓚᐅᖅᑑᒐᓗᐊᑦ ᐊᒡᓚᒡᕕᐅ ᐅᓗᐊᓂ ᓱᓕ ᒫᓐᓇ ᐅᒃᐱᕈᓱᙱᓚᑦ ᒐᕙᒪᒃᑯᑦ 
ᐅᒃᐱᕈᓱᙱᓚᑦ ᐃᖕᒥᓂᒃ ᓇᖕᒥᓂᖅ ᐊᐅᓚᑦᑐᓐᓇᕐᓯᒻᒪᖔᑕ ᐊᕐᕌᒍᓕᒫᑦ ᐃᑲᔪᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᒃᑰᕈᓐᓃᖅᑐ) 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᒥᔅᑕ ᐅᖃᖅᑎᑦᓯᔩ. ᐅᖃᓚᐅᕐᐳᖓ ᐊᒥᓱᓂᒃ ᐱᓕᕆᐊᖃᕐᓯᒪᓕᕐᐳᒍᑦ ᑕᐃᒪᙵᑦ 
ᑕᒪᓐᓇ ᑐᑭᓯᕙᓪᓕᐊᓕᑐᐊᕈᑎᕈ ᐊᕐᕌᓂᐅᓕᖅᑐᖅ ᐱᒋᐊᕐᖢᒍ. ᑕᒪᒃᑯᐊ ᐊᒥᓱᑦ ᐱᓕᕆᐊᕆᓯᒪᓕᕐᐸᕗᑦ. ᑖᒃᑯᐊ 
ᐅᕝᓗᒥ ᐅᖃᐅᓯᕆᓚᐅᖅᑕᒃᑲ ᐅᑕᖅᑭᒡᔪᑎᓕᕋᑉᑎᒍ ᑖᑉᓱᒥᖓ ᖃᐅᔨᓴᖅᑎᐅᑉ ᑎᑎᕋᕐᓂᐊᓚᐅᖅᑕᖏᓐᓂᒃ. 
ᐱᓕᕆᖃᑎᒌᓐᓇᕋᓗᐊᕐᖢᑎᒍ ᑕᐃᑲᓂ ᑎᑎᕋᕐᕕᖓᓂ NBCC-ᒃᑯᑦ ᑕᒪᑉᑯᐊ ᐋᖅᑭᐅᒪᙱᑦᑐᑦ ᐋᖅᑭᒃᓱᕐᓂᓗᕐᖢᒋᑦ 
ᐋᖅᑭᒃᓱᕐᓱᒋᓂᓛᑦ.  
 
ᑖᓐᓇ ᑎᑎᕋᓚᐅᖅᑕᖏᑦ ᐅᑕᖅᑭᔪᒪᓚᐅᕋᑉᑎᒍ ᖃᓄᓪᓗᐊᕕᒃ ᑎᑎᕋᕐᓂᐊᕐᒪᖔᑦ ᑐᑭᓯᒪᓚᐅᕋᑦᑎᒍ ᑖᓐᓇ 
ᖃᐅᔨᓴᖅᑎᑦᓯᔪ ᐃᒃᐸᕐᓴᖅ ᓴᖅᑭᑎᓕᑕᐃᓐᓇᓚᐅᕐᒪᒋᑦ. ᒪ’ᓇ ᐅᖃᖅᑎᑦᓯᔨ. 
 



ᐊᐃᑉᐱᖅ, ᓄᕕᐱᕆ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᕐᐹᖅ ᐅᐃᒍᕆᐊᕈᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ ᑖᓐᓇ ᐱᓕᕇᓐᓇᖃᑦᑕᕐᓯᒪᒐᑦᑎᒍᑦ ᑮᓇᐅᔭᖅᑐᕈᑎᓄᑦ 
ᑕᒻᒪᕐᓯᒪᔪᕐᓯᐅᖅᑎᐅᑉ ᐅᓂᒃᑳᖏᑦ ᐊᕐᕌᒍᕋᓴᖕᓄᑦ ᐅᓂᒃᑳᖓ ᐃᒃᐸᒃᓴᖅ ᓴᖅᑭᑕᐅᓚᐅᕐᒪᑦ ᑕᕙᓂ ᐅᖃᐅᓯᕆᓪᓗᒋᑦ. 
ᑕᒻᒪᕐᓯᒪᔪᕐᓯᐅᖅᑎᐅᑉ ᐅᓂᒃᑳᖏᑦ ᒐᕙᒪᒃᑯᓐᓄᑦ ᑐᓂᔭᐅᖃᑦᑕᕐᒪᑕ.  
 
ᐃᓚᖓᑦ ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᓐᓄᐊᕐᖢᓂ ᐃᓚᖓᑦᑕᐅᖅ ᑕᐃᒃᑯᓄᖓ ᐊᓯᖏᓐᓄᐊᖅᑕᐅᓪᓗᓂ 
ᑮᓇᐅᔭᓕᕆᔨᒃᑯᑦ ᐱᓕᕆᕕᙵᓐᓄᑦ. ᓯᕗᖓᒍᓪᓗ ᖃᐅᔨᒪᖃᑦᑕᕐᒪᑕ ᐅᓂᒃᑳᓂᒃ ᑕᒪᒃᑯᓂᖓ ᓱᓖᓚᒃ ᐊᐱᕆᕙᕋ 
ᖃᓄᐃᒻᒪᑦ ᐅᑕᖅᑭᓚᐅᕐᐸ ᒐᕙᒪᒃᑯᑦ ᖃᓄᐃᒻᒪᑭᐊ ᐅᑕᖅᑭᔭᕆᐊᖃᓚᐅᕐᐸ ᓴᖅᑭᑕᐅᓂᒃᓴᖓᓄᑦ ᐅᓂᒃᑳᑦ. 
ᓯᕗᕐᖓᒍᑦ ᑕᐃᒪᐃᓚᐅᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑰᕈᓐᓃᖅᑐ) 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. ᐄ, ᑖᓐᓇ ᖃᐅᔨᓴᖅᑎᑦᓯᔨ, ᖃᐅᔨᓴᖅᑏᓛᒃ 
ᓇᓗᓇᐃᔭᐃᑦᑕᓚᐅᕐᒪᑦ 2001, 2002, 2004, ᐊᒻᒪᓗ 2005 ᖃᐅᔨᓴᕐᓂᑯᒋᓚᐅᖅᑕᒥᓂᒃ ᐋᖅᑭᐅᒪᙱᑦᑐᓂᒃ. 
ᑕᐃᒃᑯᐊ NBCC-ᒃᑯᑦ ᐱᓕᕆᕕᖏᑦ ᑎᑎᕋᕐᕕᐅᑦᑕᓚᐅᖅᑐᑦ, ᐋᖅᑭᒋᐊᖁᔭᐅᕝᓗᑎᒃ.  
 
ᑭᖑᒧᑦ ᑕᑯᒋᐊᖅᑐᓂ ᐃᒻᒪᖃ. ᐄ, ᑕᐃᑲᓂ ᑎᑎᕋᑦᓯᓐᓈᕐᑕᖏᓪᓗᓂ ᑖᓐᓇ ᑐᒃᖠᕆᔭᕋ ᐃᒻᒪᖄ, 
ᖃᐅᔨᓴᕆᐊᒃᑲᓐᓂᕆᐊᖃᕋᔭᓚᐅᖅᑑᒐᓗᐊᖅ. ᑭᖑᒧᑦ ᑕᑯᒋᐊᕐᖢᑎᒃ ᑕᐃᓐᓇ ᐃᓱᒪᓐᓇᖅᑐᖅ.  
 
ᑎᑎᕋᕐᕕᒋᑦᑕᓚᐅᖅᑕᓂ ᐋᖅᑭᒋᐊᖁᔨᕝᓗᑎ ᑕᒪᒃᑯᓂᖓ ᐅᖃᐅᑎᔭᐅᑦᑕᕐᖢᑕ ᐋᖅᑭᒃᐸᓪᓕᐊᔪᑦ. ᐅᒃᐱᕆᓚᐅᕋᑉᑎᒍ 
ᑕᐃᒪ ᑭᖑᑦᑕᖅᑎᓪᓗᒋᑦ ᑖᒃᑯᐊ NBCC-ᒃᑯᑦ ᐱᓕᕆᔨᒋᓚᐅᖅᑕᖏᑦ ᑕᐃᑉᓱᒪᓂᐅᔪᖅ. 
 
ᑭᖑᒧᑦ ᑕᑯᒋᐊᖅᑐᓂ ᐄ, ᐱᒋᐊᒃᑲᓐᓂᕋᔭᓚᐅᕋᓗᐊᕐᓂᕋᑦᑕ-ᕋᔭᕋᓗᐊᕐᓇᖅᐳᖅ.  ᑕᒪᓐᓇ ᓇᓚᐅᒃᑐᖅ ᑭᓯᐊᓂ 
ᑕᒪᒃᑯᓂᖓ ᑐᑭᓯᕙᓪᓕᐊᓕᑐᐊᕋᑦᑕ ᐱᔪᓪᓗᐊᖅᑕᑉᑎᓐᓂᒃ ᐱᓕᕆᐊᖃᕇᓕᓚᐅᕐᐳᒍᑦ. ᐱᓕᕆᐊᕆᕙᕗᑦ ᓱᓕ 
ᐱᓕᕆᐊᕆᕙᕗᑦ ᓱᓕ ᐅᕝᓗᒥ. ᖁᔭᓐᓇᒦ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ ᒥᔅᑕ ᐲᑕᓴᓐ. 
 
ᐊᐱᖅᑯᑦ 334 - 2(4): ᓇᒻᒥᓂᖃᖅᑐᑦ ᒐᕙᒪᒃᑯᓪᓗ ᑲᑐᔾᔨᓂᖏᓐᓄᑦ ᐊᑐᐊᒐᐅᑉ ᖃᓄᐃᓕᖓᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎᑦᑎᔩ. ᐊᐱᕆᖅᑯᑎᒐ ᑮᓇᐅᔭᓕᕆᔨᒃᑯᓐᓄᑦ ᑐᕌᖅᑐᖅ.  
 
ᒫᑦᓯ 28 2007, ᒥᓂᔅᑕ ᐊᐱᕆᓚᐅᕐᓯᒪᒐᒃᑯ ᖃᖓ ᑖᒃᑯᐊ P3-ᒧᑦ ᐱᐊᓂᒐᔭᕐᒪᖔᑕ ᐅᖃᐅᑎᓚᐅᕐᒫᖓ 
ᓯᕗᓪᓕᐅᑎᑕᐅᔭᕆᐊᓖᑦ ᑖᒃᑯᓄᖓ ᐱᓇᓱᐊᕐᓂᕋᕐᖢᓂᒋᑦ ᑖᒃᑯᓇᖓᑦ ᑮᓇᐅᔭᓕᕆᔨᒃᑯᓐᓂ ᑕᐃᓐᓇ ᑐᖏᓕᐅᑉ 
ᒥᓂᔅᑕᐅᑉ ᐱᐊᓂᒃᓯᒪᓂᕋᓚᐅᕐᒪᒍ. ᑕᐃᓐᓇ ᑐᒡᓕᖓ ᑕᐅᑐᑦᑐᒃᓴᐅᔪᖅ ᑕᕐᕆᔭᐅᑎᒍᑦ. ᐅᖃᑎᔪᓐᓇᖅᐹᑎᒍᑦ ᖃᖓ 
ᑖᒃᑯᐊ P-3-ᒥᑦ ᐊᑐᐊᒐᐃᑦ ᐊᑐᐃᓐᓇᐅᓂᐊᕐᒪᖔᑕ ᓴᖅᑭᑎᑕᐅᓗᑎᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᑐᐊᒐᐃᑦ ᐸᕐᓇᒃᑕᐅᔪᑦ ᐃᒻᒪᖃ 
ᑕᖅᑭᐅᓂᐊᖅᑐᒥ ᖁᕕᐊᓱᕝᕕᐅᓚᐅᓐᖏᓐᓂᖓᓂ ᐱᐊᓂᓐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐱᓂᐊᕐᓂᕋᓪᓚᒃᑖᕐᓗᓂ ᐅᖃᕈᓐᓇᖅᐹ ᓴᖅᑭᑎᓪᓗᓂᐅᒃ 
ᑖᓐᓇ ᐊᓕᓚᔪᖅ ᐸᐃᑉᐹᖅ ᖃᐅᔨᓴᖅᑕᐅᓛᕐᒪᑦ ᒪᓕᒐᓕᐅᖅᑎᑐᐃᓐᓇᕐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᓲᖃᐃᒻᒪ ᒥᓂᔅᑕᐃᑦ 
ᐅᖃᖃᑎᒋᔪᓐᓇᑕᒃᑲ ᓴᖅᑭᑎᑦᑎᒍᓐᓇᕈᒪᓪᓗᒍ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᑎᓛᖅᐸᕋ. 
 
ᐅᖃᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᓴᖅᑭᑎᑦᑎᖁᓐᓇᐅᒐᓗᐊᖅ ᒥᓂᔅᑕ.  
 
ᑕᐃᒪ 2004-ᒥ ᐅᑭᐅᑦ ᐱᖓᓲᓕᕐᒪᑕ ᓯᑕᒪᐅᑲᓴᓕᕐᒪᑕ ᐅᑭᐅᑦ. ᐅᖃᖅᑎᑦᑎᔩ, ᒥᓂᔅᑕ ᐅᖃᐅᔾᔨᔪᓐᓇᖅᐸ 
ᒐᕙᒪᒃᑯᓐᓂ ᓄᓇᕗᒻᒥ ᐃᑲᔪᖅᑕᐅᔪᓐᓇᕐᒪᖔᑕ ᑖᒃᑯᓄᖓ ᐊᑐᐊᒐᓄᑦ ᐃᖅᑲᓇᐃᔭᖅᑎᐅᔪᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑮᓇᐅᔭᓕᕆᔨᒃᑯᑦ 
ᐅᖃᖃᑎᖃᖅᐸᓪᓕᐊᒻᒪᑕ ᓄᓇᓕᓕᕆᔨᒃᑯᓐᓂ ᓄᓇᕗᒻᒥ ᑖᒃᑯᐊ ᐊᑐᐊᒐᐃᑦ ᐱᓪᓗᒋᑦ P-1-ᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᓐᓂ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᑐᐃᓐᓇᖅᑎᓪᓗᑕ ᑕᐃᓐᓇ Bathurst Inlet-ᒥ 
ᐅᖃᐅᓯᕆᓚᐅᕋᒃᑯ ᑖᒃᑯᐊ P-3. ᒥᓂᔅᑕ ᐅᖃᐅᑎᔪᓐᓇᖅᐹᖓ ᖃᓄᖅ ᑕᐅᑐ, ᑖᒃᑯᐊ P-3 ᐊᑐᐊᒐᐃᑦ ᒥᔅᓵᓄᑦ 
ᐃᓕᖓᓕᕐᒪᖔᑕ ᐱᐊᓂᒃᓯᒪᓕᕐᒪᖔᑕᓗ ᓄᓇᓯᐅᑎᓄᑦ ᒐᕙᒪᒃᑯᓄᓪᓗ ᑖᒃᑯᐊ P-3-ᒧᑦ ᐱᓕᕆᐊᓄᑦ 
ᐊᑐᕋᔭᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᕿᒥᕐᕈᔪᓐᓇᖅᑕᕗᑦ ᑖᒃᑯᐊ ᑕᐃᑯᖓ 
Bathurst Inlet ᐱᓪᓗᒍ. ᑖᒃᑯᐊ P-3 ᐱᓕᕆᐊᕆᔭᐅᓂᖏᑦ ᓇᒻᒥᓂᖃᕐᑐᓄᓪᓗ ᐊᑐᓃᖅᑐᓄᑦ ᖃᐅᔨᒪᓂᖏᑦ 
ᐋᖅᑭᔅᓯᒋᐊᕐᓂᕐᒧᑦ ᕿᒥᕐᕈᔪᓐᓇᖅᑕᕗᑦ ᐱᒻᒪᕆᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᔾᔨᕆᓂᐊᖅᑕᓯ ᐊᐱᖅᓱᕐᓇᖅ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ.  
 
ᑲᔪᓯᒋᐊᓚᐅᓐᖏᓂᑦᑎᓐᓂ ᐃᓛ, ᖁᕕᐊᓱᒃᑲᒪ ᐃᓄᒋᐊᕕᔾᔪᐊᑯᓘᒻᒪᑕ ᐳᓛᖅᑎᕗᑦ ᑐᓐᖓᓱᑦᑎᑎᐊᖅᑲᒃᑲ. ᐊᒻᒪᓗ 
ᐱᓗᐊᖅᑐᒥ ᒪᓕᒐᓕᐅᖅᑎᐅᖃᑎᒃᑲ ᐃᓕᓴᖅᓯᖃᑎᒋᔪᒪᓪᓗᓯ ᑕᕝᕙᓂ ᑐᔅᓯᐊᖅᑎᒋᖃᑦᑕᖅᓯᒪᒻᒥᔭᕗᑦ 
ᑕᑯᔅᓴᐅᕋᑖᔪᔪᖅ ᑲᓇᑕᒥ ᐃᓕᓴᕆᔭᐅᔾᔪᑎᑖᖅᑎᓪᓗᒍ ᑐᓐᖓᓱᑦᑎᕕᔾᔪᐊᕈᒪᔭᕋ ᒥᔅᑕ ᒪᐃᒃ ᒑᑦᓄ, ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ ᐊᒻᒪ ᑲᑎᒪᔾᔪᑎᔅᓴᕗᑦ 7. ᑲᑎᒪᔾᔪᑎᔅᓴᕗᑦ 8. ᑲᑎᒪᔾᔪᑎᔅᓴᕗᑦ 9. ᑲᒪᑎᔾᔪᑎᔅᓴᕗᑦ 10. ᑲᑎᒪᔾᔪᑎᔅᓴᕗᑦ 
11. ᑲᑎᒪᔾᔪᑎᔅᓴᕗᑦ 12. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. 
ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 146 - 2(4): ᓄᓇᓕᓐᓂ ᖃᓄᐃᓐᖏᓯᐊᖅᑐᓂᑦ ᐃᓄᓕᒫᓂᑦ 

ᐋᓐᓂᐊᖃᖅᑕᐃᓕᓂᕐᒧᑦ ᐃᓕᖅᑯᓯᓕᐅᖅᐸᓪᓕᐊᓂᖅ 2008-2013 ᐊᑯᓐᓂᖓᓄᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐅᖃᐅᓯᖏᓐᓂ ᓴᖅᑭᑎᑦᑎᔪᒪᔪᖓ 
ᑖᓐᓇ ᐸᐃᑉᐹᖅ ᐱᕙᓪᓕᐊᑎᑦᑎᓂᑦ ᐋᓐᓂᐊᖅᑕᐃᓕᒪᑎᑦᑎᓂᕐᒥᑦ ᓄᓇᓕᓐᓂ ᑭᒃᑯᓕᒫᓄᑦ ᑐᕌᖅᑐᖅ ᓄᓇᕗᒻᒥ 
2008-2013-ᒧᑦ ᑎᑭᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖃᐃᑕᐅᓕᑦ ᑕᑉᐸᐅᖓ. ᑲᑎᒪᒡᔪᑎᒡᓴᕗᑦ 13. ᑲᑎᒪᒡᔪᑎᔅᓴᕗᑦ 14. ᑲᑎᒪᒡᔪᑎᔅᓴᕗᑦ 15. 
ᑲᑎᒪᒡᔪᑎᔅᓴᕗᑦ 16. ᑲᑎᒪᒡᔪᑎᔅᓴᕗᑦ 17. ᑲᑎᒪᒡᔪᑎᔅᓴᕗᑦ 18, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

ᒪᓕᒐᒃᓴᖅ 20 - ᐃᕐᓂᓱᒃᓰᕕᓕᕆᓂᐅᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᑐᒡᓕᖅᑕᐅᑎᓪᓗᒍ ᐃᖃᓗᐃᑦ 
ᑲᓇᓐᓇᖓᓂ ᑖᓐᓇ ᒪᓕᒐᒃᓴᖅ 20 ᐃᕐᓂᓱᒃᓰᓂᕐᒧᑦ ᐃᖅᑲᓇᐃᔮᖅᑎᑦᑎᓂ ᐱᖁᔭᖅ ᐅᖃᓕᒫᖅᑕᐅᖁᓪᓗᒍ 
ᑐᒡᓕᐊᓂ.  
 
ᑖᓐᓇ ᐊᑐᐃᓐᓇᐅᑎᑕᐅᔪᑦ ᐊᑐᐊᒐᐃᑦ ᐃᕐᓂᓱᒃᓰᓂᕐᒧᑦ ᐃᖅᑲᓇᐃᔮᓖᑦ. ᑖᒃᑯᐊ ᐊᑐᖅᑕᐅᖃᑦᑕᕆᐊᖃᕐᓂᖏᓐᓄᑦ 
ᐃᕐᓂᓱᒃᓰᓃᑦ ᐊᒻᒪᓗ ᑖᒃᑯᐊ ᓇᓗᓇᐃᔭᖅᓯᒪᓪᓗᑎᒃ ᐱᖁᔭᕐᔪᐊᕐᓂ ᑖᓐᓇ ᑭᓇᑐᐃᓐᓇᖅ ᑕᒪᒃᑯᓂᖓ 
ᐃᕐᓂᓱᒃᓰᔨᐅᓂᕐᒧᑦ ᐃᓅᓪᓗᑎᒃ ᐊᑐᖅᐸᓪᓕᐊᔭᕆᐊᖃᕐᓂᖓᓂᒃ ᑖᓐᓇ ᐱᖁᔭᕐᔪᐊᖅ ᓇᓗᓇᐃᖅᓯᒪᔪᖅ, 
ᓇᓗᓇᐃᖅᓯᒪᑦᑎᐊᖅᑐᑦ ᐃᕐᓂᓱᒃᓰᔩᑦ ᐱᔪᓐᓇᖅᑎᑕᐅᓗᑎᒃ, ᐃᓕᓐᓂᐊᖅᑎᑕᐅᓗᑎᓪᓗ ᓇᓗᓇᐃᖅᓯᒪᓗᑎᓪᓗ. 
ᑕᒪᒃᑯᐊ ᐅᖃᐅᔾᔭᐅᔪᓐᓇᖁᓪᓗᒋᑦ ᑖᒃᑯᐊ ᐊᑐᐊᒐᐃᑦ ᐃᕐᓂᓱᒃᓰᓂᕐᒧᑦ ᒪᓕᒐᓐᖑᖅᑎᑕᐅᖁᓪᓗᒋᑦ ᑲᔪᓯᓗᑎᓪᓗ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᑖᒃᑯᐊ ᐊᑐᖁᔨᕗᒍᑦ ᒥᓂᔅᑕᒧᑦ ᐃᓕᓯᔪᒪᔪᒍᑦ ᑖᒃᑯᐊ ᐃᓕᖓᓂᒃᓴᖓᓂᒃ ᐊᑐᖅᑕᐅᔪᒃᓴᓂᒃ ᐊᒻᒪᓗ 
ᐊᔪᓐᖏᑎᐊᕐᓗᑎᒃ ᐊᒻᒪᓗ ᑎᒃᑯᐊᖅᓯᔪᓐᓇᕐᓗᑕ ᑮᓇᐅᔭᓂᒃ ᖃᐅᔨᓴᖅᑎᐅᔪᓂᒃ ᑕᒪᓐᓇ ᖃᐅᔨᓴᖅᑕᐅᖁᓪᓗᒍ 
ᓇᓗᓇᐃᖅᓯᒪᔪᓂᒃ ᐃᕐᓂᓱᒃᓰᔨᐅᔪᓂᒃ. ᑖᓐᓇ ᐱᖁᔭᔅᓴᖅ ᐃᓂᓪᓚᒃᑕᐅᓗᓂ ᑲᑎᒪᔨᓄᑦ ᖃᐅᔨᓴᕐᓂᕐᒧᑦ ᐊᒻᒪᓗ 
ᑲᔪᓯᑎᑕᐅᓗᓂ ᑖᒃᑯᐊ ᖃᐅᔨᒃᑲᐅᑏᑦ ᐱᑦᔪᑎᓖᑦ ᑕᒪᑦᓱᒧᖓ ᓇᓗᓇᐃᖅᑕᐅᓂᕐᒥᒃ ᐃᕐᓂᓱᒃᓰᔨᐅᓂᕐᒧᑦ ᑕᒪᓐᓇ 
ᑲᒪᒋᔭᐅᓂᖓ. ᑖᓐᓇ ᐱᖁᔭᔅᓴᖅ ᐃᓚᖃᕆᐊᖃᑦᑐᖅ ᐋᖅᑭᒋᐊᖅᑕᐅᓗᑎᒃ ᑖᒃᑯᓄᖓ ᐋᓐᓂᐊᖃᑦᑐᓄᑦ 
ᓇᓗᓇᐃᔭᖅᕕᐅᔪᓄᑦ ᐱᖁᔭᕐᔪᐊᕐᒥ ᓴᖅᑭᑎᑕᐅᓗᑎᒃ. ᖁᔭᓐᓇᒦᒃ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑦ ᓇᒻᒪᒻᒪᑦ. ᓯᕗᓕᐅᖅᑕᐅᒐᒪ ᐱᑦᔪᑎᒋᔭᖓᓄᑦ ᐱᖁᔭᔅᓴᐅᑉ. 
ᖁᔭᓐᓇᒦᒃ, ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ? ᓈᒻᒪᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ Bill 20, ᐊᐃᑉᐹᓂ 
ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪ ᑖᓐᓇ ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᓕᖅᑲᑕ.  
 
ᒪᒥᐊᓇᖅ. ᑖᓐᓇ ᐋᖅᑭᒋᐊᕐᓗᒍ. ᑖᓐᓇ ᑐᓂᔭᐅᓂᐊᖅᑐᖅ ᑕᐃᒃᑯᓄᖓ ᑲᑎᒪᔨᕋᓛᓄᑦ ᑲᒪᓂᐊᖅᑐᓄᑦ ᑖᒃᓱᒥᖓ 
ᐱᖁᔭᔅᓴᕐᒥᒃ. ᖁᔭᓐᓇᒦᒃ. 
 
ᑲᑎᒪᒡᔪᑎᔅᓴᕗᑦ 18, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᐊᕐᓕᒃ, 
ᒥᓂᔅᑕ ᐲᑯ. 
 
ᒪᓕᒐᒃᓴᖅ 21 - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᓄᓇᕘᒥ ᒪᓕᒐᖅ 
ᐃᓕᓐᓂᐊᖅᑐᓕᕆᓂᕐᒧᑦ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᐱᕕᖃᕈᒪᔪᖓ ᑕᐃᒃᑯᐊ ᐃᓕᓴᐃᔩ, ᐊᖓᔪᖅᑳᑦ 
ᐃᓕᓐᓂᐊᖅᕕᒻᒥᓐᓂ, NTI-ᑯᓪᓗ ᐊᐅᓚᑦᑎᔨᖓᓐ.  
 
NTI-ᑯᓐᓂ ᐃᓕᓐᓂᐊᖅᑐᓕᕆᓂᒃᒧᑦ ᑕᕝᕙᓃᒻᒪᑕ ᑲᑎᒪᔨᖏᓪᓗ. ᑖᓐᓇ ᐱᖁᔭᔅᓴᖅ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ 
ᑖᓐᓇ ᑲᓇᑕᓕᒫᒥ ᐃᓕᖓᔪᖅ ᓯᕗᓪᓕᖅᐹᒥ ᐅᖃᐅᓯᖅ ᖃᓪᓗᓈᑎᑑᖏᑦᑐᖅ ᐃᓕᖓᑎᑕᐅᓂᐊᕐᒪᑦ ᒪᓕᒐᑎᒍᑦ 
ᐃᓕᖓᓕᕐᓗᓂ ᐱᖁᔭᕐᔪᐊᒃᑯᑦ.  

ᐅᖃᖅᑎᑦᑎᔩ, ᑖᓐᓇ ᓇᓗᓇᐃᕈᑕᐅᓪᓚᑦᑖᖅᑐᖅ ᓄᓇᕗᑦ, ᐃᓐᓇᕐᓄᑦ ᐃᓕᓐᓂᐊᕐᕈᑎᔅᓴᖅ ᐃᓄᒃᑎᑐᑦ ᐱᖁᓯᑎᑐᑦ 
ᐊᒻᒪᓗ ᐃᓄᐃᑦ ᐱᖅᑯᓯᖏᑎᑐᑦ, ᐃᓕᖅᑯᓯᖏᑎᑐᓪᓗ ᓄᓇᕗᒻᒥ ᓯᕗᓪᓕᖅᐹᖑᓂᐊᕐᒪᑦ ᑖᓐᓇ ᐃᓕᓐᓂᐊᕐᑎᑦᑎᔾᔪᑎ 
ᐱᔪᓐᓇᑎᑦᑎᓚᑦᑖᓂᐊᕐᒪᑦ ᐃᓕᓐᓂᐊᕐᑎᑦᑎᔪᓐᓇᕐᓂᕐᒥᒃ ᑲᓇᑕᓕᒫᒥ ᑲᓇᑕᒥᐅᑎᑎᒍᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᑖᒃᑯᐊ ᐃᓕᓐᓂᐊᖅᑎᑦᑎᒍᑎᕗᑦ ᓴᓐᖏᑦᑎᑕᐅᓂᐊᖅᑐᑦ, 
ᐃᑲᔪᖅᓯᖅᑕᐅᓪᓗᑎᓪᓗ. ᐱᔭᒃᓴᐅᔪᑦ ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᑦ ᒪᒃᑯᓂᖅᓴᓂᒃ 
ᒥᑭᔪᑯᓗᓐᓄᑦ ᐃᓕᓐᓂᐊᕐᑎᑦᑎᔾᔪᑎᓂᒃ ᐃᓕᓯᔪᓐᓇᓂᐊᕐᓗᑎᒃ. ᐋᓐᓂᐊᖃᖏᑎᐊᕐᓂᒧᓪᓗ ᐃᓕᖓᑦᑎᐊᖅᑐᓂᒃ 
ᐃᓕᓐᓂᐊᕐᑎᑦᑎᔪᓐᓇᕐᓗᑎᒃ ᐃᖃᐃᓕᓴᕐᓂᕐᒧᑦ ᑖᒃᑯᐊ ᓯᕗᓪᓕᐅᑎᑕᐅᓂᐊᖅᑐᑦ ᐃᓕᓐᓂᐊᖅᕕᓂ.  
 
ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ $14,000.000.00-ᖑᓂᐊᖅᑐᖅ ᐊᕐᕌᒍᑕᒫᑦ ᓄᓇᑦᑎᓐᓂ 
ᐃᓕᔭᐅᖃᑦᑕᓂᐊᖅᑐᑦ, ᐃᓕᔭᐅᓯᒪᔪᑦ ᐊᒻᒪᓗ ᑖᒃᑯᐊ ᒪᒃᑯᑦᑐᓄᑦ ᐅᖃᐅᓯᓕᕆᓂᕐᒧᑦ ᓄᓇᓖᓪᓗ ᓄᓇᕗᓕᒫᒥ 
ᐃᓕᓐᓂᐊᕐᕖᑦ ᐱᖃᐃᓕᔭᕐᓂᕐᒧᑦ ᐃᑲᔪᖅᑐᖅᑕᐅᖃᑦᑕᕐᓂᐊᖅᑐᑦ ᓄᓇᓕᓐᓄᑦ ᑲᑎᒪᔨᕋᓛᑦ 
ᐱᕙᓪᓕᐊᑎᑦᑎᔪᓐᓇᖃᑦᑕᓚᖓᔪᑦ. ᐅᖃᖅᑎᑦᑎᔩ, ᐊᒻᒪ ᑖᒃᑯᐊ ᐱᔪᓐᓇᖅᑎᑕᓂᐊᖅᑐᑦ ᐊᔪᓐᖏᑦᑎᐊᓕᕐᓗᑎᒃ 
ᓇᓗᓇᐃᒃᑯᑎᖃᕐᓗᑎᒃ ᐃᓄᐃᑦ ᐃᓕᓴᐃᔨᐅᓂᕐᒧᑦ ᐅᖃᐅᓯᒃᑯᑦ.  
 
ᑖᓐᓇ ᐅᓂᒃᑳᓕᐊᖅ ᓴᖅᑭᑎᑦᑕᐅᓂᐊᖅᑐᖅ ᑕᐃᑯᐊᓗ ᐃᓕᓐᓂᐊᖅᑐᑦ ᖃᓄᐃᒻᒪᖔᑕ ᓇᓗᓇᐃᕈᑕᐅᖃᑦᑕᖅᑐᑦ 
ᐃᓕᓐᓂᐊᕈᑎᖏᓐᓂᑦ, ᑕᕝᕙ ᑖᓐᓇ ᐱᖁᔭᒃᓴᖅ ᓄᓇᓕᓐᓄᓕᒫᓄᑦ ᐊᑐᓕᖁᔭᑦᑎᓐᓂ ᑕᐃᓐᓇ ᕘᔾᔪ 
ᐅᓂᒃᑳᕆᓯᒪᔭᖓᓐᓄᑦ ᓴᖅᑭᓯᒪᔪᖅ ᑕᐃᑲᓐᖓᑦ ᐊᒻᒪᓗ ᐅᖃᐅᓯᐅᖃᑦᑕᖅᑲᐅᔪᖅ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ 
ᐊᒻᒪᓗ ᑕᒪᓐᓇ ᑲᔪᓯᓂᐊᕐᒪᑦ ᐱᕙᓪᓕᐊᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᖓᓂᕗᑦ 
ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᑖᒃᓱᒧᖓ ᑐᑭᖓᓄᑦ ᐱᖁᔭᒃᓴᐅᑉ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓪᓚᑦᑖᖅᑐᖓ ᒪᑭᑦᑐᖓ ᐊᒻᒪ ᑖᓐᓇ ᐱᖁᔭᒃᓴᖅ 21 
ᐃᓕᓐᓂᐊᖅᑐᓕᕆᓂᕐᒧᑦ. 

ᒪᑭᓚᐅᖅᓯᒪᒐᒪ ᑖᓐᓇ ᐱᖁᔭᕐᔪᐊᖅ ᓴᖅᑭᑎᓪᓚᑦᑖᖁᓪᓗᒍ ᑲᑎᒪᕕᔾᔪᐊᖅᑎᓪᓗᑕ. ᐊᒥᓱᐃᑦ ᐱᔾᔪᑕᐅᔪᑦ 
ᐃᓱᒫᓘᑕᐅᔪᓪᓗ ᒫᓐᓇ ᐃᓱᒫᓘᑎᒋᕙᒃᑲ ᓱᓕ. 
 
ᑖᓐᓇ ᐱᖁᔭᒃᓴᖅ 21 ᐊᒻᒪ ᖁᕕᐊᓱᑦᑐᖓ ᐃᒪᓐᓇ ᐅᔾᔨᖅᓱᖅᑎᐊᕆᐊᖃᕐᓂᐊᕋᑦᑎᒍ ᖃᐅᔨᓴᕐᓗᒍ ᐊᒻᒪᓗ ᐊᒥᓱᐃᑦ 
ᒪᓕᒐᓕᐅᖅᑎᐅᖃᑎᒃᑲ ᐱᔾᔪᑎᒋᓪᓗᒍ ᑖᓐᓇ ᐅᔾᔨᖅᓱᖅᑎᐊᕆᐊᖃᓚᖓᔭᕗᑦ ᐱᖁᔭᒃᓴᖅ.  
 
ᐱᐊᓂᖕᓂᐊᖅᑎᓪᓗᑕ ᐃᓗᐃᒃᑲᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᖓᔪᓂᑦ ᑲᔪᓯᑦᑎᐊᖁᓪᓗᒍ ᐅᕙᑦᑎᓐᓄᑦ, 
ᓄᑕᖅᑲᑦᑎᓐᓄᑦ, ᓄᓇᓕᑦᑎᓐᓄᑦ ᐊᒻᒪᓗ ᓄᓇᕗᒥ. ᖃᐅᔨᒪᒐᑦᑕ ᒫᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᖓᔪᑦ 
ᐃᓕᓴᐃᔾᔪᑏᑦ ᐋᖅᑭᒋᐊᕆᐊᖃᕐᒪᑕ. 
 
ᐋᖅᑭᒋᐊᕆᐊᖃᖅᑐᑎᒍ ᐃᓕᓐᓂᐊᖅᑐᓪᓗ ᐱᐊᓂᒍᓐᓇᑦᑎᐊᖃᑦᑕᖁᓪᓗᒋᑦ ᖁᑦᑎᓐᓂᖅᓴᓂᒃ. ᐊᒻᒪ ᐊᖏᔪᒥᑦ 
ᐊᖏᓗᐊᖅᑐᒥᑦ ᑖᓐᓇ ᐱᖁᔭᕐᔪᐊᖅ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᖓᔪᑦ. ᐅᖃᖅᑎᑦᑎᔩ, ᐅᑭᐅᑦ ᑕᓪᓕᒪᑦ 
ᐅᖃᐅᓯᕆᓚᐅᖅᓯᒪᒐᒃᑭᑦ ᓈᓯᒪᓕᖅᑎᓪᓗᒋᑦ ᐊᒻᒪ ᐃᓕᖓᑎᑕᐅᔭᕆᐊᖃᖅᑐᖅ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 
ᐃᓕᖓᔪᑦ ᑲᑎᒪᔨᖏᓐᓄᓪᓗ ᑕᒪᒃᑯᐊ ᓄᓇᓕᕗᑦ ᓴᓐᖏᓕᖅᑎᑕᐅᓗᑎᒃ ᑎᒥᐅᔪᑦ. 
 
ᐊᒻᒪᓗ ᐊᑦᑕᓇᕐᒪᑕ ᐅᕙᒍᑦ ᐃᓱᒪᖅᓲᑎᒋᔪᓐᓇᕐᓂᐊᕐᓗᑎᒍ ᕿᒥᕐᕈᓂᐊᕋᒪ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
ᓂᕈᐊᖅᑕᐅᓯᒪᔪᑦ, ᑭᒡᒐᖅᑐᐃᔨᐅᔪᑦ ᓄᓇᓕᓐᓂᑦ ᐱᔪᓐᓇᐅᑎᖃᕆᐊᖃᖅᑐᑦ ᐃᓚᐅᓪᓗᑦᑖᕐᓗᑎᒃ 
ᐃᓕᓐᓂᐊᕈᑎᒃᓴᐅᔪᓂᑦ ᐊᒻᒪᓗ ᑕᒪᒃᑯᐊ ᐊᑐᑦᑎᐊᕐᓗᒋᑦ ᐱᔪᓐᓇᐅᑎᖏᓐᓄᑦ. 
 
ᐅᖃᖅᑎᑦᑎᔩ, ᐅᑉᐱᕈᓱᑦᑐᖓ ᑕᒪᓐᓇ ᐃᓕᓐᓂᐊᕐᓂᕐᒧᑦ ᐃᓕᖓᔪᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐅᒃᑯᐃᖓᑦᑎᐊᕆᐊᖃᖅᑐᖅ ᑕᑯᔅᓴᐅᓗᓂ. ᐱᖁᔭᒃᓴᖅ 21 ᐊᑐᑦᑎᐊᕆᐊᖃᖅᑐᖅ ᑕᒪᐃᓐᓄᑦ ᒐᕙᒪᒃᑯᓐᓂᑦ 
ᐊᐅᓚᑦᑎᓂᕐᒧᑦ. ᐃᓱᒫᓘᑎᒋᓚᐅᕋᒃᑯ ᑖᓐᓇ ᐱᖁᔭᒃᓴᖅ ᒥᓂᔅᑕ ᐊᒻᒪᓗ ᐊᖓᔪᖅᑲᐅᑎᖏᑦ ᑖᒃᓱᒧᖓ ᐊᑦᑐᐊᔪᒥᑦ 
ᐊᑐᖅᑕᐅᓂᐊᖅᑐᓂᒃ ᐱᓕᕆᐊᖃᖅᑎᓪᓗᒋᑦ ᐱᖁᔭᒃᓴᒧᑦ. 
 
ᐅᖃᖅᑎᑦᑎᔩ, ᑖᓐᓇ ᑐᑭᖓ ᐱᖁᔭᒃᓴᐅᑉ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐱᒻᒪᕆᐅᒻᒪᑦ ᐊᒻᒪᓗ 
ᒪᓕᒐᐅᓪᓗᓂ ᐃᓕᖓᓂᐊ. ᑕᒪᒃᑯᐊ ᐱᐊᓂᑦᑎᐊᕈᓐᓇᖁᓪᓗᒋᑦ ᑲᔪᓯᑦᑎᐊᖁᓪᓗᒋᑦ ᒪᓕᒐᖅ ᐊᑦᑐᐊᓂᕆᔭᖓ 
ᑕᒪᒃᑯᓄᖓ ᓯᕗᓂᑦᑎᓐᓄᑦ ᓄᑕᖅᑲᓄᓪᓗ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐊᖏᔪᐊᓘᒻᒪᑦ ᑕᒪᐃᓐᓄᑦ 
ᑲᔪᓯᑎᑦᑎᓂᕐᒧᑦ ᐊᒻᒪᓗ ᑲᔪᓯᓯᒪᔪᓄᑦ ᑖᓐᓇ ᐃᓱᒪᒋᔭᐅᑦᑎᐊᕆᐊᖃᕐᓂᐊᖅᑐᖅ ᐊᔾᔨᒌᓐᖏᑦᑐᓄᑦ ᐅᑭᐅᓄᑦ 
ᐃᓕᓐᓂᐊᖅᑐᓗᑦᑕᒫᓄᑦ. 
 
ᐅᖃᖅᑎᑦᑎᔩ, ᐃᓕᓐᓂᐊᖅᑎᕗᑦ ᐱᕕᖃᖅᑎᑕᐅᔭᕆᐊᖃᖅᑐᑦ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑐᑦ, ᐃᓕᓐᓂᐊᕐᓂᕐᒧᑦ 
ᐊᒻᒪᓗ ᓇᒧᓐᖓᐅᔪᒪᒻᒪᖔᑕ ᐃᖅᑲᓇᐃᔮᒃᓴᒥᓐᓄᑦ ᐃᓕᓐᓂᐊᕈᒪᒍᑎᒃ ᐅᕝᕙᓘᓐᓃᑦ ᖁᕝᕙᖅᑎᒋᐊᒃᑲᓐᓂᕈᒪᒍᒥᔾᔪᑦ 
ᐃᓕᓐᓂᐊᕈᑎᖏᑕ ᓴᓐᖏᓂᖏᑦ. ᑖᒃᑯᐊ ᐊᑐᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᑦᑕᐅᔪᑦ ᐃᓕᓐᓂᐊᖅᑎᓄᑦ 
ᐊᔾᔨᐅᓐᖏᑦᑐᓄᓪᓗ ᐊᔪᕈᑎᓕᓐᓄᑦ ᑕᒪᒃᑯᐊ ᐃᑲᔫᑕᐅᔭᕆᐊᖃᕐᓂᐊᖅᑐᑦ ᓵᑕᐅᓯᒪᔾᔪᑎᖏᓐᓄᑦ ᑖᓐᓇ ᒪᓕᒐᖅ 
ᐱᔾᔪᑎᒋᓪᓗᒍ ᐱᖁᔭᕐᔪᐊᖅ ᑖᒃᑯᐊ ᒪᒃᑯᑦᑐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᓲᕐᓗ ᐃᒃᓯᓐᓇᖅᑕᐅᑐᐃᓐᓇᖁᓐᖏᑕᕗᑦ. 
 
ᐅᖃᐅᓯᕐᒧᑦ ᐱᔾᔪᑎᓖᔩᑦ ᐊᑦᑕᓇᕐᒪᑦ ᑕᒫᓂ. ᑖᓐᓇ ᐱᖁᔭᕐᔪᐊᖅ ᓇᓗᓇᐃᖅᓯᔭᕆᐊᓕᒃ ᐅᖃᐅᓯᑦᑎᓐᓂ 
ᐱᔪᓐᓇᐅᑎᖃᖅᑎᑦᑎᓗᓂ ᓱᓕᔫᓗᓂᓗ ᑖᓐᓇ ᐱᖁᔭᕐᔪᐊᖅ ᐊᑐᐃᓐᓇᐅᑎᑦᑎᔭᕆᐊᓕᒃ ᓯᕗᓪᓕᐅᓗᑎᒃ ᐅᖃᐅᓯᖏᑦ. 
ᑕᐃᒫᒃ ᖃᓪᓗᓈᑎᑐᑦ ᐅᖃᓪᓚᓲᖑᒻᒪᑕ ᐅᐃᕖᑎᑐᓪᓗ ᑖᓐᓇ ᐃᓅᑉ ᐅᖃᐅᓯᖓ ᐅᖃᐅᓯᐅᔭᕆᐊᖃᖅᓯᒪᒻᒪᑦ ᐊᒻᒪᓗ 
ᐅᖃᐅᓯᐅᓪᓗᓂ ᑕᒫᓂ. ᑖᓐᓇ ᐃᑲᔪᖅᑐᑦᑎᐊᖅᑕᕋ ᐱᕙᓪᓕᐊᓂᕆᔭᖓ ᓄᓇᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᓂᕈᐊᕈᑎᒋᓚᐅᕋᒃᑯ ᑐᒡᓕᐊᓂ ᐅᖃᓕᒫᖅᑕᐅᓕᖅᑎᓪᓗᒍ ᓂᕈᐊᖅᑎᓪᓗᑕ.  
 
ᑖᓐᓇ ᓂᕆᐅᒋᑦᑎᐊᖅᑕᕋ ᓱᓕᔫᒻᒪᑦ ᑐᓂᓯᓂᐊᕐᒪᓪᓗ ᖃᐅᔨᓴᖅᑕᐅᓂᖏᑦ ᓴᖅᑯᒻᒥᑎᓪᓗᒋᑦ.  

ᐅᖃᖅᑎᑦᑎᔩ, ᑖᓐᓇ ᑐᐊᕕᖅᑎᓪᓗᑕ ᑖᔅᓱᒥᖓ ᐱᖁᔭᕐᔪᐊᖅ ᐱᓪᓗᒍ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ ᑕᕝᕙᓂ 
ᒪᓕᒐᓕᐅᕐᕕᒻᒥ ᑕᒪᓐᓇ ᐃᓱᓕᑉᐸᓪᓕᐊᓕᕐᒪᑦ ᑭᓯᐊᓂ ᑖᓐᓇ ᑐᐊᕕᐅᑎᒋᔪᒻᒪᓐᖏᑕᕋ ᐱᖁᔭᒃᓴᖅ ᑕᒪᒃᑯᐊᓗ 
ᐅᕙᑦᑎᓐᓂᑐᐃᓐᓇᖅ ᐱᔾᔪᑎᒋᓇᓱᐊᓐᖏᓪᓗᒍ.  
 
ᑖᓐᓇ ᐱᖁᔭᒃᓴᖅ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᒻᒪᕆᐋᓘᒻᒪᑦ ᐊᒻᒪᓗ ᐃᒪᓐᓇ 
ᐊᐅᓪᓗᒃᑎᑦᑎᐊᕆᐊᖃᕐᓂᐊᖅᑕᕗᑦ ᑐᐊᕕᐅᑎᒋᓐᖏᓪᓗᒍ. ᑖᒃᑯᐊ ᓄᑕᕋᕗᑦ ᓯᕗᓂᑦᑎᓐᓂ ᐊᒻᒪᓗ ᓯᕗᓂᒃᓴᖓ 
ᓄᓇᕗᑦ ᑲᔪᓯᑦᑎᐊᕆᐊᖃᖅᑐᒍᑦ ᑖᒃᑯᐊ ᓱᕐᓗ ᐃᒪᓐᓇ ᑲᑉᐱᐊᓵᕈᑎᒋᓐᖏᓪᓗᒋᑦ ᑕᒪᒃᑯᓄᖓ ᐱᑦᑎᐊᕈᒪᔪᓄᑦ 
ᐅᖓᓯᑦᑐᒧᓪᓗ ᓇᐃᑦᑐᒧᓪᓗ ᐃᓱᒪᓕᐅᕈᑕᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇᑦᑕᐅᖅ ᓂᓪᓕᕈᑎᒋᔪᒫᕐᔪᖅᑲᐅᒐᒃᑯ ᖃᐅᔨᒪᓪᓚᕆᑦᑐᒍᓗ ᑖᓐᓇ Bill 
21 ᐊᒃᓱᐋᓗᒃ ᑕᐅᕙᓂ represent-ᑲᑦᑎᓐᓄ ᓄᓇᑦᑎᓐᓂ ᑐᑭᓯᔭᐅᑦᑎᐊᕈᒪᓪᓚᕆᑦᑐᐋᓘᒻᒪᑦ ᐊᒃᓱᐋᓗᒡᓗ 
ᐃᓱᒫᓗᒋᔭᐅᓪᓗᓂ ᐊᒥᓱᓄᑦ.  
 
ᑕᐃᒪ ᓂᕆᐅᓪᓚᕆᑦᑐᖓ, ᐅᖃᖅᑏ, ᑖᓐᓇ ᒥᓂᔅᑕ ᐅᖃᐅᓯᕆᖅᑲᐅᔭᖏᑦ ᑕᐃᒪᓐᓇᓪᓚᕆᒃ 
ᐃᑉᐱᒋᔭᐅᒐᓗᐊᕐᒪᖔᑕ? ᑕᐃᒃᑯᐊᓗ ᖁᔭᓐᓇᒦᕋᔭᖅᑕᒃᑲ ᑕᐃᒃᑯᐊ ᑕᒫᓃᑦᑐᐃᑦ NTA-ᑯᓪᓗ. ᐃᓄᐃᑦ 
ᐅᖃᐅᓯᖓᓂᓪᓗ ᐃᓕᖅᑯᓯᖓᓂᓪᓗ ᐊᒃᓱᕈᓪᓚᕆᑦᑐᑎᑦ ᐱᓕᕆᔪᑦ. 
 
ᑭᓯᐊᓂ ᐆᒥᖓ ᐅᖃᕈᒪᔪᖓ, ᐅᖃᖅᑏ, ᖃᐅᔨᓴᕆᐊᖃᕐᓂᐊᕋᑦᑎᒍ ᒪᓕᒐᓕᐅᖅᑎᑎᒍᑦ ᑖᒃᑯᐊ ᑲᒪᔨᐅᓂᐊᖅᑐᑦ 
ᑕᐅᕗᖓ ᓈᒻᒪᒍᓱᑐᐃᓐᓇᖏᓪᓗᑎᑦ ᑕᐃᒃᑯᓂᖓ ᐱᓕᕆᐊᖑᓚᐅᖅᑐᓂᑦ Bill 1-ᖑᓚᐅᖅᑐᒥᑦ ᒫᓐᓇ 
ᐳᓛᕆᐊᕈᓐᓇᓚᑦᑖᖁᓪᓗᒋᑦ ᐅᖃᐅᑎᒃᑲᓂᕐᓂᐊᕋᑦᑎᒍ ᓄᓇᓕᓐᓂ.  
 
ᐅᓇ ᐱᔾᔪᑎᒋᒐᒃᑯᓕ ᐃᓱᒫᓗᒋᖃᑕᐅᖏᓐᓇᖅᑕᕋ. ᓄᓇᕗᑦᒥ Bill 21-ᑕᐅᑐᕋᓐᓈᑦᑎᐊᓕᕈᑦᑎᒍ ᖃᓄᐃᑦᑐᓂᑦ 
School boards-ᓂᑦ ᓄᓇᕗᑦᒥ ᑕᑯᓂᐊᖅᐱᑕ? Maybe school board-ᑕᖃᔾᔮᖏᑦᑐᖅ? ᐅᖃᕋᔭᖅᑐᖓᓕ, 
ᐅᖃᖅᑏ, ᐃᒪᓐᓇ ᓄᓇᕗᑦ ᒐᕙᒪᒃᑯᑦ ᒥᓂᔅᑕ school board-ᑐᐊᖑᓚᖓᔪᖅ ᑖᓐᓇᑐᐊᑦᑎᐊᖅ. ᑖᓐᓇ 
ᓈᒻᒪᖅᑰᖏᑦᑐᖅ.  
 
ᑕᐃᒃᑯᐊ Review-ᖑᔪᑦ ᑕᐅᑐᕋᓐᓈᖅᑐᒋᑦ Proposal ᐃᓚᖏᓐᓂ ᑕᑯᓚᐅᖅᑐᖓ Local control 
ᖃᒃᑲᓐᓂᕆᐊᓕᒃ classes ᒥᔅᓵᓄᑦ ᐊᒻᒪ ᒥᓂᔅᑕ ᐅᖃᐅᓯᕆᖅᑲᐅᔭᖏᑦ ᐱᕚᓪᓕᐅᑕᐅᓂᐊᖅᑐᑦ ᑖᔅᓱᒧᖓ ᑭᓯᐊᓂ 
ᐅᖃᕈᒪᔪᖓ ᐱᔪᓐᓇᕐᓂᖏᑦ Local Education Authorities ᓯᐳᒃᑎᒋᐊᓖᑦ. ᐱᓕᕆᐊᖑᖃᑦᑕᖅᑐᑦ Local 
Education Authorities ᐃᓚᖏ Officials-ᓄᑦ ᐱᓕᕆᐊᖑᔫᓪᓗᐊᖅᑐᖔᓂᑦ School board officials ᒥᓂᔅᑕ 
office-ᖓᓂ ᑲᒪᒋᔭᐅᖃᑦᑕᕐᒪᑕ. ᐃᓱᒫᓗᒋᐊᖃᕐᑎᓪᓗᒋᑦ Local School Education Authority ᐱᓪᓚᕆᓐᓂᑦ 
Size of the classroom ᐱᔪᓐᓇᕐᓂᖃᕐᓗᑎᑦ. Capital Projects up to certain amount ᖃᓄᐃᑦᑐᓂᑦ 
ᓇᒻᒥᓂᖅ ᐱᒋᐊᕈᓐᓇᖅᐸᑦ? ᑕᒪᒃᑯᐊ ᐱᔪᓐᓇᖅᓯᑎᑕᐅᖁᓪᓚᕆᓐᓂᐊᑕᒃᑲ.  
 
ᐱᖃᑖᓂ ᐃᓄᐃᑦ ᐅᖃᓯᖓ ᐱᔾᔪᑎᒋᓪᓗᒍ ᒥᓂᔅᑕ ᖁᔭᓐᓇᒦᕈᒪᔭᕋ ᐃᓕᑕᕆᔭᐅᕚᓪᓕᖅᑐᖅ ᑭᓯᐊᓂ ᐅᖓᑖᓄᑦ 
ᒥᓂᔅᑕ ᐱᔪᓐᓇᓂᕐᒥᑦ ᑕᕝᕙᓂ ᑕᑯᔪᒪᓂᐊᖅᑐᓪᓕ ᓄᓇᖅᑲᑎᒃᑲ. ᐃᓄᑦᑎᑐᑦ ᐊᔪᓐᖏᓪᓚᕆᓕᕈᒪ 
ᐅᖃᓕᒫᕈᓐᓇᑎᐊᕐᓗᖓ ᐱᕚᓪᓕᓚᖓᕗᖔ ᐱᓕᕆᐊᔅᓴᖅᑖᕈᓐᓇᖅᓯᓗᖓ ᒐᕙᒪᒃᑯᓐᓂ. ᐋᑦᓲᑉ. ᐃᓄᑦᑎᑐᑦ  

ᐃᓚᐃᑎᒍᑦ ᐊᔪᓐᖏᑐᓪᓚᕆᐋᓘᒐᓗᐊᕋᑦᑕ ᐅᖃᐅᓯᒃᑯᑦ ᓯᓚᒥ ᐊᖑᓇᓱᓐᓂᒧᓪᓗ ᑭᓯᐊᓂ ᐱᓕᕆᐊᔅᓴᒃᑖᕋᓱᓐᓂᕐᒧᑦ 
ᒐᕙᒪᒃᑯᓐᓂ ᐊᑐᓐᖏᑦᑐᖅ. ᐊᑐᓐᖏᑦᑐᖅ. It’s not, doesn’t count so, ᐃᓄᑦᑎᑐᑦ ᐊᔪᕈᓐᓃᕐᓂᐊᕈᑦᑕ 
ᐃᓕᓐᓂᐊᑎᑦᑎᓗᑕ it should be a credential for applying for government job 
ᐃᖅᑲᓇᐃᔮᖅᑖᕋᓱᑦᑎᓪᓗᒋᑦ ᒐᕙᒪᒃᑯᓐᓄᑦ ᑕᐃᒪᐃᓐᖏᑉᐸᑦ. 
 
ᐅᖃᖅᑏ, ᓄᓇᕗᒻᒥᐅᓂᑦ ᓯᓚᐃᕐᕆᔭᐃᒐᓱᑐᐃᓐᓇᓂᐊᖅᑐᒍᑦ ᐃᓕᖅᑯᓯᐅᔪᑦ ᑕᒪᒃᑯᐊ ᐅᖃᐅᓯᐅᔪᓪᓗ 
ᐋᖅᑭᓱᓐᖏᑯᑦᑎᒍ ᐊᔪᓐᖏᔾᔪᑎᒋᔪᓐᓇᓂᐊᕐᓗᒍ. ᑕᒪᒃᑯᐊ ᑮᓇᐅᔭᐃᑦ ᐊᑐᖅᓯᒪᔭᕗᑦ ᐃᓕᓐᓂᐊᑎᑦᑎᓂᕐᒧᑦ 
ᐃᓄᖁᑎᒋᔭᑦᑎᓐᓂ ᓯᓚᐃᕐᕆᑐᐃᓐᓇᓂᐊᖅᑕᕗᑦ.  
 
ᑕᐃᒪᓕ ᐱᔨᑦᑎᖅᑕᐅᔪᒪᑦᑎᐊᓂᐊᖅᑯᖔ ᐅᖃᐅᓰᓐᓂᒃ ᒪᕐᕉᓐᓂᒃ ᐊᑐᕐᓗᑎᒃ ᐃᓄᐃᑦ ᐱᔪᓐᓇᕐᓂᖏᑦ ᖃᐅᔨᒪᓪᓗᒋᑦ 
ᐃᓕᖅᑯᓯᖏᑦ ᐅᖃᐅᓯᖏᓪᓗ. ᑕᐃᒪᐃᓐᓂᐊᖏᒻᒥᑉᐸᑦ ᑭᖑᕙᕆᐊᖅᐸᓪᓕᐊᑐᐃᓐᓇᓂᐊᕐᒥᒐᑦᑕ. ᑕᐃᒫᒃ 
ᐊᐃᕙᖃᑎᒌᓐᓂᕆᓂᐊᖅᑕᕗᑦ ᖁᕕᐊᒋᓛᖅᑲᕋ ᐊᒻᒪ ᓂᕈᐊᕈᑎᒋᔪᒪᓪᓗᒍ ᐊᖏᓪᓗᒍᐃᓛ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ): ᐱᑦᔪᑎᖓᓄᑦ ᐱᖁᔭᔅᓴᐅᑉ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 
ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐅᖃᖅᑏ. ᐅᕙᖓᓗᒃᑕᐅᖅ. ᓲᕐᓗ ᐅᑯᐊ ᐃᓱᒫᓘᑎᒋᒻᒪᕆᒃᑲᒃᑯ. ᖃᓄᑭᐊᖅ ᐊᑯᓂᐅᑎᒋᔪᖅ 
ᑖᒃᑯᐊ ᐃᓕᓐᓂᐊᕐᕈᑏᑦ, NWT-ᒥᒃ ᐱᒋᐊᖅᖢᑎᒃ ᒫᓐᓇᒧᑦ ᑎᑭᑦᖢᒍ. ᐃᓛᒃ ᑕᐅᕙᓐᖓᑦ Federal Day School-
ᒥᑦ.  
 
ᑖᒃᑯᐊ ᓱᕈᓰᑦ ᐃᓕᓐᓂᐊᖅᑐᑦ ᐆᑦᑐᖅᑕᐅᕙᓚᐅᕐᒪᑕ ᐃᒪᓐᓇ ᐱᐅᒻᒪᖔᑦ.  
 
(ᑐᓵᔨᒃᑯᑦ) ᐅᖃᖅᑎ, ᐅᕙᖓᑦᑕᐅᖅ ᐃᓚᒋᔭᐅᖃᑕᐅᕐᒥᒐᒪ ᓲᕐᓗ ᐆᑦᑑᑎᒋᔭᐅᖃᑦᑕᓚᐅᖅᑐᓂ ᑲᓇᑕᓕᒫᒥᓕ ᑕᐃᒫ 
ᐊᑐᖅᑕᐅᔪᖃᕆᐊᖃᑉᐸᓚᐃᖏᒻᒪᑦ ᑕᒪᓐᓇ ᐃᓕᓐᓂᐊᖅᑐᓕᕆᓂᐅᔪᖅ ᓈᒻᒪᒻᒪᖔᖅ. ᐱᓗᐊᖅᑐᒥᒃ ᐱᖁᔭᖅ. ᐃᒫᒃ 
ᖃᐅᔨᓴᕈᑎᑐᐃᓐᓇᐅᓚᐅᖅᓯᒪᒻᒪᑕ ᑕᐃᒪᓗ ᐊᐅᓚᖃᑦᑕᕈᓐᓇᖅᓯᓯᒪᒐᒪ ᐅᑭᐅᑦᑕᖅᑐᓕᒫᒥ, ᓄᓇᕗᓕᒫᒥ.  
 
ᒥᓂᔅᑕ ᐅᖃᖅᑲᐅᒻᒪᑦ, ᐃᒃᓯᕙᐅᑕᕆᔭᐅᓚᐅᖅᓯᒪᒐᒪ ᑕᐃᒃᑯᓄᖓ ᐳᓚᕋᓐᓂᖃᖃᑦᑕᑎᓪᓗᒋᑦ ᓄᓇᓕᓐᓄᑦ 
ᑲᑎᒪᑎᑦᑎᖃᑦᑕᖅᑐᑎᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ ᑕᐃᒃᓱᒪᓂ ᐃᓚᒋᔭᐅᓪᓗᖓ ᑲᑎᒪᔨᕋᓛᓄᑦ. 
ᕿᒥᕐᕈᑎᐊᕐᓂᐊᕐᕋᒃᑯᑦ ᒪᓕᒃᑲᓗᐊᕐᒪᖔᖅ. ᐅᕙᖓ ᑐᓴᖃᑦᑕᓚᐅᖅᑕᖏᓐᓂᒃ ᓄᓇᓕᓐᓂ ᒪᓕᒃᑕᕆᐊᖃᑦᑐᑦ. 
ᑕᐃᒃᑯᐊ ᓱᖁᑎᔅᓴᑦᑎᐊᕐᕋᓗᐊᕐᕋᑦᑕ ᕿᑐᓐᖓᑎᓐᓂᒃ, ᕿᑐᓐᖓᒥᓂᒃ ᐊᐅᓚᔪᓐᓇᕐᓂᖃᓪᓗᑎᒃ ᑕᒪᑦᓱᒧᖓ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒃᑕᕆᐊᖃᕐᖓ ᑕᐃᒃᑯᓂᖓ.  
 
ᑲᑎᒪᔨᕋᓛᓄᑦ ᐃᓚᒋᔭᐅᓗᖓ ᕿᑦᑕᐃᖓᓂᐊᖅᑐᖓ ᖃᐅᔨᒪᑦᑎᐊᕐᕋᓱᓪᓗᖓᓗ ᑖᓐᓇ ᐱᖁᔭᔅᓴᖅ 
ᒪᓕᒃᑲᓗᐊᕐᒪᖔᖅ ᐅᖃᐅᓯᕆᔭᐅᓚᐅᖅᑐᓂᒃ. ᐅᓪᓗᒥᑦᑕᐅᖅ ᓂᕈᐊᕐᓂᐊᕐᒥᔪᖓ ᐊᖏᕈᑎᒍᓗᒍ ᐱᖁᔨᕗᖔᕈᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᐱᖁᔨᕗᖔᕈᑎᐅᑉ ᐱᑦᔪᑎᒋᔭᖓᓄᑦ. Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᑲᒃᑲᓗ ᑖᒃᑯᐊ ᑕᒪᐅᖓᖑᐊᖅᑕᓯᓐᓇᖅᑐᑦ 
ᑖᒃᑯᓂᖓ ᑕᑯᓐᓈᕆᐊᖅᑐᖅᑐᑎᒃ. 

(ᑐᓴᔨᒃᑯᑦ) ᑎᒃᑯᐊᖅᓯᒋᐊᕋᒪ ᒥᓂᔅᑕᐅᔪᒥᒃ ᒥᓂᔅᑕᒧᑦ ᓴᖅᑮᔪᒪᓚᐅᖅᓯᒪᒻᒪᑦ ᐊᕐᕌᒍᑦ, ᐋᕐᕌᒎᓐᓂᒃ ᒪᕐᕉᒃ 
ᐊᓂᒍᓕᖅᑑᒃ. ᒥᓂᔅᑕᐅᔪᓄᑦ ᑲᑎᒪᓂᖃᑦᑎᓪᓗᑕ ᐅᖃᐅᑎᓚᐅᖅᓯᒪᒐᒃᑯᑦ ᐱᓕᕆᑦᑎᐊᕈᒪᓂᕋᖅᑐᖓ ᒪᓕᖁᓪᓗᒋᓪᓗ 
ᑕᒪᒃᑯᐊ ᐃᓄᐃᑦ ᐱᔪᒪᔭᖏᓐᓄᑦ ᓄᓇᕗᒻᒥᐅᑕᐅᔪᑦ ᓈᓚᖁᓪᓗᒍ ᐃᓄᓐᓂᒃ.  
 
ᐃᖅᑲᓇᐃᔭᖅᑎᑦᑎᖁᓗᒍ ᐊᒻᒪᓗ ᓈᓚᖁᓪᓗᒍ ᓄᓇᕗᒻᒥᐅᓂᒃ. ᑖᓐᓇ ᐱᖁᔭᕐᔪᐊᖑᔪᖅ ᐊᖏᕈᒫᕋᑦᑎᒍ, 
ᖄᖏᖅᑎᓛᕋᑦᑎᒍ ᒪᓕᓪᓗᒋ ᐱᔪᒪᔭᖏᓐᓂᒃ ᓄᓇᕗᒻᒥᐅᖑᖃᑎᑦᑎᓐᓂᒃ ᐃᓕᓐᓂᐊᖅᑎᖁᑎᑦᑎᓐᓂᒃ, 
ᐊᖏᔪᖅᑳᖏᓐᓂᓪᓗ. ᐊᒻᒪᓗ ᖁᕕᐊᓱᒻᒪᕆᓚᐅᖅᑐᖓ ᑖᓐᓇ ᒥᓂᔅᑕᐅᓚᐅᖅᓯᒪᔪᖅ 
ᐃᖅᑲᓇᐃᔭᖅᑎᑕᐅᖑᐊᑕᖅᓯᓐᓇᓚᐅᕐᒐᑦ ᑲᒪᑎᑕᐅᓪᓗᓂ. ᑖᓐᓇ ᐱᖁᔭᕐᔪᐊᖑᔪᖅ ᒪᓕᒃᑐᖅ ᓂᕆᐅᒋᔭᑦᑎᓐᓂᒃ. 
 
(ᑐᓵᔨᒃᑰᕈᓐᓃᖅᐳᖅ): ᐃᒫᒃ ᓱᕈᓯᑯᓗᑉᐳᑦ ᐃᓕᓐᓂᐊᑦᑎᐊᖁᓂᐊᕈᑦᑎᒍ ᐅᖃᐅᓯᑯᓗᒃᑎᓐᓂᒃ ᐊᒻᒪᓗ 
ᓯᕗᓂᒃᓴᖃᑦᑎᐊᖁᓂᐊᕈᑦᑎᒍ ᐃᖅᑲᓇᐃᔮᒥᒃ ᓇᓕᐊᓐᓂᑐᐃᓐᓇᖅ ᐱᓇᓱᒍᓐᓇᖁᓂᐊᕈᑦᑎᒍ ᐃᓄᒃᑎᑐᑐᐃᓐᓇᖅ 
ᐃᓕᓐᓂᐊᕐᕈᓐᓇᔾᔮᖏᒻᒪᑦ. ᐅᓪᓗᒥ ᑕᑯᓐᓈᖅᑐᒍ. ᓯᓚᕐᔪᐊᕐᒥ ᐃᓄᑑᖏᓇᑦᑕ. ᓇᒧᑐᐃᓐᓇᑦᑎᐊᖅ 
ᐱᔪᓐᓇᖁᓂᐊᕐᕋᑦᑎᒍ ᐃᓕᓐᓂᐊᖅᑎᑯᓗᑉᐳᑦ.  
 
ᑕᐃᒫᒃ ᐅᐱᒍᓱᕕᔾᔪᐊᖅᑯᖓ ᑖᓐᓇ ᐅᖃᐅᓯᕗᑦ ᐃᓚᒋᔭᐅᖏᓐᓇᓂᐊᖅᑐᓂᒃ ᑭᓯᐊᓂᑦᑕᐅᖅ ᓯᓚᑎᑦᑎᓐᓄᑦ 
ᓱᖅᑯᐃᖅᑕᐅᒍᓐᓇᕆᐊᖃᕐᓂᐊᕐᕋᑦᑕ ᓯᕗᓂᒃᑎᓐᓂ ᑕᐃᒫ ᒪᕐᕈᐅᓕᖓᔪᒥᒃ. ᑐᕌᖓᑦᑎᐊᖅᑐᒥᒃ, ᑐᕌᕈᑎᖃᑦᑐᑕ 
ᑖᒃᓱᒥᖓ ᑲᔪᓯᑎᑦᑎᒐᓱᒍᒪᓂᐊᕐᕋᑦᑕ. ᓇᓗᓇᓐᖏᑦᑐᖅ ᐃᓚᖓᒍᑦ ᖁᕕᐊᒋᔭᐅᔾᔮᖏᑦᑐᖅ ᑕᒪᓐᓇ ᑭᓯᐊᓂ 
ᑭᒡᒐᖅᑐᕋᑦᑕ ᓄᓇᕗᒻᒥᐅᑕᓕᒫᑦᑎᐊᓂᒃ. ᐅᖃᐅᓯᑯᓗᑉᐳᑦ ᓯᕗᓂᑦᑎᓐᓂ ᓴᓐᖏᑦᑎᐊᖁᓂᐊᕈᑦᑎᒍᑦ 
ᐃᓚᒋᔭᐅᖏᓐᓇᕆᐊᖃᕐᓂᐊᕐᖓᑦ ᑕᕝᕙᓂ, ᑕᕝᕙ ᖁᕕᐊᒋᓪᓚᕆᑦᑕᕋ ᐃᓗᐊᓃᖃᑕᐅᒻᒪᑦ.  
 
ᐅᐱᒍᓱᓪᓚᕆᑦᑐᖓ ᑖᒃᓱᒥᖓ ᓂᕈᐊᑦᑎᐊᕐᓂᐊᕐᕋᒪ ᐊᒻᒪ ᑲᔪᓯᖁᑦᑎᐊᕐᓂᐊᖅᑲᕋ ᑕᒪᓐᓇ ᕿᒥᕐᕈᖃᑦᑕᕐᓂᖅ, 
ᐅᖃᖃᖅᑎᒌᖃᑦᑕᕐᓂᖅ ᓯᕗᓂᒃᑎᓐᓂ. ᖁᔭᓐᓇᒦᒻᒪᕆᐊᓗᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. ᐱᔾᔪᑎᖓᓄᑦ ᐱᖁᔭᒃᓴᒧᑦ. ᓈᒪᓴᖅᑐᑦ. ᓇᒻᒪᓴᖏᑦᑐᑦ.  
 
ᑖᓐᓇ ᐱᖁᔨᕗᖔᕈᑎ ᑲᔪᓯᑎᔪᖅ ᐊᒻᒪᓗ ᐱᖁᔭᒃᓴᖅ 21 ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪ ᑖᒃᑯᓄᖓ 
ᑲᒪᓂᐊᖅᑐᓄᑦ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᓂᐊᖅᑐᖅ. 
 
ᑲᑎᒪᔾᔪᑎᒃᓴᕗᑦ 18. ᑲᑎᒪᔾᔪᑎᒃᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. 
ᑖᒃᑯᐊ ᐱᖁᔭᒃᓴᖅ 4 14, 15, 16, 17 ᐊᒻᒪ 19. ᒥᔅᑕ ᐋᕆᐊᒃ ᐃᒃᓯᕙᐅᑕᐅᓂᐊᖅᑐᖅ ᑭᓯᐊᓂ 
ᑲᑎᒪᑐᐃᓐᓇᖅᑐᓅᓚᐅᖏᓐᓂᑦᑎᓐᓂᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓂᑦᔅ. 
 
ᐃᖅᓱᖅᑎ. 
 
>>ᓄᖅᑲᑲᐃᓐᓇᖅᑐᑦ 15:46ᒥ ᑲᔪᓯᒃᑲᓐᓂᖅᑐᑎᓪᓗ 16:19ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐃᒃᓯᕙᐅᑕᖅ (ᐋᕆᐊᒃ): ᑕᐃᒪ ᐱᒋᐊᕈᓐᓇᖅᓯᒻᒥᒐᑦᑕ (ᑐᓵᔨᑎᒍᑦ) ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ 
ᐱᖁᔭᒃᓴᖅ 4, 14, 15, 16, 17 ᐊᒻᒪᓗ 19. ᖃᓄᐃᓕᖓᔪᒪᕕᑕ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᒋᒋᐊᕈᒪᔭᕗᑦ ᒪᓕᒐᒃᓴᖅ 4 ᐊᑐᓃᖅᑕᕐᓗᒍ 
ᐅᖃᐅᓯᕆᓗᒍ. ᐊᒻᒪᓗ ᐱᕕᖃᕈᑦᑕ ᒪᓕᒐᒃᓴᖅ 16 ᐅᑎᕐᕕᒋᓗᒍ ᕿᒥᕐᕈᓇᓐᓂᐊᕋᑦᑎᒃᑯᑦ ᐊᑭᑐᔪᖅᑐᕈᑎᒃᓴᐃᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᑲᑎᒪᔩᑦ ᒪᓕᒐᒃᓴᖅ 4-ᒥᑦ ᐱᒋᐊᕈᑎᖃᕈᒪᕚᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 04 - ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂ ᐃᓱᒪᖅᓴᖅᓯᐅᖅᑕᐅᓂᖓ 

- ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᒃᑎᑦᑎᔪᒪᔪᖓ ᒪᓕᒐᕐᓂᐊᖅᑎᕗᑦ ᐊᒻᒪᓗ ᒫᓐᓇ ᑖᓐᓇ 
ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ ᑲᑎᒪᔨᖏᓐᓄᑦ ᒪᑐᐃᖅᓯᒋᐊᕈᑎᖏᓐᓂᒃ 
ᐅᖃᐅᓯᒃᓴᖃᒻᒪᖔᖅ. ᐸᑎᖅ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᐅᓪᓗᒥ ᓵᑦᓯᓃᑦᑐᓐᓇᕋᒪ 
ᑲᑎᒪᑐᐃᓐᓇᑎᓪᓗᓯ ᐅᖃᐅᓯᕆᓂᐊᖅᖢᒍ ᐱᖁᔭᔅᓴᖅ 4, ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ 
ᐱᖁᔭᕐᔪᐊᖓᓐ. 
 
ᑖᓐᓇ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ ᐱᖁᔭᕐᔪᐊᖏᑦ ᐱᒋᐊᖅᑎᑕᐅᓚᐅᖅᓯᒪᔪᑦ 2001-ᒥ ᕿᒥᕐᕈᓇᒃᑏᑦ 
ᑎᒃᑯᐊᖅᑕᐅᓚᐅᖅᑎᓪᓗᒋᑦ ᕿᒥᕐᕈᓇᓐᓂᐊᖁᓪᓗᒋᑦ ᐱᖁᔭᕐᔪᐊᕐᓂᒃ. ᐅᓂᒃᑳᓚᐅᖅᑎᓪᓗᒋᑦ ᑖᓐᓇ ᒥᓂᔅᑕᕆᔭᐅᔪᖅ 
ᑕᒪᒃᑯᓂᖓ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᒃ ᑲᒪᔨᒃᓴᓖᑦ ᓄᑖᓐᖑᕆᐊᖅᑎᑦᑎᓕᓚᐅᖅᓯᒪᔪᖅ ᐱᖁᔭᕐᔪᐊᕐᒥᒃ 
ᒪᕐᕈᐃᓕᖓᔪᖅ ᐊᑐᖅᖢᓂᒋᑦ. ᑖᒃᑯᐊ ᓯᕗᓪᓖᑦ ᐱᔭᕇᖅᑕᐅᓚᐅᖅᓯᒪᔪᑦ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓪᓗᓂ 
ᐊᑐᓕᖅᑎᑕᐅᓪᓗᓂᓗ ᔮᓄᐊᓕ 1, 2004-ᒥ. ᑕᐃᒃᑯᐊ ᐊᒥᐊᒃᑯᑦ ᐊᑐᓕᖁᔭᐃᑦ ᑲᒪᒋᔪᒪᓪᓗᒋᑦ ᒥᓂᔅᑕᐃᑦ 
ᑕᒪᒃᑯᓂᖓ ᐱᑦᔪᑎᓖᑦ ᕿᒥᕐᕈᓇᒃᑲᓐᓂᕆᐊᖃᓚᐅᖅᓯᒪᔪᑦ ᐊᒻᒪᓗ ᐱᖁᔭᕐᔪᐊᖅ 
ᑎᑎᕋᖅᑕᐅᑲᓐᓂᕆᐊᖃᓚᐅᖅᓯᒪᓪᓗᓂ. ᒪᓕᒐᒃᓴᖅ 4, ᐊᒥᐊᒃᑯᓂᒃ ᐊᑐᓕᖁᔭᓂᒃ ᑕᐃᒃᑯᓇᓐᖓᑦ 
ᕿᒥᕐᕈᔨᓃᖔᓚᐅᖅᑐᓂᒃ ᐃᓗᓕᖃᐅᑉᐳᖅ.  
 
ᐃᓄᑑᔾᔪᔾᔭᐅᓚᐅᖏᑦᑐᖅ ᑖᒃᑯᐊ ᐱᖁᔭᔅᓴᓂᒃ ᕿᒥᕐᕈᔩᑦ ᐊᒃᑐᖅᑕᐅᔪᓄᑦ ᐊᐅᓚᑕᐅᓚᐅᖅᑐᑦ ᐊᒻᒪᓗ 
ᓄᓇᕗᒻᒥᐅᑕᓂᒃ ᓄᓇᑦᓯᐊᕐᒥᐅᓂᓪᓗ. 650-ᓄᑦ ᑎᑎᕋᓚᐅᖅᓯᒪᔪᑦ ᖃᐅᔨᒃᑲᐃᔪᒪᓪᓗᑎᒃ ᖃᓄᐃᓕᐅᕐᒪᖔᖏᑦ 
ᑖᒃᑯᐊ ᕿᒥᕐᕈᔩᑦ ᓈᓚᒋᐊᖅᓯᒪᑎᓪᓗᒋᓪᓗ ᑐᓐᖓᓱᒃᑎᑕᐅᖃᑦᑕᓚᐅᖅᖢᑎᒃ ᐊᒻᓗ 
ᓂᓪᓕᕈᓐᓇᖅᕕᖃᑦᑎᑕᐅᓚᐅᖅᖢᑎᒃ. ᐱᕙᓪᓕᐊᔪᓕᕆᔨᒃᑯᑦ, ᓈᓚᐅᑎᒃᑯ ᑕᓚᕖᓴᒃᑯᓪᓗ ᑐᓴᒐᔅᓴᓕᐅᖃᑦᑕᓚᐅᖅᑐᑦ 
ᑕᖅᑲᒃᑯᐊ ᖃᐅᔨᒪᓂᐊᕐᒪᑕ ᒫᑦᓯ ᐊᒻᒪᓗ ᒪᐃ 2001 ᐊᑯᓐᓂᖓᓐᓂ ᑐᑦᑕᕕᓐᓂ ᑲᑎᒪᑎᑦᑎᖃᑦᑕᓚᐅᖅᑐᑦ 
ᐃᖃᓗᓐᓂ ᐊᒻᒪᓗ ᔨᐊᓗᓇᐃᕝᒥ. 
 
ᔮᓄᐊᕆ 2001-ᖑᑎᓪᓗᒍ ᐊᐱᖅᓲᑎᓂᒃ ᐊᐅᓚᑎᑦᑎᓚᐅᖅᓯᒪᔪᒍᑦ ᑲᒪᒋᔭᐅᖁᔭᐅᓚᐅᖅᑐᓂᒃ ᐱᑦᔪᑎᓕᓐᓂᒃ ᐊᒻᒪᓗ 
ᐋᒋᔅ 2001-ᖑᑎᓪᓗᒍ ᕿᒥᕐᕈᔩᑦ ᐃᖃᓗᓐᓃᓚᐅᖅᑐᑦ ᐊᒻᒪᓗ ᔨᐊᓗᓇᐃᕝᒥ. ᑖᒃᑯᐊ ᕿᒥᕐᕈᔩᑦ ᐃᓚᓕᐅᔾᔨᓚᐅᖅᑐᑦ 
ᖃᓄᖅ ᐱᐅᓯᖃᖃᑦᑕᕐᒪᖔᓐ ᐊᒻᒪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑲᒫᖏᑦ ᐊᑦᑕᓇᖅᔭᐃᖅᓯᒪᓂᕐᒧᓪᓗ ᐱᖁᔭᕐᔪᐊᑦ 
ᐊᑐᖅᑕᐅᖃᑦᑕᖅᑐᑦ ᑲᓇᑕᒥ ᒐᕙᒪᖃᕝᕕᓐᓂ. 

ᒫᓐᓇ ᑖᓐᓇ ᒪᓕᒐᖅ ᐊᑐᓕᖁᔭᓕᐅᖅᓯᒪᕗᖅ ᑕᐃᒃᑯᐊ ᐱᑐᖃᐅᓗᐊᓕᖅᑐᑦ ᐃᓇᖏᖅᑕᐅᓂᐊᕐᒪᑕ ᐱᖁᔭᕐᔪᐊᑉ 
ᐃᓗᐊᓃᑐᓐ. ᓯᕗᓪᓕᖅᐹᑦ 70-ᐳᓴᓐᑎᖏᓐᓃᑦᑐᓂᒃ ᐊᑐᓕᖁᔭᓂᒃ ᐃᓗᓕᖃᓚᐅᖅᑐᖅ ᐊᒻᒪᓗ ᐊᒥᐊᒃᑯᖏᑦ 
ᑲᒪᒋᓂᐊᕐᓗᒋᑦ ᑖᒃᑯᐊ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᑲᑎᒪᑎᑦᑎᖃᑦᑕᓚᐅᖅᑐᑦ ᐃᖅᑲᓇᐃᔭᖅᑎᑦᑎᔩᒃ 
ᑭᒡᒐᖅᑐᐃᔨᖏᓐᓂᒃ ᐃᖅᑲᓇᐃᔭᖅᑎᓂᒃ ᑭᒡᒐᖅᑐᐃᔪᓂᒃ ᐊᒻᒪᓗ ᑕᖅᑲᒃᑯᓇᓐᖔᖅᑐᓂᒃ ᐊᒻᒪᓗ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᑦ ᑲᓇᑕᐅᑉ ᓇᓪᓕᐅᒃᑯᒫᓕᕆᔨᖏᓐᓄᑦ ᑲᑎᒪᖃᑎᖃᖃᑦᑕᓚᐅᖅᑐᓐ ᒪᓕᒐᕐᓂᐊᖅᑎᓂᒃ 
ᐅᖃᖃᑎᖃᖃᑦᑕᖅᖢᑎᒃ ᐊᒻᒪᓗ ᐊᑦᔨᒌᖏᑦᑐᓂᒃ ᖃᐅᔨᓴᐅᑎᓂᒃ ᐊᑐᓚᐅᖅᖢᑎᒃ.  
 
ᑕᕝᕙᐅᓕᖅᐳᖅ ᓵᑦᓯᓃᖅᑐᖅ ᒪᓕᒐᒃᓴᖅ 4, ᑲᑐᔾᔭᐅᓪᓗᓂ ᐃᖅᑲᓇᐃᔮᕆᔭᐅᓚᐅᖅᑐᖅ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ, ᓄᓇᕘᒻᒥ ᒪᓕᒐᓕᕆᔨᒃᑯᓐᓄᑦ ᐊᒻᒪᓗ ᓄᓇᑦᓯᐊᕐᒥᐅᓄᑦ. ᒪᓕᒐᒃᓴᖅ 4, ᑐᒡᓕᐊᓂ ᒫᓐᓇ 
ᐱᖁᔭᕐᔪᐊᖅ ᐊᑐᓕᖅᑎᑦᑎᔪᒪᔪᖅ ᒫᓐᓇ ᐱᖁᔭᕐᔪᐊᖅ ᐊᑐᕈᓐᓃᓂᐊᕐᒪᑦ ᐊᒻᒪᓗ ᐃᓇᖏᖅᑕᐅᓗᑎᒃ ᐱᖁᔭᕐᔪᐊᓄᑦ 
ᐅᓪᓗᒥᐅᓕᖅᑐᖅ ᐊᑐᖅᑕᐅᔪᑦ ᐱᐅᓰᓪᓗ ᒪᓕᒃᑕᐅᓂᖅᓴᐅᒍᓐᓇᓂᐊᕐᒪᑕ. 
 
ᑖᓐᓇ ᐱᖁᔭᕐᔪᐊᖅ ᐊᑐᓕᖅᑎᑕᐅᑉᐸᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐊᑦᑕᓇᖅᔭᐃᖅᓯᓯᒪᓂᕐᒧᑦ 
ᐊᑭᓕᖅᓱᐃᓂᐊᕐᓂᒧᓪᓗ ᑲᒥᓴᓐᖑᖅᑎᑕᐅᓂᐊᖅᑐᓐ ᐱᕐᓗᐊᕿᓂᕐᒧᓪᓗ ᑮᓇᐅᔭᓐ ᑖᒃᑯᓇᓐᖓᑦ ᐃᖅᑲᓇᐃᔭᖅᑏᑦ 
ᓴᐳᒻᒥᐅᓯᖅᓯᒪᓂᖏᓐᓄᑦ ᑮᓇᐅᔭᖁᑎᖏᓐᓂᒃ ᑕᐃᔭᐅᖃᑦᑕᓂᐊᖅᖢᓂ. ᐋᓐᓂᖅᑐᖃᖃᑦᑕᕆᐊᖃᖏᑦᑐᖅ 
ᐃᖅᑲᓇᐃᔭᖅᕕᓐᓂ ᐊᒻᒪᓗ ᐊᑎᖓ ᐊᓯᔾᔨᖅᑕᐅᔪᑦ ᐃᓱᒪᒋᔭᐅᓃᑦ ᒪᓕᒃᑕᐅᓪᓗᑎᒃ ᐊᒻᒪᓗ 
ᓴᖅᑭᔮᖅᑎᑦᑎᓂᖅᓴᐅᔪᒪᓪᓗᑎᒃ ᐊᑦᑕᓇᖅᔭᐃᖅᓯᓯᒪᓂᕐᒥᒃ ᐋᓐᓂᑎᖅᑎᑦᑕᐃᓕᒪᓂᕐᒥᓪᓗ. 
 
ᑖᒃᑯᐊ ᑮᓇᐅᔭᖅᑖᑎᑦᑎᖃᑦᑕᕐᓂᖏᑦ ᐃᓗᐊᓃᖃᑕᐅᒻᒥᔪᑦ ᐊᒻᒪᓗ ᐱᕐᔪᐊᖑᓂᖏᑦ ᐱᑦᔪᑎᒋᓪᓗᒋᑦ ᐱᑦᔪᑖᑕ 
ᐃᓗᐊᒍᑦ ᐱᖁᔭᕐᔪᐊᖅ ᐃᓗᐊᓂ ᑎᑎᕋᖅᓯᒪᔪᑦ ᐊᒻᒪᓗ ᐊᑭᓕᖅᓱᐃᖃᑦᑕᖅᐳᒍᑦ ᒪᑐᐃᖓᑦᑎᐊᕐᓗᑕ 
ᐃᓚᐃᓐᓈᓯᓐᖏᓪᓗᑕ. ᐃᓗᐃᒃᑲᓂᓪᓗ ᓇᓪᓕᐅᒃᑯᒫᖅᑕᐅᓯᒪᓂᐊᕐᒪᑕ ᐃᖅᑲᓇᐃᔭᖅᑎᑦᑎᔩ, ᐃᖅᑲᓇᐃᔭᖅᑏᓪᓗ. 
 
ᑖᒃᑯᐊ ᐱᑦᔪᑎᖏᑦᑕ ᐅᖃᐅᓯᖅᑕᖏᑦ ᐃᓗᓕᖃᐅᖅᑐᓐ ᖃᓄᐃᑦᑐᓂᒃ ᐱᔨᑦᑎᕈᑎᓂᒃ ᑐᕌᒐᖃᒻᒪᖔᖅ ᖃᓄᕐᓗ 
ᓴᖅᑭᑕᐅᔪᓐᓇᕐᒪᖔᖅ ᐱᐅᓯᒃᑲᓐᓂᕈᓐᓇᕐᒪᖔᓪᓗ.  
 
ᓄᑖᑦ ᐱᖁᔭᕐᔪᐊᑦ ᑎᑎᕋᖅᑕᐅᖓᓕᖅᑎᓪᓗᒋᑦ ᒪᓕᒐᕐᓂᐊᖅᑏᑦ ᐅᖃᕐᒥᑕᐅᓯᖏᓐᓂ ᐊᑐᖅᑕᐃᓕᒪᓚᐅᖅᑐᒍᑦ 
ᑐᑭᓯᓇᕐᓂᖅᐹᒃᑯᑦ ᑎᑎᖅᓯᒪᒍᓐᓇᓂᐊᕐᒪᑕ ᐊᒻᒪᓗ ᐱᖁᔭᕐᔪᐊᑦ ᐋᖅᑭᓱᒃᑕᐅᑲᓐᓂᓚᐅᖅᑐᑦ ᑐᓴᐅᒪᔾᔪᑏᑦ 
ᐃᖏᕐᕋᑦᑎᐊᓂᖅᓴᐅᒍᓐᓇᓂᐊᕐᒪᑕ ᐊᑐᖅᑐᓄᓪᓗ ᑐᑭᓯᓇᕐᓂᖅᓴᐅᓗᑎᑦ ᖃᓄᖅ ᒪᓕᒐᖅᑕᖃᕐᒪᖔᖅ 
ᐊᑭᓕᖅᑕᐅᓂᐊᖅᑎᓪᓗᑎᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐃᓗᐃᓐᓇᖏᑦ ᑕᒪᒃᑯᓄᖓ ᐊᒃᑐᖅᑕᐅᖃᑦᑕᖅᑐᑦ 
ᑐᑭᓯᓇᕐᓂᖅᓴᐅᔪᒃᑯᑦ ᐱᔭᒃᓴᖅᑖᖅᑐᖅᓯᒪᓚᐅᖅᑐᑦ.  
 
ᐱᖁᔭᕐᔪᐊᖅ ᓇᓗᓇᐃᖅᓯᓯᒪᔪᖅ ᑭᒃᑯᑦ ᑭᓱᓂᑦ ᐱᓕᕆᐊᖃᕐᒪᖔᑦ ᐊᒻᒪᓗ ᑭᒃᑯᓐᓄᑦ ᓵᑕᐅᔪᓐᓇᕐᒪᖔᖏᑦ. ᐊᓯᖏᑦ 
ᑐᑭᓯᓇᖅᓯᑎᒋᐊᖅᑕᐅᓚᐅᖅᑐᑦ ᓇᓪᓕᐅᒃᑯᒫᖅᑕᐅᔾᔪᑏᑦ ᐊᒻᒪᓗ ᐋᓐᓂᐊᑏᑦ ᑭᓱᓂᑦ ᐱᔾᔪᑎᖃᖃᑦᑕᕋᔭᕐᒪᖔᑦ 
ᐊᑕᐅᓯᐅᓐᖏᑦᑐᒥᑦ ᐋᓐᓂᕐᓂᖃᕈᓐᓇᕐᒪᑦ ᐊᒻᒪᓗ ᑖᒃᑯᐊ ᓄᑖᑦ ᐱᖁᔭᕐᔪᐊᑦ ᐊᑐᕐᓗᒋᑦ ᑮᓇᐅᔭᒃᑖᕋᓱᒃᑐᑦ 
ᐊᑭᓕᐅᖅᑕᐅᔪᓐᓇᖅᐳᑦ ᑕᖏᓕᓐᓄᑦ ᐱᔾᔪᑎᖃᕐᖢᑎᑦ ᐋᓐᓂᕐᓂᖅᐸᑕ ᐃᓚᓕᐅᔾᔭᐅᓯᒪᓚᐅᖅᓯᒪᓐᖏᑲᓗᐊᕐᒪᑕ 
ᑕᒪᒃᑯᐊ ᖃᓯᑖᓚᑖᖅᑎᑕᐅᓂᐊᕐᒪᖔᑦ ᑮᓇᐅᔾᔭᔅᓵᖏᑦ ᓇᓕᐊᓂᑦ ᐊᑐᕐᒪᖔᑕ. ᑕᐃᒪ ᑖᒃᑯᓂᖓ ᐃᓗᓕᖃᐅᓕᖅᑐᖅ 
ᐱᖁᔭᕐᔪᐊᖑᖅᐸᑦ. 
 
ᐃᑲᔫᑏᑦ ᐅᓄᖅᓯᒋᐊᒃᑲᓂᖅᑐᑦ ᕿᒪᒃᑕᐅᔪᓄᑦ ᐊᐃᑉᐸᓕᕕᓂᕐᓄᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ ᒪᒃᑯᑦᑐᓄᓪᓗ 
ᐊᒻᒪᓗ ᑖᒃᑯᐊ ᓇᓪᓕᐅᒃᑯᒫᓕᕆᔩᑦ ᐋᖅᑭᔅᓱᐃᓯᒪᒃᑲᓂᖅᑐᑦ ᓇᓖᕌᕐᕕᔅᓴᖃᕐᓂᖅᓴᐅᓂᐊᓕᕐᒪᑕ ᐃᑲᔫᑏᑦ 
ᐊᑭᓕᐅᑕᐅᓂᐊᖅᑐᑦ ᐊᒻᒪᓗ ᐋᓐᓂᐊᖅᑐᑦ ᑭᓐᖒᒪᔭᖏᓐᓄᑦ ᐊᓐᖑᑎᓯᒪᓂᖅᓴᐅᓗᑎᑦ. 
ᐅᓐᓂᕐᓗᕝᕕᔅᓴᖃᕈᓐᓇᓂᐊᖅᑐᖅ ᕿᒥᕐᕈᔭᐅᔪᓐᓇᓂᐊᕐᒪᑕ ᐅᓐᓂᕐᓘᑎᒋᔭᐅᓗᑎᓪᓗ ᐊᒻᒪᓗ ᓱᒃᑲᓂᖅᓴᐅᓂᐊᕐᒪᑦ 
ᐊᑕᐅᓯᕐᒧᑦ ᐋᖅᑭᑦᑕᐅᔪᖅ ᐱᑐᐃᓐᓇᐅᖏᑉᐸᑦ ᐱᖓᓲᔪᓐᓇᖅᑐᑦ ᑕᐃᒃᑯᐊ ᓈᓚᓐᓂᐊᖅᑐᑦ. 

ᑖᒃᑯᐊ ᓄᑖᑦ ᐱᖁᔭᕐᔪᐊᑦ ᓇᓗᓇᐃᖅᓯᑲᓐᓂᖅᐳᑦ ᑎᒃᑯᐊᖅᑕᐅᓯᒪᓂᐊᕐᒪᑕ ᑲᑎᒪᔨᐅᖃᑕᐅᔪᑦ ᐱᔪᓐᓇᕐᓂᖏᑦ 
ᒪᓕᓪᓗᒋᑦ ᓱᕐᓗ ᐱᓕᒻᒪᖅᓯᒪᓂᑰᓂᖓ ᑎᑎᕋᕐᕕᐅᓂᒃᑯᑦ ᐃᖅᑲᑐᐃᕕᑦᑎᒍᓪᓘᓐᓃᑦ ᐊᒻᒪᓗ ᒪᓕᒐᓕᐊᕐᑎᒃᑯᑦ 
ᑲᑐᔾᔨᖃᑎᒌᖏᓐᓄᑦ ᑲᓇᑕᒥ ᐃᓚᒋᔭᐅᖃᑕᐅᓗᑎᑦ.  
 
ᐊᒻᒪᓗ ᑖᒃᑯᐊ ᐱᖁᔭᕐᔪᐊᑦ ᐃᓗᓕᖃᖃᓯᐅᑎᓯᒪᔪᑦ ᖃᓄᑎᒋ ᕿᒥᕐᕈᓇᖅᑕᐅᔪᓐᓇᕐᒪᖔᑦ ᐃᓱᒪᓕᐊᑦ 
ᐅᓐᓂᕐᓘᑎᒋᔭᐅᔪᓐᓇᕐᒪᖔᑦ ᐱᖓᓱᓄᑦ ᐊᕐᕌᒍᓄᑦ ᐱᕕᖃᕐᑎᑕᐅᓲᒍᓐᓇᖅᓯᓂᐊᖅᑐᑦ ᑲᑎᒪᔨᕋᓛᑦ 
ᕿᒥᕐᕈᓇᖁᔨᒍᑎᑦ ᐊᒻᒪᓗ ᐅᓐᓂᕐᓘᑎᖃᕐᑐᖅ ᐱᖓᓱᓂᑦ ᐊᕐᕌᒍᓂᑦ ᐱᖓᓱᓂ ᐱᕕᖃᕐᑎᑕᐅᓂᐊᖅᑐᑦ.  
 
ᑖᓐᓇ ᐱᖁᔭᕐᔪᐊᖅ ᑭᒡᓕᖃᕐᑎᑎᒻᒥᔪᖅ ᖃᓄᖅ ᐊᑯᓂᐅᑎᒋᔪᖅ ᑕᐃᒃᑯᐊ ᐅᓐᓂᕐᓗᕝᕖᑦ ᐃᓱᒪᓕᐅᕈᓐᓇᕐᒪᖔᑦ 90-
ᓄᑦ ᐅᓪᓗᓄᑦ ᐋᖅᑭᑦᑕᐅᓯᒪᓪᓗᓂ ᑖᓐᓇ ᐱᕕᖃᕐᑎᑕᐅᓂᖓ.  
 
ᒪᑐᓯᒋᐊᕐᓗᒍ ᐃᒃᓯᕙᐅᑖᖅ, ᒪᓕᒐᒃᓴᖅ 4 ᐊᑐᓕᖁᔭᓕᐊᕆᔭᐅᓯᒪᔪᑐᐃᓐᓇᕐᓂᑦ ᐃᓗᓕᖃᓐᖏᑦᑐᖅ 
ᐃᓗᓕᖃᖃᓯᐅᑎᓯᒪᒻᒪᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᕆᓚᐅᖅᑕᖏᑦ ᐊᒻᒪᓗ ᐃᑲᔪᖅᓱᐃᓪᓗᑎᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦᑕ ᑐᕌᒐᕐᕕᖓᓐᓂ ᑲᒪᒋᔭᐅᓂᖏᓪᓗ ᐋᓐᓂᖅᓯᒪᔪᑦ.  
 
ᑖᓐᓇ ᓴᖅᑭᓯᒪᔭᕗᑦ ᑎᑎᕋᖅᑕᐅᓯᒪᓪᓗᓂ ᓄᓇᕗᑦ ᐊᒻᒪᓗ ᓄᓇᑦᓯᐊᕐᒥᐅᓄᑦ ᐊᒻᒪᓗ ᑖᓐᓇ ᐱᖁᔭᕐᔪᐊᖅ 
ᐊᖅᑯᑎᒋᓗᒍ ᐃᖅᑲᓇᐃᔭᖅᑎᖏᑦ ᐊᑦᑕᓇᖅᑎᐊᖅᓯᒪᓂᕐᒧᑦ ᐊᑭᓖᓯᓂᐊᕐᓂᒧᓪᓗ ᑲᒥᓴᐃᑦ ᐱᐅᓂᖅᓴᐅᓂᐊᖅᑐᑦ 
ᐱᔨᑦᑎᖅᑎᐊᓂᖅᓴᐅᓗᓂᓪᓗ ᓄᓇᕗᒻᒥᐅᓄᑦ ᓄᓇᑦᓯᐊᕐᒧᓪᓗ.  
 
ᐊᐱᖅᑯᑎᔅᓴᖃᕐᓂᕈᔅᓯ ᑭᐅᓇᓱᒍᓐᓇᑎᐊᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐅᓄᓐᖓᖃᑎᖃᕈᒪᓂᐊᖅᐲᑦ ᒥᔅᑕ ᒥᓂᔅᑕ? 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᑕᐃᒃᑯᐊ ᐅᓄᓐᖓᖃᑎᒋᔪᒪᔭᖏᑦ ᐃᓯᖅᑎᑕᐅᖁᓪᓗᒋᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᒐᓱᑦᑎᓪᓗᒋᑦ ᐃᑲᔪᑲᐃᓐᓇᒃᑭᑦ. 
 
(ᑐᓵᔨᒃᑯᑦ) ᑎᑎᕋᖅᑕᐅᓯᒪᓂᐊᕋᔅᓯ ᑖᒃᑯᐊ ᑭᒃᑰᒻᒪᖔᖏᑦ ᓇᓗᓇᐃᑲᐃᓐᓇᒃᑭᑦ. ᖁᔭᓐᓇᒦᒃ, ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᓕᖅᐱᓐᓂ ᔮᓐ ᑐᐃᔪᓪ, 
ᐊᐅᓚᑦᑎᔨᒋᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᑭᒡᒐᖅᑐᐃᓪᓗᓂ ᐊᖏᔪᖅᑳᕆᔭᐅᔪᖅ ᐊᒻᒪᓗ ᓴᐅᒥᓐᓂ ᐸᑐᕆᒃ ᐅᐊ, 
ᒪᓕᒐᕐᓂᐊᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑐᓐᖓᓱᒋᔅᓯ. ᑖᓐᓇᖃᐃ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 
ᐅᖃᐅᓯᔅᓴᖃᕐᐸ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᓪᓗ ᑲᑎᒪᔨᕋᓛᑦ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᐄ, ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒃᑯᐊ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᓵᑕᒃᓴᐅᓂᖏᓐᓄᓪᓗ ᑲᑎᒪᔨᕋᓛᑦ ᕿᒥᕐᕈᓇᖅᑲᐅᕗᑦ ᒪᓕᒐᒃᓴᖅ 4ᒥ ᓄᑖᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᖅᑕᐅᓯᐅᒪᓂᖏᓐᓄᑦ ᐱᖁᔭᖅᔪᐊᖅ. 
 
ᖃᐅᔨᒪᔪᒃᓴᐅᔪᒍᑦ ᑖᒃᑯᐊ ᐱᖁᔭᖅᔪᐊᑦ ᐱᓚᐅᖅᓯᒪᒐᑦᑎᒍᑦ ᓄᓇᕗᑦ ᐊᕙᑎᑎᓪᓗᒍ 1999ᒥᑦ. ᑕᐃᒪᓐᖓᓂ, ᑖᓐᓇ 
ᐱᖁᔭᖅᔪᐊᖅ ᐊᑕᐅᓯᐊᕐᓇᓂ ᐋᖅᑭᒋᐊᖅᑕᐅᓯᒪᔪᖅ ᐊᓯᔾᔨᖅᑕᐅᒍᓐᓇᕐᓂᐊᕐᒪᑦ ᓴᖅᑭᑕᐅᒍᓐᓇᕐᓂᐊᕐᒪᑕᓗ 
ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖏᑦ ᐊᒻᒪᓗ ᐃᖅᑲᓇᐃᔭᖅᑏᑦ ᑐᖏᓕᖏᑦᑕ ᖃᐅᔨᒪᔨᑕᖏᑦ.  
 
ᒪᓕᒐᒃᓴᖅ 4 ᐃᓇᖏᖅᓯᔪᖅ ᐱᖁᔭᖅᔪᐊᕐᒥ ᓄᑖᓐᖑᖅᑎᑕᐅᓪᓗᓂ ᐊᒻᒪᓗ ᐊᑦᑎᖅᑕᐅᓪᓗᑎᒃ ᐃᖅᑲᓇᐃᔭᖅᑏᑦ 
ᐊᑭᓕᖅᓱᖅᑕᐅᓂᖏᓐᓄᑦ ᐊᑦᑕᖓᔾᔭᐃᖅᓯᓯᒪᓂᕐᒧᓪᓗ ᑲᑎᒪᔨᓂᒃ.  
 
ᑖᒃᑯᐊ ᑲᑎᒪᔩᑦ ᐊᒥᖅᑳᖅᑕᐅᔪᑦ ᓄᓇᕗᑦ ᐊᒻᒪ ᓄᓇᑦᓯᐊᕐᒥᐅᓄᑦ ᐊᔾᔨᐅᖏᑦᑑᓪᓗᓂᓗ ᑕᒪᓐᓇ ᑕᑯᓐᓇᕈᑦᑎᒃᑯᑦ 
ᐱᖁᔭᓕᐅᕐᕖᑦ ᐊᕐᕌᒍᒐᓴᐅᓕᖅᑐᒥ ᐊᑕᐅᓯᐊᕐᓇᑎᒃ ᑲᔪᓯᑎᑦᑎᓯᒪᖃᑦᑕᖅᓯᒪᓕᖅᑐᑦ ᐋᖅᑭᒋᐊᕈᑎᓂᒃ. ᐊᑕᐅᓯᕐᒥᒃ 
ᓲᕐᓗ ᓄᓇᑦᓯᐊᕐᒥ ᐋᖅᑭᒋᐊᖅᐸᑕ ᓄᓇᕗᑦ ᒪᓕᒃᓴᖃᑦᑕᕆᐊᖃᖅᖢᑎᒃ. ᑕᒪᒃᑮᒃ ᐊᔾᔨᒌᖕᓂᐊᕐᒪᑕ 
ᐱᖁᔭᖅᔪᐊᖁᑎᖏᑦ.  
 
ᑕᒪᓐᓇ ᐊᔾᔨᐅᖏᑦᑑᑎᓪᓗᒍ ᑲᑎᒪᔨᕋᓛ ᖁᕕᐊᓱᒃᑐᑦ ᑕᐃᒃᑯᐊ ᑲᑎᒪᔨᕋᓛ ᓄᓇᑦᓯᐊᕐᒧᑦ ᓄᓇᕗᒧᓪᓗ 
ᐃᑲᔪᖃᑎᒌᖃᑦᑕᕐᒪᑎᒃ ᐊᒻᒪᓗ ᐊᒥᖅᑳᖃᑦᑕᖅᖢᑎᒃ ᑐᓴᐅᒪᔾᔪᑎᓂᒃ ᐃᖅᑲᓇᐃᔭᖃᑎᒌᖃᑦᑕᖅᖢᑎᒃᓗ ᐊᒻᒪᓗ 
ᖃᐅᔨᒪᔪᒃᓴᐅᕗᑎᑦ ᐃᒃᓯᕙᐅᑖᖅ, ᔪᓐ 14, 2006ᖑᑎᓪᓗᒍ, ᐅᖃᖅᑎ, ᓴᖅᑭᑦᑎᓚᐅᖅᓯᒪᔪᖅ ᑕᒻᒪᖅᓯᒪᔪᖅᓯᐅᖅᑏᑦ 
ᐅᓂᒃᑳᖏᓐᓂᑦ ᐱᔾᔪᑎᓕᖕᓂᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔨᖏᓐᓂᑦ.  
 
ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᖢᑎᒃᓗ ᐱᖁᔨᕗᖔᕈᑎᓕᐅᓚᐅᖅᑎᓪᓗᒋᑦ ᓄᓇᑦᓯᐊᕐᒥᐅᑦ ᒪᓕᒐᓕᐅᖅᑎᖏᑦ 
ᐃᒃᓯᕙᐅᑕᐅᖃᑕᐅᔫᒃ ᑖᒃᑯᐊ ᐃᓄᓕᒫᖅᑎᑦᑎᑎᓪᓗᒋᑦ ᐅᐸᒃᓯᒪᖃᑦᑕᓚᐅᖅᑑᒃ ᓄᓇᑦᓯᐊᕐᒥ ᐱᔾᔪᑎᖃᓕᖅᑎᓪᓗᒋᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᑦ.  
 
ᓇᖕᒥᓂᖅ ᑖᒃᑯᐊ ᐅᓂᒃᑳᓕᐊᕆᔭᐅᓪᓗᑎᒃ ᒪᓕᒐᓕᐅᕐᕕᒧᑦ ᓴᖅᑭᑕᐅᓚᐅᖅᓯᒪᔪᑦ ᓄᕙᒻᒪ 30, 2006ᖑᑎᓪᓗᒍ. 
ᐃᒃᓯᕙᐅᑖᖅ, ᐱᖁᔭᒃᓴᖅ 4 ᐋᖅᑭᒋᐊᕈᑎᖏᓪᓗ ᑕᐃᒪᐃᑕᐅᓯᒪᔪᑦ ᐃᓱᒫᓘᑎᒋᔭᐅᖃᑦᑕᓚᐅᕐᒪᑦ ᐊᒻᒪᓗ 
ᕿᒥᕐᕈᓇᒃᑕᐅᑎᓪᓗᒋᑦ ᑖᒃᑯᐊ ᑲᑎᒪᔨᕋᓛᑦ ᐊᑕᐅᓯᐅᖏᑦᑐᓂᒃ ᐱᖁᔨᕗᖔᕈᑎᓂᒃ ᓴᖅᑭᑦᑎᓚᐅᖅᓯᒪᔪᑦ 
ᐋᖅᑭᒋᐊᖅᑕᐅᓂᐊᕐᒪᑦ ᐱᖁᔭᒃᓴᖅ. 
 
ᑕᐃᒃᑯᐊ ᐊᓯᔾᔨᖅᑕᐅᓂᐅᓚᐅᖅᑐᑦ ᑕᒪᑐᒪᓂ ᐊᒐᔅ-ᖑᓚᐅᖅᑐᒥ ᒪᓕᒃᓴᕐᓂᐊᕋᒥ ᓄᓇᑦᓯᐊᑉ ᒪᓕᒐᓕᐅᖅᑎᖏᓐᓂᑦ 
ᐊᒻᒪᓗ ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᖁᕕᐊᓱᒃᑐᖓ ᐃᖅᑲᓇᐃᔭᖃᑎᒌᑦᑎᐊᖅᑑᖃᑦᑕᕐᒪᑎᒃ ᑖᒃᑯᐊ 
ᑲᑎᒪᔨᕋᓛᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥ ᐊᓯᔾᔨᖅᓯᔪᒪᓕᖅᑎᓪᓗᒋᑦ. 
 
ᐃᒃᓯᕙᐅᑖᖅ, ᐃᓚᖏᑦ ᐊᖏᓛᖑᔪᑦ ᐋᖅᑭᒋᐊᕈᑎᒋᔭᐅᓚᐅᖅᑐᑦ, ᐱᖁᔭᒃᓴᖅ 4 ᐅᑯᓂᖓ ᐃᓗᓕᖃᓚᐅᖅᑐᑦ:  
 
• ᐱᔾᔪᑎᒃᓴᖏᑦᑎᒍᑦ ᐅᖃᐅᓯᖅᑕᖏᑦ ᐃᓚᒋᐊᖅᑕᐅᓪᓗᑎᒃ ᓇᓗᓇᐃᖅᓯᒪᓂᐊᕐᒪᑦ ᒪᑐᐃᖓᑦᑎᐊᕐᓂᖏᑦ 

ᐃᓚᐃᓐᓈᕇᖏᓐᓂᖏᑦ ᐃᒃᐱᒍᓱᑦᑎᐊᕐᓂᖏᑦ ᓵᑕᒃᓴᐅᓂᖏᓐᓂᒃᓗ ᑐᓐᖓᕕᖃᕐᓗᑎᒃ 
ᐋᖅᑭᒃᓯᓯᒪᓂᐊᕐᓂᖏᓐᓂᒃ ᐃᖅᑲᓇᐃᔭᖅᑎᑦ ᐊᑭᓕᖅᓱᖅᑕᐅᖃᑦᑕᕐᓂᐊᖅᑎᓪᓗᒋᑦ ᐋᓐᓂᕐᓂᖏᓐᓄᑦ ᐊᒻᒪᓗ 
ᐊᑲᐅᓐᖏᓕᐅᕈᑦ; 

 
• ᐊᔾᔨᒌᖏᑦᑐᓂᑦ ᓗᒃᑖᑦ ᐃᓱᒪᖃᖃᑎᖃᖏᑦᑕᕌᖓ ᑖᓐᓇ ᐱᕕᖃᖅᑎᑕᐅᖕᒥᔪᖅ; 

• ᓇᓗᓇᐃᔭᖅᑕᐅᓚᐅᕆᓪᓗᑎᒃ ᖃᓄᖅ ᑖᒃᑯᐊ ᓇᓪᓕᐅᒃᑯᒫᓕᕆᓂᕐᒧᑦ ᑲᑎᒪᔩᑦ ᐃᖅᑲᓇᐃᔭᖃᑎᒌᖕᓂᐊᕐᒪᖔᑦ 
ᐊᒻᒪᓗ ᒪᓕᒐᓕᕆᔩᑦ ᒥᓂᔅᑕᐃᓪᓗ ᑕᒪᒃᑮᖕᓄᑦ ᓄᓇᕗᑦ ᐊᒻᒪ ᓄᓇᑦᓯᐊᕐᒥ. 

 
• ᐃᓗᓕᖃᖃᐅᔾᔨᖕᒥᔪᑦ ᖃᓄᖅ ᑭᓱᓂᒃ ᐱᔾᔪᑎᖃᕐᓗᑎᒃ ᓇᓗᓇᐃᖅᓯᖃᑦᑕᕐᓂᐊᕐᒪᖔᑦ ᑭᓱᑦ ᐊᓐᓃᑦ 

ᐋᓐᓂᐊᓪᓘᓐᓃᑦ ᖃᓄᖅ ᐊᑭᓕᖅᑕᐅᖃᑦᑕᕐᓂᐊᕐᒪᖔᑦ ᖃᓄᑎᒋᓗ; 
 
• ᐃᓗᓕᖃᖃᓯᐅᔾᔨᖕᒥᔪᖅ ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ ᐅᖕᓂᕐᓗᒃᕕᐅᔪᓐᓇᖅᑐᑦ ᑲᑎᒪᔩᑦ ᖃᓄᖅ 

ᐋᖅᑭᒃᓯᒪᓂᐊᕐᒪᖔᑦ ᑭᖑᕙᖅᓯᒪᖃᑦᑕᔾᔮᖏᒻᒪᑕ ᐅᖕᓂᕐᓗᒐᓱᒃᑐᑦ. 
 
ᐊᒻᒪᓗ ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᑕᐅᓯᖏᑦᑐᒥᒃ ᓇᓗᓇᐃᖅᓯᓚᐅᕐᒥᔪᑦ ᑖᒃᑯᐊ ᓇᓗᓇᐃᕐᓂᐊᖅᖢᑎᒃᑯᑦ 
ᒪᒃᐱᒐᖏᑦᑎᒍᑦ ᕿᒥᕐᕈᓇᓕᕈᑦᑎᒃᑯᑦ ᑖᓐᓇ ᐱᖁᔭᒃᓴᖅ ᑲᑎᒪᑐᐃᓐᓇᖅᑎᓪᓗᑕ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᔪᑦ ᑕᒪᒃᑯᐊ ᐊᓯᔾᔨᖅᑕᐅᓂᐊᖅᐸᑕ ᐊᑭᓕᖅᓱᖅᑕᐅᔾᔪᑏᑦ ᐃᖅᑲᓇᐃᔭᖅᑎᓄᑦ 
ᖃᐅᒃᐸᑦ ᐱᔭᕇᖅᑕᐅᔾᔮᖏᑦᑐᑦ. ᐊᑕᐅᓯᐅᖏᑦᑐᓂᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᑦ 
ᓴᖅᑭᑦᑎᖃᑦᑕᕆᐊᖃᖅᓯᒪᔪᒍᑦ ᐱᖁᔭᖅᔪᐊᑉ ᐊᑖᒍᑦ. ᐃᓚᓕᐅᓪᓗᒋᑦ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖏᑦ 
ᒪᓕᒐᓕᐅᖅᑏᑦ ᑕᒪᒃᑮᖕᓂ ᓄᓇᕗᑦ ᐊᒻᒪ ᓄᓇᑦᓯᐊᕐᒥ ᓇᐅᑦᑎᖅᓱᑦᑎᐊᕈᓐᓇᕐᓂᐊᕐᒪᑕ ᑲᑎᒪᔨᓂᒃ ᓇᐅᒃᑯᓪᓗ 
ᐊᓯᔾᔨᕆᐊᖃᕐᒪᖔᑦ. 
 
ᑕᐃᒫᒃ ᑐᓴᐅᒪᖃᑎᒌᑦᑎᐊᕈᒪᔫᒃ ᑲᑎᒪᔨᕋᓛᑦ ᓄᓇᑦᓯᐊᕐᒥ ᓄᓇᕘᒥᓗ ᐊᒻᒪᓗ ᑕᐃᒪᐃᖏᓐᓇᕐᓂᐊᖅᖢᑕ 
ᓯᕗᓂᒃᓴᑦᑎᓐᓂᑦ ᐋᖅᑭᒃᓯᒋᐊᕐᓂᐊᕈᑦᑕ ᐱᖁᔭᒃᓴᕐᓂᑦ ᑕᒪᒃᑮᖕᓄᑦ ᓄᓇᕗᑦ ᐊᒻᒪᓗ ᓄᓇᑦᓯᐊᕐᒥᑦ ᐊᑐᖅᑕᓂᒃ. 
 
ᑲᑎᒪᔨᕋᓛᑦ ᑕᖅᑲᒃᑯᓄᖓ ᐅᖃᕈᒪᒻᒥᔪᑦ ᓇᓗᓇᐃᖅᓯᔪᒪᔪᓪᓗ ᐊᖑᓇᓱᑦᑏᑦ ᓄᓇᕗᒻᒥ ᐊᒻᒪᓗ ᐃᒻᒥᓂᒃ ᒪᑭᑕᔪᑦ 
ᓴᓇᔩᑦ, ᑎᑎᕋᐅᔭᖅᑏᓪᓗ, ᓴᓇᓐᖑᐊᖅᑏᑦ ᓇᓪᓕᐅᒃᑯᒫᖅᑕᐅᓯᒪᔪᒪᓂᖏᑦ. ᖃᐅᔨᒪᔪᒃᓴᐅᕗᓯ ᓄᓇᕗᑦ ᒐᕙᒪᒃᑯᖏᑦ 
ᑐᓐᖓᕕᒃᑯᓪᓗ ᕿᒥᕐᕈᓇᖅᑎᑦᑎᓚᐅᖅᓯᒪᔪᑦ ᐊᖑᓇᓱᑦᑏᑦ ᐃᑲᔪᖅᓱᕈᑎᖏᓐᓂᑦ, ᑖᒃᑯᐊᓗ ᐅᓂᒃᑳᑦ 
ᓴᖅᑭᑕᐅᓚᐅᖅᑐᑎᒃ ᒪᓕᒐᓕᐅᕐᕕᒻᒧᑦ ᒫᔅᓯ 13, 2006-ᖑᑎᓪᓗᒍ. 
 
ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑖᓐᓇ ᐱᖁᔭᒃᓴᖅ 4 ᑲᔪᓯᑎᑕᐅᖁᓪᓗᒍ 
ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑕᐃᒪᓕ ᐱᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᑦᑎᔪᒪᔪᖓ 
ᐅᑯᓂᖓ: ᒪᓕᑦᑐᒍᒪᓕᒐᖅ 77(1), 10 ᒥᓂᔅ ᐅᖃᓪᓚᕝᕕᔅᓴᖃᖅᑐᓯ ᐊᑐᓂ. ᐊᒻᒪᓗ ᒪᓕᓪᓗᒍ ᒪᓕᒐᖅ 77(2) 
ᒪᓕᓪᓗᒍ ᐃᓱᒪᖅᓲᑎᖓ ᐃᒃᓯᕙᐅᑕᐅᑉ ᑲᑎᒪᔨᐅᖃᑕᐅᔪᖅ ᐅᖃᓪᓚᒍᓐᓇᖅᑐᖅ ᐊᑕᐅᓯᐊᓐᖏᓪᓗᓂ ᐅᖃᐅᓯᐅᔪᒧᑦ, 
ᑭᓯᐊᓂ ᐃᓘᓐᓇᖏᑦ ᒪᓕᒐᓕᐅᖅᑎᐅᖃᑕᐅᔪᑦ ᐅᖃᓪᓚᑦᑐᐃᓐᓇᐅᓚᐅᑲᑦᑎᓪᓗᒋᑦ ᐅᖃᓪᓚᒍᒥᒪᔪᑦ. 
 
ᐅᖃᐅᓯᒃᓴᖅᑕᖃᖅᐹ ᑭᓱᑐᐃᓐᓇᕐᓄᑦ ᑐᕌᖓᔪᒥᑦ? ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑲᑎᒪᔨᕋᓛᖑᖃᑕᐅᓪᓗᖓ ᒐᕙᒪᒃᑯᑦ ᐊᐅᓚᑦᑎᔨᕋᓛᖏᓐᓄᑦ 
ᐃᓱᒫᓘᑎᖃᖃᑦᑕᕋᒪ ᑕᒪᒃᑯᓂᖓ ᐊᖑᓇᓱᑦᑏᑦ ᐱᔾᔪᑎᒋᓗᐊᓐᖑᐊᖅᑐᒋᑦ. 

ᐃᓚᖏᑦ ᐊᔾᔨᒌᓐᖏᑦᑎᑕᐅᓂᖏᑦ ᑕᒪᒃᑯᐊ ᓲᕐᓗ ᑮᓇᐅᔾᔭᒃᓴᐃᓐᓇᖃᑦᑕᖅᑐᐃᓪᓗ ᓴᓇᓐᖑᐊᖅᑏᑦ ᐅᕝᕙᓘᓐᓃᑦ 
ᐊᒥᐊᕆᔨᐅᒍᓂ ᑮᓇᐅᔾᔭᔅᓴᐃᓐᓇᖃᑦᑕᖅᑐᑦ. ᐊᖑᓇᓱᑦᑏᑦ ᐊᓐᖑᑕᒥᓐᓄᑦ ᑭᓯᐊᓂ ᑮᓇᐅᔾᔭᔅᓴᖃᑦᑕᖅᑎᓪᓗᒋᑦ 
ᑕᒪᓐᓇ ᐊᔾᔨᒋᓐᖏᓗᐊᕐᒪᒍ ᑕᕝᕘᓇ ᑖᒃᑯᐊ ᐱᓕᕆᐊᖏᑎᒍᑦ ᐋᓐᓂᖅᑐᓕᕆᔨᒃᑯᑦ (WCB)-ᑯᓂᓛᒃ. 
 
ᑕᐃᒪᓐᓇᓕᖓᑎᓪᓗᒍ ᐅᐊᑦᑎᐊᕈ ᐊᐱᖅᓱᕐᓇᖅᓯᑉᐸᑦ ᐊᐱᖅᓱᒐᓛᓐᓂᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐅᖃᐅᓯᒃᓴᑐᐃᓐᓇᐃᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᑦᑎᐊᐸᓗᑦᑕᐅᖅ ᑭᓯᐊᓂ ᐊᑯᓂᐊᓗ ᐱᓕᕆᓕᕋᒪ ᐅᕙᖓ 
ᓂᕈᐊᖅᑕᐅᕝᕕᒋᓯᒪᔭᖓᓂ. 
 
ᐱᖁᑕᐃᖅᑐᖃᓚᐅᖅᓯᒪᒻᒪᑦ ᐊᐅᓪᓚᕈᔾᔨᓯᒪᔪᒥᑦ ᐃᓕᓐᓂᐊᖅᑐᒥᑦ (ᓇᓪᓕᐅᒃᑯᒫᖃᓚᐅᓐᖏᒻᒪᑕᒎᖅ) ᑖᒃᑯᐊ 
ᐊᐅᓪᓚᕈᔾᔨᔪᑦ ᐃᓕᓐᓂᐊᖅᑐᓕᕆᔨᒃᑯᑦ, ᑖᒃᑯᐊᖔᑦ ᓵᑕᐅᖔᖅᖢᑎᒃ. ᐅᑎᖅᑎᕝᕕᐅᔪᓐᓇᓚᐅᓐᖏᒻᒪᑕ 
ᐱᖁᑎᖏᓐᓂᑦ.  
 
ᑖᓐᓇ ᐅᖃᖅᓯᒪᓂᐊᖅᑐᔅᓴᐅᒻᒥᔫᒐᓗᐊᖅ ᑖᒃᑯᓂᖓ ᑭᓯᐊᓂ ᐃᖅᑯᒻᒪᖅᑎᑦᑎᔪᖅ ᑖᒃᑯᐊ ᑎᓕᓯᕙᑦᑐᑦ 
(ᐃᖅᑲᖅᑐᐃᕕᓕᕆᔨᒃᑯᓪᓗ) ᐊᓄᓪᓚᔅᓰᕕᒻᒦᑦᑐᓂᒃ ᒪᒃᑯᑦᑐᓂᒃ ᐊᐅᓪᓚᕈᔾᔨᑎᑕᐅᖃᑦᑕᕐᓂᖏᓐᓂ ᐃᓕᓐᓂᐊᖅᑎᓂᒃ, 
ᐃᓕᓐᓂᐊᖅᑐᓪᓗ ᑖᒃᑯᐊ ᑲᒪᒋᔭᐅᑦᑎᐊᕆᐊᖃᕐᓂᐊᕐᒪᑕ. ᐊᓯᐊᒎᔪᒃᓴᐅᔫᒐᓗᐊᖅ, ᑭᓯᐊᓂ ᑖᒃᑯᓄᖓ 
ᐋᓐᓂᖅᑐᖃᑳᓪᓚᓐᓂᖅᐸᑦ ᓇᐅᑦᑎᐅᒥᔪᖃᓐᖏᓐᓂᕋᖅᑕᐅᓯᑳᓪᓚᒻᒥᑉᐸᑕ, ᑖᓐᓇ ᐊᐅᓪᓚᕈᔾᔨᓚᐅᖅᑑᒐᓗᐊᖅ 
ᑕᒪᐅᖓᑐᐃᓐᓈᓛᕐᒥᒻᒪᑦ. ᑕᐃᒪ ᑕᕝᕙᓂ (clause) 5-ᒥ ᑎᑭᒃᑯᑦᑕ ᑖᓐᓇ ᐊᐱᖅᑯᓯᕆᒃᑲᓐᓂᕐᓂᐊᕋᒃᑯ. 
ᐊᔾᔨᒋᓐᖏᑕᕋᓗᐊᖓᓄᑦ ᐋᓐᓂᖅᑐᓪᓗ ᒥᒃᓵᓅᖓᔪᓂᑦ ᐊᖑᓇᓱᑦᑐᓄᑦ ᐊᓯᖏᓐᓂᓪᓗ (ᓇᓪᓕᐅᒃᑯᒫᖃᕆᐊᖃᖅᑐᒍᑦ). 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᑎᖁᑐᖃᕈᓐᓃᕋᒪ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ (bill) 4 ᐱᓕᕆᐊᕆᓗᒍ ᑕᕝᕙᓂ (operation committee)-ᒥ 
ᐱᓕᕆᐊᕆᖃᑕᐅᒻᒥᒻᒪᑦ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑖᒃᑯᐊ ᐃᑲᔪᖅᑎᒋᔭᑎᑦ ᒫᓐᓇ. 
 
ᐅᖃᕈᓐᓇᖅᑐᖓ ᑖᓐᓇ (bill) 4 ᐱᓪᓚᕆᐊᓘᒻᒪᑦ ᐊᒻᒪᓗ ᐃᑲᔪᖅᑐᓪᓚᕆᑦᑕᕗᑦ ᑖᒃᑯᐊ (changes) ᑕᕝᕗᖓ 
ᐋᖅᑭᑦᑕᐅᕙᓪᓕᐊᔪᑦ. ᐆᒧᖓᓕ ᐃᒃᓯᕙᐅᑖᖅ, ᓂᒡᓕᐅᑎᖃᕈᒪᒐᓚᒃᑲᒪ, ᑐᑭᓯᔭᐅᑦᑎᐊᖁᓪᓚᕆᒃᑲᒃᑭᑦ 
ᖃᓪᓗᓈᑎᑑᓚᖓᔪᖓ ᑭᓯᐊᓂ ᑕᐃᑲᓂ (clause by clause)-ᑎᓪᓗᑕ ᐊᓯᓐᖑᕆᐊᖃᕐᓂᖓᓂ 
ᐅᖃᓐᖏᑲᓚᐅᓚᖓᔪᖓ. . .  
 
ᖃᐅᔨᒪᒐᓗᐊᖅᑐᖓ ᐊᓯᓐᖑᕆᐊᖃᓛᖅᑰᖅᑐᖅ ᑐᕌᖅᑐᖅ ᐊᖑᓇᓱᑦᑎᓄᑦ ᐃᓚᖓᑦ. (ᑐᓵᔨᒃᑯᑦ) ᐃᒃᓯᕙᐅᑖᖅ, ᒫᓐᓇ 
ᓇᓗᓇᐃᕐᓯᒐᓛᒍᒪᔪᖓ ᐅᐱᒋᔪᒪᕙᕋᑦᑕᐅ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑕᒡᕙᓂ ᐃᖅᑲᓇᐃᔭᖅᑎᓄᑦ 
ᓇᓪᓕᐅᑯᒫᓕᓕᕆᓂᖅ ᑖᓐᓇ ᐱᒻᒪᕆᐊᓘᖕᒪᑦ ᒪᓕᒐᒃᓴᖅ 4.  
 
ᓄᑖᕐᖑᕆᐊᖅᑕᐅᓗᑎᒃ ᑕᐃᒃᑯᐊ ᐅᑎᖅᑐᒃᓴᐅᔪᑦ ᐃᖅᑲᓇᐃᔭᖅᑎᓄᑦ ᑲᑎᒪᔨᖏᓐᓄᑦ ᓄᓇᕗᑐᐊᖑᙱᑦᑐᒧᑦ 
ᐊᒻᒪᓗᑦᑕᐅᖅ ᓄᓇᑦᑎᐊᕐᒧᑦ.  
 
ᑲᑎᒪᔨᕋᓛᑦ, ᑲᑎᒪᔨᕋᓛᖑᕕᒋᔭᒃᑲ ᐃᓱᒪᒃᓴᕐᓯᐅᕈᑎᖃᓚᐅᕐᒪᑕ ᒪᓕᒐᒃᓴᒥᒃ ᑖᔅᓱᒥᖓ ᐊᑯᓂᑲᓪᓚᒃ 
ᐅᖃᐅᓯᕆᔭᐅᓚᐅᖅᑐᖅ ᒪᓕᒐᕐᓂᐊᖅᑎᕗᑦ ᐱᖃᑎᒋᓪᓗᑎᒍ ᐃᖅᑲᓇᐃᔭᖅᑎᕗᓪᓗ.  
 
ᓂᕈᐊᕈᓐᓇᕐᓯᔪᖓ ᐃᑲᔪᖅᑐᕐᓗᒍ ᑖᓐᓇ ᑭᓯᐊᓂ ᓇᓗᓇᐃᕐᓰᒐᓛᒍᒪᔪᖓ ᑕᐃᒃᑯᐊ ᑭᒡᒐᖅᑐᖅᑎᖏ ᑕᒫᓃᓐᓂᖏᓐᓂ 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᑎᑎᕋᖁᓪᓗᒋᑦ. ᐃᓚᖏᑦ ᒪᓕᒐᖓᑦ ᐱᖃᑕᐅᓄᔪᓐᓇᖅᑐᑦ  

ᐅᑎᖅᑎᑦᑎᕕᐅᓗᑎᒃ ᐱᕐᕈᓗᐊᕿᓐᓂᕐᓗᑎ ᖃᓄᐃᓕᓐᓂᕐᓗᑎᒡᓘᓐᓃᑦ, ᐱᓕᕆᑎᓪᓗᒋᑦ. ᑕᐃᒃᑯᐊ ᐃᖅᑲᓇᐃᔮᕐᒥᒃ 
ᓇᓗᓇᐃᕐᓯᖃᑦᑕᕐᒪᑕ ᐃᖅᑲᓇᐃᔭᕐᕕᐅ ᐃᓗᐊᓂ ᒐᕙᒪᒃᑯᓐᓂ ᐃᖅᑲᓇᐃᔭᕐᒪᖔᕐᐱᑦ ᐅᕝᕙᓘᓐᓃᑦ 
ᖃᓄᐃᑦᑐᑐᐃᓐᓇᐅᒍᕕᑦ.  
 
ᐊᖑᓇᓱᖕᓂᕐᒧᑦ ᑮᓇᐅᔾᔭᒃᓵᕐᓂᕐᒥ ᐅᑎᖅᑎᑦᑎᕕᐅᖃᑦᑕᕐᓂᖏᑦ ᐱᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᑭᐅᔭᐅᔭᕆᐊᖃᓚᐅᕐᒪᑦ, ᑕᐃᓐᓇ ᐊᖑᓇᓱᒃᑐᖅ ᑮᓇᐅᔾᔭᒃᓵᖃᕐᖢᓂ. ᐅᖃᐅᓯᖅᑕᖅ ᑖᓐᓇ 
ᐃᑲᔪᖅᑕᐅᔪᓐᓇᕐᒪᑦ. ᑐᑭᖓ ᐅᖃᕐᓯᒪᖕᒪᑦ, ᑕᐃᒃᑯᐊ ᑖᔅᓱᒧᖓ ᓯᕗᓪᓕᕐᒥ ᑮᓇᐅᔾᔭᒃᓵᖃᕐᐸᑦ ᐊᖑᓇᓱᖕᓂᕐᒥᑦ. 
 
ᐅᖃᕈᓐᓇᖅᑐᖓ ᑭᓇᒃᑯᑐᐃᓐᓇᖅ ᐱᔪᓐᓇᓗᐊᕌᓗᙱᑦᑐᑦ ᑕᒡᕙᖓᑦ ᐱᔾᔪᑎᒋᓪᓗᒍ ᐅᒃᐱᕈᓱᓗᐊᕌᓗᙱᓐᓇᒪ 
ᐊᖑᓇᓱᒃᑏᑦ ᑮᓇᐅᔾᔭᒃᓵᖃᖅᑳᖅᑐᑦ ᐊᖑᓇᓱᖕᓂᕐᒥᒃ. ᐅᓄᙱᑦᑐᑯᓘᓕᕐᒪᑕ ᐳᓴᓐᑎᖏᑦ ᑕᐃᒃᑯᐊ ᑕᐃᒪᐃᓕᐅᖅᑐᑦ.  
 
ᑭᒃᑯᑐᐃᓐᓇᐃᑦ ᐊᖑᓇᓱᒃᑎᐅᓪᓚᕆᒃᑐᑦ ᑮᓇᐅᔾᔭᒃᓵᖃᖅᑐᓪᓗ ᐅᓄᖅᑐᐊᓘᔪᒍᑦ ᓂᕿᒃᓴᕐᓯᐅᕐᐸᒃᑲᑦᑕ. 
ᓂᕿᒃᓴᕐᓯᐅᕐᖢᑕ ᐃᓚᑦᑎᓐᓄᑦ ᐃᓄᐃᑦ ᓂᕿᖏᓐᓂ ᓂᕿᖃᕐᓂᐊᕐᒪᑕ ᐅᐱᕐᖔᙳᕌᖓᓪᓗ ᐊᔾᔨᒌᖃᑦᑕᖏᒻᒪᑕ 
ᐊᕐᕌᒍ ᐃᓗᐊᓂ ᓂᕿᒋᔭᕗᑦ.  
 
ᑕᐃᒪᓐᓇᐃᑦᑐᓂᒃ ᐃᓱᒫᓘᑎᖃᕐᓚᒃᑲᒪ ᑭᓇᑐᐃᓐᓇᖅ ᐱᔪᓐᓇᖃᑕᐅᓂᐊᕋᓱᒋᙱᖢᒍ ᑕᒡᕙᙵᑦ ᐃᑲᔪᖅᑕᐅᕕᖕᓂ 
ᐃᓛ ᓇᓪᓕᐅᒃᑯᒫᖅᑖᕐᕕᖕᒥᑦ ᐊᖑᓇᓱᖕᓂᕐᒥᒃ ᑮᓇᐅᔾᔭᒃᓵᖃᖅᑎᓪᓗᒋᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ.  
 
ᑕᐃᔅᓱᒪᓂᑐᖃᕐᓕ ᐊᒥᕐᓂᒃ ᓂᐅᕐᕈᑎᖃᖃᑦᑕᖅᑎᓪᓗᒋᑦ ᑮᓇᐅᔾᔭᒃᓵᖃᓚᐅᕐᓯᒪᖕᒪᑕ ᐊᖑᓇᓱᖕᓂᕐᒥᒃ. 
ᑕᐃᒪᓐᓇᐃᑦᑐᖅᑕᖃᓗᐊᕈᓐᓃᕐᒪᓪᓕ ᐅᓪᓗᒥ. ᑖᒃᑯᐊ ᒪᓕᒐᖏᑦ ᑕᐃᒃᑯᐊ ᐅᖃᐅᓯᕆᔭᐅᕈᓘᔭᕐᓂᐊᕐᒪᑕ 
ᑲᑎᒪᑎᓪᓗᒋᑦ ᓇᓪᓕᐅᒃᑯᒫᓕᕆᑎᓪᓗᒋᑦ ᑕᐃᒃᑯᐊ ᐊᖑᓇᓱᒃᑎᐅᔪᑦ.  
 
ᐅᖃᕈᒪᔪᖓ ᕿᓚᒥᐅᓗᒍ, ᓇᓪᓕᐅᒃᑯᒫᓕᕆᔨᒃᑯᑦ ᒪᓕᒃᑕᐅᑎᑦᑎᔨᒋᖃᑦᑕᖅᑕᖓᑦ ᐊᔾᔨᒌᖃᑦᑕᖏᒻᒪᑕ 
ᐊᒡᒍᖅᑐᕐᓯᒪᓂᖏᑎᒍᑦ ᓄᓇᕗᒻᒥ ᓄᓇᕗᒻᒧᑦ. ᐃᓛ, ᐊᒡᒍᖅᑎᕐᓯᒪᓂᖏᑦ ᑕᐃᒪᓐᓇ.  
 
ᐱᓕᕆᖃᑕᐅᕐᔪᐊᓚᐅᕐᓯᒪᒐᒪ ᐃᒡᓗᓕᐅᖅᑎᓂᒃ Company-ᐅᔪᒥᒃ ᑕᐃᒃᑯᐊ ᒪᓕᑦᑕᐅᖅᑎᑦᑎᔨᖏ ᐃᖅᑲᓇᐃᔭᖅᑐᑦ 
ᓇᓪᓕᐅᒃᑯᒫᓕᕆᔨᖏᑦ Company-ᐅᔪᖅ ᑐᓂᓯᔭᕆᐊᖃᓚᐅᕐᓯᒪᖕᒪᑦ ᐸᕐᓇᐅᑎᓂᒃ ᐊᑦᑕᓇᕐᔭᐃᕐᓯᒪᓂᕐᒧᑦ. 
ᐊᒻᒪᑦᑕᐅᖅ, ᐅᖃᓪᓚᒃᑎᖃᕐᖢᑎᒃ ᓇᓗᓇᐃᕐᓯᓯᒪᑦᑎᐊᕐᖢᑎᒃ ᓇᐅᒃᖠᖅᑐᐃᖁᓪᓗᒋᑦ 
ᐊᑦᑕᓇᕐᔭᐃᕐᓯᒪᔭᕆᐊᖃᕐᓂᖏᓐᓂ ᐃᖅᑲᓇᐃᔭᕐᕕᐅᑉ ᐃᓗᐊᓂ.  
 
ᑭᓯᐊᓂ ᐊᒡᒍᖅᑐᕐᓯᒪᓂᕐᒥᒃ ᑭᕙᓪᓕᕐᒥᒃ ᐃᒡᓗᓕᐅᖅᑐᑦ ᐹᓂ ᖁᑦᑎᒃᑐᐊᓗᖕᒦᑦᑐᑎ ᐃᒡᓘ ᖄᖓᓂ 
ᓇᓴᕐᓯᒪᑐᐃᓐᓇᕐᖢᑎᒃ ᑎᖅᑭᐊᓕᖕᒥᒃ. ᑕᐃᒪᓕ ᑕᐃᒪᓐᓇ ᓴᓇᖃᑕᐅᖃᑦᑕᖅᑎᓪᓗᖓ ᓯᖁᒥᑦᑎᔪᖃᕌᖓᑦ 
ᐃᖅᑲᓇᐃᔭᖅᑐᒃ ᓇᓪᓕᐅᒃᑯᒫᓕᕆᔨᒃᑯᖏᑦ ᐅᐸᑦᓴᐅᑎᒋᖃᑦᑕᓚᐅᕐᒪᑕ.  
 
ᑕᐃᒪᓕ ᐊᔭᐅᕐᓱᐃᔪᒪᕗᖓ ᑕᐃᒃᑯᓂᖓ ᐃᖅᑲᓇᐃᔭᖅᑐᑦ ᓇᓪᓕᐅᒃᑯᒫᓕᕆᔨᒃᑯᖏᑦ ᒪᓕᒃᑎᒃᑎᓗᑎᒃ 
ᐃᓘᓐᓇᑦᑎᐊᖏᓐᓂᒃ.  
 
ᐊᑐᕆᐊᖃᖅᑕᖏᓪᓗ ᓱᓇᒃᑯᑏᑦ ᐊᑐᖅᑕᐅᓗᑎᒃ ᐃᓪᓗᓕᐅᖅᑎᓪᓗᒋᑦ. ᑖᒃᑯᐊ ᑕᕝᕙ ᐅᖃᐅᓯᔅᓴᒃᑲ 
ᑭᖑᕙᕆᐊᖅᑎᑦᑎᔾᔮᖏᓚᖓ ᐅᖃᓪᓚᒍᒪᔪᓂᑦᑕᐅᖅ ᑕᕝᕙᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᑭᓱᑐᐃᓐᓇᕐᒧᑦ ᐅᖃᐅᓯᒃᓴᖅᑕᖃᑉᐹ? ᐱᑕᖃᖏᒻᒪᑦ. 
ᐊᑎᖁᑎᖃᕈᓐᓃᕋᒪ ᑭᓱᑐᐃᓐᓇᕐᓄᑦ ᐅᖃᐅᓯᖃᕈᒪᔪᑦ ᒫᓐᓇ ᓇᐃᓴᐅᑎᖏᑎᒍᑦ ᕿᒥᕐᕈᓇᓐᓂᐊᓕᖅᐸᕗᑦ. 
ᒪᓕᒐᒃᓴᖅ ᒪᑉᐱᒐᖅ 1-ᖓᓂ ᐱᒋᐊᕐᓗᑕ. ᒪᓕᒐᒃᓴᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖓ ᐱᖁᔭᔅᓴᖓ, 
ᐱᖁᔭᔅᓴᖅ 4. ᑎᑎᕋᖅᑕᐅᑲᓐᓂᖅᓯᒪᔪᖅ.  

ᒪᑉᐱᒐᖅ 1-ᒧᐊᕐᓗᓯ. ᒪᑉᐱᒐᖓᓂ 1, ᒪᓕᒐᒃᓴᖅ 4. ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᓐᓄᑦ ᒪᓕᒐᖅ 
ᑎᑎᕋᖅᑕᐅᑲᓐᓂᖅᓯᒪᔪᖅ ᓇᐃᓴᐅᑖ 1. ᒥᔅᑕ ᑐᑐ. 
 
ᐱᒋᐊᖅᑎᑕᖅ 004 - 2(4): ᐋᖅᑭᒋᐊᖅᑕᐅᖁᓪᓗᒍ ᒪᓕᒐᒃᓴᖅ 4, ᓈᓴᐅᑖ 1.1 (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᔪᒪᔪᖓ ᒪᓕᒐᒃᓴᖅ ᐋᖅᑭᒋᐊᖅᑕᐅᖁᓪᓗᒍ ᐃᓚᔭᐅᓗᑎᒃ. 
ᐃᓚᖓ ᐱᒋᐊᕐᓂᖓᓂ, Jay Delaloise, ᑕᕝᕙᓂ ᓯᕗᓂᐊᓂ ᐃᓚᖓ 1.1 ᑕᕝᕙᓂ ᐅᐃᕖᑎᑑᖅᑐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ? ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳ:ᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 1, ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 2, ᓇᐃᓴᐅᑎᖓ. ᒪᒥᐊᓇᖅ, ᑭᑭᑦᑎᓐᓂᕋᒪ ᐊᓪᓗᐃᓐᓂᕋᒪ. 1.1? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 2? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 3? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 4? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 5? ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐊᖑᓇᓱᒃᑏᑦ ᐱᑦᔪᑎᒋᓪᓗᒋᑦ. ᐊᕐᕌᒎᒃ ᒪᕐᕉᒃ 
ᐊᓂᒍᑦᓯᒪᓕᑦᑎᓪᓗᒋᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᓵᖓᓅᓚᐅᖅᓯᒪᒻᒪᑕ ᑲᑎᒪᔨᕋᓛᑦ ᐅᓂᒃᑳᕆᐊᖅᑐᖅᖢᑎᒃ 
ᑲᑎᒪᔨᐅᔪᑦ ᐱᓕᕆᐊᒃᓴᖏᓐᓂᒃ.  
 
ᑕᐃᒃᓱᒪᓐᓂᐅᑎᓪᓗᒍ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᑐᓴᖅᑎᑦᑎᓚᐅᖅᓯᒪᒻᒪᑕ ᓄᓇᕘᑦ ᒐᕙᒪᒃᑯᖏᑦ, 
ᓄᓇᑦᓯᐊᕐᒥᐅᓗ ᒐᕙᒪᒃᑯᖏᑦ ᑲᑐᔾᔨᔨᓂᒃ ᑲᑎᒪᔨᕋᓛᓂᒃ ᓴᖅᑭᑦᑎᓂᐊᕐᒪᑕ ᕿᒥᕐᕈᓇᓐᓂᐊᕐᓗᑎᒃ 
ᑐᑭᓯᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓂᒃ ᐊᑐᓕᖁᔭᓕᐅᖅᑕᒥᓐᓂᒃ ᑐᓂᓯᓗᑎᒃ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᕆᔨᖏᓐᓂᑦ. ᑭᓇᒃᑯᑦ ᐃᓚᐅᔪᓐᓇᕐᒪᖔᑕ ᒪᓕᒐᖏᓂ ᐊᖑᓇᓱᒃᑏᑦ ᐃᓚᐅᖁᔭᐅᓪᓗᑎᒃ.  
 



ᐊᐃᑉᐱᖅ, ᓄᕕᐱᕆ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2425 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹᑎᒍᑦ ᖃᓄᐃᓕᓚᐅᖅᓯᒪᒻᒪᖔᖅ ᑕᕝᕙᓂ ᓇᓗᓇᐃᖅᓯᔪᓂᒃ ᖃᓄᐃᑦᑐᓂᒃ ᑖᒃᑯᐊ 
ᓇᓪᓕᐅᒃᑯᒫᓕᕆᔨᒃᑯᑦ ᐃᖅᑲᓇᐃᔭᖅᑎᒃᑯᓐᓄᑦ ᐸᕐᓇᐅᑎᖃᒻᒪᖔᑕ ᑖᒃᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ ᖃᓄᐃᔅᓴᖏᑉᐸᑕ ᑖᓐᓇ 
ᑐᖏᓕᕋ ᐊᕙᑎᓕᕆᓂᕐᒧᑦ ᐅᖃᐅᓯᖃᕈᓐᓇᖅᐸᑦ. ᑖᒃᑯᐊ ᐊᑐᐊᒐᐃᑦ ᐊᖑᓇᓱᒃᑏᑦ ᒥᒃᓵᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓈᒻᒪᓴᖅᐹᑦ ᑲᑎᒪᔨᕋᓛᑦ ᑕᐃᓐᓇ ᖃᐃᑉᐸᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᖅᓱᖅᑏ, ᑕᐃᓐᓇ ᐃᓯᖅᑎᑲᐃᓐᓇᓚᐅᕐᒥᒍᑦ ᑐᖏᓕᖓ.  
 
(ᑐᓵᔨᒃᑯᑦ) ᓇᓗᓇᐃᑦᑎᐊᕐᓗᒍ ᒥᓂᔅᑖ, ᑭᓇᐅᒻᒪᖔᖅ ᑕᐃᓐᓇ ᐃᑲᔪᖅᑎᒋᔭᐃᑦ ᐅᖃᐅᓯᕆᒍᒃ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᐅᖓᕋᑖᖅᑐᖅ ᑕᓕᖅᐱᓃᑦᑐᖅ ᓴᐃᒪᓐ ᐊᕙ 
ᑐᒡᓕᕆᔭᕋ, Environment-ᑯᓐᓂ. (ᑐᓵᔨᒃᑯᑦ) ᖃᓄᐃᔅᓴᖏᑉᐸᑕ ᒪᓕᒐᓕᐅᖅᑏᑦ ᐊᐱᖅᑯᑎᓐᓂ ᑭᐅᖁᔭᕋᓗᐊᕐᕋ 
ᑭᐅᔪᓐᓇᖅᑐᖅ ᑖᒃᓱᒥᖓ ᐊᐱᖅᑯᑕᐅᔪᒥᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᐅᖃᒃᑲᓐᓂᕈᓐᓇᖅᑕᕋ, Mr. Chairman.  
 
ᐃᒃᓯᕙᐅᑕᖅ: Proceed, ᒥᔅᑕ ᐹᓇᐸᔅ. 
  
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, Mr. Chairman. (ᑐᓵᔨ ᓄᖅᑲᖅᐳᖅ) ᐃᓛᒃ ᐊᐱᕆᔾᔪᑎᒋᔭᕋ ᑖᓐᓇ ᒥᓂᔅᑕ 
ᐃᓱᒫᓘᑎᖃᖅᑐᖓ ᑖᒃᑯᐊ ᐊᖑᓇᓱᒃᑏᑦ ᒥᒃᓵᓄᑦ, ᐊᕐᕌᒎᒃ ᒪᕐᕉᒃ ᐊᓂᒍᓕᕐᒪᑎᒃ ᑖᒃᑯᐊ ᐋᓐᓂᖅᑐᓕᕆᔨᒃᑯᑦ 
ᑲᑎᒪᔨᖏᑦ ᓴᖅᑭᓚᐅᖅᓯᒪᖕᒪᑕ ᑖᒃᑯᓇᓂ ᑲᑎᒪᔨᕋᓛᖑᔪᓄᑦ ᓇᓗᓇᐃᔭᐃᓇᓱᒃᑐᑎᑦ ᑕᒪᒃᑯᓂᖓ 
ᐋᓐᓂᖅᑐᓕᕆᔨᒃᑯᓐᓄᑦ ᐱᔭᐅᔪᓐᓇᖅᑐᓂᒃ ᑮᓇᐅᔭᖅᑖᕈᑕᐃᔪᓐᓇᖅᑐᓂᒃ.  
 
ᑕᐃᔅᓱᒪᒥᓂᐅᑎᓪᓗᒍ ᑖᒃᑯᐊ ᐋᓐᓂᖅᑐᓕᕆᔨᒃᑯᑦ ᓇᓗᓇᐃᖅᓯᓚᐅᖅᓯᒪᒻᒪᑕ ᐅᕙᑦᑎᓐᓄᑦ ᑖᒃᑯᐊ ᓄᓇᕗᑦ 
ᒐᕙᒪᒃᑯᑦ ᐊᒻᒪᓗ ᓄᓇᑦᑎᐊᕐᒥᐅᑦ ᒐᕙᒪᒃᑯᖏᑦ G.N.W.T-ᒃᑯᑦ ᑲᑎᒪᔨᑖᕐᓂᐊᕐᒪᑕᒎᖅ ᑲᑐᔾᔨᖃᑎᖐᑦᑐᓂᒃ ᑕᒪᒃᑯᐊ 
ᕿᒥᕐᕈᔭᐅᓂᐊᖅᑐᑎᒃ ᐊᖏᖃᑎᒌᒍᑕᐅᖃᑦᑕᖅᑐᑦ ᒫᓐᓇᒃᑯᑦ ᐊᒻᒪᓗ ᐊᑐᓕᖁᔭᒥᓐᓂᒃ ᐅᑎᖅᑎᑦᑎᓂᐊᖅᑐᑎᒃ 
ᑖᒃᑯᓄᖓ ᐋᓐᓂᖅᑐᓕᕆᔨᒃᑯᓐᓄᑦ ᖃᓄᐃᑦᑐᓂᒃ ᐱᔪᓐᓇᐅᑎᖅᑖᕐᓂᐊᕐᒪᖔᑕ ᑕᒪᒃᑯᐊ ᐊᖑᓇᓱᒃᑎᐅᔪᑦ. ᓲᕐᓗᒃ 
ᑮᓇᐅᔭᖅᑖᕈᑎᒃᓴᖏᑦ ᑕᒪᒃᑯᐊ ᐱᔪᓐᓇᖁᓪᓗᒋᑦ. 
 
ᐅᓪᓗᒥᓕ ᐊᐱᕆᓕᖅᑕᕋ ᒥᓂᔅᑕ ᑕᒪᑐᒥᖓ ᐅᓪᓗᒥᒨᖓᔪᓂᒃ ᓇᓗᓇᐃᖅᓯᔪᓐᓇᕐᒪᖔᑦ ᑖᒃᑯᐊ 
ᕿᒥᕐᕈᔭᐅᔾᔪᑕᐅᓚᐅᖅᑐᑦ ᐊᒻᒪᓗ ᓇᓗᓇᐃᖅᓯᔪᓐᓇᕐᒪᖔᑦ ᖃᓄᐃᑦᑐᓂᒃ ᓯᕗᓂᒃᓴᑦᑎᓐᓂᒃ ᐸᕐᓇᒃᓯᒪᒻᒪᖔᑕ ᑖᒃᑯᐊ 
ᐋᓐᓂᖅᑐᓕᕆᔨᒃᑯᑦ ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᖑᓇᓱᒃᑏᑦ ᒥᒃᓵᓄᑦ ᐱᓕᕆᐊᑦ 
ᐊᐅᓚᑕᐅᖕᒪᑕ ᑖᒃᑯᓄᖓ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐋᓐᓂᖅᑐᓄᑦ ᑲᑎᒪᔨᖏᓐᓄᑦ ᑖᓐᓇ ᐱᓕᕆᐊᖅ ᑖᓐᓇ  

ᑐᖏᓕᕋ ᐅᖃᐅᓯᖃᕈᓐᓇᕐᒪᖔᑦ ᑐᑭᓯᑎᑦᑎᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕᐅᑉ ᑐᒡᓕᖓᑦ ᒥᔅᑕ ᐊᕙ. 
 
ᐊᕙ: ᑕᐃᔅᓱᒪᓂᒃᑲᓐᓂᖅ ᑖᒃᑯᐊ ᓄᓇᕗᒻᒥ ᐊᒻᒪᓗᑦᑕᐅᖅ ᓄᓇᑦᓯᐊᒥ ᑲᑎᒪᔨᕋᓛᓂᒃ ᓴᖅᑭᖅᑐᖃᓚᐅᖅᓯᒪᔪᖅ 
ᑖᔅᓱᒪᑉ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᑦ ᐱᔾᔪᑎᒋᓪᓗᒋᑦ, ᑕᐃᒃᑯᐊᖃᐃ ᐋᖅᑭᒋᐊᕈᑎᒃᓴᖏᑦ ᑕᕝᕙᓂ 
ᒪᓕᒐᖏᑦ Policy-ᖏᑦ Harvester's Support Program-ᕆᔭᖏᑦ ᐋᖅᑭᒋᐊᖅᓯᒪᓕᖅᑐᐃᑦ ᐊᒻᒪᓗ 
ᓇᓗᓇᙱᑦᑐᖅ ᑖᓐᓇ WCB ᒪᓕᒐᖅ ᐋᖅᑭᒋᐊᖅᑕᐅᖃᑦᑕᓚᐅᕐᒪᑦ. 
 
ᒫᓐᓇᓗ ᐋᖅᑭᒋᐊᖅᑕᐅᓂᖏᑦ ᒪᓕᒡᓗᒋᑦ ᑕᑯᒋᐊᒃᑲᓐᓂᕆᐊᖃᕐᓂᐊᖅᑰᖅᑕᕗᑦ, ᐃᓛᒃ 
ᑕᑯᒋᐊᒃᑲᓐᓂᕆᐊᖃᕐᓂᐊᖅᑕᕗᑦ ᑖᒃᑯᐊ ᒪᓕᒐᖁᑎᕗᑦ Harvester's Support Policy ᖃᓄᖅ ᑖᔅᓱᒥᖓ 
ᐃᓚᒋᐊᕈᑕᐅᔪᒥᒃ ᐅᕝᕙᓘᓐᓃᑦ ᓄᑖᙳᖅᑐᒥᒃ ᒪᓕᒐᕐᒥᒃ ᒪᓕᒃᓴᕆᐊᖃᕋᔭᕐᒪᖔᑦ ᑖᒃᑯᐊ ᑕᑯᒪᒋᐊᖃᕐᓂᐊᖅᑕᕗᑦ 
ᐊᕙᑎᓕᕆᔨᒃᑯᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒪ ᒪᕐᕉᓐᓂᒃ ᐊᐱᖅᑯᑎᖃᕋᒪ ᑖᒃᑯᐊ ᒫᓐᓇ 
ᐃᖅᑲᓇᐃᔭᖅᑐᓄᑦ ᐅᑎᖅᑎᔾᔪᑏᑦ ᓇᓪᓕᐅᒃᑯᒫᑉ ᐱᖁᔭᕐᔪᐊᖅ ᐅᖃᖅᓯᒪᒻᒪᑦ ᑖᒃᑯᐊ ᓇᒻᒥᓂᖅᓱᖅᑐᑦ ᐃᖅᑲᓇᐃᔭᓖᑦ 
ᑐᑭᖏᓐᓂᒃ ᑖᒃᑯᐊ ᐊᖑᓇᓱᒃᐸᑕ ᐃᖃᓗᒃᓯᐅᖅᐸᑕ ᒥᑭᒋᐊᕋᓱᒃᐸᑕ ᐃᓅᕐᓯᒧᑦ ᐊᒃᑐᐊᑎᓪᓗᒋᑦ ᑖᒃᑯᓇᙵᑦ 
ᒪᓕᒐᒃᓴᒥᒃ. 
 
ᑖᒃᑯᐊ ᐃᓄᐃᑦ ᐱᔪᓐᓇᖅᑐᑦ ᐅᑎᖅᑎᕝᕕᐅᔪᓐᓇᖅᑐᓪᓘᓐᓃᑦ ᑖᓐᓇ ᓇᓪᓕᐅᒃᑯᒫᓕᕆᓂᕐᒧᑦ ᒪᓕᒐᒃᓴᖅ 
ᐅᖃᖅᓯᒪᖕᒪᑦ ᑖᓐᓇ ᑭᓇᑐᐃᓐᓇᖅ ᐅᑎᖅᑎᕝᕕᐅᔪᓐᓇᖅᑐᖅ ᓲᕐᓗ ᓵᖓᓂ ᑖᓐᓇ ᐊᖑᓇᓱᒃᑎ ᐃᖅᑲᓇᐃᔭᖅᐸᑦ 
ᑖᒃᑯᐊ ᐊᐱᖅᑯᑎᐅᓲᑦ. ᑖᒃᑯᐊ ᒥᓂᔅᑕ ᑖᒃᑯᐊ ᐊᑐᐃᓐᓇᐅᔪᓐᓇᖅᐸᑦ ᓱᓇᐅᒻᒪᖔᑦ ᑖᒃᑯᐊ ᓇᓪᓕᐅᒃᑯᒫᓕᕆᔩᑦ 
ᑐᒃᓯᕋᕐᒪᖔᑕ ᑖᒃᑯᐊ ᑐᑭᖏᑦ ᐊᒻᒪᓗ ᐃᓕᖓᓂᖏᑦ ᑕᕝᕙᙵᑦ ᐱᖁᔭᒃᓴᒥᒃ ᐊᒻᒪᓗ ᒥᓂᔅᑕ ᐅᕙᓐᓄᑦ 
ᐅᖃᕈᓐᓇᖅᐸ ᑖᒃᑯᐊ ᓇᓪᓕᐅᒃᑯᒫᓕᕆᔨᒃᑯᑦ ᐃᓱᒪᒃᓴᖅᓯᐅᕐᒪᖔᑕ ᒥᒃᖠᒋᐊᖅᑕᐅᓂᐊᕐᒪᖔᑦ ᑖᒃᑯᐊ 
ᐊᑐᐃᓐᓇᕈᐃᖅᑕᐅᖃᑦᑕᖅᑐᑦ ᐊᑭᒃᓴᖏᓐᓄᑦ ᐊᖑᓇᓱᒃᑎᓄᑦ, ᑖᓐᓇ ᒥᒃᖠᒋᐊᖅᑕᐅᓗᑎᑦ ᐃᓄᓐᓄᑦ ᒫᓐᓇ 
ᐊᑐᖅᑕᐅᔪᖅ ᓇᓪᓕᐅᒃᑯᒫᓕᕆᔨᖕᓂᑦ?  
 
ᐃᒃᓯᕙᐅᑕᖅ: ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᑖᓐᓇ ᑭᐅᖁᔭᕋᓗᐊᕋ ᐹᑐᕆᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᐊ.  
 
ᐅᐊ (ᑐᓵᔨᑎᒍᑦ): ᓯᕗᓪᓕᕐᐹᒥ ᐊᐱᖅᑯᑦ ᐱᔾᔪᑎᓕᒃ ᐊᓯᔾᔨᖅᑕᐅᓂᖏᓐᓂᑦ. ᐅᖃᐅᓯᖅᑕᖏᓐᓂ ᑐᑭᐊᑕ ᐅᑯᐊ 
ᐊᖅᑭᒃᓱᐃᔪᑦ ᑖᒃᑯᓂᖓ ᑎᑎᕋᖅᑕᐅᓯᒪᓂᖏᓐᓂᒃ ᑐᑭᖏᓐᓄᑦ ᐊᔪᕐᓇᖏᑉᐸᑦ. ᑖᓐᓇ ᐱᔾᔪᑎᒋᓪᓗᒍ ᓂᕈᐊᖅᑕᐅᖕᒪᑦ 
ᓂᕈᐊᓚᐅᕋᒃᑯ ᐊᔾᔨᑐᐃᓐᓇᖓ ᐅᓇ ᑐᑭᖓᑕ ᐃᒪᐃᓐᓂᖓᓂᒃ ᐱᒋᐊᕈᑎᖓᓃᑦᑐᑦ ᐃᓗᐊᓂ. ᑖᒃᑯᐊ 
ᐊᔪᕐᓇᖏᓐᓂᕐᓴᐅᓚᐅᕐᒪᑦ ᑐᑭᖓᓂ ᑕᒡᕙᓂ ᓯᕗᓪᓕᐅᓂᖓᓂ.  
 
ᑐᑭᖓᑕ ᑖᒃᑯᐊ ᐊᒃᑐᐊᓂᖃᖅᑐᑦ ᐅᑎᖅᑎᕕᐅᒐᔭᕐᓂᖓᓂᑦ ᐊᑭᓕᖅᑕᐅᓗᓂ. ᒫᓐᓇ ᐱᓕᕆᐊᕗᑦ ᐊᐅᓚᑕᐅᓂᖓ 
ᑕᐅᑐᒃᖢᒍ ᑎᑎᖅᑲᖏᑦ ᐱᖁᔭᒃᓴᐅᑉ ᐊᒃᑐᐊᔫᒐᓗᐊᖅ ᐃᓅᓯᕐᓄᑦ ᐃᓅᓇᓱᐊᕐᓂᕐᒧᑦ. ᑖᓐᓇ ᐊᐱᖅᑯᑦ ᖃᔅᓯᓂᒃ 
ᑮᓇᐅᔭᓕᐅᕐᐸᑦ, ᖃᓄᕐᓗ ᐊᑯᓂᐅᑎᒋᔪᖅ ᑕᐅᕙᓂ ᒪᖃᐃᖃᑦᑕᕐᐸᑦ. ᑖᓐᓇ ᑐᑭᖓ ᑐᑭᓕᐅᖅᑕᐅᓂᖓ 
ᐊᐅᓚᑕᐅᓂᖏᑦᑕᐅᖅ ᐱᓕᕆᐊᖑᔫᑉ ᑮᓇᐅᔭᓕᐅᖅᑐᓄᑦ.  

ᑖᓐᓇ ᐱᖁᔭᒃᓴᖅ ᓄᑖᖅ ᓇᓗᓇᐃᕐᓯᒪᔪᑦ ᑖᒃᑯᐊ ᐅᑎᖅᑎᕕᐊᒐᔭᕐᓂᖏᓐᓂ ᑮᓇᐅᔭᑎᒍᑦ ᑕᒡᕙᓂ ᐃᓕᖓᔪᖅ. 
ᑖᓐᓇ ᑐᑭᖓᓕ ᐊᑐᐃᓐᓇᐅᑎᑦᑎᕕᐅᒐᔭᕐᓂᖏᓐᓄᑦ ᐊᓯᔾᔨᖅᑕᐅᔪᖅ ᑐᑭᖓ ᐊᖏᓂᕐᓴᐅᓕᕐᖢᒍ ᐃᓕᖓᓂᕆᔭᖓᓂ 
ᑕᒡᕙᓂ ᐃᓚᖓᓂ 10, ᐱᔾᔪᑎᒋᓪᓗᒍ ᓄᓇᑖᕐᓂᕐᒧᑦ ᐆᒪᔪᓕᕆᓂᕐᒧᓪᓗ ᐱᖁᔭᕐᔪᐊᖅ ᐃᓗᐊᓂ ᐊᖑᓇᓱᖕᓂᐅᑉ 
ᑐᑭᖓᑕ ᐃᓗᐊ ᐊᖏᓂᕐᓴᐅᓕᕐᒪᑦ.  
 
ᐃᒪᓐᓇ ᓲᕐᓗ ᓄᓇᓂᒃ ᐱᓇᓱᐊᖃᑦᑕᕐᓂᕐᒧᑦ ᐊᒻᒪᓗ ᓄᓇᑖᕐᓂᕐᒧᑦ ᑖᒃᑯᐊ ᐊᖏᕈᑎᓂ ᐅᑎᕐᑎᕕᐅᓇᔭᕐᒪᑎ 
ᒪᖃᐃᓐᓂᕐᒧᑦ ᐊᓯᐅᔨᓐᓂᕐᐸᑕ ᓱᓇᑐᐃᓐᓇᐃᑦ ᐅᑎᕐᑎᕕᐅᔪᓐᓇᕋᔭᕐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᑕᐃᒫᖅᑐᖓ, ᑕᐃᒫᑲᓚᐅᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐅᓇᓕ ᑖᓐᓇ ᑐᑭᖓ ᑭᓇᑐᐃᓐᓇᖅ ᑮᓇᐅᔭᖅᑖᕋᔭᖅᑐᖅ ᐊᖑᓇᓱᖕᓂᕐᒦᑦ ᑐᑭᖓ ᐃᒪᓐᓇ, 
ᐊᒃᑐᐊᓂᖓᓄᑦ ᑕᒡᕗᖓ ᐱᒻᒪᕆᐅᓂᖓᓂᑦ.  
 
ᑖᓐᓇ ᐊᖑᓇᓱᒃᑎ ᖃᐅᔨᒪᓂᐊᕐᒪᑦ ᑮᓇᐅᔭᓕᐅᕆᐊᖃᙱᖅᑰᔨᙱᒃᑲᓗᐊᕐᓗᓂ ᐊᑭᓕᖅᑕᐅᓂᕐᒧᑦ ᑭᓯᐊᓂ ᐅᕙᒍᑦ 
ᓲᕐᓗ ᐃᒫᒃ ᐅᕙᒍᑏᓪᓗᑕ ᐅᕙᒍᑦ ᓲᕐᓗ 9-ᓂᒃ ᐃᒡᓗᒥᐅᖃᑎᓕᒃ ᐅᑎᖅᑎᒡᕕᐊᒐᔭᙱᑦᑐᖓ ᑮᓇᐅᔭᓂᒃ.  
 
ᐅᓇ ᑐᑭᓯ ᑭᓇᒃᑯᑐᐃᓐᓇᐃᓪᓕ ᐱᔪᓐᓇᕐᓂᐊᓕᖅᑐᑦ ᑖᔅᓱᒪ ᐃᓗᐊᓂ. ᐊᖑᓇᓱᖕᓂᕐᒧᑦ ᐋᓐᓂᕐᐸᓪᓗ 
ᐱᔪᓐᓇᖅᑎᑕᐅᔪᓐᓇᕋᔭᖅᑐ ᐅᑎᖅᑎᕝᕕᐅᓗᓂ ᑮᓇᐅᔭᓂᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᑎ. 
 
ᐊᖓᔪᖅᑳ ᐸᑎᖅ ᓇᑦᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑖᒃᑯᐊ ᓇᓪᓕᐅᒃᑯᒫᓕᕆᔨᒃᑯᑦ 
ᐊᕙᑎᓕᕆᓂᕐᒧᑦ ᑕᒪᔅᓱᒥᖓ ᒪᖃᐃᑎᓂᒃ ᐱᓕᕆᐊᖃᕐᒪᑕ ᐱᔭᒃᓴᖏᑦ ᑎᒍᒥᐊᕐᒪᒋᑦ ᑖᓐᓇᓗ ᐱᖁᔭᒃᓴᖅ  

ᐃᒃᓯᕚᖃᑎᒌᒡᓗᑕ ᕿᒥᕐᕈᒃᑲᓐᓂᕐᓂᐊᕋᑦᑎᒍ ᐊᑐᐊᒐᐃᑦ ᑕᒃᑯᓄᖓ ᑕᐃᒪ ᒥᓂᔅᑕ ᓵᖏᓐᓂ ᒥᓂᔅᑑᑎᓪᓗᖓ 
ᐱᓕᕆᐊᕆᓂᐊᖅᑕᕗᑦ ᒪᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᑎᐊᖁᔭᕋ ᐱᓕᕆᖃᕋᑦᑕ ᐃᒪᓐᓇ 
ᓇᓪᓕᐅᒃᑯᒫᓕᕆᔨᑯᓐᓂᑦ ᐱᖁᔭᒃᓴᒥᑦ 4-ᒥ ᐅᖃᐅᓯᖃᕋᑦᑕ ᐅᕙᓂ ᐊᑐᓃᖅᑕᖓᓂ 5-ᒥ ᑖᒃᑯᐊ ᐊᖑᓇᓱᒃᑏᑦ 
ᐆᒪᔪᕐᓯᐅᕐᓂᕐᒧᑦ ᐅᑎᖅᑎᕕᐅᒐᔭᕐᓂᖓᓂᒃ ᐊᖑᓇᓱᖕᓂᕐᒥᒃ ᓂᕐᔪᑎᓂᒃ ᓲᕐᓗ ᐃᖅᑲᓇᐃᔭᖅᑎᐅᓐᓂᖓᓂ 
ᑕᐅᑐᒃᑕᐅᖕᒪᑦ ᒥᓂᔅᑕ ᐅᖃᐅᓯᖃᕐᒪᑦ ᐃᑲᔪᖅᑐᐃᔭᕆᐊᖃᕐᒪᑕ ᐱᓕᕆᐊᓂ ᑕᒪᑉᑯᓄᖓ ᐊᑐᐃᓐᓇᐅᑎᑦᑎᓗᑎ 
ᐃᓕᖓᓂᐊᓂ ᑕᒡᕙᓂ ᑐᑭᐊᓂ. 
 
ᐅᖃᐅᓯᕆᔭᕆᐊᖃᕐᐱᑎᒍ ᐅᓇ ᒪᓕᒐᓕᐅᖃᑎᒐ ᑖᓐᓇ ᐅᖃᖃᑕᐅᑲᐃᓐᓇᖅᑐᖅ ᑕᒪᔅᓱᒧᖓ ᐅᖃᐅᓯᖅᑕᖏᓐᓂ 
ᑕᒃᑰ ᐅᕙᓂ ᐅᖃᖅᓯᒪᓪᓚᑦᑖᕐᒪᑦ ᑭᓇᑐᐃᓐᓇᖅ ᐊᖑᓇᓱᓐᓂᕐᒧᑦ ᐱᑉᐸᑦ ᑖᒃᑯᐊ ᒪᖃᐃᑎᐊᓛᑦ ᓄᓇᓕᓐᓂ 
ᑲᑎᒪᔨᖏᑦ ᐊᒥᕐᓂᓪᓗ ᕿᓯᓐᓂᑦ ᓂᐅᕕᖅᑎᑎᑉᐸᑦ ᑕᕝᕙ ᑕᐃᒫ ᑐᑭᒋᕚ?  
 
ᑕᐃᒪᓕ ᒪᖃᐃᑎᓕᒫᑦ ᑖᔅᓱᒪ ᐊᑖᓂ ᐋᓐᓂᖅᐸᑕ ᐊᖑᓇᓱᑎᓪᓗᒋᑦ ᐃᓅᓇᓱᐊᕐᓂᕐᒧᑦ ᒪᖃᐃᖃᑦᑕᖅᐸᑕ 
ᐅᑎᖅᑎᕕᐅᔪᓐᓇᓐᖏᓛᑦ ᑮᓇᐅᔭᓂᑦ? ᑮᓇᐅᔭᖅᑖᕈᓐᓇᕋᔭᕐᓂᖏᓐᓄᑦ ᐊᖑᓇᓱᓐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑖᒃᑯᐊ ᐊᖑᓇᓱᑦᑎᓄᑦ 
ᐃᑲᔫᑎᓄᑦ ᒪᒥᐊᓇᖅ, ᑐᑭᓯᑎᖅᑲᐅᖏᓐᓇᒃᑯᑦ ᐅᖃᑦᑎᐊᓂᓐᖏᓇᒪ. ᑭᐅᑎᓐᓂᐊᖅᐸᕋ ᑖᓐᓇ ᐸᑐᕆᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐅᐊ. 
 
ᐅᐊ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒪᓕᐊᖅ ᑎᑎᕋᖅᑕᐅᓕᖅᑎᓪᓗᒋᑦ ᐱᖁᔭᒃᓴᖅ ᑖᓐᓇ 
ᐱᓕᕆᐊᖅ ᑐᑭᓯᓇᑦᑎᐊᖁᓪᓗᒍ ᑖᓐᓇ ᒪᓕᒐᖅ ᐱᖁᔭᖅ ᒪᓕᓪᓗᒍ ᓯᕗᓂᒃᓴᒧᑦ ᑖᓐᓇ ᒪᓕᒐᓕᐅᖅᑎᐅᑉ 
ᐅᖃᐅᓯᕆᕋᑖᖅᑕᖓ ᐱᒻᒪᕆᐅᒻᒪᑦ ᓄᓇᕗᒻᒥᐅᓄᑦ. 
 
ᒥᔅᑕ ᐊᕙ ᐅᖃᖅᑲᐅᒪᑦ ᐃᓕᑕᖅᓯᓯᒪᒐᑦᑕ ᕿᒥᕐᕈᑲᓐᓂᕆᐊᖃᕋᑦᑎᒍ ᑖᒃᑯᐊ ᑐᑭᓯᓇᕐᓗᒍ ᕿᒥᕐᕈᔭᕆᐊᖃᕐᒪᑦ. 
ᑖᓐᓇ ᐱᓕᕆᐊᖅ ᑕᒪᐃᓐᓄᓕᒫᖅ ᒪᖃᐃᑦᑎᓄᑦ ᐊᖑᓇᓱᑦᑎᓄᑦ ᑐᕌᕐᓂᐊᖅᐸᑦ ᐊᒻᒪ ᓯᓚᑖᓂᓗ ᑖᒃᑯᐊ 
ᓇᓪᓕᐅᒃᑯᒫᓕᕆᔨᒃᑯᑦ ᐱᑎᑦᑎᔪᓐᓇᕋᔭᖅᐸᑕ ᑮᓇᐅᔭᓂᑦ ᓱᕐᓗ ᐊᑖᓂ ᒪᖃᐃᑎᐅᑎᓪᓗᒋᑦ 
ᐃᓗᐊᓃᑎᑕᐅᒐᔭᕐᓂᖏᓐᓂ ᑖᓐᓇ ᐊᑦᑕᓇᖅᑕᐃᓕᒪᓂᕐᒧᓪᓗ ᐃᓗᐊᓂ.  
 
ᐅᓇ ᐱᔾᔪᑎᒋᔭᐅᔪᖅ ᑭᒡᓕᖃᕋᔭᖅᑎᓪᓗᒍ ᓱᕐᓗ ᐅᖃᐅᓯᐅᔭᕆᐊᖃᕐᑐᖅ ᓱᓇ ᑭᒡᓕᐅᓂᐊᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᐊ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐊᓯᐊᓂ ᐱᓕᕆᐊᒃᓴᒥᑦ ᐱᑕᖃᕆᐊᖃᓚᖓᔫᖅ 
ᑖᒃᑯᓇᓐᖓᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᐅᖏᖔᖅᑐᖅ ᑖᓐᓇ ᐲᕐᓗᒍ ᐊᑕᖏᕐᓗᒍ? 
ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᑐᑦ ᐊᖑᓇᓱᒃᑎᓄᑦ ᐱᓕᕆᐊᓂᑦ ᐊᓯᐊᒍᑦ ᓱᕐᓗ ᐱᑕᖃᕋᔭᕐᓂᖓᓂᑦ ᒐᕙᒪᒃᑯᑦ 
ᐊᑭᓖᔭᕆᐊᖃᕋᔭᖅᑐᑦ ᐊᖑᓇᓱᒃᑎ ᐋᓐᓂᓂᖅᐸᑦ ᐊᔪᓕᕐᓗᓂᓗ ᑕᐃᒪ ᐅᑎᖅᑎᕝᕕᐅᓂᖅ ᓇᓪᓕᐅᒃᑯᒫᓂᑦ 
ᑐᓂᔭᐅᒐᔭᖅᑐᔅᓴᐅᕗᖅ ᐅᕝᕙᓘᓐᓃᑦ ᐃᓄᓕᕆᔨᑎᒍᑦ ᓂᖃᐃᑐᕐᓂᒃᑯᑦ? 
 
ᓴᕋᒪᓱᒃᑐᑦ 99 ᒪᖃᐃᑎᓪᓚᕇᑦ ᐱᕕᖃᕐᑎᑕᐅᒐᔭᕐᒪᑦ ᐃᒪᓐᓇ ᒪᖃᐃᑎᓪᓚᕆᐅᓂᖓᓂᑦ ᐃᓕᑕᕆᔭᐅᓗᑎᑦ ᐃᓚᖏᑦ 
ᐊᔪᓕᕈᑎᖃᖃᑦᑕᕐᒪᑕ ᓱᕐᓗ ᐃᓄᒻᒪᕆᐅᓗᐊᕐᓂᑯᒥ ᐊᔪᖅᓴᖅᑐᖅᓯᐅᕈᑎᑖᕐᓂᕐᒥᑦ.  
 
ᑖᓐᓇ 5-ᒥᑦ ᑎᑎᕋᖅᓯᒪᔪᖅ ᐊᔾᔨᒋᒐᓚᑉᐹ ᓄᓇᑦᓯᐊᕐᒥᐅᑦ ᐱᖁᔭᒃᓴᖓᓄ Clause 5-ᒥ ᐃᓕᖓᔪᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᑐᐃᓐᓇᖓ ᐃᓚᖓ ᐊᔾᔨᑐᐃᓐᓇᐸᓗᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᖃᓄᐃᒃᑲᔭᖅᐸ ᑕᐃᒃᑯᐊ ᐱᔪᓐᓇᓂᐊᕐᓗᓂ ᑖᓐᓇ 
ᐲᖅᑕᐅᑉᐸᑦ ᐃᓚᒋᔭᖓ ᑕᒪᕐᒥ? ᖃᓄᐃᓕᒐᔭᖅᑲ ᓄᓇᕗᒻᒥ ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖃᕐᓂᖅᑲ 
ᓇᓪᓕᐅᒃᑯᒫᓕᕆᔨᒃᑯᑦ ᐱᖁᔭᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᖑᔪᖅ ᐅᖃᖅᑲᐅᒐᒪ 
ᐱᓕᕆᐊᖑᒻᒥᔪᖅ ᑲᒪᒋᔭᐅᔪᖅ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂ. ᑖᒃᑯᐊᓗ 
ᐊᓯᔾᔨᕆᐊᖃᖅᑲᑕ ᐊᓯᔾᔨᕋᔭᕐᒥᔪᑦ ᑕᕝᕙᓂ ᐊᕙᑎᓕᕆᓂᕐᒧᑦ ᑕᐅᕙᓐᖔᖓᑉᐸᓪᓗ ᓄᓇᑦᓯᐊᕐᒥ ᑕᐃᒃᑯᐊ 
ᐊᖏᖃᑎᒌᒍᑎᕗᑦ ᕿᒥᕐᕈᒋᐊᖃᕋᔭᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᐅᖃᖅᑲᐅᒐᒪ 
ᒪᑐᐃᖅᓯᔾᔪᑎᓐᓂᒃ ᑲᒪᒋᓯᒪᒐᑦᑎᒍ ᑕᐃᓐᓇ ᐊᑕᐅᓯᐅᔪᖅ ᐃᓕᓐᓂᐊᖅᑎᑦᑎᔨᐅᔪᖅ ᐃᓕᓐᓂᐊᖅᑐᓂᒃ, 
ᐃᓕᓐᓂᐊᖅᑎᑦᑎᓪᓗᓂ ᐃᓕᖅᑯᓯᕐᒥᒃ ᐊᑭᓕᖅᑕᐅᓚᐅᓐᖏᒻᒪᑕ ᔭᒐᐃᓂᖏᓐᓄᑦ. ᑖᒃᓱᒪ ᐊᑖᓃᓐᖏᑐᐃᓐᓇᕆᐊᓕᒃ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓂᑦ, ᑕᐃᒪᓕ ᑕᐃᒪᐃᑦᑐᓂᒃ ᓴᓇᕙᓪᓕᐊᓪᓗᒋᑦ ᑖᒃᑯᐊ.  
 
ᖃᐅᔨᒪᓚᐅᖅᑭᓰ ᐃᓕᓐᓂᐊᕐᕕᐅᔪᖅ ᑖᒃᑯᐊ ᒪᓕᒐᓕᐅᕆᔨᒃᑯᓪᓘᓐᓃᑦ ᐃᓚᒋᔭᖏᓐᓂᖅᑲᐃ ᐃᓗᐊᓃᒃᑲᔭᓐᖏᒥᒻᒪᑕ 
ᐃᒫᒃ ᐃᓕᖅᑯᓯᓕᕆᓂᕐᒧᑦ ᐊᐅᓪᓚᖃᑦᑕᕐᓂᕐᒧᑦ ᐃᓕᓐᓂᐊᕐᕖᑦ ᓯᓚᑖᓂ ᐃᓕᓐᓂᐊᕈᑕᐅᓂᐊᖅᑐᓂᒃ. ᐃᓕᓗᒍᖃᐃ 
ᐃᒫᒃ, ᐊᑦᑕᓇᖅᑐᒦᑎᑦᑎᑐᐃᓐᓇᕆᐊᖃᕋᔭᖅᑐᑦ ᐊᖑᓇᓱᑦᑎᐅᔪᒥᑦ, ᐃᒫᒃ ᐋᓐᓂᕐᓂᕋᓗᐊᖅᑲᑦ 
ᐊᑭᓕᖅᑕᐅᒍᒫᕐᓂᐊᓐᖏᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᖃᑎᑦᑕ 
ᐊᐱᕆᔭᕆᐊᖃᕋᔭᖅᑕᖓ ᐃᒻᒪᖃ ᑕᐃᒃᑯᓄᖓ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐱᓕᕆᔨᐅᖃᑦᑕᖅᑐᒧᑦ ᑕᒪᒃᑯᓄᖓ 
ᐊᐅᓪᓚᕈᔾᔨᖃᑦᑕᖅᑐᐃᑦ ᓄᓇᐅᑉ ᐊᓯᐊᓂ ᐊᐅᓪᓚᐅᔾᔨᖃᑦᑕᖅᑐᐃᑦ ᑕᒪᒃᑯᓄᖓ ᑖᓐᓇ ᑐᕌᖓᓗᐊᖅᐸᓪᓚᐃᒻᒪᑦ. 
ᑭᐅᓂᕐᒥᑦ ᐊᔪᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒥᔅᑕ ᑐᑐ. 
 
ᐱᒋᐊᖅᑎᑕᖅ 005 - 2(4): ᐋᖅᑭᒋᐊᖅᑕᐅᖁᓪᓗᒍ ᒪᓕᒐᒃᓴᖅ 4, ᓈᓴᐅᑖ 5(1)(b) (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒋᐊᕆᔪᒪᔪᖓ ᑖᓐᓇ ᐃᓚᒋᔭᖓ 5 ᐃᓚᓂᐊᕐᓗᒍ “ᐊᒻᒪᓗ” 
ᐃᓗᐊᓄᑦ ᖃᓪᓗᓈᑎᑑᖓᔪᖓᓂ ᐃᓚᕈᓯᖓᑕ (1)(b)-ᖑᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑖᓐᓇ ᐱᖁᔨᕗᖔᕈᑎᖓ ᓈᒻᒪᑦᑐᖅ. ᐱᖁᔨᕗᖔᕈᑎᒧᑦ. 
ᓂᕈᐊᕈᒪᓕᕐᒪᑕ. ᐊᖏᖅᐱᓰ? ᐊᖏᖅᐱᓰ ᐋᖅᑭᒋᐊᕈᑕᐅᔪᒧᑦ ᐃᓚᖓᓄᑦ 5, ᑎᑎᕋᖅᒪᔪᑦ? ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᐅᓇ ᑕᓕᖅᐱᓐᓃᑦᑐᖅ ᐱᐊᓂᖕᓂᖅᐸᑦ ᐅᑎᖅᑎᓪᓗᒍ, ᐱᖃᑎᖔᖓ 
ᐅᑎᖅᑎᒍᒪᒐᔭᖅᑕᕋᓗᐊᕋ ᓱᖁᑎᒃᓴᕐᓂᖏᒃᑯᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᕐᕉᓐᓂᒃ ᓱᓕ ᐊᑎᓕᐅᖅᓯᒪᔪᖅᑕᖃᕋᒪ. ᐅᖃᕈᒪᔪᑦ ᑕᕝᕗᖓ 
ᓈᓴᐅᑎᓕᒻᒧᑦ ᐱᕕᖃᖅᑎᑲᐃᓐᓇᕐᓂᐊᕋᒃᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋᓕ ᑕᕝᕗᖓ 5-ᒨᖓᔪᖅ ᐃᓚᖓᓄᑦ ᓈᓴᐅᑎᓕᒻᒧᓂᓛᒃ. 
ᖃᐅᔨᒪᓐᖏᑦᑐᖓ ᑖᓐᓇ ᐋᖅᑭᒋᐊᕈᑕᐅᔪᖅ ᐊᓯᔾᔩᓂᐊᕐᒪᖔᖅ ᑕᐃᒃᑯᓂᖓ ᐊᔪᓐᖏᑦᑐᓄᑦ ᐊᑭᓕᖅᑕᐅᔪᓐᓇᖅᑐᓄᑦ 
ᐱᓂᕐᓗᐊᕿᔪᒥᓂᐅᑉᐸᑕ. ᐱᐅᒋᓂᖅᓴᕆᒐᒃᑯᓕ ᐊᖑᓇᓱᑦᑎᐅᔪᖅ ᑖᒃᑯᓂᖓ ᐱᓕᕆᐊᖃᖅᑑᔮᕋᓗᐊᕋᑦᑕ. 
 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᐃᖅᑲᓇᐃᔭᖅᑎᖏᓪᓘᓐᓃᑦ ᑐᑭᓯᑦᑎᐊᖅᑕᕋᓗᐊᕋᖃᐅᓇᐃ ᑭᒃᑯᑦ ᐅᖃᐅᓯᕆᔭᐅᑎᓪᓗᒍ 
ᑐᕌᖓᑎᓪᓗᒍ ᐃᖅᑲᓇᐃᔭᖅᑎᐅᔪᖅ ᐊᑭᓕᖅᑕᐅᔪᓐᓇᕐᒪᖔᖅ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓂᑦ 
ᓇᓪᓕᐅᒃᑯᒫᖏᓐᓂᒃ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᒥᓂᐅᑉᐸᑦ.  
 
ᑭᓯᐊᓂᓕ, ᐱᔪᓐᓇᕐᒥᒐᓂ ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᓄᑦ ᐃᖅᑲᓇᐃᔭᖅᑎᐅᒋᐊᖓᓂᒃ 
ᐃᓱᒪᒋᔭᐅᙱᑉᐸᑦ. ᑐᑭᓯᕗᖔ? ᐃᖅᑲᓇᐃᔭᖅᑎᐅᑎᑕᐅᓱᒋᔭᐅᙱᒃᑯᕕᑦ ᐱᔪᓐᓇᕋᔭᙱᑦᑐᑎᑦ ᐋᓐᓂᕐᓂᕋᓗᐊᕈᕕᑦ 
ᓇᓪᓕᐅᒃᑯᒫᖃᐅᑎᒃᑯᑦ? ᑕᕝᕘᓇ ᓱᓕᕗᖓ? 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ, ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᒥᔅᑕ ᐅᐊᕐ ᑭᐅᖁᓂᐊᕋᒃᑯ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐅᐊᕐ. 
 
ᐅᐊᕐ (ᑐᓵᔨᑎᒍᑦ): ᐄ', ᐃᖅᑲᓇᐃᔭᖅᑎᐅᔭᕆᐊᖃᖅᑐᑎᑦ ᑐᑭᖃᖅᑐᖅ ᐃᖅᑲᓇᐃᔭᕐᓗᑎᑦ ᐃᒻᒥᓂᒃ 
ᐃᖅᑲᓇᐃᔭᙱᓪᓗᑎᑦ ᐃᓕᓐᓄᑦ, ᑭᓯᐊᓂᓕ ᑕᐃᒃᑯᐊ ᐃᖅᑲᓇᐃᔭᖅᑎᑎᒍᑦ ᐃᓱᒪᒋᔭᐅᙱᑦᑐᑦ 
ᐱᓇᓱᒍᓐᓇᕐᒥᔪᑦᑕᐅᖅ. ᐱᓇᓱᒍᓐᓇᖅᑑᒐᓗᐊᑦ ᑭᓯᐊᓂ ᑕᐃᒪᐃᑦᑐᕈᖅᑎᑕᐅᑦᑕᐅᑎᒋᒐᔭᙱ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᐊᕐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ', ᑖᓐᓇ ᑐᑭᓯᓇᖅᓯᑎᒋᐊᕐᒪᒍ. ᐃᓱᒫᓗᒍᑎᒋᔭᒪ ᐊᐃᑉᐸᖓ ᑕᐃᒃᑯᐊ ᐊᖑᓇᓱᒃᐸᑦᑐᑦ 
ᐊᒥᓲᓪᓗᑎᓪᓗ ᓄᓇᕗᒻᒥ ᐋᓐᓂᕋᔪᒻᒪᑕ ᓱᕋᐅᑎᓐᓂᖅᑲᑕ ᐱᓂᕐᓗᐊᕿᓐᓂᖅᑲᑕ ᐊᐅᓪᓚᖅᓯᒪᓗᑎᑦ. 
 
ᑭᓯᐊᓂ ᑖᒃᑯᐊ ᐊᑭᓕᖅᑕᐅᑲᐅᑎᒋᔪᓐᓇᕋᔭᙱᑦᑐᑦ ᐃᓱᒪᒋᔭᐅᙱᔾᔪᑎᒋᒻᒪᔾᔪᒃ ᐃᖅᑲᓇᐃᔭᖅᑎᐅᒋᐊᖏᓐᓂᒃ 
ᑭᓯᐊᓂ ᓂᐅᕐᕈᑎᖃᓕᕐᓂᐊᒥᑉᐸᑕ ᑭᓯᐊᓂ ᐊᖑᔭᖏᓐᓂ? ᖁᔭᓐᓇᒦᒃ, ᓱᓕᕗᖓ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐅᐊᕐ ᑭᐅᓚᐅᕐᒥᓕᐅᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐅᐊᕐ. 
 
ᐅᐊᕐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᑖᓐᓇ ᐄ'. ᐊᖑᓇᓱᒃᑎᐅᒍᕕᑦ 
ᐃᖅᑲᓇᐃᔭᖅᑎᐅᓂᕋᖅᑕᐅᒐᔭᙱᑦᑐᑎᑦ ᐊᓯᓐᓄᑦ ᐃᖅᑲᓇᐃᔭᙱᓐᓇᕕᑦ. 
 
ᑭᓯᐊᓂ ᐊᐅᓪᓚᖅᑎᑕᐅᖃᑦᑕᕈᕕᑦ ᑭᓯᐊᓂᓕ ᐊᖑᓇᓱᒃᑯᓂ ᐃᓚᖓᓂᒃ 5, ᐊᑭᓕᖅᑕᐅᔪᓐᓇᖃᓯᐅᔾᔭᐅᒐᔭᖅᑐᑎᑦ 
ᐊᖑᓇᓱᓐᓂᑐᐃᓐᓇᕐᒧᑦ ᑮᓇᐅᔾᔭᒃᓴᖃᑦᑕᕈᕕᑦ ᑕᐃᒃᑯᐊᓕ ᑮᓇᐅᔾᔭᒃᓵᕆᕙᒃᑕᑎᑦ ᑕᕝᕙᙶᖅᐸᑕ ᐃᓚᖏᓪᓗ 
ᐃᓱᒪᒋᔭᐅᒻᒥᔫᒐᓗᐊᖅ ᐃᓅᓇᓱᐊᕈᑎᒋᓗᒍ ᐊᖑᓇᓱᓐᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᐊᕐ. ᒥᔅᑕ ᑰᓕ.  

ᑰᓕ (ᑐᓵᔨᑎᒍᑦ): ᐄ', ᐄ', ᑭᒡᒍᓯᕆᔭᖓᑦ ᖁᕕᐊᒋᑦᑎᐊᖅᑕᕋ ᑐᑭᓯᓇᖅᑐᓂᓗ ᑭᓯᐊᓂ ᑐᑭᓯᑦᑎᐊᕋᓱᒃᑲᒪ 
ᐊᑭᓖᓂᕐᒧᑦ ᖃᓄᖅ ᑐᑭᖃᖅᐸ ᐆᒪᓇᓱᐊᕐᓂᕐᒨᑦ?  
 
ᐆᒪᔪᓐᓇᙱᓐᓇᑦᑕ ᐊᖑᓇᓱᓐᓂᑐᐃᓐᓇᒃᑯᑦ ᑮᓇᐅᔾᔭᓴᑉᐸᑕ ᐊᖑᓇᓱᒃᑐᓃᓐᓇᕐᒧᑦ. ᐃᒫᒃ 
ᐃᓅᓇᓱᐊᕈᑎᒋᑐᐃᓐᓇᙱᓪᓗᒍ ᐊᖑᓇᓱᓐᓂᒃᑯᑦ ᑕᐃᒪᓕ ᑐᑭᖃᖅᐸ ᑕᐃᒃᑯᐊ ᐊᒥᓲᓂᕆᒐᔭᖅᑕᖏᑦ ᒪᓕᒃᑲᔭᖅᑐᑦ 
ᖃᓄᑎᒋ ᑮᓇᐅᔭᖅᑖᕐᒪᖔᑦ ᑕᕝᕙᙵᑦ ᐊᖑᓚᐅᖅᑕᖏᓐᓄᑦ ᓂᐅᕐᕈᑎᒋᑉᐸᒋᑦ? ᑕᐃᒫᒃ ᓱᓕᕗᖓ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᒥᔅᑕ ᐅᐊᕐ-ᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᐊᕐ. 
 
ᐅᐊᕐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᓱᒃᑯᐊᕿᖃᑦᑕᕈᓂ ᐊᒻᒪ ᐊᖑᓇᓱᖃᑦᑕᕐᓗᓂ 
ᐊᑭᓕᖅᑕᐅᓪᓗᐊᑕᖃᑦᑕᕋᔭᖅᑐᖅ ᑕᐃᒃᑯᓇᙵᑦ ᐊᖑᓇᓱᔾᔪᑎᒋᔭᖏᓐᓂᒃ ᐊᖑᓇᓱᓐᓂᖓᓄᑦ ᑕᕝᕙᙵᑦ 57 
ᑮᓇᐅᔾᔭᔅᓴᓂᕋᐃᒻᒪᑕ ᐃᖅᑲᓇᐃᔮᖓᓂᒃ ᐃᖅᑲᓇᐃᔭᖏᓐᓇᕈᕕᑦ ᐊᓯᐊᓂᒃ ᐃᖅᑲᓇᐃᔭᕐᕕᖃᓪᓚᕆᙱᒃᑯᕕᑦ 
ᓱᒃᑯᐊᕿᖃᑦᑕᕈᕕᑦ ᑕᕝᕘᓇ ᐱᖃᓯᐅᔾᔭᐅᒍᓐᓇᖅᑐᑎᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᐊᕐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑕᐃᒪᓕ ᑐᑭᓯᔭᕋ ᑖᒃᑯᐊ ᐊᖑᓇᓱᓐᓂᕐᒧᑦ ᑮᓇᐅᔭᖅᑖᕆᕙᑦᑕᒃᑲ 
ᐱᖃᓯᐅᔾᔭᐅᒐᔭᓐᖏᑦᑐᑦ ᑭᓯᐊᓂ ᓂᐅᕐᕈᑎᒋᖃᑦᑕᕈᒃᑭᓐ ᑕᐃᒃᑯᐊ ᐊᖑᓇᓱᓚᐅᖅᑕᒃᑲ. ᓱᓕᕚ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐅᐊᕐ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐅᐊᕐ. 
 
ᐅᐊᕐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᔭᐅᓇᓱᓐᓂᕆᔭᖏᓐᓄᑦ ᐊᑭᓕᖅᑕᐅᓂᐅᒐᔭᖅᑐᒥᒃ 
ᐃᒪᐃᓕᖓᔪᖅ ᒫᓐᓇᐅᔪᖅ ᐃᓱᒪᒋᔭᐅᕙᑦᑐᑦ ᐃᕝᕕᑦ ᐊᖑᔭᖏᓐᓄᑦ ᓂᕿᑖᕆᓇᓱᓐᓂᐊᕐᓗᒍᑦ ᓂᕆᓂᐊᕐᓗᒋᑦ  

ᓂᐅᕐᕈᑎᒋᖏᒃᑲᓗᐊᕐᕈᕕᒋᑦ ᐊᔪᓐᖏᒍᓐᓇᕐᒥᔪᑎᑦ ᐊᖑᓇᓱᑐᐃᓐᓇᕐᓗᑎᑦ ᓂᕿᒃᓴᓕᐅᕈᑎᒋᓗᒍ. 
ᐃᓱᒪᒋᔭᐅᖃᑦᑕᕐᒪᑕ ᑕᐃᒃᑯᐊ ᐊᖑᔭᑎᑦ, ᓂᐅᕐᕈᑎᒋᔭᑐᐊᕆᖏᑕᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᐊᕐ. ᐃᓚᖓ 5. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪ ᐃᖅᑲᓇᐃᔭᖅᑏᑦ ᑐᓐᖓᓱᒃᑎᒍᒪᕙᑦᓯ. 
ᐊᐱᖅᑯᑎᔅᓴᖃᒻᒥᔪᖓ ᐊᐱᖅᑯᑕᐅᖃᑦᑕᕋᑖᖅᑑᒐᓗᐊᖅ ᑭᓯᐊᓂ ᒥᔅᑕ ᑰᓕ ᐊᐱᖅᑯᑎᒋᖅᑲᐅᔭᖓ ᑕᒪᒃᑯᓄᖓ 
ᐊᖑᓇᓱᓐᓂᕐᒧᑦ.  
 
ᓄᓇᕗᒻᒥ ᐊᖑᓇᓱᒃᑏᑦ ᐊᒥᓲᒻᒪᑕ ᐃᓅᓪᓗᑎᒃ ᖃᓪᓗᓇᐅᔭᕈᓐᓇᖏᑦᑎᐊᖅᑐᑎᒃ ᐃᓅᓇᓱᐊᕈᑎᒋᓪᓗᒍ 
ᐊᖑᓇᓱᓐᓂᕐᒧᑦ ᑖᒃᑯᓂᖓ ᐃᓚᖏᓪᓘᓐᓃᑦ, ᐃᓚᖏᑦ ᐃᑲᔪᖅᑕᐅᒍᒪᓲᖑᖏᒻᒪᕆᒻᒪᑕ ᐃᓛᒃ 
ᓱᒃᑯᐊᕿᖃᑦᑕᕈᒪᓲᖑᖏᒻᒪᑕ ᑕᐃᒃᑯᓕᑭᐊᖅ ᐊᖑᓇᓱᒃᐸᑦᑐᑦ ᐃᒻᒥᓄᐃᓐᓇᖅ ᓂᕿᑖᕋᓱᓐᓂᐊᕐᓗᓂ ᑕᕝᕗᖓ 
ᐱᖃᓯᐅᔾᔭᐅᓯᒪᖏᕚᑦ? ᐊᖑᓇᓱᓐᓂᕐᒧᑦ ᐆᒪᔪᓂᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᕙᕈᑕᐃᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐄ, ᐱᖃᓯᐅᔾᔭᐅᖃᑕᐅᓯᒪᔪᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᓯᐅᔾᔭᐅᑉᐸᑕ ᑕᕝᕙᓂ, ᑭᓇᒧᓪᓕᑕᐃᒪ ᐱᓇᓱᒋᐊᖃᖅᑲᑦ? 
ᐋᓐᓂᖅᑐᒥᓂᐅᑉᐸᑕ ᐊᐅᓚᖅᓯᒪᓗᑎᒃ ᐊᖏᕐᕋᕈᑎᒃ ᐊᑕᐅᓯᐊᕐᓇᖓ ᖃᓪᓗᓇᐅᔭᕈᓐᓇᖏᑦᑑᓐᓂᒃ, 
ᐃᓐᓇᑐᖃᐅᔫᓐᓂᒃ ᐊᐅᓚᖅᓯᒪᓪᓗᑎᒃ ᐋᓐᓂᖅᑐᒥᓂᐅᓪᓗᑎᒃ ᐊᐅᓚᖅᓯᒪᔪᒥᓂᐅᓪᓗᓂ ᑕᓯᕐᒥ ᐱᓇᓱᐊᕈᓯᓂᒃ 6-ᓂᒃ 
ᐊᐅᓚᕈᓐᓇᔪᓐᖏᒻᒪᑦ. ᐃᑲᔪᖅᑕᐅᖏᑦᑎᐊᖅᑐᓂᓗ. ᐃᒃᑯᐊᓕ ᑭᒃᑯᓐᓄᑦ ᐱᓇᓱᒍᓐᓇᖅᑑᒐᓗᐊᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᑕᐃᒃᑯᐊ ᐱᓇᓱᒍᓐᓇᖅᑐᑦ ᐆᒪᔪᓐᓂᐊᖅᑎᒋᔭᑦᑎᓐᓂᒃ ᑕᕝᕙᓂ 
ᓄᓇᓕᓐᓂ ᐋᓐᓂᖅᑐᒥᓂᐅᑉᐸᑕ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ. ᑕᐃᒪᐃᓕᐅᕈᓐᓇᖅᐸᑕ, ᐄ, ᑖᓐᓇ 
ᐱᐅᔪᖅ. ᖃᐅᔨᒃᑲᑦᑕᐅᔪᒪᔪᖓ ᑖᒃᑯᐊ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐅᖃᓕᒫᒐᕋᓛᓂᒃ ᐱᑕᖃᒻᒪᖔᖏᑦ 
ᓇᓗᓇᐃᔭᐃᓯᒪᔪᓂᒃ ᑭᒃᑯᑦ ᓇᓪᓕᐅᒃᑯᒫᖅᑕᐅᔪᓐᓇᕐᒪᖔᑦ ᐊᒻᒪ ᓇᒧᑦ ᐆᑦᑐᕈᓐᓇᕐᒪᖔᓐ ᑕᐃᒪᐃᑦᑐᓂᒃ 
ᑕᑯᓚᐅᖅᓯᒪᓐᖏᓐᓇᒪ. ᖁᔭᓐᓇᒦᒃ. ᐋᒡᒐᓕᐊᓰᓐ. ᖃᐅᔨᒃᑲᑦᑕᐅᔪᒪᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐄ, ᐅᖃᓕᒫᒐᕋᓛᑕᖃᑉᐸᓪᓚᐃᔪᖅ. ᐅᓇᖔᖅ ᑭᐅᑎᑲᐃᓐᓇᕐᓂᐊᕐᕋᒃᑯ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐊᑏ, ᒥᔅᑕ ᑐᐃᐊᓪ. 
 
ᑐᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᓕᒫᒐᕋᓛᓂᒃ ᐱᑕᓕᒃ ᐊᑐᐃᓐᓇᕈᖅᑎᑐᐃᓐᓇᖅᑕᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᐃᔪ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕐᖢᒍ ᒥᔅᑕ ᑐᐃᔪ. ᑕᐃᒃᑯᐊ ᐅᖃᓕᒫᒐᕋᓛᑦ 
ᐱᑕᖃᕐᐸᑕ ᐊᑐᐃᓐᓇᐅᖁᓇᐅᒐᓗᐊᖅ ᐊᖏᕐᕋᐅᑎᓂᐊᕋᑦᑎᒃᑯᑦ ᑲᑎᒪᕕᔾᔪᐊᕌᓂᓚᐅᙱᑦᑎᓪᓗᑕ ᑎᒍᔭᐅᖁᓇᐃᑦ 
ᐊᖏᕐᕋᐅᑎᓂᐊᕋᑦᑎᒃᑯᑦ. ᐊᒻᒪᓗ, ᐃᓄᐃᓐᓇᖅᑐᑦ ᐃᓄᑦᑎᑑᕐᓯᒪᕙᓪᓘ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎ (ᑐᓵᔨᑎᒍᑦ): ᐄ, ᐅᕙᓂ ᑕᐅᑐᒃᑐᒃᓴᐅᖕᒪᑕ ᑕᓚᕖᓴᓂ ᖃᓄᐃᓕᐅᕆᐊᒃᓴᖅ 
ᖃᐅᔨᒪᔪᒃᓴᐅᕗᑦ. ᖃᐅᔨᒋᐊᕐᓂᐊᕐᐳᒍᑦ.  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᒧᑦ 4, ᓈᓴᐅᑎᓕᒃ 5 ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 6. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 8.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 9.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 10.  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 11.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 12.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 13. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᐊᓯᔾᔨᖅᑕᐅᔪᓪᓚᕆᐅᖕᒪᑦ ᓈᓴᐅᑎᓕᒃ 13 ᑕᖅᑲᒃᑯᓄᖓ 
ᖃᐅᔨᒪᔭᐅᓂᐊᕐᒪᑦ. ᐃᒻᒪᖄ ᑖᓐᓇ ᒥᓂᔅᑕᕆᔭᐅᔪᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᓇᓗᓇᐃᔭᐃᑲᐃᓐᓇᕈᓐᓇᕐᐹᑦ 
ᑭᓱᓂᒃ ᐃᓗᓕᖃᕐᒪᖔᑦ ᐊᒻᒪᓗ ᖃᓄᖅ ᐊᓯᔾᔨᕐᒪᖔᑦ? ᖃᓄᕐᓗ ᓇᐅᒃᑯᓪᓗ ᐱᐅᓂᕐᓴᐅᓂᐊᓕᕐᒪᖔᑦ ᑕᖅᑲᒃᑯᓄᖓᑦ 
ᐃᓄᖕᓄᑦ? ᐊᒻᒪᓗ, ᓇᓪᓕᐅᒃᑯᒫᖅᑕᐅᔪᓐᓇᕐᒪᖔᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦᑎᒍᑦ.? 
 
ᑖᓐᓇ ᐊᓯᔾᔨᖅᑐᓪᓚᕆᐊᓘᒻᒪᑦ ᑕᐃᒃᑯᐊ ᐱᑐᖃᐃᑦ ᑕᑯᒍᑦᑎᒃᑯᑦ. ᑕᒪᔾᔭᑐᐊᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎ (ᑐᓵᔨᑎᒍᑦ): ᒥᔅᑕ Doyle ᑕᒪᑐᒧᖓ ᑭᐅᖁᓂᐊᕋᒃᑯ, ᐱᑐᐃᓐᓇᐅᖏᓐᓂᖏᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᐃᐊᔾ.  
 
ᑐᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᓯᔾᔩᓚᐅᕐᓯᒪᔪᖅ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ 
ᓄᓇᑦᓯᐊᕐᒥᐅᑕᐃᑦ ᐊᒻᒪᓗ ᐊᓯᔾᔨᖅᑕᐅᓯᒪᔪᖅ ᐃᖅᑲᓇᐃᔭᖅᑎ ᐋᓐᓂᕐᓯᒪᔪᖅ ᐃᖅᑲᓇᐃᔭᕐᕕᖕᒥᑦ 
ᐱᔾᔪᑎᖃᓗᐊᙱᑦᑑᓂᖓᓂᒃ ᓇᓗᓇᐃᕐᓯᔭᕆᐊᖃᙱᑦᑐᖅ ᓇᓗᓇᙱᓐᓂᕐᓴᐅᖁᒧᑦ ᐃᖅᑲᓇᐃᔭᖅᑎᒧᑦ.  
 
ᐋᓐᓂᕐᓂᖓᓄᑦ ᐱᔾᔪᑎᖃᕐᓂᖓ ᑭᓯᐊᓂ ᑖᓐᓇᐅᒃᐸᑦ ᑮᓇᐅᔭᖅᑑᕈᓐᓇᖅᑐᖅ ᐊᒻᒪᓗ ᑎᑎᕋᕐᕕᖕᓄᑦ ᐱᔾᔪᑎᒋᓪᓗᒍ 
ᐱᔭᕆᐊᑭᓐᓂᕐᓴᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᑦᓯᐊᕐᒥ ᐱᖅᔪᐊᒻᒪᕆᐊᓘᓚᐅᖅᓯᒪᖕᒪᑦ ᑲᑎᒪᔨᕋᓛᓄᓪᓗ 
ᓴᖅᑭᑕᐅᓚᐅᖅᓯᒪᓪᓗᓂ. ᖁᕕᐊᓱᒃᑐᖓ ᑕᕝᕙᓂ ᑎᑎᕋᖅᑕᐅᖃᓯᐅᔾᔭᐅᖕᒪᑦ. 
 
ᐊᒻᒪᓗ ᐃᖢᐊᖏᓕᐅᕈᑎᒋᔭᐅᕈᓘᔭᖃᑦᑕᓚᐅᖅᖢᓂ ᑭᖑᓂᑦᑎᓐᓂ ᑕᒻᒪᖅᓯᒪᔪᖅᓯᐅᖅᑕᐅᖁᔭᐅᓕᓚᐅᖅᓯᒪᓪᓗᑎᒃᓗ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ. ᑕᐃᒪᐃᑦᑑᓂᖓᓄᑦ ᐃᒪᐃᓕᔫᔮᕐᒪᑕ ᐃᖅᑲᓇᐃᔭᕐᒃᕖᑦ ᐃᓗᐊᓂ 
ᐋᓐᓂᐊᓗᐊᓚᐅᖏᓐᓇᕖᑦ?  
 
ᖁᕕᐊᓱᒃᑐᖓᓕ ᑕᕝᕙᓂ ᑎᑎᕋᖅᑕᐅᖃᓯᐅᔾᔭᐅᓯᒪᓕᕐᒪ ᑕᐃᒪᐃᓕᖓᓪᓗᓂ. ᐊᓯᔾᔨᕐᓂᓪᓚᕆᐊᓗᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᔅᑕ ᑰᓕ, ᓇᓴᐅᑎᓕᒃ 14, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, 13-ᒦᓲᖓᖅᑎᓪᓗᑕ ᐊᑎᕋ ᑕᐃᑲᓃᓕᖅᑲᐅᔪᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑰᓕ, ᓇᓴᐅᑎᓕᒃ 13ᒧᑦ ᐊᑏ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ ᖁᔭᓐᓇᒦᒃ. ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᑐᑭᓯᑦᑎᐊᕐᓂᐊᕋᑦᑕ. 
ᖃᐅᔨᒪᔪᒃᓴᐅᒐᔅᓯ ᑕᐃᒃᑯᐊ ᓇᓪᓕᐅᒃᑯᒫᓖᕆᓂᕐᒧᑦ ᑲᑎᒪᔩᑦ ᑭᒡᒐᖅᑐᐃᔨᖏᑦ ᐅᐱᓐᓇᕋᓂ ᑖᒃᑯᓂᖓ 
ᐊᖅᑯᑎᖃᖃᑦᑕᖅᓯᒪᖕᒪᑕ ᑕᐃᒃᑯᐊᓗ ᐃᖅᑲᓇᐃᔭᖅᑎᐅᓂᕋᖅᑕᐅᔪᑦ ᐱᔪᓐᓇᐅᑎᓖᑦ ᐊᒻᒪᓗ ᑕᒪᒃᑯᓄᖓ 
ᒐᕙᒪᒃᑯᓐᓄᑦ ᓄᐃᓴᑎᑕᐅᔪᓄᑦ ᐱᔨᑦᑎᕈᑎᓄᑦ ᐊᑐᖅᑐᑦ ᐃᓚᖏᓪᓗ ᑕᐃᒃᑯᓄᖓ ᐋᖅᑯᑎᒋᔭᐅᒡᒍᔪᓄᑦ 
ᐃᓚᒋᔭᐅᖃᑕᐅᖏᒻᒪᑦ.  
 
ᑕᐃᒪᐃᑦᑑᓂᖓᓄᑦ, ᐊᐱᕆᔪᒪᔪᖓ 13-A ᐃᓗᐊᒍᑦ, ᑐᑭᓯᓇᖅᓯᓂᖅᓴᐅᔪᖅ ᐋᓐᓂᕐᓂᖓ ᑕᐃᒪᐃᔾᔪᑎᒋᔭᐅᔪᖅ 
ᑕᖅᑲᐅᖓ ᓄᓇᒧᑦ ᐱᑎᑕᐅᔪᖅ ᑎᒥᒥᒍᑦ ᐅᕝᕙᓘᓐᓃᑦ ᐃᓅᑉ ᐱᔾᔪᑎᖏᑦᑎᒍᑦ. ᖃᓄᖅ ᑕᒪᓐᓇ ᑐᑭᖃᕋᔭᖅᐸ ᑎᒦᑦ 
ᑖᓐᓇ ᐅᖃᐅᓯᕆᒍᑦᑎᒃᑯᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᑭᐅᔪᒪᔪᖅ, ᖁᔭᓐᓇᒥᒃ. ᒥᔅᑕ ᐅᐊᕐ. 
 
ᐅᐊᕐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 13 ᑎᑎᕋᒃᑲᓐᓂᓚᐅᖅᓯᒪᔭᕗᑦ ᐃᓘᓐᓇᖏᑦ 
ᐋᓐᓂᕈᑎᒋᔭᐅᔪᓐᓇᖅᑐᑦ ᑕᕝᕗᖓ ᐃᓕᖃᓯᐅᔾᔨᔪᓐᓇᕐᓂᐊᕐᒪᑕ ᓲᕐᓗ ᐃᓐᓈᕈᐊᓗᒃᑯᑦ ᐃᔪᒃᑲᖅᑐᕕᓂᐊᓘᒃᐸᑦ ᓯᓚᒧᑦ 
ᑖᓐᓇ ᑐᑭᖃᕋᔭᖅᑐᖅ ᐊᒻᒪᓘᓐᓃᑦ ᑲᓪᓕᕐᕕᐅᒍᓂ ᓯᓚᒧᑦ ᐱᑎᑕᐅᒐᔭᕐᒪᑦ ᐊᒻᒪᓘᓐᓃᑦ ᓄᓇᒧᑦ ᑐᓐᖓᔪᒥᒃ 
ᐋᓐᓂᕐᓂᖃᖅᐸᑦ ᑕᕝᕗᓇ ᐃᓕᖃᓯᐅᔾᔭᐅᓯᒪᒐᔭᖅᑐᖅ ᓇᓪᓕᐅᒃᑯᒫᖅᑎᒍᑦ.  

ᐱᕐᕈᐊᕿᓂᖅ ᑭᓱ ᑕᒻᒪᕐᒪᑦ ᑭᓯᐊᓂ ᐱᕐᓗᐊᕿᕗᖅ ᑲᒪᑦᑎᐊᖏᓐᓂᕐᒧᑦ ᖃᓄᐃᓐᓂᕐᒥᒍᓪᓘᓐᓃᑦ. ᑭᓯᐊᓂ 
ᐅᑯᑎᒎᓇᖅ 13 ᐃᓗᐊᒍᑦ ᑎᑎᕋᖅᓯᒪᔪᑦ ᖃᓄᐃᑦᑑᒐᓗᐊᖅᐸᑦ ᑭᓱᒧᑦ ᐋᓐᓂᓚᐅᕋᓗᐊᖅᐸᑦ ᑕᕝᕘᓇ 
ᐃᓕᖃᓯᐅᔾᔨᓯᒪᔪᖅ ᓯᓚᒧᑦ ᐊᑕᔪᒧᑦ ᑭᓱᑐᐃᓐᓇᐃᑦ ᓯᓚᒧᑦ ᐊᑕᓂᖃᕐᒪᑕ. ᐱᕐᓗᐊᕿᓂᐅᓂᔪᓐᓇᖅᑐᖅ ᑭᓯᐊᓂ 
ᐱᐅᖏᑦᑐᒧᑦ ᐃᖢᐊᖏᓕᐅᕈᑎᑖᖅᑎᑕᐅᔪᖅ ᑖᓐᓇ ᐃᓄᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐅᐊᕐ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐄ', ᐃᒃᓯᕙᐅᑖᖅ. ᑖᓐᓇ ᐊᖏᕈᑎᒋᔭᐅᔭᕆᐊᖃᕐᓂᐊᖅᑐᖅ ᑐᑭᖓᑦ ᑭᓱ ᓯᓚᒧᑦ 
ᐊᑕᓂᖅ ᑐᑭᖃᕐᒪᖔᑦ? ᑭᐊᑉ ᑭᓯᐊᓂ ᑭᓇᒧᑦ ᑭᓯᐊᓂ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑏᑦ 
ᑐᑭᑖᖅᑎᑉᐸᔾᔪᑦ ᑖᓐᓇ ᑭᓱᒧᑦ ᐊᑐᓕᖅᑎᒍᓐᓇᕋᔭᕐᒪᖔᑦ ᐊᑭᓕᖅᑕᐅᔾᔮᙱᒻᒪᖔᕐᓗ ᑖᓐᓇᖃᐃ ᒪᓕᒐᓕᐅᖅᑎᑉ 
ᒪᓕᒐᕐᓂᐊᖅᑎᑉ ᑐᑭᑖᖅᑎᑦᑎᔪᓐᓇᖅᐳᖅ ᓲᕐᓗᒃ ᐆᒻᒪᓯᓐᓂᕈᒪ ᑕᐃᒪ ᓯᓚᒧᑦ ᐊᑕᓇᒃᑰᖅᑎᑕᐅᔪᓐᓇᖅᐸ 
ᐅᕝᕙᓘᓐᓃᑦ ᐱᕐᓗᐊᕿᓂᕐᒧᑦ? ᑖᓐᓇ ᑐᑭᑖᖅᑎᑕᐅᖁᔭᕋ ᒪᓕᒐᕐᓂᐊᖅᑎᑦᑎᓐᓄᑦ 
ᐃᖢᐊᙱᓕᐅᕈᑎᒋᔭᐅᓕᑐᐃᓐᓇᕆᐊᖃᕐᒪᑦ ᓇᓪᓕᐅᒃᑯᒫᖅᑕᐅᓇᓱᒃᑐᖃᖅᑎᒡᓗᒍ ᐅᕙᒃᑯᓪᓕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅ ᑰᐸ. 
 
ᑰᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓕᖅᑕᐅᒍᓐᓇᕐᓂᐊᕈᕕᑦ ᑖᓐᓇ ᐋᓐᓂᐊᕐᓇᖓᑦ ᑖᓐᓇ 
ᐃᖅᑲᖅᑐᐃᕕᑦᑎᒎᕆᐊᖃᕋᔭᕐᒪᑦ ᒥᔅᑕ ᐅᐊᕐ-ᑎᑐᑦ ᑕᐃᒫᑐᐃᓐᓇᖅ ᐅᖃᕋᔭᖅᑕᕋ ᖄᒥᑦᑐᖃᕐᓂᖅᐸᑦ ᑲᓪᓕᖅᑕᐅᓗᓂ 
ᓯᓚᐅᑉ ᑕᐃᒪᐃᑎᓐᓂᖓᓄᑦ ᑐᑭᑖᖅᑎᑕᐅᒐᔭᖅᐸᑦ ᐆᒻᒪᓯᖃᑦᑕᕐᓂᑰᕙ ᐃᓅᔪᓐᓃᕐᓂᖅᐸᓪᓗ ᐃᖅᑲᓇᐃᔭᕐᕕᐅᑉ 
ᐃᓗᐊᓂ, ᑖᓐᓇ ᑎᒥᐅᑉ ᐱᖓᓄᑦ ᓄᖅᑲᕋᔭᖅᑐᖅ ᑭᓯᐊᓂ ᐅᕗᖓ ᑖᔅᓱᒨᓈᕈᓐᓇᕋᔭᙱᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑰᐳ. ᒥᔅᑕ ᑰᓕ. ᓈᓴᐅᑎᓕᒃ 13, ᐊᖏᖅᐱᑖ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 14? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 15? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 16, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 16, ᐊᖏᕈᑏᑦ ᐅᕝᕙᓘᓐᓃᑦ ᐊᑐᙱᑎᑦᑎᑲᐃᓐᓇᕐᓂᐊᖅᑐᑦ 
ᐊᑭᓕᖅᑕᐅᔾᔮᙱᑦᑐᕐᓗ ᐅᑯᑎᒎᓇ ᐱᖁᔭᕐᔪᐊᖅᑎᒍᑦ ᐊᑐᕈᓐᓃᕋᔭᖅᐳᑦ ᓲᕐᓗ ᐃᒡᓘᑉ ᖄᖓᓂᒃ ᓴᓇᓐᓂᕈᒪ 
ᐃᔪᒃᑲᕐᓂᕈᒪ 1,000-ᑖᖅᑎᓐᓂᐊᖅᐹᖓ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦᑎᒎᙱᒃᑯᕕᑦ? ᑕᐃᒪᓐᓇ ᑐᑭᖃᖅᐹ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐅᐊᕐ-ᑉ ᑭᐅᓂᐊᖅᐹ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐅᐊᕐ. 
 
ᐅᐊᕐ (ᑐᓵᔨᑎᒍᑦ): ᐄ', ᐅᕙᑦᑎᒍᑦ ᑮᓇᐅᔭᖅᑖᖅᑎᑕᐅᒍᓐᓇᕋᔭᖅᑐᑎᑦ ᐊᑎᓕᐅᖃᑎᖃᕐᓂᕈᕕᑦ 
ᐃᖅᑲᓇᐃᔭᖅᑎᑦᑎᔨᓂ ᑮᓇᐅᔭᖅᑖᕋᓱᔾᔮᙱᑦᑐᖓ ᐅᑯᐊᓗᒃᑖᑦ ᐊᖏᕈᑎᒋᕙᒃᑲ ᑕᐃᒪᐃᓕᒐᓗᐊᕈᕕᑦ ᐅᑯᑎᒎᓇ 
ᐱᔪᓐᓇᕋᔭᖅᑐᑎᑦ. ᑖᓐᓇ ᓴᒃᑯᑦᑐᓐᓇᙱᓐᓇᖕᓂ ᐱᔪᓐᓇᐅᑎ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ? ᓈᓴᐅᑎᓕᒃ 16, ᓈᓴᐅᑎᓕᒃ 16, ᐊᖏᖅᐱᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 17?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᓈᓴᐅᑎᓕᒃ 18, ᖁᔭᓐᓇᒦᒃ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᓈᓴᐅᑎᓕᒃ 19? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᓈᓴᐅᑎᓕᒃ 20. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 21?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 22?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 23?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 24?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 25? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 26?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 27?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅ.28?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 29?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 30 ᓈᓴᐅᑎᖓᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 31?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 32?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 34-ᒥᒃ ᓈᓴᐅᑎᓕᒃ? ᒪᒥᐊᓇᖅ 33-ᒥᒃ ᓈᓴᐅᑎᓕᒃ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓱᒃᑲᓗᐊᖅᑐᐋᓘᓕᕋᒪ ᒪᒥᐊᓇᖅ. ᓈᓴᐅᑎᖓ 34?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 35?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 36? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 37? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 38 ᓈᓴᐅᑎᖓ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 39? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 40? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 41? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 42? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦᓱ: ᖁᔭᓐᓇᒦᒃ. ᓈᓴᐅᑎᖓ 43? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 44? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 45? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 46? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 47? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 48? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 49? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 50? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 51? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 52? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 53? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 54? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 55? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 56? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 57? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 58? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 59?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 60? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 61? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 62? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 63? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 64? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 65? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 66? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 67? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 68? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 69? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 70? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 71? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 72? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 73? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 74? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 75? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 76? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 77? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 78? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 79? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 80? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 81? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 82? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 83? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 84? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 85? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 86? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 87? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 88? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 89? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 90? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᖓ 91? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᐊᖏᖅᑐᐃᓐᓇᐅᖃᑦᑕᑲᐃᓐᓇᕋᑦᑕ. ᐃᒃᓯᕙᐅᑖᖅ, 
ᐱᖁᔨᕗᖔᕈᒪᔪᖓ 91 ᓇᐃᓴᐅᑎᖓ ᐋᖅᑭᒋᐊᖅᐅᖁᓪᓗᒍ ᐃᒪᓐᓇ, ᐲᕐᓗᒍ ᐅᖂᑕᓐᖑᐊᓕᒃ (3) ᐊᒻᒪᓗᑦᑕᐅᖅ 
(D) ᓈᓴᐅᓯᒃᑲᓐᓂᕐᓗᒍ ᐃᓚᕈᓯᖓ ᐅᖂᑕᓐᖑᐊᓕᒃ (4)-ᒥᒃ ᐅᖂᑕᓐᖑᐊᖅ (3)-ᖑᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒻᒪᖅᑰᓐᖏᑦᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐊᑏ ᐅᖃᓕᒫᒃᑲᓐᓂᓚᐅᕈᒃ ᐱᖁᔨᕗᖔᕈᑏᑦ. ᒥᔅᑕ ᑐᑐ. 
 
ᐱᒋᐊᖅᑎᑕᖅ 006 - 2(4): ᐋᖅᑭᒋᐊᖅᑕᐅᖁᓪᓗᒍ ᒪᓕᒐᒃᓴᖅ 4, ᓈᓴᐅᑖ 91(3) (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᑦᑐᕆᐊᒃᑲᓐᓂᓚᐅᕐᓚᒍᐊᐃ. ᑖᒃᑯᐊ ᐱᓯᒪᖅᑲᐅᔮᒃᑲ 
ᑕᒻᒪᖅᓯᒪᖅᑰᕐᒪᑎᒃ, ᒫᓐᓇ ᑕᒻᒪᖅᓯᒪᓐᖏᑦᑐᓂᒃ ᐱᓯᒪᓕᖅᑐᖓ. ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ 91 
ᐋᖅᑭᒋᐊᖅᑕᐅᖁᓪᓗᒍ, ᐃᒪᓐᓇ 
 

ᐃ) ᐋᖅᑭᒋᐊᖅᑕᐅᖁᓪᓗᒍ ᐅᖂᑕᓐᖑᐊᓕᒃ (3) ᐊᒻᒪᓗᑦᑕᐅᖅ  
 
ᐅ) ᓈᓴᐅᓯᖅᑕᐅᓗᓂ (4)-ᖑᖅᑲᐅᔪᖅ (3)-ᖑᕐᓗᓂ.  
 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᔅᑕ ᑐᑐ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ ᓇᐃᓴᐅᑎᖓ 91 ᐋᖅᑭᒋᐊᖅᓯᒪᓕᑦᑎᓪᓗᒍ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 92.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᓴᐅᑎᖓ 93.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 94. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 95.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 96. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 97.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 98.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 99. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 100. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 101. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 102. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 103.   
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓴᐅᑎᖓ 104. ᖁᔭᓐᓇᒦᒃ. ᒪᒥᐊᓇᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 103-ᒥ ᑖᒃᑯᐊ ᑭᓇᒃᑯᑐᐃᓐᓇᕐᓄᑦ ᑖᒃᑯᐊ 
ᐃᖅᑲᖅᑐᐃᕕᒻᒧᐊᖅᑎᑦᑎᔪᓐᓇᖏᑦᑐᑦ ᐱᓕᕆᑦᑎᖅᑐᕕᓂᐅᑎᓪᓗᒍ. ᐅᖃᖅᐱᑖ ᑭᓇᒃᑯᑦ ᐊᑦᑐᖅᑕᐅᔪᓐᓇᓐᖏᓚᑦ 
ᑲᑎᒪᔨᖏᑦ ᓇᓪᓕᐅᒃᑯᒫᓕᕆᔨᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᕐᔪᐊᑎᒍᑦ? ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑐᓂᒃ 
ᑯᐊᐳᕋᐃᓴᐅᔪᑦ ᐊᑲᐅᓐᖏᓕᐅᕈᑎᖃᓚᐅᕐᒪᑕ. ᑭᓱᒥᖑᓇ ᐅᖃᐅᓯᖃᕐᒪᖔᖅ ᓇᓗᓇᐃᖅᑕᐅᑦᑎᐊᕈᓐᓇᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ.  

ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᑎᕋᖅᑎᕗᑦ ᐱᖁᔭᒃᓴᓂᒃ ᑭᐅᖁᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᓂᔅᑕ. ᑐᓴᖅᑲᐅᓐᖏᓐᓇᒃᑭᑦ ᐅᖃᒃᑲᓐᓂᕈᓐᓇᖅᐲᑦ? 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᐅᐊ ᑎᑎᕋᖅᑎᕗᑦ ᐱᖁᔭᒃᓴᓂᒃ 
ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐅᐊ.  
 
ᐅᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᖓ ᑖᒃᓱᒪ ᓴᐳᒻᒥᔭᐅᖁᓪᓗᒍ ᑭᒃᑯᑐᐃᓐᓇᐃᑦ ᐃᖅᑲᓇᐃᔭᖅᑐᑦ 
ᑕᐃᒃᑯᓄᖓ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᓄᐃᓕᐅᕐᓂᕆᖃᑦᑕᖅᑕᖏᑦ ᐱᓕᕆᑦᑎᐊᕋᓱᓐᓂᓕᒫᖏᓐᓂ, 
ᐱᓕᕆᑦᑎᐊᕐᓂᓐᖏᑎᓪᓗᒋᑦ ᐱᕋᔭᓐᓂᖅᐸᑕ ᑕᕝᕘᓇ ᓴᐳᒻᒥᔭᐅᒐᔭᓐᖏᑦᑐᑦ. ᑭᒃᑯᑐᐃᓐᓇᑦᑎᐊᑦ ᑕᐃᒃᑯᐊ 
ᐃᖅᑲᓇᐃᔭᖅᑐᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᓴᐳᒻᒥᔭᐅᒐᔭᖅᑐᑦ ᐃᖅᑲᖅᑐᐃᕕᐅᑉ ᓵᖓᓄᐊᖅᑕᐅᖁᓇᒋᑦ.  
 
ᑲᑎᒪᔩᑦ ᑲᒪᒻᒪᖔᑕ ᑕᕝᕙᓂ ᑭᐅᔭᐅᓯᒪᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᐊ. 103-ᒥᑦ ᓇᐃᓴᐅᑎᓕᒃ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 104? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 105?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 106. ᒥᔅᑕ ᑐᑐ. 
 
ᐱᒋᐊᖅᑎᑕᖅ 007 - 2(4): ᐋᖅᑭᒋᐊᖅᑕᐅᖁᓪᓗᒍ ᒪᓕᒐᒃᓴᖅ 4, ᓈᓴᐅᑖ 106(4) (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒃᓯᒋᐊᕈᒪᓪᓗᖓ ᓇᐃᓴᐅᑎᖓ 106. ᐲᖅᑕᐅᓗᒍ ᑕᐃᒃᑯᐊ 
ᐊᖏᔪᖅᑳᖓ ᑲᒥᓴᓐᑯᑦ ᓵᖓᓄᐊᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᓵᖓᓄᑦ, ᑲᑎᒪᔨᕋᓛᑦ ᐃᓱᒪᒻᒪᑕ ᑖᒃᑯᐊ ᒪᓕᒐᖅ 
ᐊᑐᕆᐊᖃᑦᑐᒋᖏᑦᖢᒍ ᐱᖁᔭᕐᔪᐊᑎᒍᑦ, ᑲᑎᒪᔨᕋᓛᑎᒍᑦ ᑲᒪᒋᔭᐅᔪᓐᓇᕐᒪᑕ ᖃᐃᖁᔨᒍᓐᓇᖅᑐᑎᓪᓗ 
ᐅᖃᓪᓚᒋᐊᖅᑐᓂᐊᖅᑐᓂᒃ. 
 
ᑲᑎᒪᔨᕋᓛᑦ ᐃᓱᒫᓘᑎᖃᓚᐅᕐᒪᑕ ᑖᒃᓱᒥᖓ ᑐᑭᓯᓂᕐᓗᒃᑕᐅᓂᐊᕋᓱᒋᓪᓗᓂᔾᔪᒃ. ᑲᑎᒪᔨᕋᓛᑦ ᐱᔪᓐᓇᐅᑎᖏᓐᓂᒃ 
ᑭᓪᓕᓕᐅᕋᓱᒋᓯᓐᓇᐃᓪᓗᑎᒃ. 
 
ᐃᒃᓯᕙᐅᑖᖅ, 106 ᐋᖅᑭᒋᐊᖅᑕᐅᖁᓪᓗᒍ, ᐲᕐᓗᒍ ᐃᓚᕉᓯᐊ ᐅᖂᑕᓐᖑᐊᓕ 4. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐊᐃᑉᐱᖅ, ᓄᕕᐱᕆ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2448 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᕈᑎ ᓈᒻᒪᒻᒪᑦ, ᐋᖅᑭᑎᐊᖅᓯᒪᒻᒪᑦ. ᐱᖁᔨᕗᖔᕈᒻᒧᑦ? 
ᓂᕈᐊᕈᒪᓕᕐᒪᑕ. ᐊᖏᖅᐱᓰ? ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ, 106-ᓯ ᓇᐃᓴᐅᑎᖓ 
ᐋᖅᑭᒋᐊᖅᓯᒪᓕᖅᑎᓪᓗᒍ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 107? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 108 ᓇᐃᓴᐅᑎᖓ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 109? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 110? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 111? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 112? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ. 113? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 114? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 115? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 116? ᑲᑎᒪᔨᕋᓛᑦ ᐊᖏᖅᐹᑦ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 117, ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 118, ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 119, ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 120, ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 121, ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 122, ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 123, ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 124, ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 125, ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 126, ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 127, ᑲᑎᒪᔨᕋᓛᑦ ᐊᖏᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): 128, ᑲᑎᒪᔨᕋᓛᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 129, ᑲᑎᒪᔨᕋᓛᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 130, ᑲᑎᒪᔨᕋᓛᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 131, ᑲᑎᒪᔨᕋᓛᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 132, ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 133, ᑲᑎᒪᔨᕋᓛᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 134, ᑲᑎᒪᔨᕋᓛᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 135, ᑲᑎᒪᔨᕋᓛᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 136, ᑲᑎᒪᔨᕋᓛᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 137, ᑲᑎᒪᔨᕋᓛᑦ ᐊᖏᖅᐹᑦ?   
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ: ᖃᓪᓗᓈᑎᑐᑦ ᐅᖃᓕᒫᕋᓱᓐᓇᔪᔭᖅᑐᖓ ᑐᑭᓯᔪᓐᓇᐃᓕᔪᐊᓘᖓᒪ ᑖᒃᓱᒥᖓ. ᖃᓄᖑᓇ, exigent 
circumstances ᑐᑭᖃᑦᑐᖅ. ᐅᖃᐅᓯᐅᖅᑰᓚᐅᖅᑑᒐᓗᐊᕐᖑᓇ ᑭᓯᐊᓂ ᑐᑭᓯᒋᐊᒃᑲᓐᓂᕈᒪᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐅᐊᕐ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐅᐊᕐ. 
 
ᐅᐊᕐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᐊ. 
 
ᐅᐊ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑐᑭᓕᒃ ᒪᓕᒐᑎᒍᑦ ᐊᔾᔨᐅᖏᑦᑐᒥᒃ ᓴᖅᑭᒃᑐᖃᕐᓂᕐᐸᑦ. ᑖᓐᓇ 
ᐊᑐᖃᑦᑕᖅᑕᕗᑦ ᑕᐃᒫ ᐊᑐᖅᑕᐅᒐᔭᙱᑦᑐᖅ ᐊᓯᐊᒍᖔᖅ ᐱᓇᔭᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 137. ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 138 ᐊᖏᕐᐸᑦ ᐊᖏᖅᑐᑦ?   
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 139 ᐊᖏᖅᑐᐸᑦ?   
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 140 ᑲᑎᒪᔨᐊᓛᑦ ᐊᖏᕐᐸᑦ?   
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 141 ᑲᑎᒪᔨᐊᓛᑦ ᐊᖏᕐᐸᑦ?   
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 142 ᑲᑎᒪᔨᐊᓛᑦ ᐊᖏᕐᐸᑦ?   
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 143 ᑲᑎᒪᔨᐊᓛᑦ ᐊᖏᕐᐸᑦ?   
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 144 ᑲᑎᒪᔨᐊᓛᑦ ᐊᖏᕐᐸᑦ?   
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 145 ᑲᑎᒪᔨᐊᓛᑦ ᐊᖏᕐᐸᑦ?   
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 146 ᑲᑎᒪᔨᐊᓛᑦ ᐊᖏᕐᐸᑦ?   

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 147 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 148 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 149 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 150 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 151 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 152 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 153 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 154 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 155 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 156 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 157 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): 158 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 159 ᑲᑎᒪᔨᐊᓛᑦ ᐊᖏᕐᐸᖅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 160 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 161 ᑲᑎᒪᔨᐊᓛᑦ ᐊᖏᕐᐸᑦ ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 162 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 163 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 164 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 165 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 166 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 167 ᐊᖏᕐᐸᑦ ᑲᑎᒪᔨᐊᓛᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 168 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 169 ᐊᖏᕐᐸᑦ, ᒥᔅᑕ ᑐᑐ.  

ᐱᒋᐊᖅᑎᑕᖅ 008 - 2(4): ᐋᖅᑭᒋᐊᖅᑕᐅᖁᓪᓗᒍ ᒪᓕᒐᒃᓴᖅ 4, ᓈᓴᐅᑖ 169(m) (ᑐᑐ) 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᖅᑭᒋᐊᕈᑕᐅᔪᖅ 169 ᐱᓪᓗᒍ ᑖᒃᑯᐊ ᒪᓕᒐᐃᑦ ᐊᑐᐊᒐᑦ ᐊᑐᕐᖢᒋᑦ 
ᑐᑭᓯᓇᑦᑎᐊᖁᓪᓗᒍ.  
 
ᑖᓐᓇ ᐱᔪᓐᓇᕐᓂᐊ ᑖᒃᑯᐊ ᐊᑐᐊᒐᐃᑦ ᑖᒃᑯᓇᙵᑦ ᐱᖁᔭᒃᓴᒥᑦ ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ ᓅᑦᑎᕗᖓ 
ᑖᓐᓇ ᐃᓚᖓᑦ 169 ᐅᖂᑕᓕᒃ M, ᐋᖅᑭᒋᐊᖅᑕᐅᖁᓪᓗᒍ ᐲᖅᑕᐅᖁᓪᓗᒍ ᑖᓐᓇ ᑖᓐᓇ ᑲᒥᓯᓇ ᐊᑐᓕᖁᔭᐅᔪᑦ 
ᐱᓪᓗᒋᑦ ᒥᓂᔅᑕᒧᑦ ᐃᓱᒪᒃᓴᕐᓯᐅᕐᓕ ᐃᓱᒪᓕ ᐃᓱᒪᒃᓴᕐᓯᐅᕐᓕ ᐃᒫᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐱᖁᔨᕗᖔᕈᑦ ᓈᖕᒪᒃᑐᖅ. ᓂᕈᐊᕈᒪᓕᖅᑐᑦ ᐊᖏᕐᐱᓰ. ᐋᖅᑭᒋᐊᖅᑕᐅᔪᒧᑦ ᑖᔅᓱᒧᖓ 
ᓅᑦᑎᒋᐊᕈᑎᒧᑦ 169 ᐃᓚᖓ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 170 ᐊᖏᕐᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 171 ᐊᖏᕐᐱᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 172 ᐊᖏᕐᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 173 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 174 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 175 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 176 ᑲᑎᒪᔨᐊᓛᑦ ᐊᖏᕐᐸᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᓇᓗᓇᐃᒃᓯᒪᔪᑦ ᒪᑉᐱᒐᖅ 172. ᐊᖏᕐᐱᓯᐅᒃ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᒍ 177. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 178. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᖓ 179. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᑕᐅᑎᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐊᖏᖅᐹᑦ ᒪᓕᒐᖅ 62(2) ᒪᓕᒐᒃᓴᖅ 4 ᐃᕐᖓᐃᓐᓇᖅ ᑲᑎᒪᔾᔪᑎᔅᓴᓄᑦ 
ᐅᓪᓗᒥ ᐱᖓᔪᐊᓐᓂ ᐅᖃᓕᒫᖅᑕᐅᔪᒃᓴᒫᖑᓗᓂ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒥᓂᔅᑕ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᑎᑦ ᐃᓛ ᑕᕝᕙᓂ 
ᐊᐱᖅᓱᖅᑕᐅᕕᒻᒦᖃᑎᒋᖅᑲᐅᔭᑎᑦ ᒫᓐᓇ ᒪᑐᓯᔾᔪᑎᓂᑦ ᐅᖃᐅᓯᖃᕈᒪᒍᕕᑦ. ᒥᔅᑕ ᒥᓂᔅᑕ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᑖᒃᑯᐊ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᓄᑦ. ᖁᕕᐊᒋᑦᑎᐊᐸᒃᑲ ᒪᓕᒐᓕᐅᖅᑏᓪᓗ ᑕᕝᕙ ᒪᓕᒐᓕᐅᕐᕕᒻᒥ ᑐᓐᖓᓱᑦᑎᑎᒻᒪᑕ ᐅᓪᓗᒥ. 
ᖁᔭᓐᓇᒦᒻᒪᕆᐋᓗᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ ᐊᐱᖅᓱᖅᑕᐅᕕᒻᒥ ᐊᓂᑎᑦᑐᓐᓇᖅᓯᔭᑎᑦ. ᖁᔭᓐᓇᒦᒃ, 
ᐃᖅᓱᒃᑏ. ᖃᓄᐃᓕᐅᕈᒪᓕᖅᐱᓰ ᑲᑎᒪᔨᕋᓛᑦ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᕈᒪᓕᖅᑐᖓ ᐃᒃᓯᕙᐅᑖᖅ ᑲᑎᒪᓂᑦᑎᓐᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑖᓐᓇ Motion ᓇᑎᕐᒥᒻᒪᑦ. ᓄᖅᑲᕈᒪᕙᓪᓕᐊᓕᖅᖢᓂ. ᑖᓐᓇ 
ᐊᐃᕙᔾᔪᑕᐅᔪᓐᓇᖏᒻᒪᑦ ᐱᖁᔨᕗᖔᕈᑕᐅᔪᖅ. ᓈᒻᒪᓴᖅᑐᑦ ᐱᖁᔨᕗᖔᕈᑎᒧᑦ ᐃᓵᓪᓕᑦ. ᓈᒻᒪᓴᓐᖏᑦᑐᑦ? ᑖᓐᓇ 
ᐱᖁᔨᕗᖔᕈᑦ ᑲᔪᓯᔪᖅ. ᒫᓐᓇ ᓇᖏᖅᓯᓂᐊᓕᖅᑐᖓ ᐅᖃᐅᓯᖃᕐᓂᐊᕋᒪ ᑕᒪᑐᒥᖓ. 

ᐅᖃᖅᑎ: ᑲᑎᒪᔩᑦ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐹᓇᐸᔅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᔅᓴᖅᓯᐅᕈᑎᖅᑲᐅᒻᒪᑕ ᑖᒃᑯᐊ ᐅᓂᒃᑳᓕᐊᑦ ᐱᖁᔭᒃᓴᖅ ᑖᓐᓇ 4 
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ ᐋᖅᑭᒋᐊᕈᑎᖏᓐᓂ. 
 
ᑖᒃᑯᐊ ᑕᓪᓕᒪᐃᑦ ᐊᖏᖅᑕᐅᖅᑲᐅᔪᑦ, ᐅᖃᖅᑎᑦᑎᔩ. ᐅᓂᒃᑳᖅᐳᖓ ᑖᒃᑯᐅ ᐊᖏᖅᑕᐅᖁᓪᓗᒋ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᕈᑦ ᐱᑕᖃᕐᖓᑦ ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 22. ᒥᔅᑕ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᖃᐅᑉᐸᑦ 10-ᒧᐊᖅᐸᑦ ᐅᓪᓛᒃᑯᑦ ᑲᑎᒪᓚᖅᑐᑦ ᑲᑎᒪᔨᐊᓛᑦ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᔨᒻᒧᓪᓗ ᓄᕖᕝᕙ 7.  ᑖᒃᑯᐊ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 22 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 14 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 19 

20. ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᑐᑭᓕᐊᕈᑎᖓᑦ 

• ᒪᓕᒐᒃᓴᖅ 4 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ.   
 
ᐅᖃᖅᑎ: ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ, ᐱᖓᑦᑎᖅ ᓄᕕᐱᕆ 7. ᐱᒋᐊᓛᕐᒥᔪᖅ 
1:30. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:01ᒧᐊᖅᑎᓪᓗᒍ



 

 

 


